
OPFICIA M.T.C. 

EJn Buͦch/ So Marcus Tullius 

Cicero der Roͤmer/ ʒů ſeynem Sune 

Marco. Von den tugentſamen aͤmptern vnd ʒůgehörun 

gen/ eynes wol vnd rechtlebenden Menſchen/ in Latein geſchriben/ Welchs 

auff begere/ Herren Johanſen von Schwartʒenbergs ⁊c. verteütſchet/ 

Vnd volgens/ Durch jne/ in ʒyerlicher Hochteütſch gebracht/ Mit 

vil Figuren/ vnnd Teutſchen Reymen/ gemeynem nutʒ 

ʒů gůt in Druck gegeben worden. 

[Holzschnitt mit Schrift:] IVLIVS CESAR         CICERO 

 

 

 

M. D. XXXI. 

Herrn Johanſen Freiherrn ʒů Schwartʒen⸗ 

berg etc. piltnus/ wie die/ ſeins alters/ bey Fünfftʒig jaren/ Erſtlich durch Al⸗ 

brechtē Dürer/ abconterfect/ vn̄ ʒů diſem nachtruck/ ʒů wegen bracht wordē. 

 

 

[Holzschnitt] 

 

 

Starb Anno ⁊c. 28. ſeines Alters bey 64. jaren/ vn̄ iſt nachgeſetʒs/ ſchwartʒ⸗ 

en ſtrichs ʒweyentʒig lang geweſen. 

Die erſt Uorred 

DEr wolgeborn herr Johans 

Freyherr ʒů Schwartʒenberg/ vnd ʒů Hoenland⸗ 

ſperg/ Als er ampts dienſt/ vnd in ſein aigen ſachen 

mit vilerley geſchaͤfften beladē/ yedoch alles muͤſſig 

geen ʒůuermeiden/ hat er vilerlay (ʒů andern gewō 

lichen ʒeitten der růw) doch alles allain ʒů teütſch 

geſchriben/ geleſen vnd gedicht/ Alſo das er ſeltenn 

auſſerhalb der notturfft/ des ſchlaffs vn̄ des eſſens 

muͤſſig geent gefunden worden/ das er auch deſter 

lengſamer ſchlaffen gangen/ deſter fruͤer auffgeſtanden/ vnd eilender geſſen 

auch alſo ʒů der arbait geeilt/ das er ʒů vil malen/ nach dem eſſen/ nit die auff 

raumung/ des tiſch erwart/ Sunder ein tail des tiſchtůchs/ von jm geſcho⸗ 

bē/ vn̄ geſchribē/ Er hat auch mit verwunderung gehoͤrt/ ſo jemants gemelt 

oder anʒeigt hat/ jm ſey die weil lang/ vn̄ offt geſagt/ er wolt/ dʒ es got gefiel 

dʒ er vngeſchwecht/ ſeiner natur/ wedꝰ eſſen/ trinckē/ noch ſchlaffen/ ſundꝰ für 

vnd für ſchreiben/ vnd leſen ſolt/ das er auch vnder ʒeitlichen dingen/ für den 

groͤſten wolluſt/ treiben wolt/ wie er dan̄ auſſerhalb diß buͦchs ſunſt vor et 

lichen jaren/ ain buͤchle/ das er Memorial der tugent genen̄t/ auch ein buͤchle 

wider das ʒůtrincken vn̄ anders ⁊c. gemacht/ darʒů noch mer ein buͦch Cice⸗ 

ronis/ mit gleycher muͤhe/ verteütſchen laſſen/ vnd wie diß buͦch in ʒierlicher 

teütſch geſtelt/ vnd die Bambergiſch halßgerichtsordnung/ ʒů der ʒeit ſeins 

Hofmayſterampts daſelbſt/ nach rat der gelerten/ vnd ander verſtendigen 

ʒůſamen gebracht/ das alles mit Figuren/ vnd teütſchen reymen (ʒů gůttem 

bericht) malen/ vnd ſchreiben laſſen/ bey dem/ ſeins dienſt vnd ampts halbē 

nichts verſaumpt. Ob nun all ſolch arbeit/ auß angeborner natur/ oder auß 

gewonter arbeit kum̄en ſey/ iſt ʒweiffenlich/ yedoch das bewuſt/ das er auch 

vaſt ſung/ das Ritterſpil des ſtechens/ als bey viertʒehen jaren angefangen/ 

auch volgents das Rennen/ auch all Ritterlich vbung/ vnd erlich krieg ſůch 

ung/ alſo pfleget/ das er in ſolchem allen/ für annder/ die groͤſſe ſeines leibs/ 

vnd die manheit ſeins gemuͤts gebraucht vnd bewiſen/ Vnd wiewol er auch 

ʒů ſeiner ʒeit/ ain vbergemaine manliche gerade perſon geweſen/ ſo hat doch 

die natur/ ain ſunder euſſerlich ʒaychen an jm bewyſen/ dan̄ jm auff allē ſey⸗ 

nen finger knübeln horen gewachſſen/ vnnd allſo das er ſollich knübel/ wye 

dye negel an fingeren beſchneyden hatt muͤſſenn/ Vnnd wye wol ſunſt/ vil 

hürne geweſen ʒůſein gedicht vnnd geſagt/ ſo gelaube ich doch/ das wenig 

menſchē gefunden werden/ die ſouil horns (auſſerhalb aller negel) als er ge 

hebt/ Er hat auch auß geſchickter ſterck/ ainen pfenning ſtrick/ daran man 

pflegt die kuͤe ʒů legen/ mit den henden voneinander geriſſen/ der ding in ſei⸗ 

ner jugent/ Ritterlich/ Manlich/ vnd vil triben. Als er aber nach dem ʒwain 

tʒigiſten Jar ſeines alters/ mit eelichem heyrat/ ʒů der wolgebornen Frawen 

Küniguntē/ geborne Graͤfin ʒů Rieneck gekoͤrt/ die von perſon gerad/ vn̄ al⸗ 

                                                                                                        ij           lein vmb 

                                                    Die Erſt Uorred 

leyn vmb die augen kürtʒer dann er geweſen/ bey der etlich ſün vnd toͤchter 

erobert/ Jſt er ʒum heyligen land geʒogen/ mit glück wider kom̄en/ vnd al⸗ 

ſo ſeyn weſen gotsfürchtig/ gewyſſenhafftig vnd gerecht erʒeigt/ das ſolchs 

alles ʒů ſchreiben vnd an ʒů ʒeygen/ lengerung geberen wuͤrde/ Dann er bey 

fünff Biſchoffen ʒů Bamberg/ auch ʒů Wirtʒburg/ bey eynem Biſchoff Hof 

meyſter/ vnd Key. May. Vnd des heyligen Reychs Regimentsrath/ eyn 

ʒeytlang geweſen/ vn̄ als Brandenburgiſcher Landthoffmayſter in Fran⸗ 

cken geſtorben/ Auch Welſchen vnd Teütſchen kryegen/ anſelich beuelch ge⸗ 

habt/ Der ortt allenthalben eyn liebhaber des rechtens/ vnnd eyn fürderer 

des fryds/ auch eyn haſſer alles vbels/ ſonderlich des Raubens/ gewalts 

vnd vnrechtes/ geweſen. Er hat ſich auch vor allem eygen nutʒ/ vn̄ nemung 

der ſchanckung/ enthalten. Wie keüſchlich er dann gelebt/ iſt auß dem abʒuͦ⸗ 

nemen/ Dann als jm nach ſchickung des allmaͤchtigen/ vorgenanter ſein ehe 

gemahel/ die er gantʒ hertʒlich geliebt/ am ʒwoͤlfften kind verſcheyden/ vnd 

jme acht kinder verlaſſen/ Nemlich Herren Chriſtoffen/ yetʒ Bayriſcher 

Landthoffmayſter/ Herren Paulſen/ yetʒ Thumbherrn ʒů Coͤln/ Bamberg 

vnnd Wirtʒburg/ auch Herren Friderichen/ die all noch leben/ vnnd fünf 

toͤchter. Der eyne eyn Kloſterfraw/ Die ander/ eyn von Sanßhaim/ Eine 

eyn Freyherren von Sachß. Die vierdt/ eyn von Laubenberg/ Dye fünfft 

eym von Seckhendorff verheyrat worden/ Alſo das er etlich/ vnd viertʒig 

kinder/ vnd kindskinder/ auch kinds kindskinder/ von ſeynem leyb Eelich ge 

born/ erlebt/ Hat er on ʒweyffel auß hoͤchſter lieb/ die er ʒů ſeynem verloren 

ehegemahel/ gehabt/ vnd auß natürlichem wol woͤllen/ ſollicher ſeyner kin⸗ 

der/ nit wyder heyraten/ vnnd auſſerhalb der Ee/ nit vnkeüſcheyt treyben 

woͤllen/ Alſo von dem Sechß vnd dreyſſigſten jar/ biß in das Vier vn̄ ſechtʒ 

geſt jar/ ſeynes alters/ gewyßlich keyn weybsbild/ fleyſchlich erken̄t. 

Das aber das anfaͤncklich nach verlornem Eheſtandt/ on ſonder groß an⸗ 

faͤchtung/ geſchehen ſey/ iſt nit ʒůuermuͦten. Deßhalben er villeycht auch 

alſo/ wie obſteet/ all ruͦwe/ vnd muͤſſiggang vermytten/ Damit er auch den 

freylebenden wyllen/ vnd das fleyſch beʒwungen. Vnd was erbeyt er ſon⸗ 

derlich an nachuolgens bůch gelegt/ will ich ʒum kürtʒſten anʒeygen/ in aller 

lay ſchreybung/ vnnd hin vnd wyder leſung. Jſt jm auch diß volgent Buͦch 

Ciceronis verteütſcht ʒů handen kommen/ das jm ſeyns jnnhalts/ nach der 

meynung wol/ aber der verteütſchung nach/ vbel gefallen/ dann es (wye in 

nachuolgender vorred/ auch anʒeygt wirt) von worten ʒů worten/ alſo ver 

teütſchet geweſen/ das der ſyn dardurch vnuerſtendig gemacht. So aber 

er dyſe treflich tugent lere Ciceronis darauß vernemen mügen/ hatt er auß 

ſunderer neygung der tugent/ diß volgendt Buͦch/ ſeynem Caplan (dann er 

nye keyn latein gelernt/ noch kundt) ʒuͦuerteütſchen/ gebetten/ Das er Herr 

Hanſs von Schwartʒenberg ſaͤliger/ nachmals in ʒyerlicher Hochteütſch/ 

gebracht/ Vnd das allſo andern gelerten/ wyder ʒůüberſehen (obs dem la⸗ 

teyn gemeß ſey) ʒů geſtelt. Der geſtalt das Buͦch mit ſampt den Fygurē/ vn̄ 

                                                                                                                   teütſchen 

                                                   Die erſt Uorred 

teütſchen reymen (welche er ſelbſt angeben vnd gedicht) vor ʒehen jaren ʒů 

trucken geben. Das aber durch nit haltung ⁊c. des truckers/ durch ʒeit in ʒeit 

      verʒogen/ biß er/ der Herr von Schwartʒenberg/ vnd der Buͦchtrucker 

          mit tod verſchaiden/ Jſt volgents bůch durch ein liebhaber/ vnnd 

               verwandten der herſchafft Schwartʒenberg ʒuͦhanden bracht 

                    vn̄ ʒů vorbildung/ allē des vilgemelten Herrn vō Schwar⸗ 

                   tʒenbergs ſaͤligen ſeines leybs nachkum̄en/ auch menig⸗ 

                           klich ʒů tugentſamer erinderung jn truck (wie hie 

                                geſehen wirt) anderwayt vberantwort wor⸗ 

                                 den/ Den erſtē tag Auguſti nach der gepurt 

                                           vnſers ſaͤligmachers Jeſu Chriſti/ 

                                                Tauſent Fünffhundert vnd 

                                                      im dreyſſigiſten 

                                                                 Jar. 

                                                                                                        iij         So wir 

Die Ander Uorred 

SO wir nit alleyn von den Heyligē 

Lerern der alten vnd newen Ee/ Sonder auch auß wey⸗ 

ſer Heyden ſchrifften/ dye tugent auff das hoͤchſt gelobt/ 

vnd alle boßheyt gehaßt vnd geſtrafft fynden. Sollen 

wir billich ʒuͦ vbung des guͦten/ vnd vermeydung aller ſün 

de vnd laſter/ deſter fleyſſiger begyriger vnd hytʒiger ſein. Derhalben dan̄ 

das Buͦch/ ſo Marcus Tullius Cicero/ von den aͤmptern der Gepürlichen 

Tugentlichen werck (ʒů latein Officia genant) gemacht/ hoch gelobt vnnd 

gepreyßt wirt. Wyewol nun daſſelbig Buͦch/ vormals auß Lateiniſcher 

ſprach/ in Teütſche ʒung/ tranſferiert vn̄ verwandelt worden iſt/ So habē 

doch die ſelben verteütſcher/ als gar nahent/ bey ſolchen Lateiniſchen wort 

ten bleyben woͤllen/ das dadurch jr verteütſchen/ ʒyer vn̄ luſts ʒuͦleſen/ auch 

an vil orten rechts verſtandts/ faſt mangelt. Darumb der wyrdig Herr 

Johann Neuber Caplan ʒů Schwartʒenbergk/ Auff beger des wolgeporn 

Herrn Johanſen Freyherren ʒuͦ Schwartʒenbergk/ der ʒeyt Bambergiſche 

Hoffmeyſters/ ʒů forderſt Got ʒů lobe/ auch vmb gemeyns nutʒ vnnd beſſe⸗ 

rung willen Teütſcher Nation/ das obgemelt lateiniſch Ciceroniſch Buͦch/ 

gantʒ newer ding/ von ſynnen ʒů ſynnen/ vnnd nit von worten ʒů worten/ 

verteütſcht hat/ dem auch von merer vn̄ beſſerer merckung vn̄ beheltligkeyt 

wegen/ etlich Fyguren vnd teütſche verßleyn/ wie daryn̄ funden wirt/ ʒuͦ⸗ 

geſetʒt ſeind. Das alles vollendet warde/ Jm jar als man nach der geburt 

Chriſti vnſers ſaͤligmachers ʒelet/ Fünfftʒehen hundert vnd im Ʒweyntʒig⸗ 

ſten. 

Vnnd nach dem yhe ʒů ʒeytten vmb beſſers 

verſtandts willen/ vnder dem Text kurtʒe gloß eyngemiſcht werden/ 

ſolche gloß wirt ʒwyſchē ʒweyen Paragraphen funden/ Jm an⸗ 

fang mit einem g[vn̄ am end mit eynē]t geʒeychnet. 

Bey dem allen iſt ʒů mercken/ dyeweyl eyns 

theyls Roͤmiſcher aͤmpter/ der etliche offt in gemeltem verteütſchten Buͦch 

beruͤrt werden/ dyſer ʒeyt nit in vbung oder weſen ſeyn/ vnnd eynem yeden 

ſolchen namen/ mit eynem oder ʒweyen worten/ on weyttere außlegung vn̄ 

vmbſchreybung/ keyn bequemlicher vergleychlicher teütſch/ gegeben werdē  

mag/ Das darumb die namen derſelben aͤmpter/ an allen enden/ wie ſy yn⸗ 

gedachtem Buͦch ſteen/ vnuerwandelt gelaſſen/ Aber was eynes yeden ſol⸗ 

lichen ampts eygenſchafft/ bey den Roͤmern geweſt/ vn̄ durch Pomponium 

Letum/ in Lateiniſcher ſprach kürtʒlich beſchriben vnd außgelegt worden/ 

Jſt durch genanten Herr Johann Neuber/ auch nach kurtʒer meynung ver⸗ 

teütſcht/ als hernach volget. 

        Namen 

Die Ander Vorred 

Namen etlicher Römiſcher ämpter/ vnd 

derſelben eygenſchafft. 

                            Senatores: 

    Romulus hat nach anfenglicher erpawung der ſtatt Rom/ erſtlich ʒů dē 

Roͤmiſchen Regiment/ hundert erwoͤlt/ die Senatores genant wurden/ die 

auch die Roͤmer Patres oder vaͤter hieſſen/ Aber außwendige leutt/ hielten 

vnd nenneten die/ Fürſten der Roͤmer. 

                              Patres Conſcripti: 

    Patres Conſcripti/ ſein andere (die gedachtē hundert Senatoribus/ als 

helffer ʒůgegeben waren) genant worden. 

    Senatuſconſultum hat geheiſſen der ratſchlag/ den gemelte Senatores 

vnd Patres Conſcripti haben beſchloſſen/ vnd ſolcher jr rattſchlag iſt kreff⸗ 

tig vnd bündig geweſt. 

                                    Conſul: 

    Conſul iſt geweſt der oͤberſt ʒů Rom/ vn̄ darumb Conſul genan̄t wordē 

das er bey jm den hoͤchſten vnd fürnemſten Rath haben ſoͤlte/ vnd Conſu⸗ 

latus hat geheiſſen ſein ampt. 

                                   Proconſul: 

    Ʒů der ʒeit/ als bede Conſules Poſthumus Albus/ vnnd S. Fiſcus/ vn⸗ 

glücklich wider das volck Equos ſtrytten/ ward in ſolcher ʒuͦfelligē notſach 

en der erſt Proconſul erwelt/ vn̄ iſt darnach ein Statut gemacht worden/ 

das die/ die ein jar Conſules waren/ das nechſt künftig jar darnach Procon 

ſules wurden/ die man ʒů regierung der land außſchickt. 

                                     Dictator: 

    Dictator was bey den Roͤmern in hoͤchſter macht/ vnd ward allein in der 

groͤſten ferligkeit erwoͤlt/ vnd het gwalt/ die vbertretter mit dē tod ʒůſtraf⸗ 

fen/ von des vrteil auch niemant fur das Roͤmiſch volck/ oder die gemeinde 

(als von der Conſulum gericht geſchahe/ appellieren mochte. 

                                  Magiſter Equitum: 

    Magiſter Equitum/ was der oͤberſt hauptman vber die ritterſchafft/ vn̄ 

den het macht ʒuͦwelen obgemelter Dictator. 

                                    Queſtor: 

    Queſtor iſt geweſt der ſchatʒmeiſter/ vnd het auch ʒůrichten vber dʒ blůt 

darʒů haben auch Queſtores ye ʒůʒeyten die heerfuͤrer vertretten. 

                                                                                                        iiij             Tribuni 

                                             Dye Ander 

                                           Tribuni Plebis 

    Tribuni Plebis/ ſeyn erwoͤlet auß der gemeynde des Roͤmiſchen volckes/ 

auff das ſy das gemeyn volck beſchütʒten/ wyder dye Senatores vnd Con 

ſules/ vnd waren den Conſulibus nit vnderworffen/ Sonder was im Se 

nat beſchloſſen warde/ kam für die ſelbigen/ die auch macht hetten/ ſolchenn 

beſchluß ʒuͦbeſtettigen oder ʒuͦhindern. 

                                         Tribuni Militum 

    Tribuni Militum/ ſein im Krieg vnnd heer der Ritterſchafft/ vnd aller 

Ritterlicher vbung/ Auch den dingen/ darʒů notturfftig/ vorgeſtanden. 

                                           Tribuni Erarij 

    Tribuni Erarij/ die die beſoldung dem kriegßuolck gaben. 

                                            Ediles Curules 

    Ediles Curules/ haben von ampts wegen verſorgt die gab der kirchenn 

in der ſtatt Rom/ auch opffer den goͤtten ʒůt hůn/ gemaine ſpil ʒůmachenn/ 

vnd in den ſelbigen einen yeglichen ſein gepürliche ſtat ʒů geben/ beuelch ge⸗ 

habt. 

                                           Ediles Cereales 

    Ediles Cereales/ haben verſorgt die getreyd kaͤſten. 

                                         Cenſor 

    Cenſores haben die hoͤchſten macht gehabt ʒů richten vber die ſyttlichen 

ding/ vnd ʒů ſtraffen/ was guͦten ſytten nit gleychfoͤrmig was/ waren auch 

die/ die das vermügen vnnd dye guͤtter des Roͤmiſchen volcks achten oder 

ſchaͤtʒen/ damit ſy alſo richter der ſytten vnd guͤter geweſt ſein. 

                                       Decem Uiri 

    Decem Virj/ ſein geweſt ʒehen mann/ die auff eyn ʒeyt an ſtatt der Con⸗ 

ſulum erwoͤlt wurden. Die haben von Athen bracht geſetʒte recht/ in ʒehen 

taffeln/ den ward/ die weyl jr ampt weret/ die hoͤchſt macht gegeben/ vonn 

den auch niemant appellieren dorfft/ hetten gewalt die geſchriben recht ʒů⸗ 

erklaͤren vn̄ ʒů beſſern/ Darumb ſy im andern jar nach jrer erwoͤlung/ noch 

ʒwů taffeln/ ʒů den vorigen ʒehen gethůn/ Dauon man ſolliche recht fürter 

die recht der ʒwoͤlff taffeln nen̄et. Als aber ſolcher ʒehener Regiment/ biß 

in das dritt jar ſtuͦnde/ Warde das vmb vnerbarer handlunge willen/ dye 

der ſelben Ʒehener eyner Appius Claudius/ gegen eyner jungkfrawen für⸗ 

name/ auffgehaben/ vnd abgethan.                                                        Pretor 

                                                   Pretor: 

    Pretor iſt genant ein yeglich ampt/ dem das heer im ſtreit gehorſam ſein 

muͤſt/ auch iſt Pretor gnant wordē/ der/ der vrteil in ʒwyleufftigē ſachē gab. 

                                        Pretor Urbanus: 

    Pretor Vrbanus iſt geweſt/ der/ der vrteil ſprach/ ʒwiſchen den burgern 

ʒů Rom. 

                                    Pretor Peregrinus: 

    Pretor Peregrinus/ der der richter was/ in den ſachen außwendiger vnd 

frembder leut. 

                                                 Augur: 

    Augur/ iſt der/ der von ampts wegen/ auß dem geſchrey vnd fliegen der 

voͤgel/ auch plitʒen oder tondern/ oder andern außwendigen ʒeichen/ künff⸗ 

tige ding ſaget. 

                                            Triumphus: 

    Triumphus/ iſt vnder allē eer empietungē des Roͤmiſchē volcks die groͤſt 

geweſt/ vnd hat das Roͤmiſch volck damit jre heerfuͤrer/ ſo die ſelbigen der 

Roͤmer feind vberwanden/ vnd mit ſig gen Rom kamen/ empfangen vnnd 

geeret. 

        v 

Jn dyſem Regiſter wirt kurtʒlich inn eyner 

Summ̄ angeʒeygt/ waruon in dyſem gantʒen Buͦch Ciceronis durch 

auß gehandelt/ nach ʒal der Bletter bald ʒů fynden/ Wie dann 

außwendig am ort des Texts mit kleyner ſchrifft 

getruckt/ vnd verʒeychnet iſt. 

                             I 
Wie lang der jung Cicero lernē ſol. 
Wem Cicero/ in dyſer beſchreybūg 
    nachuolgen woͤlle. 
Wie Cicero andern/ in wolredē vb⸗ 
    ertreffe. 
Wie der jung Cicero/ die ſyttlichen 
    philoſophey lernen ſoll. 
                              II 
Wie die gepürlichen werck/ alle an 
    der lere vbertreffen. 
Von verkerung der gepürlichenn 
    werckenn durch ettlicher Sect/ 
    die das hoͤchſt guͦt nicht recht er⸗ 
    meſſen. 
Das die erbarkeyt vmb jhr ſelbſt 
    wyrde willen/ ʒuͦ begeren iſt. 
Was gepürliche werck ſeyn. 
Wie der anfang eyner yedē red ſein 
    ſoll. 
Gepürliche werck/ ſein ʒweyerlay. 
                           III 
Weß pannecius in ſeyner verheiſ⸗ 
    ſen beſchreibung vnderlaſſen hat 
So ʒwey erbare odder nutʒe ding 
    für gehalten werden. 
Von teilung der materi. 
Vnderſcheid ʒwyſchen dē menſchē 
    vnd den thyeren/ durch vernūft. 
                          IIII 
Wie in beſchawung der warheyt/ 
    begird der herſchūg vꝰmiſcht iſt. 
Vō dem lob mēſchlicher erkentnus 
Der erbarkeyt eigen lob. 
Von eygner ʒyere der erbarkeit. 
Wie die erbarkeit auß vier theylen 
    entſpringt. 
Wie die meyſt erkentnus der war⸗ 
    heit/ die groͤſt weyßheit iſt. 
Von wirckung der tugent. 
Von ordnung der maß. 

                            VI 
Welche am meyſten in vngerechti⸗ 
    keyt verfuͤret werden/ vnnd am 
    wenigſten glauben halten. 
Ein Exēmpel des Keyſers Julij. 
Von gewonlicher begyrde vppiger 
    eere/ in den großmuͤttigen/ vnnd 
    vernünfftigen. 
Auß was vrſachē etlich gebürliche 
    werck vnd beſchirm̄ung vꝰlaſſen 
Wie die philoſophi/ die regierūge 
    des gemainē nutʒ nit fliehen ſollē 
Warumb etliche den gemainē nutʒ 
    verlaſſen. 
Von eygner vn̄ des nechſten lieb. 
Von frembder vn̄ aigner vrtheil 
Nit ʒweyffenlich vrtheylen. 
                          VII 
Etliche geleychnuß der halb nit al 
    wegen verheyſſung ʒuͦ haltē iſt. 
Von ſchedlichen verheyſſungen. 
Mit groͤſſerem ſchaden/ nit gerin⸗ 
    gern nutʒ ʒuͦſchaffen. 
Von beʒwungenlich vnd betryeg⸗ 
    lichen verheyſſungen. 
                        VIII 
Von arglyſtiger außlegunge des 
    Rechten. 
Ein Exempel von betruͤglichē frid 
    lichem anſtand. 
Ein ander exempel/ von eynem be 
    tryeglichen guͤtlichen entſscheide 
Von maß/ in rach vnnd ſtraffe der 
    vngerechtigkeit. 
Von gerichtlichen vnnd toͤdtlichen 
    kriegen/ vnd wann der yeder be 
    prauchet werden ſolle. 
Welcher im kriege vberwundē/ ʒuͦ 
uerſchonen iſt/ vnnd ſetʒt des et⸗ 
    liche exempel. 
Wann ʒum fryden ʒuͦraten iſt. 

                             XI 
Von gedychter falſcher miltigkeit. 
Von rechter myltigkeyt. 
Exempel von boßhaffter gedich⸗ 
    ter myltigkeyt. 
Nichts vnrechts iſt milt. 
Das ſich die myltigkeitt mit dꝰ na⸗ 
    rung vergleychē. 
Was vbels auß falſcher begyrde 
    der mitligkeyt erwechſt. 
Wie ſich auch die kargen als milt/ 
    felſchlich erʒeigen. 
Wie in der miltigkeit/ die wyrdig⸗ 
    keit der begabten/ ſoll ermeſſenn 
    werden. 
Von den volkom̄en/ vnd vnuolkō⸗ 
    men/ mit den wir leben muͤſſen. 
Von boͤſer großmuͤtigkeit. 
Wie guͦtheit ſol außgeteilt werdn̄. 
Vō not dꝰ dākberkeit vil widꝰ geltūg 
Sprüch eins Poetē/ vō dāckbarkeit 
Abermals von vnderſcheid freyer 
    gabe/ vnnd der widergeltung 
Vō rechtē fleiß in vbūge dꝰ guͦtheit 
Vō dꝰ nottürfftigen leut begabung 
                          XII 
Dem nechſten verwandten am mei 
    ſten ʒuͦgeben. 
Von vernunfft vnd rede/ vnd wye 
    vns die von den thyeren ſcheidt 
Was ding am meyſten gmein ſeyn 
Was einer dem anderen als gmein 
    mit theylen ſoll. 
Wie die milte außgab/ geſchehenn 
    ſol/ das dem geber nit mangel 
Vonn den ſtaffeln menſchlicher ge⸗ 
    ſelſchafft. 
                          XIII 
Was vnder den burgern gmein iſt 
Wie der anfang der freündſchafft 
    vn̄ gſelſchafft/ auß dꝰ ee erwechſt 

Von erkentnus der warheit. 
Vnbekante ding den bekanten nitt 
    fürʒuͦſetʒen. 
Was kunſt ʒuͦ erfarung der war⸗ 
    heit dienen. 
Was vnſer betrachtung ſein ſoll. 

                         V 
Das in der gerechtigkeyt die tugēt 
    aller meiſt ſtehet. 
Vnuerurſacht niemāt ſchadē fuͤgē 
Von ʒweyerley maß der vngerech 
    tigkeit. 
Wer vngerechtigkeit nicht wyder⸗ 
    ſtand thuͦt. 
Wie vngerechtigkeit auß forcht vn̄ 
    vnordenlicher begirde erwechſt 
Wie dye reichtumb vnderſchidlich 
begert werden. 
Eines Roͤmers achtung wieuil ein 
    regierer haben muͦß. 
Dʒ die begird des gelts/ vnētlich iſt 

Wie den die ſich vor der vberwyn 
    dung auff glauben ergeben guͤti⸗ 
    keit ʒuͦ beweyſen iſt. 
                          IX 
Von vrſachen des verküntē kriegs 
Ein exempel vō verpflichtung der 
    kriegsleut. 
Ein ander exempel/ vō der kryegs⸗ 
    leut pflicht. 
Von milterung vnd verenderung dꝰ 
    Roͤmiſchen beſchediger namen. 
Von vnderſcheid der krieg/ vm̄ her 
    ſchung odꝰ entliches haß willen. 
Von obgemelten vnderſchydlichen 
    kriegen/ etliche exempel. 
Von dem ehrlichen vn̄ mylten krie⸗ 
    ge/ den der Künig Pyrrhus wi⸗ 
    der die Roͤmer fuͤret 
                         X 
Von der ſtrengen ſtellung Reguli. 
Von betryeglicher/ vn̄ gewaltiger 
    vngerechtigkeit. 
Wie vnnd wem guͦttheit bewyſen 
    werden ſoll. 

Wie dʒ pluͦt gleicher eltern einerley 
    geiſtligkeit/ vnd gemeine greber 
    ein ſonderliche verbüntnus der 
    liebe macht 
Von geſelſchafft der frummen 
Von lieb vnd freündtſchafft ʒwy⸗ 
    ſchen den frommen 
Von freundtſchafft/ ſo auß woltha 
    ten erwechſt 
Von billicher forderſten liebe des 
    gemeinen nutʒ vatterlands. 
Von den verwuͤſtern des vaterlan 
    des welchen nechſten am meiſtē 
    guͦtheit ʒuͦ beweiſen ſey. 
Was am meiſten vnder den freün⸗ 
    den ſtatt hat. 
Die lieblichſt freündtſchafft 
Wie wir in der wolthuͤung/ eynes 
    yedē notturfft mercken ſollen. 
Womit dem nachpawern vor dem 
    bruͦdꝰ ʒuͦhelffen ſey/ vn̄ wann nit. 
                             XIIII 
Vō noturft des gebrauchs guͦter ler 
                                                       Von 

Von verſchmähung ʒeitlicher ding 
Von webiſcher handlung etlicher 
    jüngling vnd mennlicher erʒey⸗ 
    gung etlicher Junckfrawenn ʒuͦ 
    Rom. 
Von verachtung der gewin̄ung on 
    erliche arbeit in krieg. 
Von dem lob der jenen die großmuͤ 
    tige werck volbracht haben. 
Von etlichenn erlichen Exempeln/ 
    großmuͤtiger gethatten derhalb 
    text vnd glos vermiſcht ſein. 
                         XV 
Von einem erlichen hauptman der 
    in groſſer armuͦt ſtarb. 
Von den die ſich für andere in todt 
    opfferen. 
Von den großmuͦtigen gethatē der 
    Roͤmer. 
Vonn ſtraff der großmuͦttigkeit on 
    die gerechtigkeit. 
Das kein boßhaffte großmuͤtigkeit 
    vnd ſterck erlich ſey. 
Wie die ſtarcken vnd großmuͤtigen 
    männer ſein ſollen. 
Von mißbrauchunge der großmuͤ⸗ 
    tigkeitt. 
Von ferligkeit der erhaben gemuͤt. 
Welche rechte großmuͤtigkeit habē 
                        XVI 
Der yrrung des gemainenn volcks 
    in der großmuͤtigkeit nit nachʒuͤ 
    uolgen. 
Warin̄e das recht groß gemuͤt ſtet 
Verſchmehūg vergencklicher ding 
    das erber allain guͦt achten/ vnd 
    vnbeküm̄eret ſein. 
Gemainer menſchen wone klein ʒuͦ 
    achten/ vnd durch bittere dinng 
    von dem ſtand der weyſen nit be 
    wegt ʒuͦ werden. 
Was einem groſſen gemuͤt ʒuͦ arbei 
    ten vnd ʒuͦuermeiden ſey. 
Boͤſen geluſt vberwinndet nit den 
    arbeitſamen. 

Warumb den regierern rechte gros 
    muͤtigkeit noͤter weder ruwigen 
    menſchen iſt. 
Von erlicher wirckung vnd beſten 
    digkeit der regierer. 
Wie die betrechtlichen ſachenn dye 
    ſtreitbarn vbertreffen/ durch ex 
    empel angeʒeigt. 
                          XVIII 
Ein ander Exempel. 
Aber ein Exempel. 
Von ſchwech dꝰ waffen on guͦtē rat. 
Gleichnus/ wie die ſtreitbaren den 
    fridſamen weichen ſollen. 
Warumb ſich Cicero ſelbſt ruͤmen 
    müge. 
Wie das erber mit dem gemuͤt vnd 
    mit dem leib volbracht wirt. 
Wie der leibe ʒuͦ uͤben ſey. 
Von nutʒ eines todtenn radt. 
Rechtē krieg nit auß ʒagheit fliehē. 
                         XIX 
Wie man kriegen vnd ſtreitten ſol. 
Wie die kunfftigen ʒweifel glücks/ 
    vnd vnglücks mit vernunfft ſollē 
    bewart werden. 
Von ſtraffe durſtiger/ freuenlicher 
    krieger. 
Wan̄ die thatt ſchnoͤder dienſtber⸗ 
    keit fürʒuͦſetʒen ſey. 
Weß vnd wie erobertten Sigen 
    ʒuͦuerſchonen ſey. 
                        XX 
Gleichnus von wagnus im ſtreitt. 
Wan̄ vnd wie geferliche ding ʒuͦwa 
    gen ſind vnd wan̄ nit 
Vnſer ſelbſt ferligkeit ringer/ wedꝰ 
    des gemeinen nutʒ ʒuͦ wagen. 
Das etliche yr leben vnd nit yr eere 
    für das vatterland ſetʒen. 
Ein gleichnus von eergeitʒigkeitt. 
Ein andꝰ gleichnus vō vberiger ere 
Von lob vnd nutʒ eines harrigē lāg 
    ſamen Roͤmiſchen haupttmans. 
Dē nutʒ hoͤher dan̄ thoͤret red achtē 

Von ſchmeychlerey. 
                         XXIII 
Warumb ſich etlich großmuͤtige ge 
    meines nutʒ loͤblichen entſchlagē 
    habenn. 
Vō loͤblicher außteilūg eigēs guͦts 
Von der erſten gemeinen ʒier 
Von der andern ʒiere. 
Von haß der geforchten. 
                      XXIIII 
Von der ſchelck boßheit ʒuͦreden. 
Gleichnus. 
Von anderer verachtung vnnd vil 
    von jme ſelbſt halten 
Von der ſin̄lichen bewegung vnnd 
    der vernunfft. 
Vernunfft ſol herſchen/ vnd begir⸗ 
    de yr vnderthenig ſein. 
Freuel vnd leſſigkeit ʒuͦ vermeiden. 
Das die begird der vernunfft vn⸗ 
    derthenig vnd nit ʒuͦ ſchnell oder 
    treg ſey. 
                        XXV 
Von vbung ſchimpflicher ſache. 
Von ʒweyerley maß des ſchimpffs 
    die ein vnʒimlich/ die ander ʒim⸗ 
    lich. 
Von maß der ſchimpfflichenn ſpyl. 
Von maß in der wolluſt. 
                       XXVI 
Die ſonderlich vnderſchidlich eigen 
    ſchafft der menſchen. 
Ein gleichnus von vnderſchidlichē 
    gemuͤten der menſchen. 
Andere gleichnus. 
Dritte gleichnus. 
Vierdte gleichnus. 
Fünffte geleichnus. 
Sechſte geleichnus. 
Sibende geleichnus. 
Achte gleichnus. 
Neundte gleichnus. 
Ʒehende gleichnus. 
                     XXVII 
Vnuermüglichen dingen nitt nach⸗ 

Begirde des geltes vermeiden vnd 
    verachten. 
Begirde vppiger ehr vermeidenn. 
Vnerbere herſchung vermeiden. 
Forcht/ trawrigkeit/ vnd ʒorn ver⸗ 
    meyden. 
Wie ſich etliche vmb ruͤe willenn/ 
    von den leuten thuͦn. 
Wie etliche vmb der boͤſen menſchē 
    willen/ einig gewont haben/ der 
    freyheit den künigen vergleichtt 
    wirt. 
Von vnderſchidlichem nutʒ gſchew 
    lichs vnd würckliches leben. 
                        XVII 
Wie gmainnutʒig Regierer das ruͤ 
    wig leben vbertreffen. 
Welche von den gemeinen geſcheff 
    tē fuͤglich weichen mügen. 
Welcher weichung von den gemey 
    nen geſchefften nit loblich iſt. 
Straf dꝰ die eer auß kleinmuͤtigkeit 
    verachten. 
Welche regieren ſollen. 

Von den die gmeinē nutʒ auß forch 
    te nit melden doͤrffen. 
                           XXI 
Jn gemeinen nutʒ das eygenn ver⸗ 
    geſſen. 
Partheilicher regierer ſchedligkeit 
Vergleichung des regierers vn̄ vor 
    mundes. 
Von den die in ratſchlagunng des 
    gemeinen nutʒ ſtreitig ſein 
Von ʒuͤ vil ʒorns wider die feinnd. 
Von vnbeſcheiden anſuͦchen. 
                           XXII 
Jn der guͤtigkeit gerechtigkeit nitt 
    verlaſſen. 
Von ordenlichen vnd vnordenlich⸗ 
    en ſtraffen. 
Vbertrettung der ſtraff auß ʒorn. 
Von gleichnußen in gelück vnd vn⸗ 
    glück ein vnbeweglich gemuͤt ʒuͦ 
    habenn. 
Ein gleichnus wie glückliche wilde 
    menſchen geʒempt werden ſollē. 

    ʒuͤuolgen. 
Von vnbeſtendigkeit was man wi⸗ 
    der die natur wirckt. 
Von Cathoni ein exempel ſeines be 
    ſtentlichen fürnemens halb. 
Ein ander Exempel von gedulden 
    vnd beſtendigkeit. 
Wie ein yedꝰ die laſter vnd guͤtheitt 
    ſeyner natur erken̄en vnd vrtey⸗ 
    len ſol 
Gleichnus von dem ſpilleutē ʒuͦ nach 
    uolg der natur. 
Wie wir vns der guͦtē natur nach 
    uͤben ſollen. 
Von ʒuͦfellen der ʒeit vnd freyer er⸗ 
    woͤlung vnſers ſtands. 
                        XXVIII 
Von merung der elttern lob/ etlich 
    exempel 
Von verlaſſung dꝰ eltern nachuolg 
    vnnd groͤſſers wircken. 
Von erwoͤlung vnſers ſtannds. 
Von thorheit der jugent. 
                                             Gleichnus. 

Gleychnus von Herculi. 
Von guͦtten exempeln der elter. 
von der natur vnd ʒuͦfalleten ge⸗ 
    lücks in vnſerm leben.  
Jn guͦttem erwoͤletem ſtandt ſtett 
    ʒuͦ bleyben. 
So ſich yemandt in erwoͤlung ſey⸗ 
    nes ſtands yrret/ wye der ver⸗ 
    wandlung damit thuͦn ſoll. 
                        XXIX 
Den eltern in laſtern nit ſonder in 
    vermüglichē guͦten dingen nach  
    ʒuͦuolgen.  
Nota diſer den der ſchwach ſon des 
    erſten Affricani erwoͤler/ hat dar 
    nach Carthaginem ʒurſtoͤrt/ vn̄ 
    iſt der annder Affricus genant 
    worden. 
Tugent iſt dye beſt erbſchafft. 
Vnderſcheyd in der alten vnd jun⸗ 
    gen würckung.  
Wie die jungen durch die eltern re 
    giert werden ſollen. 
Wie die jugent mit arbeytt ver⸗ 
    nunfft erlangt. 
Von junger froͤlicheyt. 
Von er alten vbung. 
Von alter trackheyt. 
Von der alten vnkeüſcheyt. 
                        XXX 
Was den amptleutten vnnd regie 
    rern gepürt. 
Was eynē ſchlechtē burger gebürt 
Was den frembden gebürt. 
Wabey die natürlichen wercke er⸗ 
    kent werden. 
Von beſtendigkeyt. 
Von ʒyerheyt der wort/ vn̄ geberde 
Wie die natur dye ſchamhafftenn 
    ding des leybs bedecket hat. 
Wie die menſchen mit bedeckunge 
    der ſchamhafften ding der natur 
    nachuolgen ſollen. 
                         XXXI 
Von guͦtter geperde/ die doch nicht 

Von maß rechts fleyß. 
Myltigkeyt. 
Beſchluß diß Capitels 
Exempel. 
                       XXXV 
Eyn gleychnus von der ʒeit vn̄ ſtat 
Gepot vnd gleichnus von kleynen 
    gebrechen. 
Von andern die vns beſſeren. 
Wie frembde gebrechen ehe dann 
    die eygen geſtrafft werden. 
Gleychnus. 
Von loͤblichen gewonheyten. 
                      XXXVI 
Welche vor andꝰn geert werdē ſollē  
Vō Ʒolner vn̄ wuͦcherer gwinnūg. 
Von belonter arbeytt on kunſt. 
Welche ʒum luſt arbeytten. 
Von den künſtreychen vnd gemein 
    nütʒigen hendeln. 
Von kleiner vnd groſſer kauffman 
    ſchafft. 
Wie loͤblich iſt ſich vom kauffhend 
    len ʒuͦ muͤſſigen. 
                       XXXVII 
Ermeſſen welchs vnder ʒweyen er 
    barn dingen das erbarſt ſey. 
Wie gerechtigkeyt der fürſichtig⸗ 
    keyt fürgeſetʒt iſt. 
Von vnderſcheyd ʒwyſchen weyß⸗ 
    heyt vnd fürſichtigkeyt. 
Von betrachten vnd wircken. 
Von erlichē eynſamen betrachtūgē  
Von dem nutʒ der todten/ vnnder⸗ 
    weyſung. 
Wie weyßlich reden der betrach⸗ 
    tung vorgeet. 
              XXXVIII 
Gleychnus mit den bynen vō wir⸗ 
    ckerem leben. 
Das vnmenſchliche großmuͤtikeyt 
    grymmigkeyt ſey. 
Das menſchliche gmeynſchafft nit 
    allwegenn der meſſigkeyt vnnd 
    ʒucht vorgee. 

                           XLI 
Wie die mēſchē die vnlebēdigē auch 
    die vnuernünfftigenn dinge ʒuͦ 
    nutʒ bringen. 
Von nutʒ der kunſt. 
Von nutʒbarkeyt der ſtett. 
Das von haß der menſchen die groͤ 
    ſte verderbligkeyt komme. 
                       XLIII 
Von dem nutʒ der weiſen menner. 
Wie ſich alle tugent in dreyen din⸗ 
    gen helt. 
Von menſchlichē ſchaden/ ſo durch 
    vnlebendige ding begegent. 
Von beſchedigung der thyer. 
Wie die menſchen am meyſten eyn 
    ander verderben. 
Auß was vrſachen eyn menſch dem 
    andern guͦts beweyßt. 
Von ſchnoͤdeſter bewegung durch  
    die gab. 
Wie die menſchen vnder ander mē  
    ſchen bracht werden. 
                        XLIIII 
Von haß der geforchten. 
Gleychnus mit etlichen tyrannen. 
Von forcht vnd lieb. 
Von notturfftiger ſtraff vn̄ forcht 
Vom haß der auß erſtoͤrter frey⸗ 
    heit kompt. 
Die geforchten ſollen die forchttſa⸗ 
    men auch fürchten. 
                              XLV 
Das keyn gewalt in Tyranniſcher 
    forcht beſten mag/ etliche exēpel 
Wie erliche bundgenoſen vmb vn 
    gerechte herſchūg abgefallē ſein 
Wie hoch das Roͤmiſch reych in guͦ 
    tem regiment geacht ward. 
Wie ſtrefflich Julius von einer Roͤ 
    miſchen ſtatt triumphiert/ vnd 
    das reych verderbet hat. 
                         XLVI 
Das die geduldung etlicher Tyran 
    nen/ ander ʒuͦ der gleychen boß⸗ 

    weybiſch ſeyn. 
Von ʒucht vnd ſcham der alten Roͤ 
    mer. 
Was wolgeſtalt mennern vn̄ wey⸗ 
    bern vnderſchydlich ʒuͦgehoͤre. 
Von tregen gengen. 
Von ʒuͦuil eyle. 
Von ʒweyerley bewegligkeytt des 
    gemuͤts. 
                     XXXII 
Von rechter ordnūg gemeyner red 
Wie in der ſtraffunng ſcheltwortt 
    vn̄ ʒorn vermytten werden ſoll. 
                  XXXIII 
Das hauß von wegen ſeiner herrn 
    ʒuͦ preyſen. 
Wie erlich geſt vnd myltigkeyt dʒ 
    hauß ʒyeren. 
So die kargen der myltigkeyt heü⸗ 
    ſer beſitʒen. 
                      XXXIIII 
Das begyrde der vernunfft vnder⸗ 
    thenig ſey. 

Das gemeyner nutʒ nichts vnʒym⸗ 
    lichs ʒuͦ vben erfordert. 
Was auß erʒelten dingen beſchloſ⸗ 
    ſen wirt. 
Wie die gepürlichen werck/ einem 
    vor dē andꝰn beweiſt werdē ſollē. 
                       XXXIX 
Von lob vn̄ eigenſchafft dꝰ weißheit 
Das man alle guͦtte ding inn dꝰ Phi⸗ 
    loſophey findet. 
                           XL 
Cicero vermant ſeynen ſon ʒuͦ dem 
    fleyß diſer lere. 
                         XLI 
Wie gerechtigkeyt nutʒ vnd erbar⸗ 
    keyt eynander anhangen. 
Das boͤſe lyſtikeyt nit weyßheit ſey 
    vn̄ wie nutʒ ding erlangt werdē. 
Vnderſcheide der vnlebendigen vn̄ 
    lebendigen vnuernünfftigen vnd  
    vernünfftigen Creatur. 
Von ʒweyerley vernünfftigē gſchle 
    ten/ als goͤtt vnnd menſchen. 

    heyt vrſach geben habe. 
Wie die ſchentlich verpeuttūg bur 
    gerlicher guͤter annfenger vnnd 
    nachuolger gehabt hab. 
Wie ſorgklich Rom boͤß regimēts 
    halb ſteet. 
                        XLVII 
Von verachtung der beſcheydē vn 
    gerechtē vn̄ dē nutʒ dꝰ gerechtikeit 
Von vnderſcheid ſo in diſputieren 
    vnd gemeinen reden/ verſtandn̄ 
    werden ſoll. 
Jn gemeyn reden/ gemeyne wortt 
    ʒu gebrauchen. 
                          XLVIII 
Wie die menſchen groß ding erhe⸗ 
    ben vnd was ſie verachten. 
Wie keyner gerecht iſt/ der ſich ley 
    den oder tod/ von gerechtigkeytt 
    wenden leſt. 
Von den die mit gelt von gerechti⸗ 
    keit gewendt werden. 
Wie gerechtigkeyt/ die drey gründ 
    der hohen gloria beſchleüßt. 
                                                       Wie 

 



ORDA16 D56 Cicero, De officiis 
 

7r 

Regiſter 

                           XLIX 
Wie ein yeder guͦtter geſelſchafft 
    begert/ vn̄ mit ſeiner ſelbſt ge⸗ 
    rechtigkeit vberkompt. 
Wie eintʒel menſchen not iſt/ das ſy 
    gerecht ſein. 
Wie gerechtigkeit in allen hendeln 
    not iſt. 
Wie die vbeltheter der gerechtikeit 
    nit emperen mügen. 
Wie etliche rauber yre gleiche thai 
    lung der geraubten guͤtter vaſt 
    mechtig macher. 
Wie not der gerechtikeit in erbern 
    regimenten iſt. 
Wie die künige vmb der gerechtig⸗ 
    keit willen auffgeſetʒt ſeind. 
Wie das recht ſo es einem yeden ge 
    leich iſt/ keyn recht genant wer⸗ 
    den mag. 
Wie groſſer troſt auff gerechtenn 
    weiſen regierern ſtehet. 
Wie gerechtigkeit entlich vmb yhr 
    ſelbſt willen ʒuͦ eeren iſt. 
                           L 
Wie die gloria mit vernunfft erlan 
    get vnd gebraucht werden ſol. 
Das ſich ein jeder/ wil er wol geach 
    tet ſein/ halten vn̄ gleißnerey ver 
    meiden ſol. 
Vonn beſtendigkeyt warer gloria 
    vnd vergencklicheit falſcher ge⸗ 
    dichter eere. 
                            LI 
Wie die jüngling lob erwerben. 
                           LII 
Wie die wercke der vernunfft die 
    werck des leibs vbertreffen. 
Die jünglinge ſollen bey den weiſen 
    wonen 
Exempel von jungen beywonung. 
Von ʒweyerley maß der rede. 
Von guͤtiger holtſeligen reden/ vn̄ 
    yrem nutʒ. 
Von ſtreit reden. 

    dung. 
Wie rauben von geüden kom̄et. 
Wie man geben/ auch an ſich haltē 
    ſolle. 
                           LIIII 
Wie Ariſtoteles vberige außgab/ 
    auch ſolliche lobung verachtet. 
Wie allaine den leychtfertigenn die 
    geudung gefellt. 
Wie etliche namhaffte menner/ die 
    Ampt der ſpil begeret vn̄ gebrau 
    chet haben. 
Das alweg karckheit vnd geytʒ ʒuͦ⸗ 
    uermeiden ſey exempel. 
Die ander regel/ wie ʒuͦ ʒeitten vmb 
    groͤſſers nutʒes willenn reichlich 
    außʒuͦgeben iſt. 
                            LV 
Allein von nutʒ oder notturfft we⸗ 
    gen mit maſſen außʒuͦgeben. 
Wie etliche jhre hoͤchſte empter on 
    gabe vberkommen haben. 
Wie gemeinnutʒig außgeben/ an⸗ 
    dere gab vbertrifft. 
Wie geudung etwa nach maß des 
    vermoͤgens not ſey. 
Von vnnderſcheide milter außgab 
    den dürfftigen vnd nottürfftigē. 
Von vbel vnd wol außgeben. 
                           LVI 
Wie die vndanckbarn gehaſt vnnd 
    feind aller armen ſeind. 
Wie die ordenlich hilfflich miltikeit 
    gemeinem nutʒ ʒuͦ ſtattē kompt. 
Von dem lob rechter miltigkeit vn̄ 
    dem laſter falſcher miltigkeitt. 
Wie man ʒuͦ gebē milt aber ʒuͦ eiſch 
    en nit anhebig ſein ſol. 
Von miltigkeit auß der pilligkeit 
Ʒanck ʒuͦfliehen. 
Wie in allweg das eigē guͦt nit ver 
    haſt/ vnd geitʒigkeit vermitē wer 
    den ſol. 
Ein exempel von beherberung. 
Wie die keiſerlichē recht etwa hoch 

    holffen werden ſol. 
Das in beweißter guͦtheit/ guͦte ſy⸗ 
    ten mehr dan̄ reichtumb angeſe⸗ 
    hen werden ſol. 
Wie nit wider die pilligkeit ſoll ge 
    than werden. 
Lob der gerechtigkeit. 
                         LVIII 
Von vnderſcheid/ wie die gabē der 
    gemaind vnd ſundern perſonen 
    ʒuͦ guͦt geordentt werden ſollen. 
Etlich exempel von ordenlichen ga 
    benn. 
Das ʒuͦ vorderſt einn jeder das ſein 
    behalt. 
Exempel von vnordenlicher they⸗ 
    lung der burger guͤtter. 
Warumb erſtlich die ſtett vnd der 
    gemein nutʒ erfunden ſein. 
Mit was maß ſtewr angelegt wer 
    den ſol. 
Wie die vrſachn̄ der ſteuer dē volck 
    ſollen eroͤffent werden. 
Von vorrath in gemeinem nutʒ. 
                         LIX 
Warumb ein roͤmiſcher feinnd den 
    Roͤmern geitʒigkeit wünſchet. 
Ein exempel wie verachtung des 
    geitʒ ʒuͦ Rom etwa ſo gemein ge 
    weſt ſey. 
                         LX 
Wie die geitʒigkeit das groͤſſeſt laſt 
    er/ ſunderlich in regierern iſt. 
Womitt die gunnſt des volcks am 
    leichtlichſten erlangt werde 
Von boͤſem grund der regierer die 
    eynem nehmen vnd andern gebē. 
Eigenſchafft der burger. 
                        LXI 
Von ſtetten ſchmertʒlichen bedenck 
    en der vergweltigung. 
Etlich exempel wie obgemelte vn⸗ 
    gerechtigkeit geſtrafft wordenn 
    iſt. 
Wie ſich ein frum̄er kriegsman ſo 

Von verklagen vnd verantwortūg 
    vor gericht/ wan̄ ſich der jedes ge 
    ʒymme. 
Von rach gegen den feinden des ge 
    meinen nutʒs/ auch von leichtfer 
    tigen peinlichen klagen. 
Von mißbrauchung wolredens wi 
    der die vnſchuldigen. 
Das weniger ſtrefflich iſt ſchuldig 
    ʒuͦuerantwortten/ dan̄ vnſchul⸗ 
    dige ʒuͦbeklagen. 
Was dem richter vnd verantwor⸗ 
    ter/ vnderſchydlich gebürt. 
Wie hoch die hilff vonn vergwelti⸗ 
    gung gelobt wirt. 
                         LIII 
Von ʒweyerley miltigkeit vnd wol⸗ 
    thuͤung/ die eine mit gabenn/ die 
    ander nit vernunfft vnd guͦtten 
    willen geſchicht. 
Ein exempel von gekauffter gunſt. 
    Von ergernus die auß der gabe 
    kommet. 
Wan̄ vnd wie gabe ʒuͦ gebenn ſein. 
Von groſſer thorheit dꝰ verſchwen⸗ 

geeret vnd yetʒo gefallen ſeynd. 
                           LVII 
Von lob ere vnnd nutʒberkeit des 
    wolredens. 
So einem geholffen/ das andere do 
    mit nit verletʒt werden. 
Von vnderſscheid fürſetʒlicher oder 
    on williger verletʒung. 
Wie on willige verletʒung entſchul 
    digt vnd vergleicht werden ſoll. 
Wie man ordenliche außtailer der 
    guͦtheit/ ſelten findet. 
Von vnderſchidlicher danckberkeit 
    als mit gelt vnd guͦtten willen. 
Wie die mechtigen ſich ſchemen an 
    der leut hilff ʒuͦbekennen. 
Von armer frum̄er danckberkeit. 
Wye dye beweiſt guͦtheit die den 
    frum̄en armen geſchihet von vil 
    menſchen danckberkeitt bringet. 
Wem Themiſtocles ſeinn tochter 
    am liebſten gebenn wolt. 
Wie die begird der reichtumb/ offt 
    guͦtte ſiten ʒurſtoͤrenn. 
Wie den frum̄en reichenn auch ge⸗ 

    guͤttig gegen allen burgern hielt 
    als er ſein ſtat/ der er lang ennt⸗ 
    wert was wider erobert. 
Wie etliche boͤſe that durch dē Syl 
    la/ auch den Keyſer Julium/ mit 
    verbeutung frum̄er burger guͤt⸗ 
    ter/ geuͤber die gemelter guͦttenn 
    geſchicht vngleich ſein. 
Wie mā domals ʒuͦ Rom wider die 
    billigkeit einem name vnnd dem 
    andern gabe/ das auch boͤſe ʒa⸗ 
    lung ſey 
Kein ſtercker pand des gemeinenn 
    nutʒ dan̄ getraw vnd glaube. 
Wie Cicero in ʒeit ſeiner regierung 
    guͦte ʒalūg ʒuͦ Rom gemacht hat 
Wie Keyſer Julius auß boßheit ei 
    nem nam vnd andern gab. 
Beſchluß wider vnʒimlich nemenn 
    vnd geben. 
                         LXII 
Von behaltung der geſuntheit. 
Von ʒimlicher vberkom̄ung vn̄ be 
    haltung teglicher narung. 
                                                     Wie 

Wie ʒwiſchen ʒweyen nutʒen din⸗ 
    gen das nütʒer ʒuͦerwoͤlen iſt. 
Von warhafften dingen. 
                       LXIII 
Von wuͦcher. 
Wer nutʒlichen gebrauch des gelts 
    am baſten wyſſe. 
Wie Scipio in der eynſamkeit am 
    mynſten eynig was. 
So Cicero Scipionis verſtentnuß 
    nit erreychen müge/ woͤll er ſich 
    doch der ſouil er kan nemen. 
                      LXIIII 
Wie Ciceronis muͤſſigkeit auß ge⸗ 
    bruch der geſchefft ſey/ vn̄ nichts 
    guͦts mer im Senat ſchaffē künd 
Wie Cicero der ſtat Rom guͦts ge⸗ 
    than/ vnd es billich beſſer het. 
Wie Scipio inn ſeyner eynſamkeyt 
    nichts nutʒliches beſchriben hat. 
Wie die lere ſytlicher Philoſophey 
    andre kunſt vbertrifft. 
Was der ſun ſtudieren ſoll. 
Das den Ciceronem/ die ere ſeynes 
    vaters meyſters/ vn̄ ſtat ʒuͦ guͦter 
    lere verurſachen ſoll. 
Studieren mer ein kurtʒweyl/ dan̄ 
    eyn arbeyt. 
Wie Cicero ʒuͦ der lere/ des dritten 
    verheyſſen teyls keret. 
Von etlichen fragen erbarkeit vnd 
    nutʒ betreffent. 
Wie Pannecius den dritten teil ſei⸗ 
    ner frag/ nit erloͤßt habe. 
                        LXV 
Gepürliche werck/ ſeind in der Phi 
    loſophey am noͤtlichſten. 
Cicero will nit glauben das Panne 
    cius gemelte dritte frag/ mit wil⸗ 
    len nit erledigt hab. 
Wie das vndertheyl an der Goͤttin 
    Veneris nyemant dem obernteyl 
    hat gleich machen künden. 
Wie on die erbarkeytt nichts guͦts 
    ſey. 

Was volkomner oder milter erbar 
    keyt wider iſt/ das iſt nit nütʒ. 
Wie mittelmeſſige erbarkeyt auch 
    ſol gehalten werden. 
Dʒ keyner in tugendē beſten mag dꝰ 
    on die erbarkeit etwʒ nutʒ achtet 
Wie Cicero Panneciū entſchuldigt 
Welcher ʒweyffelt/ doch etwas on 
    erbarkeit nutʒ ſey/ iſt vnerlich. 
Wie offt etwas guͦts/ für boͤß ge⸗ 
    halten wirt. 
Eyn gleychnus auff obgemelte fra 
    ge/ von toͤdtunge der Tyrannen 
Ein regel von erbarkeyt vn̄ nutʒe. 
Wie man von allen dingen diſputie 
    ren mag/ vn̄ von etlichen erkent 
    nus des erbarn vnd nutʒen 
Gleychnus von vnbilligen beſche⸗ 
    digung. 
Wie wir vnſern nutʒ mer dan̄ an⸗ 
    derer leut nutʒ ſuͦchen mügenn/ 
    doch den nechſtenn damit nit ʒuͦ 
    beſchedigen. 
                      LXVII 
Wie alle geſetʒe beſchedigung des 
    nechſten verpietten. 
Was eyn recht groß erhaben edel 
    gemuͤth ſey. 
Exempel von Herculi. 
Weytter von großmuͤtigkeyt. 
Von vergweltigung. 
Das mit denen die offenlichen vn⸗ 
    grund halten/ nichts ʒuͦ diſputie 
    ren ſey. 
Das eynem menſchen nichts nütʒ/ 
    das nit allen menſchen nutʒ ſey. 
Das man nicht allein geſypte nicht 
    ſchedigen ſol. 
Das man auch frembde nit beley⸗ 
    digen ſoll. 
Wie menſchliche geſellſchafft vonn 
    den goͤtten geben ſey. 
Von gerechtigkeyt/ vnd ob ein wey 
    ſer einē vnnütʒen in der not ſein 
    ſpeiſe nemē müg/ vn̄ ſpricht nein 

Wie Cicero dʒ drit buͦch allein nach 
    ſeiner vernunfft ſchreiben woͤlle 
Wie von natur nutʒ geachte dyng 
    begert werden. 
Was von der vnfrom̄en boͤſem ge 
    ſuͦchtem nutʒ/ yrrung kompt. 
Von ſtraffe des ʒweyffels ann der 
    from̄keyt. 
                       LXX 
Das nichts vbels/ ob das den goͤt⸗ 
    ten vnd menſchen verhälet wer⸗ 
    den mochte geſchehen ſolt. 
Eyn exempel von dem ring/ der vn 
    ſichtbar machet. 
Wie ʒuͦ ʒeytten nit inn arger mey⸗ 
    nung ob eyn ding erbar ſey/ ge⸗ 
    ʒweyffelt wirt. 
Obgemelts ʒweyffels eyn exempel 
    vom Bruto vnd Collatino 
Ein ander exempel vonn bedunck⸗ 
    lichem nutʒe. 
                        LXXI 
Wie eyn yeder ſeinen aigen nutʒe 
    ʒymlicher weiß ſuͦchen müge. 
Ein exempel von ʒymlicher gewin 
    nung bey den wettlauffern. 
Wie die gepürlichē werck vm̄ freūt 
    ſchafft willen vbertrettē werdē. 
Wie ſich eyn richter in ſeiner freūt 
    ſchafft halten ſoll. 
Weß der richter ſeynem freünde 
    goͤnnen mage. 
Weß dem richter in gebung der vr 
    teyl ʒuͦ gedencken gepüret. 
                        LXXII 
Von freünd wegen vnrecht iſt eyn 
    vnfreündtſchafft. 
Ein vnderweyſung vnnd exempel 
    warer freündtſchafft. 
Wie in begerter freündtſchafft/ all 
    wegen got eere vnd tugent fürʒuͦ 
    ſetʒen iſt. 
Exempel von beduncklichem nutʒe 
    in grymmigen thaten. 
Das nichts grawſams nutʒ ſey. 

Warumb Pannecius vnbillich/ als 
    obs ʒwyſchen nutʒ vnd erbarkeit 
    ʒwytrechtigkeit were/ gefraget 
    habe. 
Das allein in volkommen weyſen 
    volkommen erbarkeyt iſt. 
Von der erbarkeyt/ die den volkom 
    men vnnd vnuolkommen from⸗ 
    men menſchen gemeyn iſt. 
                         LXVI 
Wie auß vnuerſtand mittelmeſſig 
    werck volkom̄en geacht werden 
Gleychnus von vnrechter erkant⸗ 
    nus der volkommenheyt. 
Das die tugent dauon in diſen buͤ⸗ 
    chern geſchribenn mittelmeſſig 
    heyſſen. 
Von hochberuͤmpten mennern dye 
    danneſt nit volkom̄enlich weyß 
    geweſt ſeind. 

                          LXVIII 
Von gemeins nutʒ wegen mag ey⸗ 
    ner einem andern vnnütʒē nemē. 
Verlaſſung gemeines nutʒe iſt wy⸗ 
    der die natur. 
Wie gemeynem nutʒ ſoll geholffen 
    vnd deßhalb einem vnnütʒē mü⸗ 
    ge genommen werden. 
Wie eyn yeder nit ʒuͦuil vonn jhm 
    ſelbſt halten ſol. 
Von beraubung/ auch toͤdtung der 
    Tyrannen. 
Gleichnus vō toͤdtūg dꝰ tyrannen. 
                        LXIX 
Wie in diſputatione ettlich offen⸗ 
    lich grund ʒuͦ bekennen not ſeyn 
Das erbarkeyt allein oder am mey 
    ſten ſelbſt wegē ʒuͦbegerē not ſey 
Weyttere entſchuldigung Pan̄ecij. 
Die ſchedlichſt yrrunge iſt/ erbar⸗ 
    keit vn̄ nutʒ ʒuͦ theylen. 

Wie man frembd leut in ſtetten ʒuͦ 
    laſſen ſoll. 
Das der gaſte nit burgerliche frey 
    heit gebrauche. 
                       LXXIII 
Wie die Roͤmer nach bluſtigē ſtrei 
    te mit Hanibal auß erlichem für 
    ſatʒ großmuͤtiger wurden. 
Ein ander exempel der ſtatt Athen 
    von erlicher großmuͤtigkeit. 
Wie die von Athen/ eyn radtſchlag 
    der vaſt nutʒ bedaucht/ vnd nitt 
    erbar was verachten. 
Beſchluß das nichts vnerbars nu⸗ 
    tʒe ſein mag. 
Straff der gedancken. 
                     LXXIIII 
Von ʒweyffel vnd ratſchlagūg/ ob 
    ein ding erbar ſey oder nit. 
                                                   Was in 

Was in verkauffen ʒuͦuerſchweigē 
    ſey/ mit dem korn ʒuͦ Rodiß ein ex 
    empel. 
Wie ʒwen Philoſophi vonn gemel⸗ 
    tem ʒweyffel/ wider eynander di 
    ſputieren. 
Von vnderſscheyd ʒwyſchen verhe⸗ 
    len vnd verſchweygen. 
Gegenrede auff gemelte antwortt. 
                         LXXV 
Ciceronis entlicher bſchlus auf vor 
    gemelte diſputation. 
Aber ein exempel von betrieglicheit 
    mit einem verkaufften garten. 
                       LXXVI 
Wie noch die maß nit gebenn was 
    betruge ʒuͦſtraffen. 
Was vntrew ſey. 
Wie bey den Roͤmern der betruge 
    im rechten verpoten geweſt iſt. 
Wie in wilkurten rechten ſol gehan 
    delt werden. 
Straff aller lugen vnd betriegens 
    im kauffen vnd verkauffen. 
Wie ein frum̄er man mer vmb ein 
    gekaufft guͦt gab dan̄ man im das 
    bote. 
Wie ein groſſe vnderſchide ʒwiſch⸗ 
    en weißheit vnd frum̄keit iſt. 
Das kein vnderſchid ʒwiſchen weiß 
    heit vnd frum̄keit ſey/ vnd was 
    einem weiſen ʒuͦgehoͤrt das auch 
    nach ynnerlicher gewiſen tugent 
    ſol ermeſſen werden. 
Warinnen der ſtett reichtum̄er ſte⸗ 
    hen. 
Das mā wenig gerechter leut finde 
Sunden alweg ſchentlich vn̄ frum̄⸗ 
    keit ewigklich guͦt. 
Was nach geſchribē rechtē/ im kauf 
    fen geoͤffent werden ſol. 
Ein exempel von oͤffnunge in kauff 
    enn. 
                       LXXVII 
Ein exempel was in kauffen ʒuͤ oͤff 

Das man groß boͤß wicht nicht mit 
    weißlichen reden ſtraffen kan. 
                     LXXIX 
Das vil leut ſo ſie woͤſtē das es ver 
    borgen belibe ſünderen. 
Von einem falſchen teſtament das 
    ʒween mechtig Roͤmer darumb 
    das ſie ſolches ſelbſt nit gemachtt 
    heten annamen. 
Von boßhafften vngerechtenn be⸗ 
    ſchutʒern. 
Mit ſchmeichlerey in kein teſtamēt 
    ʒuͦkom̄en. 
Das nutʒ vnnd erberkeit eins ſein 
    vnd anders ʒuͦgedenckenn iſt vn⸗ 
    erlich. 
Das ſich einer durch ſein finger⸗ 
    ſchnaltʒen inn ein Teſtament nit 
    dringen ſol. 
Das ein frum̄er on redlich vrſache 
    niemant ſchaden fuͤgt. 
Das nichts vnrechts nutʒ iſt. 
                      LXXX 
Von vermeidung boͤſer gedancken 
    auch der pawern ſprichworte/ 
    was ein frum̄er man ſey. 
Ein exempel wie hohe begyrde offt 
    die leut verfuͤrt. 
Ein ander exempel wie groß beger 
    te ding die leut von der erberkeit 
    fuͤret. 
                       LXXXI 
Ein regel das nichts erbers vnnutʒ 
    vnd kein vnerbers nutʒ iſt. 
Wie ſich die vnerbern leut in grau⸗ 
    ſame thyer verwandlen. 
                       LXXXII 
Wie ſich Julius ſchenntlicher verß 
    gebrauchet. 
Wie nutʒ vnd erberkeit ein dinnge 
    ſey. 
Wie in einem yeden reich vil vnge⸗ 
    trewer funden werden. 
Von lob der Tyrannen toͤdtung. 
                      LXXXIII 

das vaterland entlich verderben 
    wille. 
Ob einer falſch genom̄en geltt widꝰ 
    außgeben moͤg. 
                  LXXXV 
Ob die mengel vnbeſtendiger wein 
    dem kauffer ʒuͤ oͤffnen not. 
So der kauffer erken̄et das der ver 
    kauffer die ware vil geringer dan̄ 
    ſie wert iſt/ fail peut. 
Ciceronis beſcheid auff alle ſolliche 
    frage. 
Von vnbeʒwunglichen vnd vnnbe⸗ 
    trieglichen glubdnuſſen/ die in er 
    lichen fellen nicht ʒuͤ haltē ſein. 
Von einer andern gelupde. 
Fabel von gelopten dingenn. 
Ein andre fabel vonn gelupten. 
Dritte fabel von gemelten geluptē. 

                      LXXXVI 
Wan̄ das vertraut guͦt nit widerge 
    ben werden ſol. 
Wie mit enderung der ʒeit vil pilli⸗ 
    ger ding vnbillig werden. 
Cicero beſchleuſſet vorgemeltte 
    materi/ von den nutʒſcheineten 
    dingen/ die vmb mangels willen 
    der erberkeit nit nutʒ ſein. 
Ciceronis beſchlus/ auff vorgemelt 
    exempel. 
                        LXXXVII 
Wie Cicero auf vorgemelte exempel 
    beſchleußet etliche großmuͤtikeyt 
    lobt vnd fürſetʒet. 
Wie der nutʒe vonn der erbarkeyt 
    nit mag geſundert werdē/ vn̄ wir 
    alle vō natur nutʒer ding begerē. 
Das erſt Argument wyder Reguli 
    ſtellung. 
Das ander argumennt wider Regu 
    li ſtellung. 
Das dritt Argument wyder Reguli 
    ſtellung. 
Das vierdt Argumentt wyder Re⸗ 
    guli ſtellung. 

    nen nit not ſey. 
Beſchlus vorgemelter exempel. 
von vnderſchidlicher ſtraff der ge 
    ſchriben recht vnd Philoſophey. 
Ein gleichnus von betrug. 
Von ſtaffeln mennſchlicher geſell⸗ 
    ſchafft. 
               LXXVIII 
Das man allein des ſchaten dꝰ recht 
    gebrauche. 
Von groſſem lob guͦts glaubens. 
Von eigenſchafft wilkurter richter 
    handlung. 
Vnderſcheid ʒwiſchen liſtigkeitt vn̄ 
    weißeit. 
Wie die burgerlichen rechte/ jrē vr⸗ 
    ſprung auß naturlichem rechten 
    haben. 
Auch vom betruge inn fareten ver 
    kaufften guͤttern. 
So ſich die boͤſen weiß beduncken/ 
    vnd boͤß fur nutʒ achten. 

Einn exempel das nichts vnerbers 
    nutʒ iſt. 
Das man erlich krieg nit mit vntu⸗ 
    gent ʒuͦ end bringen ſol. 
Ein exempel wie ʒuͦ Rom widꝰ guͦt⸗ 
    ten glauben gehandelt iſt. 
Wie die reich jr eer vnd beſtendig⸗ 
    keit von guͦtwilligen geſellen ha 
    bē/ vnd neid vnd haß kein nutʒ iſt 

                           LXXXIIII 
Das kein nutʒ die billigkeit pindenn 
    ſol/ es betref mitburger oder auß 
    wendige. 
Ob einer ſein außgeſind in dꝰ tew⸗ 
    rung verlaſſen moͤge 
Ob einer dem andern ein prett inn 
    waſſers not nemen moͤg. 
Wie ſich der ſune gegen ſeinem vat 
    ter der heimlich gemeinem nutʒe 
    abʒiehen wil/ halten ſoll. 
So der ſone merckt das ſein vatter 

Das funfftt Argumentt wider Re⸗ 
    guli ſtellung. 

                     LXXXVIII 
Das ſechſte Argument widꝰ Reguli 
    ſtellung. 
Wie Cicero auff vorgemelte argu⸗ 
    mente antwort vnd beſchleuſt. 
Was in eyd angeſehen werden ſol. 
Ciceronis antwort auf das annder 
    argument. 
Antwort Ciceronis auf das drit ar 
    gument. 
Die viert anntwort Ciceronis auff 
    vorgemelte argument. 
Ʒimlich eide auch den feinden ʒuͦhal 
    tenn. 
So die haltung des ayds vngepür⸗ 
    lich iſt. 
 
                                              Was den 

Regiſter 

Was den raubern gelobt wirt. 
Wie die rauber auß aller mennſch⸗ 
    licher gmeinſchafft gſchloſſen ſein 
Was meinaydig haiſt. 
Von halttung des glaubens in red⸗ 
    lichen kriegen. 
Wie etlich edel Roͤmer vom Senat 
    den feinden vbergebenn ſein. 
Wie dꝰ vbergebē einer/ ſolchs ſelbſt 
    riethe. 
               LXXXIX 
Ciceronis antwort auff das funfft 
    Argumēt wider Reguli gehaltne 
    pflicht geſtelt. 
Ciceronis antwortt auff das ſechſt 
    vnd letſt Argument 
Wellichs lobs ſich inn Regulo am 
    meiſten ʒuͦuerwundern ſey. 
Wie Reguli erliche ſtellūg damals 

    die gewonheit erfordert hab. 
Von alten ſatʒungen der geſchworē 
    pflicht halb. 
Wie vorgenāter Dictator/ auch vō 
    wegen ſeins ſuns beklagt ward/ 
    vn̄ wie ſolcher ſun deßhalb ſeinen 
    mißfallen gegen dem Cleger er⸗ 
    ʒeygett. 
Von betrieglicher außlegung der 
    pflichtt. 
Wie ſich acht tauſent Roͤmer Hani 
    bal on weer gefangen gaben/ da⸗ 
    rumb ſie geſchmecht wurden. 
                           XC 
Wie dꝰ Senat ʒuͦ Rom vorgemeltte 
gfangne loͤſen laſſen wolt/ ſolch 
    er keckheit Hanibal erſchrack. 
Wie die kleinmuͤtigē werck vnnutʒ 
    vnd ſchentlich ſein. 

  Ende des Regiſters. 

Wie etliche philoſophi hielten/ das 
    alles guͦt in der wolluſt ſtuͤnde 
Wie etliche geſundtheit des leybs/ 
    für die ſeligkeit gehaltē haben. 
Was Cicero wyder dē wolluſt re⸗ 
    det. 
Vō lyſtiger diſputierūg wider dye 
    tugent. 
Diſputatiō wider dye kluͦgheit. 
Wyder die ſtercke. 
Wie bei vorgenantenn philoſophis 
    alle tugent ernider ligen. 
Wie tugent vō jr ſelbſt wegen/ ge⸗ 
    ſuͦcht werden ſollen. 
Das alle wolluſt inn der erbarkeyt 
    ſeyn. 
                          XCI 
Cicero beſchleuſt vorrige diſputier⸗ 
    te matery. 
Von wolluſt der beſchluß. 

Das erſt Blat 

Diß buͦch/ bring meinē ſun ʒůhand. Darauß er wol mag werden weyß. 

Der lernet yetʒt/ in Kriechenland. Jn uͤbung/ warer tugent preyß. 

 

[Holzschnitt mit Zuweisung der Figur:] Cicero 

 

Hernach volgt erſtlich die gemayn Vorred 

ſo Marcus Tulius Cicero ʒů ſeinem ſune ſchreibt/ darin̄e er jne/ wes/ wie/ 

vnd warumb er lernen ſoll/ vermanet/ Roͤmpt die gebürlichen werck/ 

vber andere Philoſophey/ mit meldung/ wie das hoͤchſt gůt ſol er⸗ 

meſſen/ vnd nit von der erberkait geteilt werden/ das auch 

die tugent entlich vmb jr ſelbſt willen ʒůbegerenn 

ſey/ Vnnd er Cicero/ den Stoicis/ jnn diſer 

ſeyner beſchreibung nachuolgen woͤlle. 

                                                                                                       Lieber 

                                                                                                 A 

Das Erſt Thayl 

 
 
 
 
 
 
 
 
 
 
 
 
 
 
 
 
Wie lang dꝰ 
jung Cicero 
lernen ſol 

 
Wem Cice⸗ 
ro/ inn vnſer 
beſchreibūg 
nachuolgen 
woͤlle 

 

 
wie Cicero 
anderen/ in 
wolreden 
vbertreff 

 
wie der iūge 
Cicero/ dye 
ſittlichen 
philoſophey 
lernen ſol. 

LJeber ſon Marce/ ſo du yetʒ⸗ 

und diſes Jare/ den Hochgelerten Meyſter Cra⸗ 

tippum ʒů Athen hoͤreſt/ iſt not das du in lernung 

vnd ſatʒungen der Philoſophen vberflüſſig ſeyeſt/ 

darʒů dich die hoͤchſt achtbarkeit/ des lerers vnd 

der ſtatt/ dringet/ Dann der lerer in künſten/ vnd 

die Statt in loͤblichen Exempeln/ dich faſt beſſern 

mügen/ Aber als ich nit allein in der Philoſophey 

ſonder auch in uͤbung des wolredens/ alwegen ʒů meynem nutʒ/ die lateini⸗ 

ſchen lere mit Kriechiſcher vermiſchet habe/ Soliches radt ich dir auch ʒuͦ⸗ 

thůn/ damit du in lateiniſcher vnd Kriechiſcher rede/ gleich ſeyeſt/ ʒů welch 

er ſach (als vns bedunckt) haben wyr den vnſern groſſe hilff gethan/ das 

nit allein die vnuerſtendigen/ ſonder auch/ die etlicher maß/ der Kriechiſch 

en ſprach gelert ſein/ vermeynen/ ſie haben etwas ʒuͤreden vnd ʒů ratten vb⸗ 

erkommen.    Darumb ſo lern von Cratippo/ diſer ʒeytt vnder den Philo⸗ 

ſophis g[Das iſt vnder den liebhabern der weyßheyt]t dem fürnembſten 

Meyſter/ vnd lern als lang du wilt/ Du ſolt aber ſo lang lernen woͤllen/ biß 

dich dein ʒůnemen der kunſt/ nit wenig bedunckt. Vnd ſo du liſeſt diſe vnſer 

lere/ hat die ſelbig mit den leren des natürlichen Meyſters Ariſtotelis (des 

nachuolger ʒů latein Peripatetici genant) wenig vnderſcheid/ dan̄ wir woͤl 

len bayden Meyſtern Socrati vnd Platoni nachuolgen/ Jn den dingen ge⸗ 

brauch dich deyner erkentnus/ on meyn verhinderung/ Aber die lateyniſchē 

rede/ wirdeſt du auß leſung diſer vnſer lere volkom̄licher vberkom̄en. Die 

Philoſophey laß ich vilen ʒů/ aber on ruͦm ʒů melden was einem vnderſchid 

lichen ʒierlichen vnd vernemlichenn redner gebürt/ ob ich mit das ʒů gib/ be 

dunckt mich billich/ wann ich in ſollichem fleiß mein ʒeit verʒert hab. 

Darumb verman ich dich lieber ſone Cicero/ mit groſſem fleyß/ das du nit 

allein die Buͤcher meiner rede/ vor radt vnd gericht geſchehen/ ſonder auch 

diſe Buͤcher der ſittlichen Philoſophey (das iſt loͤblicher ſytten vnnd ʒucht 

die ſich gar nahet den andern obgenanten buͤchern der wolredung verglei⸗ 

chen/ fleyßlich leſeſt/ wann wiewol die krafft der wolredung/ in obgemelten 

meinen buͤchern begriffen/ groͤſſer/ ſo wirt doch billich/ dits bůch/ das durch 

mittelmaͤſſige rede gemacht iſt/ auch geert/ vn̄ ſolchs hat noch kein Kriechi⸗ 

ſcher volbracht/ das er in baider maß/ vor rat vnd gericht ʒů reden/ vnd dy⸗ 

ſer ʒymlichen art/ in loͤblichen ſitten/ ʒů diſputieren/ nachgeuolgt vnnd gear⸗ 

beyt hab/ Es were dann das Valerius Demetrius dafür gehalten wurde 

der ein ſubtiler ſuͤſſer diſputieret/ vnd doch nit faſt durchdringeter rede ge⸗ 

weſt iſt/ daraus du jn/ als einē junger Theophraſti erken̄eſt/ Aber was wir 

in den bayden künſten nutʒ gethan haben/ ſetʒen wir ʒů erkantnus der an⸗ 

dern/ dann fürwar wir haben vns der baider vnderfangen/ Jch ſchetʒ auch 

wo Plato diſe maß der red (die man vor gericht vbet) het woͤllen handeln/ 

das er ſolchs aller treffelichſt vnnd vberflüſſigklichſt moͤcht gethan haben/ 

Vnd wo Demoſthenes die ding der wolredung/ die er vō Platone gelernt/ 

                                                                                                                behalten/ 

Gebürlicher werck     II 

behalten/ vnd auſſprechen het woͤllen/ das er ſolchs auch ʒyerlich vnd ſchein 

barlich gekünt het/ Gleicherweyſe achte ich von Ariſtotele vnnd Jſocrate/ 

der yegklicher in ſeinem ſtudieren ſo begirig was/ das er andere lernung ver 

achtet.   Aber ſo ich mir fürgeſetʒt hette/ dir diſer ʒeit etwas/ vnd darnach 

vil ʒů ſchreiben/ wolt ich aller meyſt meynen anfang/ von dem das deynem 

alter aller bequemlichſt were/ nemen/ Wann wiewol vil treffenlicher vnd 

nütʒer lere in der Philoſophey fleyſſigklich vn̄ vberflüſſigklich von den Phi⸗ 

loſophis erfaren ſeindt/ So werden doch jre lere/ dye ſye von gepürlichen 

wercken gegeben vnd gebotten haben/ aller weytteſt außgebrait/ Dan̄ für⸗ 

war kein thayl des lebens/ es ſey in gemayn oder aygen/ vor gericht oder in 

heüßlichen dingen/ ob du mit dir ſelbſt oder andern wurckeſt oder handelſt 

gepürlicher werck entperen mag/ vnnd in eerung der ſelben/ alle erbarkayt 

des lebens geſatʒt iſt. Aber auß jhrer verachtung vnnd verſeumlicheit/ alle 

ſchnoͤdigkeyt vnd laſter entſpringen.   Vnd diſe frag vnnd lere von tugent⸗ 

ſamen wercken/ iſt gemayn allen Philoſophis/ Wann wer iſt der/ der ſych 

one lere vnd beſchreybung gebürlichs vnd tugentlichs lebens/ darff nen̄en/ 

einen Philoſophum.    Aber es ſeind etliche lerer vnnd Sect/ die ſolche der 

philoſophorum gepürliche werck verkeren/ dann wellicher das hoͤchſt gůtt 

anderſt dann mit vergleichung vnd ʒůfuͤgung der tugent achtet/ vnd ermiſt 

es ʒů vermaintem nutʒ one die erbarkeyt/ vn̄ bleibt alſo in ſeiner yrrung/ vn̄ 

wirt nit etwo mit guͤrigkayt der natur vberwundē/ der mag weder freunt 

ſchafft/ gerechtigkayt/ oder miltigkayt haben/ oder gebrauchen/ Wann wye 

kan der/ der ſchmertʒen vnd leyden für das groͤſt vbel achtet/ ſtarck vn̄ groß⸗ 

muͤtig/ oder der wolluſt/ für das hoͤchſt gůt helt/ maͤſſig ſein/ Es mag yhn 

keynen weg beſteen/ wann die maͤſſigkeyt alle vnʒymliche begyrde vnd vb⸗ 

erflüſſige wolluſt ʒaͤmet vnd ſtrafft/ Vnd wiewol ſolche ding ſo offenbar/ 

das ſie keyner erfarung notturfftig/ So ſein ſie doch von vns in andern vn 

ſern Buͤchern genuͦgſamklich erklaͤrt/ Darumb ſo die vorgenanten yrreten 

Secten/ von jrer verworffen mainung eintrechtig ſagen/ moͤgen ſye nichts 

von den gepürlichen wercken leren.    Wann kayn beſtendtliche natürliche 

regel gepürlicher werck koͤnnen gegeben werden/ dann alleyn von den jhe⸗ 

nen/ die ſagen vnd ſprechen/ das die Erbarkeit durch jr ſelbſt wyrde willen 

ʒů begeren ſey/ Vnd das haben gar lautter vnd eygentlich geſetʒt vnnd ge⸗ 

halten/ Stoici Academici/ vnd allermeyſt Peripatetici/ der aller vrthayl 

vnnd ſententʒ lautter iſt/ Die ſelben von den gepürlichen wercken ʒů diſpu⸗ 

tieren/ ein rechte mainung gehabt/ wann jr Sect vnd ſatʒung/ auff erwoͤ⸗ 

lung vnnd erhebung ein werck für das ander/ geſtanden iſt/ dadurch ſie ey⸗ 

nen eyngang der gepürlichen werck gemacht haben/ g[O wye faſt werden 

diſe Heyden/ die allain nach dem geſetʒ der natur/ in ſolchen hohen tugēten 

 
 
 
Wie die ge⸗ 
pürlichen 
werck/ alle 
andere lere 
vbertreffen. 

 
 
 
 
 
 
 
 
 
 
 
Von verke⸗ 
rung der ge 
pürlichen 
werckē dur⸗ 
ch etlicher 
Sect/ die dʒ 
hoͤchſt guͦt 
nit recht er⸗ 
meſſen. 

 
 
 
 
 
 
 
 
Das die Er 
barkayt vm̄ 
jr ſelbſt wyr 
de willen/ ʒuͦ 
begeren iſt 

gelebt/ vns Chriſten vor dem hoͤchſten richter beſchaͤmē/ ſo wir vnſern troſt 

vn̄ ſaͤligkayt/ auff eynicherlay/ das mit der tugent vn̄ erbarkeyt nit beſteen 

mag/ ſetʒen/ oder der tugent vnd erbarkeyt/ vmb anders nutʒ/ dann vmb jr 

ſelbſt willen/ entlich begeren/ vnd durch glück oder widerwertigkayt (da⸗ 

uor vnns Got gnaͤdigklich behuͤtte) dye tugent verlaſſen/ vnnd ſpricht der 

                                                                                                    A    ij             text 

text weytter]t Darumb woͤllen wir yetʒo in dyſer frage von den gepürlich 

en wercken allermayſt die Philoſophos die die ſaͤligkayt in tugent ſetʒen ʒuͦ 

latein Stoici genant/ halten/ nit das wir jr wort außlegen/ ſonder nach vn 

ſer gewonhayt/ woͤllen wir auß dem brunnen jrer lere/ nach vnſer mainung 

vnnd erkentnus/ ſo vil vns nutʒ vnd bequemlich iſt/ ſchoͤpffen. 

 

Was gepür 
liche wercke 
ſein 

 
 
Wie der an⸗ 
fang eyner 
yeden rede 
ſein ſoll. 

 
Gepürliche 
werck/ ſeyn 
ʒwayerley 

SEytemal alle vnſer nachuolgende 

diſputierung/ von den gepürlichē wercken iſt/ ſo gefelt mir 

ʒů fürderſt auß ʒuͦlegen/ was gepürliche wercke ſeyn/ Das 

mich von dem Meyſter Pan̄ecio vnderwegen gelaſſen ver 

wundert. Dann ein yeder der jme fürnimpt von etwas ʒuͦ 

reden vnnd diſputieren/ der ſoll deßhalb ſeynen anfang ſo vernünfftigklich 

machen/ das darauß verſtanden/ was ſolche red vn̄ diſputation ſein werd. 

Alle frag vnnd außlegung der gepürlichen werck/ ſein ʒwayerlay/ Das eyn 

theyl (oder geſchlecht) der gepürlichen werck gehoͤrt ʒů dem ſtandt der vol⸗ 

kom̄en weyſen menſchē/ Das ander iſt gſetʒt in die Regel darin̄en alle vbūg 

menſchlichs lebens ſteen/ Vn̄ ſein ditʒ die Exempel des erſtē theils/ ob alle ge 

pürliche werck volkom̄en/ ob auch ein gepürlich werck groͤſſer weder das an 

der ſey/ vn̄ welche eynander gleich ſeyen/ Wyewol nu alle Regel der gepür 

lichen werck/ ʒů dē ſtandt des volkom̄en lebens geordent/ ſo erfint ſich doch 

dʒ dieſelben gepot am meyſten ʒů der auff ſatʒung vn̄ gebrauch des gmeynen 

menſchlichē lebens (dauon wir in diſem Buͦch reden woͤllē) geʒogen werdē/ 

Es iſt noch ein ander teylung des gepürlichen wercks/ wan̄ etliche derſelben 

volkommen/ vnd die andern mittelmaͤſſig genant werden/ Vnnd das vol⸗ 

kommen gepürlich werck/ nen̄en wir nach vnſer maynung ein rechte tugent 

das die Kriechiſchen Catorthoma heyſſen/ aber das mittelmaͤſſig gepür⸗ 

lich werck/ ſagen ſie/ ſtee in dem/ was mit vernünfftigen gůten vrſachen für 

gepürlich bewert werden mag.   Aber ratſchlagung iſt (als Pan̄ecius ſpri⸗ 

cht) dreyerley/ Ʒum erſten/ ob ein ding erbar oder vnerbar ſey/ darinne dan̄ 

dick geʒweyffelt wirt/ dadurch die gemuͤt der menſchen offt in widerwerti⸗ 

gen ſinn geʒogen oder gefuͤrt werden.   Ʒum andern/ So erforſchen vnnd 

ratſchlagen die menſchen von dem nutʒ/ luſt/ reychtumb/ macht vnd gewalt 

wie vnd welcher maſſen ſie jne ſelbſt vnd den jren genütʒen moͤgen/ Vnd ſol 

liche ratſchlagung iſt gantʒ in betrachtung der nutʒbarkeyt begriffen. 

Das dritt geſchlecht der betrachtung vn̄ des ʒweyffels iſt/ ſo das/ das man 

für nutʒ achtet/ wirdt angeſehen als ſtreyttent mit dem Erbarn/ dann für⸗ 

war ſo der nutʒ alweg ʒů jme ʒeuhet/ darwider dye Erbarkayt ſtrebt/ Ent⸗ 

ſpringt darauß/ das vnſer gemuͤt in ſolcher ratſchlagung ʒweyffeliche/ ſorg⸗ 

feltige/ vnnd wanckele betrachtung befindet. 

                                                                                                             Vnd 

Vnd wiewol ein groß laſter iſt/ Jn theylung einer rede etwas auſſen ʒů laß 

ſen/ So ſind doch in diſer theilung (Vermerck die Pannecius gethan hat) 

ʒwey auſſen gelaſſen.    Dann nit allein iſt ʒůbetrachten ob etwas erber od 

er vnerber ſey/ Sunder ſo vns ʒwey erbare ding fürgehalten werden/ ſollē 

wir bedencken welichs das erbarſt/ Vnd gleicher weiß in fürhaltung ʒwey 

er nutʒer ding bewegen was das nütʒſt ſey.    Was nu Pannecius in drey 

theyl geteylt hat/ wirt erfunden das ſolches jn fünff theyl ſolt getheilt ſein/ 
g[Als dan̄ Cicero ſolche fünffteyl hernach ſetʒt]t Das erſt iſt von der Er⸗ 

berkeit/ Vnd das ander von dem nutʒ/ der jedes ʒwey teil hat/ darnach (ver 

ſtee jn dem fünfften teyl) woͤllen wir von jren vergleichungen ſagen. 

Wes Pan̄e⸗ 
cius inn ſein 
er verheiſſen 
beſchreibūg 
vnderlaſſen 
hat 
So ʒwey er⸗ 
bere oder nu 
tʒe ding fuͤr 
gehalten wer 
den 
Von theilūg 
der materi. 

 

  Merck vnſer aller hoͤchſte ʒier.  Vnd ſcheidt allein dich menſch vō thier 

Jſt das vernunfft ʒwing boͤß begir 

 

[Holzschnitt] 

 

                                                                                                                               A    iij         Eyn 

Das Erſt thayl 

 
 
 
 
 
 
 
Vnderſchei⸗ 
de ʒwyſchen 
den menſchē 
vnd den thye⸗ 
ren/ durch 
vernunfft. 

    Ein anfang iſt allen lebendigen creaturn von natur gegeben/ das ſy ſich 

ſelbſt/ jr leben vnd leyb beſchirmen/ vnd von allen den dingen/ die ſie ſched⸗ 

lich beduncken/ weichen/ vnd ſuͦchen ʒů vberkom̄en/ narung/ wonung/ vnd 

alle andere ding/ der ſie ʒů jrem leben bedürffen/ Es iſt auch vnder allen le⸗ 

bendigen Creaturn gemain/ das ſie ſich vmb geperung vnd vberkummung 

willen jrs gleychen/ mit einander ʒuͦuermiſchen begeren/ auch auff das/ das 

ſie geboren haben/ fleiß vnnd ſorg legen.    Vnd iſt ʒwyſchen den menſchen/ 

vnnd den thieren die hoͤchſt vnderſcheyd/ das/ das thyer allein durch ſeyne 

ſynne/ ʒů dem/ das jme bey vnd gegenwertig iſt/ bewegt wirt/ vnd betracht 

gar wenig/ die vergangen oder ʒuͦkünfftige ding/ Aber der menſch/ iſt tayl⸗ 

hafftig der vernunfft/ dadurch er alle vrſach beſchawet/ Er mercket auch 

die vrſach/ warumb ein ding geſchicht/ vnnd iſt jme nit verborgen/ was vor 

vnd nachuolgt/ kan darʒů die gleichen faͤll gegen einander ermeſſen/ vnd die 

ʒůkünfftigen ding/ auß den gegenwertigen verſteen/ darumb er gar leycht⸗ 

lich den lauff vn̄ endt alles lebens ſyhet/ vn̄ ʒů volfuͤrung des ſelben lebens/ 

was not iſt/ bereytten mag/ Die ſelb menſchlich natur/ auß krafft jrer ver⸗ 

nunfft/ durch geſelſchafft vnd rede/ den menſchen mit dem menſchen/ Sol⸗ 

liche natur würcker auch ʒůforderſt ein fürtrefliche liebe/ von den geperern 

in die geporen/ Bewegt auch die verſam̄lung der menſchen/ vnd verurſacht 

ſie vndereinander wonung vnd handelung ʒů habē/ vnd gehorſam ʒů ſein. 

Auß ſolchen vrſachen/ thuͦn ſie fleyß/ ʒů vberkom̄en die ding/ die jne dienen/ 

ʒů der ʒyerung vnd narung des lebens/ Vnd der menſch thůt das nit allayn 

jme/ ſonder auch ſeiner gemahel kindern vnd andern/ die er lieb hat/ vnd be 

ſchirmen ſol/ welche ſorg aufferweckt die gemuͤt der menſchen/ vnnd macht 

die ſterckere groͤſſere ding handeln. 

 

    Die waren ding ſein vns bekant/ Dein gaucklerey/ die iſt ein thant. 

 

[Holzschnitt] 

 

Ʒů 

gebürlicher werck    IIII 

    Ʒůforderſt iſt des menſchen angeborne eygennſchafft/ das ware ʒů erfor⸗ 

ſchen vnd ʒů erfaren/ Vnd ſo wir entladen ſind von den notturfftigenn ge⸗ 

ſchefften vnd ſorgen/ begeren wir ʒuͦſehen/ ʒů hoͤren vnd ʒů lernen/ vnd achtē 

erkentnus der verborgen vnd wunderbarlichen ding/ als die/ die vns ʒů gůt 

tem ſaͤligen leben not ſein/ Darauß dann verſtanden wirt/ was ſchlecht vnd 

lauter waͤre/ das ſolchs des menſchen natur aller bequemlichſt iſt.     Vnnd 

in yetʒgemelter beſchawunng der warheit/ iſt vermiſcht etliche begirde der 

herſchung/ wann von natur will ein wolgeſchickt gemyͤt/ allein ſeinem ler⸗ 

er/ oder dem/ der vmb gemeyns nutʒ willen/ nach den geſatʒen ʒuͦherſchenn 

vnd ʒůgebietenn hat/ vnderthenig ſein/ darauß dann großmuͤtigkeit/ auch 

verachtung vnd verſchmehung menſchlicher ʒeitlicher ding/ entſpringt. 

Es iſt nit ein kleine krafft der natur vnd vernunfft/ das allain der menſch/ 

aller ding rechte ordnung vnd maß/ auch was ſich in worten vnd werckenn 

geʒimmet verſtet/ wann kein ander thier ſolche hupſcheit/ ſchoͤnheit/ vnd ge 

ſchickligkeit alle materlichen theil vernimpt aber wiewol die geſteltnus der 

euſſerlichen ʒierde vnd ordnung/ alſo durch die natur vn̄ vernunfft geſuͦcht/ 

ſo wirt doch ordenliche ʒierde vil mer in den innerlichen krefftē des gemuͤts 

als in rechter beſtendigkeit ratſchlagung/ worten vnnd werckenn/ begert. 

Datʒů verhuͤtt die vernunnfft/ das der menſch inn allen gedancken vnnd 

wercken nichts mit vnordenlicher begirde/ auch nichts weybiſch (das vn⸗ 

ʒierlich ſey) thuͤe/ Darauß dan̄ das Erbar/ das wir in diſen buͤchern ſuͦchen/ 

fleuſt vnd erwechſt.    Vnd ob die Erberkeit nit gelobt wurde/ noch dan⸗ 

neſt were ſie Erber vnd von natur ʒůloben. 

    O ſun Marce du ſichſt yetʒund die geſtalt vnd form der Erberkeit/ Als 

ein erber angeſicht. Vnd ob die mit leiblichen augen moͤcht beſchawet wer⸗ 

den/ ſo wurde ʒů wūderbarlicher lieb/ der weis (als Plato ſpricht) erweckt 

Aber alles das Erbar iſt/ entſpringt auß der nachgemelten vier theil einem/ 

Entweder es wonet in der beſchawung der verſtendlichen warheit vnd für 

ſichtigkeit/ oder jn der beſchirmung menſchlicher geſelſchafft/ einem yegkli⸗ 

chen ʒůgeben/ das ſein iſt/ vnd in allem handel glauben ʒůhalten/ Oder mā 

findet das in der groͤß vnd ſterck eines hohen vnd vnüberwindtlichenn ge⸗ 

muͤts/ Auch in allem dem/ das nachrechter ordnung menſchlich vnd beſchey 

denlich geſchicht. Vn̄ wiewol ſolche vier tugent vndereinander verflochtē 

vnd verhafft ſein/ ſo wachſſen doch auß yr yegklicher ſonderliche geſchlechtt 

der gebürlichen werck. Als nemlich auß dem teil der erberkeit/ darinnen wir 

die weiſheit vnd fürſichtigkeit (wie ʒům erſten aufgelegt) ſetʒenn/ wirt die 

erfarung vnd findung der warheit einer yeden ſach begriffen/ Vnd diſe gab 

iſt eygen ſolcher tugent. 

 
 
 
 
 
 
Wie inn be⸗ 
ſchawung d  ꝯ
warheit/ be⸗ 
girde der her 
ſchung ver⸗ 
miſcht iſt. 

 
 
Vonn dem 
lob menſch⸗ 
licher erkent 
nus. 

 
 
 
 
 
 
 
 
Der erber⸗ 
keit eigē lob. 

 
Von eygener 
ʒier der Er⸗ 
berkeit. 

 
Wie die er⸗ 
berkeit auß 
vier theilenn 
entſpringt. 

Das erſt theyl 

 
    Wie die 
meiſt erkent 
nus der war 
heit/ die groͤſt 
weißheit iſt. 

 
 
 
 
Von wirck⸗ 
ung der tu⸗ 
gent: 

 
Von ordnūg 
vnd maß. 

 
Von erkent⸗ 
nus dꝰ war⸗ 
heit 

 
 
Vnbekante 
ding den be 
kantenn nit 
fürʒuͦſetʒenn 

 
 
 
 
 
  Was kunſt 
ʒuͦ erfarung 
der warheit 
dienen 

 
 
 
 
 
 
 
 
 
 
 
 

    Dann ein yeder der am baſten erkennet/ was in einem yeglichen ding das 

aller warhafftigſt iſt/ der auch aller ſcherpffſt vnd beldeſt die vrſach dꝰ war 

heit mag außlegen/ wirt billich der aller fürſichtigſt vnd weyſeſt gehalten 

Vnd iſt dem ſelbenn die warheitt/ gleicherweiß/ als ein matery die er han 

delt vnd darinne er wonet/ vnterworffen/ Die andern drey tugennt ſein in 

den dingē (damit die würckung des lebens in verſam̄elter menſchlicher ge 

ſelſchafft vnuerſert behalten wirt) geſetʒt/ Vnd das die vbertreffligkeit vn̄ 

groͤß des gemuͤts/ nit allein in meerung ſein vnd der ſeinen reichtumb/ ſun⸗ 

der vil mehr in verachtung der ſelben erſcheine.    Aber ordnung/ Beſten⸗ 

digkeit/ Meſſigkeit/ vnd dergleichen halten ſich der maß/ das nitt allein be⸗ 

trachtung des gemuͤts/ ſunder auch die wirckung damit gethan werden ſol 

    Fürwar dan̄ werden wir Erbarkeit vnd ʒierheit habenn/ ſo wir in den 

ſachen/ die in vnſerm leben ʒuthůn ſein/ ordnung vnd maß halten. 

    Aber vnder den vier theylen/ darein wir die Natur vnd macht der Er⸗ 

barkeit geteylt haben/ iſt erkantnus der warheit/ der erſt teyl/ vnd beruͤrt 

am maiſten die menſchlichen natur/ Wann alle menſchen werden begirlich 

ʒů erkantnus der kunſt geʒogen/ Vnd welcher darinnen vbetrifftt/ ſchaͤtʒen 

wir dadurch geʒiert/ Aber dauon abfallen/ yrren vnd betrogen werdē/ ach 

ten wir ſchaͤntlich vnd boͤß.    Vnd in ſolchem ſein ʒwey laſter ʒuͦuermeiden 

Ʒům erſten das wir vns der ding/ die vnſern verſtand vnd kunſt vbertref⸗ 

fen/ nit als wiſſenhafft vnd kum̄ent/ vnderwinden. Ʒům andern das wir 

nit groſſen fleiß in vnkündige/ verborgne/ ſchwere/ vnnoͤttige ding ſetʒenn/ 

vnd welcher ſolche laſter fliehen vnd vermeiden wil (als wir dan̄ alle thuͦn 

ſollen) der muͦß ſich ſolchs rechten verſtands halb/ ʒeit vnd weit/ auch gůtes 

fleiß gebrauchen.    Vnd ſo vorgedachte ʒwey laſter/ ʒůruck gelegt ſind/ wʒ 

dan̄ darnach in erlichen ſachen vnd künſten der erkantnus/ fleiß vnd arbeit 

wirdig/ das iſt billich ʒůloben/ Als wir dann Caium Sulpicium/ inn der 

Aſtrologia g[das iſt in der erkātnus des geſtirns]t vernum̄en/ Auch Sex 

tum Pompeium (den ich ſelbſt gekant) in Geometria g[das iſt in der auß⸗ 

meſſung himels vnd ertreichs]t Vnd vil andere in Dialetica g[das iſt in be 

werlichen Argumenten]t Aber noch mer die/ die in Burgerlichen Rechten 

geſchriben/ gehoͤrt haben. Vnd diſe kunſt alle ʒiehen ſich ʒů erforſchunng der 

warheit/ Doch ſo wir durch fleiß willen ſolcher kunſt/ von den ſachenn die 

vns ʒů handeln vnd ʒů regieren gepüren gefuͤrt/ vnd daran verhindert wur 

den/ das were wider das gepürlich werck.    Wan̄ ein yedes lob der tugēt/ 

iſt in der wirckung/ noch mag in ſolchen wercken nachlaſſung geſchehen/ vn̄ 

widerumb ʒů dem fleiß der betrachtung vnd erkentnus gegangen werden/ 

So doch die uͤbung vnſers gemuͤts (die nim̄er růet) vns in fleiſſiger betrach 

tung on euſſerliche arbeit behalten kan.    Aber alle betrachtung vn̄ beweg 

Was vnſer 
betrachtūg 
ſein ſol 

ligkeit vnſers gemuͤts/ ſol entweders in Ratſchlagung von Erbern ſachenn 

(die tugentlichem vnd ſeligem wandel vnd leben ʒůgehoͤren) Oder in dem 

fleiß erkentlicher kunſt verʒert werden/ So vil haben wir von dem erſten 

Brunnen der gepürlichen werck geſagt.                                                   Aber 

Gepürlicher werck     V 

    Aber die drey andern teil/ Als gerechtigkeit/ großmuͤtigkeit/ vnnd meſſig⸗ 

keit/ breyten ſich auff das allerweitſt auß. Vnd vnder diſen dreyen tugēdē 

iſt dye gerechtikeit (dauon die frum̄en leut yren namen haben) am offenbar 

ſten vnd ſcheinbarſten vnd derſelben gerechtigkeit iſt ʒůgefuͤgt/ die wolthu⸗ 

ung/ die wir guͤtigkeit oder miltigkeit nennen moͤgen/ dadurch dann menſch 

liche lieb vnd geſelſchafft erhalten wirt.  Wann das erſt ampt der gerech⸗ 

tigkeit iſt das keiner dem andern/ er werde dann mit vngerechtigkeit darʒů 

geraitʒt/ ſchaden fuͤge/ Das ander gerechtlich ampt ſtet in dem/ das mā ſych 

der gemeinen guͤter/ in gemein/ vnd eygner als der eygen gebrauche.    Aber 

kein guͦtt iſt von natur yemant eygen.    Dann allein welche guͤter etwa/ als 

wuͤſt vnd vnbeſetʒt/ von ſonderlichen perſonen angenom̄en/ vnd alſo durch 

lange inhabung/ oder aber durch ſtreytbarliche vberwindung/ oder durch 

ſonderliche ſatʒung/ vertrage/ gedinge/ oder mit dem loſe/ ſonderlicher men⸗ 

ſchen/ eigen worden ſein. Darauß kompt/ das das gůt/ ſo die Arpinates be 

ſitʒen/ das Arpiniſch gůt/ vnd das gůt der Tuſculanorum/ das Tuſculani 

ſch gůt genant wirt. Alſo iſt auch die außlegung der anderen eygnen guͤter 

ʒůuerſten. Seytemal dann die ding/ die von natur gemein ſein/ obgemelter 

maſſen eygen werden/ So ſoll ſich einn yegklicher des/ das jme alſo ʒůgeey⸗ 

gent iſt/ gebrauchen. Begert er aber mehr/ ſo enteret vn̄ ʒůſtoͤret er die gere 

chtigkeit menſchlicher geſelſchafft g[Hie iſt ʒů mercken/ als die recht ſetʒen/ 

das ein yedes gůt eigen vermuͦt. Es werde dann lehen bewiſen/ das diſe Ci 

ceronis rede wie natürlich kein gůt eigen ſey/ den ſelben Rechtenn nit wider 

iſt/ wan̄ Cicero ſagt an diſem ort allein von erſter natürlicher gemeinſchaft 

die geweſt iſt ee die guͤter ſonderlicher menſchen eigen oder lehen wordenn 

ſind]t vnd dieweil adelich vnd weißlich von dem Platone geſchriben iſt. 

Das wir nit allein vns ſelbſt geboren/ ſonder das vnſer gepurt/ eins teils dē 

vatterlād/ vnd eins reils den freunden/ ʒůgeeygent/ Auch die Stoici ſchrey 

ben das alles gewechs auß dem erdtreich/ ʒů gebrauch der menſchen geſchaf 

fen/ vnd ein menſch vmb deß andern willen geboren/ damit einer dem an⸗ 

dern nutʒlich vnd hilfflich ſey. So ſollen wir darinnen der natur als ein fuͤ 

rerin vnd vnderweyſerin nachuolgen/ vnd den gemeinenn nutʒ/ durch das 

mittel gebürlichs wercks/ mit nemen/ gebenn/ kunſten/ vnnd würckungen/ 

ſuͦchen/ damit die geſelſchafft der menſchen vnderhalten werde.   Aber dye 

grundfeſt aller gerechtigkeit/ iſt der glaub/ das iſt warheit vnnd beſtendig⸗ 

kayt der wort vnnd werck/ Vnd wiewol ſolchs etliche ſchwer bedunckt/ ſo 

volgen wir doch nach den Stoicis/ die die vrſach aller namen mit fleiß er⸗ 

forſchen/ vnd ſagen/ das der glaub/ auß haltung verſprochner ding/ die ey⸗ 

genſchafft ſeines namen habe. 

                                                                                                                               Der 

 
Das inn der 
gerechtigkeit 
die tugennt 
allermayſt 
ſtet. 

 
Vnuerurſa⸗ 
chet/ niemāt 
ſchaden fuͤ⸗ 
gen. 

Der ein ermordt/ der ander duldt. Drum ſein ſy beyd in gleicher ſchuld/ 

 

[Holzschnitt] 

 

Von ʒweyer 
ley maß der 
vngerechtig 
keit. 

 
Wer vnge⸗ 
rechtikeit nit 
widerſtand 
thuͦt. 
Wie vngere 
chtikeit auß 
forcht vn̄ vn 
ordenlicher 
begirde er⸗ 
wechſt 

 
wie die reich 
tum vnder⸗ 
ſchidlich be⸗ 
gert werden 

 
Eines rhuͦ⸗ 
mers achtūg 
wieuil ein re 
gierer haben 
muͦß. 
Das die be⸗ 
girde des gel 
tes/ vnentlich 
iſt 

 

    Es ſein auch ʒweyerley maß der vngerechtigkeit/ die ein iſt dꝰ die vngerech 

tigkeit uͤben/ die ander/ welche vngerechtigkeit fürkom̄en mügen/ vnd ſolche 

nit thuͦn/ vnd wer auß ʒorn/ oder ander vngeſtuͤmigkeit yemant vorgewel⸗ 

tigt/ der wirt vermerckt/ als der/ der ſeinem nechſten vnrecht thůt.    Wel⸗ 

cher aber der vngerechtigkeit (ob er mag) nit widerſtet/ der iſt in dem laſter 

als ob er ſeine eltern freund oder vatterland verließ.    Fürware die ſched⸗ 

lich betrechtlich vngerechtigkeit/ erwechſt offt auß forchtenn/ alſo das einer 

ſich beduncken leſt/ ob er das fürgenom̄en vnrecht gegen andern nit volēde 

das jme dauon ſchad oder beſchwerd entſtee. Aber der aller groͤſt teil der vn 

gerechtigkeit geſchicht vmb erlangung willen der begerten ding/ darin̄e die 

geytʒigkeit offentlich erſcheinet.    So werdenn die reichtumb entweder ʒuͦ 

der noturfft des lebens/ oder vmb gebrauchung willen der wolluſt begert. 

Vnd in welchem menſchen ein groͤſſer gemuͤt iſt/ die begeren darumb reich⸗ 

tumb/ das ſie andern damit gůtheit beweyſen/ vnd gunſt erlangen mügen. 

Als dann kurtʒlich Marcus Craſſus vermainet/ das kein gelt oder gůt/ ey⸗ 

nem regierer in gemainem nutʒ genůg ſey/ der mit ſeinen nutʒungen/ das roͤ⸗ 

miſch heer nit erhalten moͤchte.    Es erfrewē vns auch koͤſtliche apparat vn̄ 

ʒierde des lebens/ die ſcheinber vnd vberflüſſig ſind/ Darauß entſpringt/ dʒ 

die begirde des gelts vnentlich iſt. Vnd wiewol fürwar die vnſchedlich me⸗ 

rung eygens guͦts/ nit geſcholten wirt/ So ſoll doch vngerechtigkeitt alwe⸗ 

gen geflohen werden. 

                                                                                                                Vnd am 

Vnd am hoͤchſten vnd meyſten/ werden die in vngerechtigkait verfuͤrt/ der 

begirde auff herſchung vnd eyttel eere geſtelt/ Als dann durch den Poeten 

Ennium wol geſchriben iſt/ der ſpricht/ das kein guͦtte geſelſchafft vn̄ glaub/ 

vnder ʒwayen Regierern eins reychs/ müg beſtendig ſein/ Das auch gleich⸗ 

erweyß andere ſtaͤnd betrifft/ dann wie (als in herſchung) nit vil vbertref⸗ 

fenlich ſein künden/ wirdt dicke ſo groſſe ʒwytraͤchtigkeit/ das menſchliche 

geſelſchafft aller beſchwerlichſt ʒů erhalten iſt.    Solliches auch die freuen⸗ 

ligkait des Kayſers Cay Julij erklaͤrt.   Der alle goͤtliche vnnd menſchliche 

recht/ vm̄ der herſchung willen (die er jme auß yrrung ſeiner maynung für 

ein herſchung ſchaͤtʒt) verkert hat.    Fürwar es iſt ſchwer/ das offt die aller 

groͤſten gemuͤt/ vnd ſcheinbarſten vernunfft/ durch dye begirde der eeren/ 

ʒů herſchen bewegt werden/ Darumb iſt not/ ſünd vnd laſter vaſt ʒůuerhuͤ 

ten. Aber in einer yeden vngerechtigkeit/ iſt diſe vnderſcheid ʒuͦmercken/ ob 

die auß gaͤher bewegligkeit des gemuͤts (die offt ſchnell iſt) oder auß rat vn̄ 

guͦtter betrachtung geſchaͤhe/ dann fürwar/ was auß ſchneller bewegunge 

des gemuͤts ʒůfelt/ iſt vil leidlicher/ weder das/ das auß vorbetrachtung ge⸗ 

ſchicht. Damit ſey von der vngerechtigkait (wie die ʒůgefuͤgt wirt) yetʒt ge 

nůg geſagt. 

Welche am 
meyſten inn 
vngerechtig 
keit verfuͤrt 
werdē/ vnd 
am wenigſtē 
glauben hal 
ten 

 
Ein Exem⸗ 
pel des Key 
ſers Julij 

 
Von gewō⸗ 
licher begir 
de vppiger 
eere/ inn den 
großmuͤtig 
en vnnd ver 
nūfftigen 

 

 

Setʒt ich mein ſorg für ander leüt Drum ſitʒ ich hie allein vn̄ ſchreyb/ 

Vil neyd vnd haß wurd mir ʒů peüt. Nach meym geluſten hendel treyb. 

 

[Holzschnitt] 

 

Es 

Auß was vr 
ſachen etlich 
gebürliche 
werck vnnd 
beſchirmūg 
verlaſſen. 

 
 
 
 
 
 
 
 
 
 
Wie die Phi 
loſophi/ dye 
regierunng 
des gemay⸗ 
nen nutʒ nit 
fliehen ſollē 
Warum̄ et⸗ 
liche den ge⸗ 
mainen nutʒ 
verlaſſen 

 
 
 
 
 
 
 
 
Von eygner 
vn̄ des nech 
ſten lieb. 

 
 
 
 

Von fremb⸗ 
der vnd eyg 
ner vrteyl. 

 
 
 
 
 

    Es werden auß vil vrſachen vnderwegē gelaſſen/ ſchuldige beſchirmūg/ 

vnd andere gebürliche werck: Dann eintweder woͤllen ſye nit auff ſych la⸗ 

den feindtſchafft/ arbeyt/ oder koſtung/ oder aber ſye werdē durch vnfreünt 

licheit/ faulkeit/ tragkeit/ oder durch den fleiß/ yr eygen geſchefft verhindꝰt/ 

Damit ſie billiche beſchirmung/ der die jne befolhen ſein/ vnderlaſſen.  Vnd 

wiewol Plato ʒů lob den Philoſophis geſprochen hat/ das ſie in ſtudierūg 

vnd erfarung der warheit arbeyten/ vnd die ding/ der andere faſt begeren/ 

verſchmehen/ vnd für nichts achten/ So iſt doch ſolcher rede hierinnen nit 

nachʒuͦuolgen.    Dann fürwar ſo ſie das ain tail der gerechtigkait (Jnn 

dem das ſie mit vngerechtigkeit niemant ſchadenn) erlangen/ ſo verwir⸗ 

cken ſie ſich in dem andern/ darumb/ das ſye durch jrer lernung willenn alſo 

verhindert werden/ damit ſye die/ die jre ʒůbeſchirmen befolhenn ſein/ ver⸗ 

laſſen.    Es maynen auch etliche/ das die Philoſophey/ vnbeʒwungenlich/ 

kein regierung des gemaynen nutʒ annemen ſollen/ Vn̄ iſt doch vil loͤblicher/ 

was mit guͦttem willenn gethon wirt/ Wann das iſt recht/ das gerechtlich 

vnd willigklich geſchicht.    Man findet etlich andere menſchē/ die auß forch 

ten des neyds vnd haß/ oder von ſuͦchung wegen jres eygen nutʒ/ oder das 

ſye nit geſehen werden/ andern leuten vnrecht ʒůthůn/ den gemeinenn nutʒ 

verlaſſen/ Die ſelben vermeyden auch (vorgemelter maſſen) allein das eyn 

geſchlecht der vngerechtigkeit/ vnd ſollen in dem andern/ ſo ſye alſo die geſel 

ſchafft des lebens verlaſſen/ das ſye mit jrem fleiß/ arbait vnd vermügenn/ 

darinnen nichts ſchaffen noch volbringen. 

    Seytenmal yetʒo ʒweyerlay maß der vngerechtigkeit/ von vnns geſetʒt/ 

ſind/ den beyden wir grüntlich vrſach (warumb ſie geſchehē) ʒůgefuͤgt/ Vn̄ 

dabey erʒelt/ womit gerechtigkeit behaltenn wirt/ Auß welchen dingenn/ 

wir leichtlich/ die gebürlichen werck ʒů einer yegklichen ʒeit erkennen mügē. 

    Wann ſo wir vns ſelbſt nit ʒefaſt lieb haben/ vnd beyderlay vorgemelte 

vrſach/ des rechten vnd vnrechten betrachten/ findenn wir auß vernunfft/ 

wir woͤllen dann vmb vnſer eygen leib vnd nutʒ willen/ von gleichem rechtē 

fliehen/ vnd vnbillichs vrteilen/ das vns gepürt/ einem yedenn ʒůthuͦn/ als 

wir vns ʒuͦgeſchehen begeren. So wir vns aber ſelbſt ʒů vil lieb habē/ wer⸗ 

den wir dadurch von beſchirmung der andern geʒogen.   Fürwar die ſorg 

frembder ding/ iſt ſchwer/ vnd wiewol der Chremes/ von dem Terencius 

ſchreybt/ das er nichts menſchlichs jme frembd achte/ Dieweil wir aber ehe 

vorſteen vnd empfinden/ die ding/ die vns ſelbſt glückſam oder widerwer⸗ 

tig ʒůfallent/ weder die ding/ die den andern alſo geſchehen/ So vrteilen wir 

anders von frembden/ weder von vnſern ſachen g[Aber mennſchlicher be⸗ 

ſcheydenheit geʒimpt nit ſchnell ʒů vrteiln]t Darumb gebieten die wol/ 

die ſprechen das nichts ʒweyffenlich (ob es billich oder vnbillich ſey) geſche⸗ 

Nitt ʒweyf⸗ 
fenlich vrtey 
len. 

hen ſoll/ Dan̄ fürwar die gerechtigkeit/ ſcheynet auß yr ſelbſt/ aber die ʒweif 

fellung/ bedeut ein vermuͦtung der vngerechtigkeit. 

                                                                                                                               Wol 

Gebürlicher werck     VII 

Wol allermeiſt verbindt der eyd. Doch hat ſein haltung vnderſcheyd. 

 

[Holzschnitt] 

 

    Dick vnd vil fallen nach der ʒeit geſchaͤfft vnd ſachen ʒů/ die bedunckt wer 

den/ als ob ſye von einem gerechten menſchen billich geſchehen ſolten/ vnnd 

doch von einem man/ den wir gůt nennen verwandelt vnd widerwertig ge 

braucht werden mügen.   Wann ſich geʒimpt nit einem vnſin̄igen ſein hindꝰ 

legt gůt wider ʒuͦgeben/ noch was jme verheiſſen iſt ʒuͦhalten/ wiewol ſolch 

es ſunſten ʒům glauben vnd der warhait gehoͤrt/ Aber die ſelbē ding biſwey 

len ʒuͦuerlaugen vnd nit ʒůhaltē/ iſt auch recht/   Dan̄ man muͦß ſich ʒů den 

gründen der gerechtigkeit (die ich im anfang diſer diſputation geſetʒt hab) 

ʒiehen/ Nemlich das niemant ſchade ʒůgefuͤgt vnd dem gemeinen nutʒ gedie 

net werde/ Vnd ſo die grundtfeſten der gerechtigkeit ʒůʒeitenn verwandelt 
g[als oben von dem vnſinnigenn ein Exempel geſetʒt iſt]t So ſoll das ge⸗ 

bürlich werck auch verkert werden.   Darauß entſpringet das/ das gebur⸗ 

lich werck/ nit allweg gleich iſt.   Wann es mag etwa ein verheiſſung oder 

verbindung ʒůfallen/ vnd ſo die volbracht wurde/ eintweder dem/ dem ſye 

verheyſſen iſt/ oder dem/ der ſie verheiſſen hat/ ſchedlich vnnd vnnutʒ were/ 

wie dann in den Fabeln geſchriben ſtet/ Wo dꝰ gott/ des meers Neptunus/ 

ſein verheiſſung dem Theſeo nit gehalten hette/ So wer der ſelbig Theſe⸗ 

us (dē ſolche verheiſſung geſchahe) ſeines ſuns Hippolyti vnberaupt bliben 

Dann vnder den dreyen wünſchen die (als man ſchreibt) Theſeus vō dem 

got Neptuno begert/ was das der dritt wunſch/ das er ʒornigklich den todt 

ſeines ſuns Hippolyti begeret/ Vn̄ do er ſolchs erworbē hette/ fiel er in groſ 

ſe klag vnd traurigkeit/ Darumb ſo yemant/ etwas gelobt oder verſprochen 

                                                                                                               B           würt 

 
 
 
Etliche ge⸗ 
leichnuß der 
halb nit al⸗ 
wegen ver⸗ 
heyſſung ʒuͦ 
halten iſt. 

 
 
 
 
 
 
Von ſchedli 
chen verheyſ 
ſungen 

mit groͤſſerē 
ſchaden/ nit 
geringern 
nutʒ ʒuͦſchaf 
fen 

 
 
 
 
 
Von beʒwū 
genlich vnd 
betryeglichn̄ 
verheyſſun⸗ 
gen 

würt/ vnd die volʒiehung der ſelben pflicht dem/ dem ſie geſchehen iſt/ ſcha⸗ 

den bringt/ So gepürt ſich ſolchs nit ʒůthuͦn. Des gleichen/ ſo dir deyn ver⸗ 

heyſſung mehr ſchadens weder dem anderen (dem dye geſchehen iſt) nutʒ 

bringt/ ſo ſoll die auch nit gehalten werden.   Dann es iſt wyder das ampt 

des gepürlichen wercks mit groͤſſerm ſchaden/ geringern nutʒ ʒůſchaffen/ ge⸗ 

leycher weyß als ob du dich verpflicht hetteſt/ etlichen vor gericht beyſtandt 

ʒuͦthuͦn/ vnd darʒwyſchen dein ſone ſchwerlich kranck würde/ als dan̄ iſt nit 

wyder das gepürlich werck/ ob du ſolcher verpflichtung nit volg thuͤeſt. 

Vnd ob der dem dye verheyſſung geſchehen klaget/ das er von dir verlaſſen 

were/ ſo wurd er mehr dann du/ von dem gepürlichen werck weychen. 

Wer verſteet dann nit/ das die verheyſſung dye auß beʒwangk/ forcht/ be⸗ 

trugk oder vntrew geſchehen/ nit ʒühalten ſeyn/ Als dann der gleychen vil 

verheyſſung auß dem rechten der Pretoren/ vnd andern geſchriben rechten 

erlediget werden. 

 

          Das man betrug/ im rechten macht/  Offt krieg/ vnd auffrůr iſt erwacht. 

 

[Holzschnitt mit Titel:] Quintus Fabius Labio 

 

Vngerech⸗ 

    Vnngerechtigkeit geſchicht auch dick mit etlicher betriegligkeit vnd boͤß 

liſtiger außlegung des rechten.    Darauß dann das gemein ſprichwort ent 

ſpringt/ Das hoͤchſt recht/ iſt die hoͤchſt vngerechtigkeit/ Vn̄ in ſolcher maß 

wirt vil in dem gemainen nutʒ geſündigt.   Als der/ der mit ſeinen feindenn 

dreyſſig tag einen fridlichen anſtand/ gemacht hette/ Aber mitler ʒeit ſolchs 

anſtands/ beſchediget er die ſelben/ bey der nacht/ vnd ſpraͤch/ der frid were 

geſetʒt dreiſſig tag vnd nit dreiſſig nacht.  Vnd vnſer Roͤmer Quintus Fa⸗ 

bius Labio iſt (als man ſagt) auch nit ʒůloben/ Dann als er von dem Se⸗ 

nat ʒů Rom/ ʒů einem ſchidman/ den Nolanis vnd Neapolitanis/ von we⸗ 

gen yrriger Marckung/ ʒwiſchen jren feldern vnd aͤckern gegebenn ward/ 

vnd an die ſtat der jrrung kam/ redet er mit yeder parthey in ſonderheit/ dʒ 

ſie nit ʒůuil begerten/ Sonder ſich in jrem rechten ʒůentweichenn merckenn 

lieſſen g[Damit er deſterbaß guͤtliches entſcheids oder vertrags ſtat fün⸗ 

den moͤchte]t Vnd da bayde partheyen ſolchs theten/ blibe etliche feldung 

im mittel vberig/ Das ſprach vnd teilt genanter Quintus dem Roͤmiſchen 

volck ʒů/ Solches iſt ein betrug vnd kein richtung geweſt. Darumb in allen 

geſchefften vnd ſachen/ ſolche behendigkeit ʒuͦfliehen iſt. [g nit weniger be⸗ 

dunckt mich ſchedlich ſein/ das etwa an den gerüchten/ von etlicher ſeltʒam⸗ 

er fell wegen/ die gar wenig leuten/ ʒůbehaltung ires rechten/ not werdenn 

mügen/ einem yeden/ ſouil verlengerlicher behelff/ ʒůgelaſſen/ das dadurch 

vnʒelige menſchen/ fürderlicher notturfftiger entſchafft des rechten/ man⸗ 

geln muͤſſen. Darauß dʒ offt/ thetlich krieg vn̄ groſſe vngerechtikeit volgt]t 

 
Von argliſti 

ger außlegū 
ge des Rech 
ten. 
Ein Exem⸗ 
pel vonn be⸗ 

truͤglichenn 
fridlichem 
anſtand. 
    Ein ander 

exempel/ 
von eynem 
betrieglichē 
guͦtlichē ent 

ſchaide 

 

Ʒwen krieg vns werden hie beruͤrt/  Dabey wirt klerlich angeʒaigt 

Die man mit recht/ vnd thetlich fuͤrt.  Wʒ menſchen vn̄ den thieren eigt 

 

[Holzschnitt] 

 

B  ij      Es 

Vonn maß/ 
in rach vnd 
ſtraff der vn 
gerechtikeyt 

 
 
 
Von gericht 
lichen vnnd 
toͤdtlichen 
kriegen vnd 
wann der ye 
der geprau⸗ 
chet werden 
ſolle 

 
 
 
Welcher im 
krieg vber⸗ 
wunden/ ʒuͦ⸗ 
uerſchonen 
iſt/ vnd ſetʒt 
des etlichē 
Exempel 

 
 
 
 
 
 
 
Wann ʒum 
fryden ʒuͦ 
rathen iſt 

 

 
Wie den die 
ſich vor der 
vberwindū⸗ 
ge auff glau 
ben ergeben 
güttigkayt 
ʒuͦ beweyſen 
iſt. 

    Es ſein auch etliche gepürliche werck/ gegē den ʒů vben/ von welchen du 

vngerechtigkayt empfangen haſt.  Dann es iſt in rach vnd ſtraff/ ein maß 

ʒůhalten/ vnd ich waiß doch nit/ ob gůt ſey/ das der wircker des vnrechten/ 

nit billiche ſtraff empfahe/ damit er fürter desgleichen vermeyde/ auch an⸗ 

dere deſterweniger vngerechtigkeit thuͦn g[Darumb iſt Tullij entliche mey 

nung in diſen worten geweſt/ das das vnrecht nit vngeſtrafft bleiben ſol]t 

Aber in dem gemayn nutʒ/ ſeind mit hohem fleyß kriegsrecht ʒůhalten/ Die 

weyl aber ʒwayerlay geſchlecht der krieg funden werden/ als nemlich ainer 

in gericht/ vnd der ander mit gewaltiger that iſt/ Der krieg vor gericht dem 

menſchen/ vnd der thetlich krieg/ den vnuernünfftigen thyeren/ ʒůgeeygent 

vnd gepürt ſich ʒů dem letʒern thetlichen kryeg/ nit ehe/ wann ſo der erſt ge⸗ 

richtlich kryeg/ nit fürgang haben mag/ ʒůflucht ʒuͦhaben/ Dann alleyn da⸗ 

rumb/ thetlich krieg/ ʒuͦgebrauchen ſein/ das man on vngerechtikeyt/ im frid 

lebe g[nit allein von Chriſtlicher ordnung/ ſonder auch von diſen vernünff 

tigen Heydniſchen geſetʒen/ werden wir wol gelert/ wann vnnd wye wir/ 

vmb wars frydens willē/ mit der that kriegen moͤgen]t Aber ſo der ſig er⸗ 

langt wirt/ iſt der ʒuͦuerſchonen/ vnd nit ʒůuertilgen/ die im krieg/ nit graw 

ſam vnnd vnmenſchlich geweſt ſein/ als dann vnſere Eltern/ diſen nachge⸗ 

nanten voͤlckern/ Nemlich den Tuſculanis/ Equis/ Volſcis/ Sabinis/ Her 

nicis gethan/ vnd in jr geſelſchafft vnd ſtat auffgenommen haben. 

Aber die ʒwuͦ ſtett Carthaginem vnd Numanciam/ haben ſie ʒů grund er⸗ 

ſtoͤrt/ Vnd ich woͤlt ſie hetten die ſtatt Corinthum nit vertilget/ glaub das 

ſolches vmb der veſtigkayt willen gemelts fleckens/ vn̄ darumb gethon ſey 

das die ſelb veſt gelegenheyt dye Corinthier künfftigklich nicht weytter ʒuͦ 

kryeg wyder vns beweget g[Solche ſtat Corinthus/ iſt von den Roͤmern 

als etlich halten/ ſonderlich darumb ʒuͦſtoͤrt worden/ das ſie der Roͤmiſchen 

botſchafft ſtoltʒlich antwort geben habē]t Fürwar nach meyner meynūg 

iſt allweg ʒum fryde/ darauß keyn künfftige betriegligkeyt volg/ ʒů rathen/ 

vnd were mir in dem geuolgt worden/ Ob wir dann nit den aller beſten ge⸗ 

mein nutʒ hetten/ ſo hetten wyr doch etlichen gemayne nutʒ/ der ſunſten nu 

mals gantʒ gefallen iſt.    Vnnd ſo der jhenen/ dye mit gewalt beʒwungen/ 

verſchonet werden ſoll/ Vil mehr iſt anderen/ die ſich ſelbſt ergeben/ vnnd 

ʒů dem glauben der hauptleut fliehen/ vnangeſehen/ ob jr mauren vnd graͤ⸗ 

ben ſturmmaͤſſig ſein/ genad vnd myltigkeyt ʒuͦbeweyſen.    Vnd in ſolchē 

hendeln/ haben vnſere Eltern/ die gerechtigkeyt/ ſo mit hohem fleyß geert/ 

Das jr hauptleut/ die alſo ſtett vnd laͤnder/ in jren glauben auffnamen/ yhr 

Patron vnd beſchütʒer gehayſſen wurden. 

Ʒů Rom 

     Gepürlicher werck           IX 

Ʒuͦ Rom/ vor alter/ was groß ſünd/  Kriegsrecht/ vn̄ eyd/ ward hoch geacht 

So mā den krieg/ nit vor verkündt. Das frümkeit vnd gehorſam macht. 

 

[Holzschnitt] 

    Aber kriegsrecht iſt/ mit dem verkünten Roͤmiſchen rechten Feriales ge 

nant wolbeſchriben vnd außgelegt g[Wann es waren etliche ſonnderliche 

ampt/ den von wegen der Roͤmer (nach jren geſetʒen) der krieg ʒůuerkün⸗ 

den gebüret]t   Darauß wirt verſtanden/ das kein krieg billich vnd recht 

iſt/ er geſchehe dan̄/ vmb erlangung willen/ verlorner vnd erforderter guͤter 

oder das der krieg vor verkündt vnd angeſagt ſey.  Der Hauptman Pom 

pilius/ lag im land Macedonia/ Vnd als genanten Hauptmā gůt bedaucht 

ein legion volcks (darin̄en der Sune Cathonis auch begriffen was) wider 

haim ʒuͦſchicken/ Bleibt der ſelb jung Catho/ von Ritterlicher begird wegē/ 

die er ʒum Krieg hette/ jm heere/ Darumb deſſelbenn Cathonis vatter/ ʒů 

Pompilio dem Hauptman ſchribe/ Wer ſach das er ſeinen ſun jm heere bley 

ben ließ/ das er jnen dan̄ ʒů andern mal mit dem kriegseyde verbünde/ Dan̄ 

es gebürt ſich nit/ So er des erſtenn eydes ledig geſagt were/ das er fürter 

vnuerbündtlich mit den feynden ſtrytte. So groſſe eerliche auffmerckung 

was damals/ ſich gebürlich im krieg vnd ſtreyt ʒůhalten.    Es iſt auch eyn 

Sendtbrieff des alten Marcj/ Cathonis den er ʒů ſeinē ſun Marco geſchri⸗ 

                                                                                                          B iij       benn 

 
 
 
Von vrſachē 
des verkünd 
ten Kriegs. 
Ein exem⸗ 
pel von ver⸗ 
pflichtung 
der Kriegs 
leut. 

 
 
 
 
 
 
Einn ander 
exempel/ vō 
der Kriegs 
leut pflicht 

Von mylter 
ung vnd ver 
enderung d  ꝯ
Roͤmiſchen 
beſchediger 
namen 

 
 
 
 
 
 
 
 
 
 
Von vnder 
ſcheid der 
krieg/ vmb 
herſchung 
oder entlich 
es haß wil⸗ 
len 

 
 
 
   Von obge⸗ 
meltē vnder 
ſchydlichen 
kriegen/ et⸗ 
liche exem⸗ 
pel. 

 
 
    Von dem 
Eherlichen 
vnd mylten 
krieg/ dē der 
Künig Pir⸗ 
hus/ wyder 
die Roͤmer 
fuͤret 

ben hat/ vorhanden/ darinn wirt gemelt/ er hab gehoͤrt/ das er von Conſu⸗ 

le Pompilio wider haym geſchickt/ ſo er dan̄ im land Macedonia wyder die 

Perſas ein Soͤldner geweſt/ vnd des ledig geſagt ſey/ Vermanet er jne/ das 

er ſich nit weyter in ſchlachtung begaͤbe/ wann die geſetʒ des kriegs/ den/ die 

nit eingeſchribne verpflichte Soͤldner ſein/ mit den feinden ʒůſtreytten ver 

pietten.  Es iſt auch ʒů mercken/ Welcher bey vnſern Eltern/ die Roͤmi⸗ 

ſchen Mayeſtat freuenlich verletʒet/ oder boͤßlich einen Roͤmiſchen Burger 

erſchluͦge/ des rechten eygner nam was Perdulis. Solcher nam bey vnſer 

Eltern gelyndert vnd Hoſtis genant warde/ das was damals/ nach Roͤmi⸗ 

ſcher ſprach/ als vil geredt/ als ſo man yetʒo Peregrinus ſpricht/ vnd Pere⸗ 

grinus iſt ein frembder. g[Der keyn Butgerrecht ʒů Rom hatt/ vnnd dem 

Roͤmiſchen volck frembde was]t Solche veraͤnderung der namen/ werdē 

durch die ʒwoͤlff tafeln angeʒeygt/ Was mag ſich aber ſolcher guͤtigkeyt ver 

gleichen? das gemelte groſſe widerſacher/ mit eynem ſo lynden namen/ ge⸗ 

uent werden/ g[Aber es iſt geſchehen/ jhre wydertheyl damit ʒů ſaͤnffti⸗ 

gen]t Der gemelt nam Hoſtis iſt mit der ʒeyt vnd langem gebrauch herter 

gemacht worden/ Alſo das mit dem ſelben namen/ nit alleyn eyn frembder/ 

ſonder eyn yeder der waffen wider vns tregt/ genant wirt. 

    Fürwar/ ſo vmb herſchung willen gekryegt/ vnd mit dem ſtreyt/ die glo⸗ 

ria geſuͦcht wirt/ iſt gentʒlich not/ die rechten vrſachen der krieg/ von dē wyr 

vorgeſagt haben/ ʒůhalten/ vnd in kryegen/ die alſo vmb der gloria vnd her 

ſchung willen/ geuͤbt werden/ iſt myndere hertigkeyt/ dann in kryegen vnd 

ſtreyten/ die entlich auß feyndtſchafft vnd haß geſchehen/ ʒůgebrauchen. 

Wann anderſt wirt in eyner ſtat/ ʒwyſchen den burgern auß feyndtſchafft 

vnd anders vmb etlicher aͤmpter vnd herſchung willen geſtrytten/ der ayn 

theyl begert der eer vnd wyrde/ aber der ander des lebens vnd leymuths. 

Mit den voͤlckern Cimbris vnd Celtiberis/ haben wir als mit haͤſſigen fein 

den kryeg gehabt.   Wann allein/ welcher lebet/ vnnd nit welcher herſchet/ 

geſtrytten ward. Aber mit nachgenanten voͤlckern/ als den Latinis/ Sa⸗ 

binis/ Samnitibus/ Penis/ vnnd dem Künig Pirrho/ kriegten die Roͤmer/ 

vmb das reych/ vnnd wurden die Peni fryd brüchig vnnd eerloß/ So was 

Hanibal ein grym̄iger pluͦt vergieſſer/ darumb dye andern obgenantē drey 

voͤlcker/ als Latini/ Sabini/ vnd Samnites/ gerechter waren.   Es was 

auch gar ein erliche meinung/ die der Künig Pirrhus mit den Roͤmiſchen ge 

fangen bewyſe/ Wann als die Roͤmer ſolche gefangene/ mit groſſem gelt vō 

jme loͤſen wolten/ Antwort er jren geſchickten/ vnnd ſprach/ Jch beger keyn 

gelt/ jr ſolt mir auch keynes geben/ wann wir woͤllen nit mit kauff ſchlagen/ 

als die Weinſchencken jren wein verkauffen/ ſonder mit waffen/ vmb das 

leben/ vnd nit vmb gelt kryegen vnd ſtreytten/ wir woͤllen von beyden tey⸗ 

len (jr Roͤmer vnd ich) ſtreytten/ vnd ſehen/ ob das glück woͤlle/ das jr oder 

ich regiere/ vnd mit vnſer krafft erfaren/ was der fal des kriegs bringe. 

Weiter ſprach Pirrhus/ welcher kraft odꝰ ſterck/ dʒ glück im ſtreit verſchont 

der will ich auch verſchonen/ Darumb fuͤrt ewer gefangene hyn/ habt euch 

dye ʒů ayner gabe/ Die ich euch vnd den groſſen Goͤttern gibe. 

                                                                                                                        Fürwar 

    Fürwar das was ein künigkliche mainung/ Vnd wirdig dem künigklichē 

geſchlecht Eacidarum/ da von Pirrhus ſeinen vrſprung gehabt hat g[Ea⸗ 

cus was ein vater Pelei/ aber Peleus was ein vater Achillis/ vnd Achilles 

ein vater Pirrhi der in Epiro Regiert]t Es iſt auch in der ʒeit des vnglücks 

was dem feind verheiſſen wirtt/ der glaub ʒůhalten.  Wann als in dem er 

ſten Affricaniſchen ſtreit/ der Roͤmer Regulus vō den Penis gefangen/ vnd 

(darumb das er beyder teil gefangen halb einen wechſſel machen ſolt) gen 

Rom betagt/ mit dem geding vnd verpflichtung/ wo ſolcher wechſel nit ge⸗ 

ſchaͤhe/ ſich wider ʒuͦſtellen g[vn̄ als er mit andern gefangen vnbeſchwert le 

dig wordenn were]t Hat der ſelbig Regulus/ do er gen Rom kā/ dē Senat 

geraten/ die gefangen der Affricanorum/ vmb ſeinet willen nit ledig ʒuͦgebē 

Als jne auch darnach ſeine freūde (das er ſich nit ſtellet ʒůbehalten vnder⸗ 

ſtuͦndenn/ wolt er vil lieber ʒů dꝰ peynigung geen/ dan̄ gelobten glauben den 

feinden brechen/ Damit ſey von den ſtreytbaren gebürlichen wercken/ yetʒo 

genůg geſagt.  Wir ſollen gedenckē/ das die gerechtigkeit gegenn den aller⸗ 

minſten gehaltn̄ werde/ Vnd das die aller vnderſt eigenſchaft/ vnd dʒ nider 

ſte glück der knecht ſey g[verſtee die eigen ſind/ wie der gebrauch bey den Ro 

mern was]t Darumb leren die nit vnrecht/ Das der knecht vmb ſeinn gepü 

rente belonung gleich dem tagloͤner gebraucht werden ſoll. 

Gewalt that ſchnoͤd vnd ſtraͤflich iſt/    Noch haß wir mer/ betrieger liſt. 

[Holzschnitt] 

 
 
 
 

Von der ſtrē 
gen ſtellung 
Regulj 

Von betrieg 
licher/ vnnd 
gewaltiger 
vngerechtig 
keyt. 

    Die weyl vngerechtigkait/ in ʒwayerley weyß geſchicht/ Als mit gewalt 

vnd betrieglicheyt/ ſo wirt die betryeglicheyt dem Fuchs/ vnnd der gewalt 

dem Lewen ʒůgeeygent/ Vnnd dye bayde/ gewalt vnd vntrew/ ſollen dem 

menſchen/ aller frembdeſt ſeynn/ doch iſt der betruge/ groͤſſers haß würdig 

weder der gewalt/ vnd kein vngerechtigkeyt iſt ſchedlicher dann der/ die da⸗ 

rumb faſt betriegen/ das ſie für frum̄ gehalten werden woͤllen. g[Jch halt 

fürwar/ das Cicero allhie recht beſchloſſen hab/ vnnd das Regenten vnnd 

Richter/ dye vnder guͦtter geſtallt/ felſchlich vnnd betryeglich handeln/ vil 

ſchaͤdlicher/ ſchaͤntlicher/ boͤſer vnd haͤſſiger/ wann rauber vnnd andere ge⸗ 

walt thaͤtter ſein]t  Damit ſey an diſem ort genůg von der gerechtigkayt 

geſagt. 

 

Das gelt ʒů faſt nit halt noch laß/  Ʒuͦ vil nit ſparet/ oder geüdt/ 

Der mylt/ ſuͦcht rechte mittel maß.  Gibt frey/ wo das vernūfft gepeüt. 

[Holzschnitt] 

 

 
    Wie vnnd 
wem/ guͦt⸗ 
heit bewiſen 
werden ſoll. 

    Fürter woͤllen wir vnſerm fürnemen nach/ von der gůtheyt vnd myltig 

keyt ſagen/ wan̄ wiewol diſe tugent/ menſchlicher natur aller bequemlichſt 

iſt/ So hat ſie doch vil auffmerckung. 

    Ʒum erſten das die gůtheyt/ die yemandt ʒů beweyſen vermaynt wirdt/ 

dem ſelben oder andern nit ſchaden bringe. 

    Ʒum andern das vnſer beweyſte gůtheyt/ nit groͤſſer vnd mehr/ dann vn 

ſer reychtumb ſey. 

                                                                                                              Ʒum dritten 

    Ʒům dritten das einem yegklichen nach ſeiner wird gegeben werde/ ʒů ſol⸗ 

cher grundfeſt/ alle gabe geʒogen werden ſollen/ Vnd iſt ware ʒůnemē/ wer 

yemant begabt/ auff das/ das ſolche gabe/ dem begabten ſchaden bringe/ die 

ſelben geber/ ſein nit für wolthetter oder milt/ ſonder vil mehr für ſchedlich 

ſchmeichler ʒuͦſchaͤtʒen.  Welche dann yemant ſchaden ʒůfuͤgen/ auff das ſy 

milte außgeber/ gegen andern/ geacht werden/ die ſtehn nit minder dan̄ dye 

die frembdes guͦt ʒuͦ dem jren legen/ in der vngerechtigkeit/ Aber vil ſein ſo 

begirig der eeren vnd glorien/ das ſie etlichen nemen/ vn̄ andern miltigklich 

geben/ vnd ſchetʒen/ das ſye jren freunden gůtheit erʒeigen. Wann ſie die ſel 

ben/ wie ſie mügen/ reich machenn/ das doch ſo weyt von dem gebürlichenn 

werck iſt/ das jme nichts widerer ſein moͤge.   Darumb iſt ʒůfürſehen/ das 

wir vns der miltigkeit/ die den freünden nutʒ/ vnd niemāt ſchad iſt/ gebrau 

chen.   Deſhalben ſollen Lucius Sylla/ vnnd der Kayſer Caius Julius 

(indem das ſie den rechten inhabern namen vnd andern gabē) nit für milt 

gehalten werden.   Dann nichts iſt milt/ das nit recht iſt.   Die ander für 

ſichtigkeit/ ſteht in dem/ das die miltigkeit nit groͤſſer dann der reichtūb ſey/ 

Vnd welche milter ſein woͤllen/ dann yr gůt ertragen mag/ die ſein ʒům er⸗ 

ſten vngerecht gegen jren nechſten Erben/ Wan̄ die reichtumb/ die jren er⸗ 

ben billicher gelaſſen wurden/ geben ſie den frembden.    Es volgt auch auß 

ſolcher falſchen miltigkeit/ dick/ begirde der rauberey/ vnnd andere vnrechte 

nam/ auff das/ die Reichtumb/ ʒuͦuermainter milter außgab genuͦg ſein mü⸗ 

gen.    Wir ſehen vil die von natur nit ſo milt ſein/ ſonder allein vmb vp 

piger Glorien willen/ bewegt werden/ das ſie ſich vilfeltig/ als milte außge⸗ 

ber beweyſen/ das eygentlicher ein ſchnoͤde erʒeygung/ dann ein gůter wil/ 

vnd vil mehr ein ſchentliche ſchmaychlerey/ dann ein miltigkeit iſt.    Ʒuͦm 

drittenmal ſoll (wie vorgemelt iſt) in der gůtheit/ ein erkieſung vnd erwoͤ⸗ 

lung der wirde ſein/ Alſo das die ſytten des/ dem die guͦtheit geſchicht/ Auch 

ſein gemuͤt gegen vns/ gemainſchafft vnd geſelſchafft des lebens/ vnd dar⸗ 

ʒů die nutʒen werck/ die von jme ʒů vnſerm genyes kommen ſeind/ betracht 

werden. Vnd wann ſolche ding alle in einem menſchenn ſein/ das iſt loͤblich 

vn̄ gůt/ werdē ſie aber nit alle beyeinander funden/ ſo ſollē wir vō den vorge 

melten dingen/ die dapfferſten vrſach fürſetʒen/ vnd vns nach der ſelben ge 

legenheit/ mit der miltigkeit richtenn.    Wann dieweil wir nit allwegenn 

bey den volkom̄en vnd weyſen leben koͤnnen ſonder auch bey den vnuolkom 

men (in dem allain ein ſchein der tugent iſt) wonen muͤſſen. So halt ich das 

niemant/ in dem etwas anʒeigung der tugent erſcheint/ gantʒ ʒuͦuerſchmehē 

ſey/ Aber ich ſchetʒe/ das ein yeder als vaſt geert werden ſoͤll/ ſouil er mitt 

nachbenanten tugenten als Beſcheidenheit/ Meſſigkeit/ vnd Gerechtikeitt/ 

(von der vilgemeltt) geʒierdt iſt.   Ein groß gemuͤt/ in einem boͤſen vnnd 

 
 
 
 
 
Von gedich⸗ 
ter falſcher 
miltigkeit. 

 
 
 
 
Von rechter 
miltigkeit. 
Exempel vō 
boßhaffter 
gedichter 
miltigkeit. 
Nichts vn⸗ 
rechts iſt 
milt. 
Das ſich die 
miltigkeit/ 
mit der na⸗ 
rung ver⸗ 
gleiche. 
Was vbels 
auß falſcher 
begirde/ der 
miltigkeit er 
wechſt 
    Wie ſich 
auch die kar 
gen als milt 
fälſchlich er 
ʒeygen 
Wie inn der 
miltigkaytt/ 
die wirdig⸗ 
keit der be⸗ 
gabten/ ſoll 
ermeſſen wer 
den 

 
 
 
Von den vol 
kom̄en/ vnd 
vnuolom⸗ 
men/ mit dē 
wir lebenn 
muͤſſen/ 

vnweyſen menſchen/ iſt vmb ſeiner ſterck willen/ gewonlich deſter heſſiger 

vnd ſchedlicher/ Aber die yetʒo genanten tugent/ ʒeygenn einen gerechtenn 

man/ vnd diſe ding alle/ werden auß den ſytten der menſchen vermerckt. 

                                                                                                                                   Der 

Vonn boͤſer 
großmuͤtig⸗ 
keit 

Wie guͦtheit 
ſol außgetei 
let werden. 

 
 
 
Von not der 
dāckbarkeyt 
vnd wyder/ 
geltung 

 
Spruͦch ey⸗ 
nes Poeten/ 
von danck⸗ 
barkeit 

 
Abermals 
von vnder⸗ 
ſcheid freyer 
gabe/ vnnd 
der widergel 
tung. 

 
 

 
Von rechtē 
fleyß in vb⸗ 
ung der guͦt 
heit. 

 
 
 
Vō der not⸗ 
turfftigen 
leut/ bega⸗ 
bung 

    Der guͦtwilligkayt halb/ ſo wir ʒůſamen haben/ ſtehet ʒum erſten dem ge 

pürlichen werck ʒuͦ/ in ſollicher gůtwilligkeyt acht ʒuͦnemen/ damit wir dem 

allermayſt guͦts thůn/ von dem wir allermayſt/ lieb gehabt werden. 

Aber wir ſollen die guͦtwilligkeyt nit nach den ſitten der Jüngling/ mit gaͤ⸗ 

hem vnbedachtem willen/ ſonder mit veſtem beſtendigem gemuͤt vrtheylē. 

Wo aber verdienſt ſeind/ derhalb nit allein freundtſchafft/ ſonder auch be⸗ 

lonung gepüret/ ſoll deſter groͤſſer fleyß geſchehen.  Wann als dann nit die 

lieb vnd gunſt/ ſolchs entlich verurſacht/ ſonder wirt wydergeltende danck 

barkeyt beweyſen.   Vnd iſt vnder allen gepürlichen wercken kayns mehr/ 

weder dye danckbarkait not/ dyeweyl du doch nütʒliche empfangene ding/ 

(ſo du magſt) mit groͤſſerem maß vergleichen ſolſt.   Als Poeta Heſiodus 

gepeut vnd ſpricht/ Was gepüret vnns gegen beweyſter gůtwilligkayt ʒuͦ⸗ 

thůn/ ſollen wir nit den fruchtbaren aͤckern (die vil vber das ſie empfahen 

frucht bringen) nachuolgen/ Vnd ſo vns on ʒweyffel gegen den/ dauon wir 

nutʒ hoffen/ dienſtlicher fleyß ʒuͦbeweyſen geʒympt/ wie ſollen wir vns dan̄ 

gegen den/ dauon wir nutʒ empfangen habē/ halten. Nach dem aber ʒwey⸗ 

erlay geſchlecht der myltigkeit/ Das ein mit geben/ vnd das ander mit wy⸗ 

dergelten (wie oben dauon geſetʒt iſt) ſind/ So ſteet in vnſer macht/ ob wir 

yemandt vmbſonſt geben woͤllen oder nit/ Aber keynem frummen gebüret 

(ſo er ſolches one vngerechtigkeyt thuͦn kan) vmb empfangene guͦtheyt vn⸗ 

danckbar ʒů erſcheynen/ Vnd iſt doch in empfangener gůtheyt auch vnder 

ſchied ʒů haben/ wann es darff keyns ʒweyffels/ das man dem alletmayſt 

ſchuldig iſt/ der allermayſt verdienet hat.  Es iſt auch in diſem falle/ ʒuͦ for⸗ 

derſt ʒů betrachten/ auß was vrſachen vnd fleyß/ gůtheyt geſchehe/ Dan̄ vil 

thuͦn die guͦtheit/ gegen eynem yeden/ on erkentnus vnd on maß/ ſonder al⸗ 

lein/ als vil ſie durch vngeſtuͤmigkeyt des gemuͤts/ darʒů beweget werden/ 

Solche gůtheyt/ ſeind nit ſo groß ʒuachten/ als die/ die mit rechter betrach⸗ 

tung vnd beſcheydenheyt volbracht werden.  Bey dem allem iſt ʒumerckē/ 

das dem ampt des gepütlichen wercks ʒůgehoͤrt/ in beweyſung der vnuer⸗ 

dienten gůtheyt/ dem nottürfftigſten am mayſten (wo ſunſten andere vmb 

ſtaͤnd gleych ſein ʒůhilff ʒů kommen/ das doch von vilen nit geſchihet/ ſon⸗ 

der helffen allermeyſt dem/ dauon ſye mehre widergeltung hoffen/ vnan⸗ 

geſehen/ ob er des weniger notturfftig iſt 

Vernunfft 

Vernunfft/ vnd red/ verbindt allein.  Den wit von dem/ des nicht gebricht. 

Vil menſchen ſchar/ vnd yr gemain.  Ʒuͦgeben/ alweg ſein verpflicht. 

[Holzschnitt] 

    Die geſellſchafft vnd gemainſchafft der menſchen/ wirt aller baſt gehal⸗ 

ten/ ſo den/ die mayſt gůtheit bewyſen wirt/ die vns am nechſten verwandt 

ſein. Aber die natürlichē anfēg/ die ʒů forderſt in aller menſchlicher gemayn 

ſchafft vnd geſellſchafft erfunden werden/ iſt die vernunfft vnnd rede/ die 

die menſchen durch lere lernen/ diſputieren/ wandeln vnd verſuͤnen/ vnder⸗ 

einander mit natürlicher geſellſchafft/ ʒůhauff fuͤget/ vnd wir ſein in keiner 

ſache/ weyter von der natur der vnuernünfftigen thier/ dann mitt der rede 

vnd vernunfft geſchiden/ wann vnder den thieren/ als in den pferden vnd 

Lewen (wie dick dauon geſagt) die ſterck/ vnd nit die gerechtigkeit/ guͤtig⸗ 

keit vnd narürlich billickeit (Nach dem ſie der rede vnd vernūfft mangeln 

funden wirt die allerweiteſt geſellſchafft oder vergleichung/ ʒwiſchenn den 

menſchen iſt/ das ſy redē vnd vernunfft haben/ vnd ſolcher menſchlichen ge 

ſelſchafft ſoll gemain ſeinn/ alles das/ das die natur ʒů gemeinem gebrauch 

geborn hat g[Als waſſer/ fewer/ vnd anders das on ſchadē mitgeteilt wer⸗ 

den mag]t Was aber inn geſchribenn rechtenn/ vnnd auß gemeiner burger⸗ 

licher gewonhayt vnd gebrauch ʒůhaltenn geordnet iſt/ damyt ſol es nach 

außweiſung ſolcher geſetʒ gehalten werdenn.    Wie dann in dem ſprich 

wort der krechiſchen gemelt wirt/ alſo ſagent/ Alle ding ſind vnder dē freün 

den gemaint/ doch werden diſe ding am maiſten für gemain geacht/ die on dꝰ 

beſitʒer ſchaden vil menſchen ʒů nutʒ kom̄en mügen. 

                                                                                                                                 Wie 

Dem nech⸗ 
ſten verwan 
ten am may 
ſten ʒuͦgeben 
Vō vernūft 
vnd rede/ vn̄ 
wie vns dye 
von den thie 
ren ſchayden 

 
 
 
 
 
 
 
 
 
 
Was dinng 
am mayſten 
gemain ſein. 

Was ayner 
dem anderē 
als gemayn 
mit thaylen 
ſoll 

 
 
 
 
 
 
Wie die mil 
te außgab/ 
geſchehē ſol 
das dem ge⸗ 
ber nit man 
gel 

    Wie dann der Poet Ennius/ des ein fal ſetʒt vn̄ ſpricht/ Welcher dem yr⸗ 

reten den weg weyſt/ der thuͦt gleicherweiß/ als ob er jm ein liecht von den 

ſeynen (das deßhalb nichts mynder dann vorleüchtet) anʒündet/ Darauß 

genůg verſtanden wirt/ was on ſchaden gegeben werden mage/ das ſolchs 

einem yeden/ bekanten vnnd vnbekanten/ mit geteylt werden ſol/ Darumb 

die ding/ als nit verbieten das flieſſende waſſer/ vnd leyden ein fewer vom 

andern ʒů empfahen/ auch dem dürfftigen getrewen rat mit ʒůtaylen/ vnnd 

alles das das dem geber nit beſchwerlich/ vnnd dem nemer nütʒ iſt/ gemayn 

ſeind/ doch ſoll man ſich aller ding/ alſo gebrauchen/ das allwegen etwas ʒuͦ 

dem gemainen nutʒ gethan werde.    Seytemal nu aller reychtumnb wenig 

vnnd der die des bedoͤrffen vnʒelich vil ſein/ ſo iſt die gemayn mylt außgab/ 

als der Poet Ennius ſchreibt/ entlich alſo ʒů ordnen/ Das eyner dermaſſen 

außgebe/ das er nichts deſter minder jme ſelbſt behalt/ Vnnd wir gegen den 

vnſern auch mylt ſein moͤgen. 

 

Wenn vor dem andern/ auß der neh/     Eyn yeder hye/ verurſacht ſeh 

Billicher/ gunſt vnd gab geſchech. 

 

[Holzschnitt] 

Von den 
ſtaffeln/ 
menſchlich⸗ 
er geſelſcha⸗ 
ffte 

    Es ſeynd vil ſtaffeln menſchlicher geſelſchafft/ vnd damit wir etlich an⸗ 

dere/ die vnʒalbare menſchen beſchlieſſen/ vmbgeen/ ſo iſt das ein geſelſchafft 

die die leut allermayſt ʒuͦhauff fuͤget/ wo die menſchen eyner lands art/ ey⸗ 

nes volcks/ vnd eyner ſprach ſeyndt/ Darnach helt ſich noch ein nehere geſel 

ſchafft ʒwyſchen den ynnwonern eyner Statt.   Dann vil ding ſeyndt den 

                                                                                                                   Burgern 

Burgern vndereinander gemain/ Als der marckt/ die Gotsheuſer/ die vor 

ſchoͤpff oder vorgebew an den heuſern/ die wege/ die ſagungenn/ die recht/ 

dis gericht/ die loͤblichenn gewonheytt/ die ſtimm inn erwoͤlunng der Re⸗ 

gierer/ Aber noch ein eingeʒogener vnd naͤhere geſelſchafft iſt/ in der freindt 

ſchafft/ ſipſchafft verwandtnus/ vnd vil anderer ding/ So auß mancherley 

vrſachen entſpringen/ vnd durch diſer ding alle/ würt die weytleuffig geſel⸗ 

ſchafft Menſchlichs geſchlechts in ein engere vnd kleinere geʒogen.    Aber 

nach dem die natur aller lebendigen/ in begird der geberung gemein/ So iſt 

die erſt geſelſchafft in der Ee/ die ander in den kindern/ die dritt darnach inn 

dem haußgeſind/ den dann alle ding gemain ſein ſollen/ Solchs alles ein an⸗ 

fang der ſtatt/ vnd ein pflantʒung des gemeinen nutʒ iſt/ wan̄ fürter kom̄en 

die verwandtnus der Diechter/ Bruͤder vn̄ ſchweſter kinder/ vnd ſo ſich die 

ſelbigen in einē hauß nit enthalten mügen/ ʒiehen ſie in andere heuſer/ als ein 

newe wonung/ Darnach kom̄en auß den eelichen heyrattenn/ nahe geſipte 

freunde/ Darauß noch mere ſypſchafft volget/ Von ſolcher wachſſung der 

geſchlecht/ entſpringen die gemainen ding.   Vnd die ʒůſamen fuͤgung vnd 

guͦtwilligkeit/ ſo auß dem blůt entſpringt/ verbindet die menſchenn mit liebe 

Wann ein gleiche anʒeigung der eltern/ vnd gebrauchung eynerley weiß/ in 

der geiſtligkeit/ oder mit einander gemaine greber ʒůhaben/ iſt ein groſſe ver 

bindung.  Aber vnder allen geſelſchafften/ iſt keine vbertrefflicher vnd ve 

ſter/ dann ein verſamelte gemainſchafft Frum̄er guͦtter menner/ die gleicher 

ſytten ſeind. Dann fürware die vilgemelt Erberkeit/ ſo wir die/ in einem an 

dern ſehen/ bewegt vns ʒů deſſelben freundſchafft. Vnd wiewol vnns alle 

tugent/ ʒů jr locket/ vnd vns die/ darinn ſie iſt/ liebe macht/ So bewegt doch 

ſolchs/ gerechtigkeit vnd miltigkeit/ allermaiſt. Nach dem nichts lieblicher 

vnd ſtercker verbindt vnd vereinigt/ wann die gleicheit guͦtter ſitten. Für⸗ 

ware in welchen gleichmeſſige vbung vnd willen ſind/ vnnder den ſelbenn 

frewet ſich ein yegklicher in dē andꝰn/ als in jme ſelbſt/ vn̄ wirt volbracht als 

der philoſophus Pythagoras will/ dʒ in der freüntſchafft auß vil menſchen 

einer werde.   So iſt auch diß ein groſſe freūdtſchafft/ die auß williger be⸗ 

weiſer vnd entpfangener guͦtheit (hine vn̄ herwider) volbracht wirt/ wan̄ 

ſo die ſelbig/ annemlich vnd danckbarlich geſchicht/ ſtercket ſie die verbinn⸗ 

dung der geſelſchafft.  Vn̄ ſo du diſe ding alle/ vernünfftigklich betrachteſt 

iſt vnder allen geſelſchafften keine angenemer vnd inbrünftiger dan̄ die/ die 

vnſer yegklichem ʒůdem gemeinen nutʒ ſein ſoll.   Wann wiewol vater vn̄ 

muͦtter lieb ſeind/ die kinder lieb ſeind/ die geſipten freund vnd gemeine bey 

woner lieb ſeind/ So hat doch das vatterland die lieb der ſelben alle begrif 

fen.  Von welches vatterlands wegen/ einem yeden frum̄en (ſo ferrenn er 

nutʒ damit ſchaffen mag) ſich in tod ʒůgeben gebürt.   Darauß verſtanden 

Was vnder 
den burgern 
gemain iſt. 
 
 
 
 
Wie der an⸗ 
fanng der 
freūdtſchaft 
vnd geſell⸗ 
ſchafft/ auß 
der Ehe/ er⸗ 
wechſt. 

 
 
 
 
 
Wie dʒ bluͦt 
gleiche eltern 
einerley geiſt 
ligkeit/ vnd 
gemeine gre 
ber/ ein ſonn 
derliche ver⸗ 
bündtnus dꝰ 
liebe machet 
Von geſell⸗ 
ſchafft der 
frummen 

 
Von lieb vil 
freūdſchafft 
ʒwiſchen den 
frummen 

 
 
 
 
Von frūd⸗ 
ſchafft/ ſo 
auß woltha 
ten erwechſt 
Von billich 
er foderſten 
liebe des ge⸗ 
mainen nutʒ 
vanterlands 

werden mag/ das die boͤßhafftig grauſamlich grim̄igkeit/ der fürgenomen 

ʒuͦreiſſung vnd vertilgung des vatterlands/ ſouil deſter leſterlicher iſt. 

Ob auch ein ʒweiffel entſtuͤnde/ welchem allermeiſt guͦtheit ʒuͦerʒaigen ſey 

Send in diſem fall/ das vatterland vnd eltern/ die forderſten/ den wir deß⸗ 

halb allermayſt verbunden werden/ Darnach die kind/ vnd das gantʒ hauß 

                                                                                                           C            geſind 

Von den ver 
wuͤſtern des 
vatterlands 
welchē nech 
ſten am mey 
ſten guͦtheyt 
ʒuͦbeweiſen 
ſey/ 

Das erſt tayl 

 
 
 
 
    Was am 
mayſten vn⸗ 
der dē freund 
den ſtat hat 

 
die lieblichſt 
freundſchaft 

 
Wie wir in 
der wolthuͤ⸗ 
ung/ eynes 
jeden not⸗ 
turfft merck 
en ſollen. 

 
Wo mit dē 
nachpauren 
vor dē bruͦ⸗ 
der ʒuͦhelf⸗ 
fen ſey/ vnd 
wann nit 

geſind/ das alleyn vns ʒů ſteet/ vnnd ſunſt ʒů nyemant anders ʒůflucht hat/ 

Fürter ſeind ander mehr verwante/ als die vns freüntlich vnd guͦter ſitten 

ſeind/ den offt ʒuͦfellig glück oder vnglück/ mit vns gemayn wirtt/ vnd von 

vnſern wegen ʒůſteet/ Darumb ſoll die notturfftig hilff des lebens/ erſtlich 

den obgenanten mit getheylt werden.    Aber das leben/ gemeyne narung 

vnd rede/ guͦter rathe/ vermanung/ troͤſtung/ vnd ʒůʒeytten ſtraffung/ ha⸗ 

ben faſt ſtat in der freündtſchafft.   Vnd iſt die aller lieblichſt freundtſchaft 

die gleychnus guͦter ſitten ʒuͦſamen fuͤgt. 

    Jn allen yetʒo geſagten gůtheyten/ dye wir andern beweyſe/ iſt ſonder⸗ 

lich war ʒůnemen/ weß einem yegklichen allermayſt not ſey/ vnnd was eyn 

yeder mit vns/ oder on vns/ volbringen mag/ odder nit/ Vnd alſo ſeindt 

nicht gleyche ſtaffeln der freündtſchafft vnnd der ʒeytt.     Wann 

ettliche gepürliche wercke/ eynem vor dem anderen beweyſt 

werden ſollen/ Als deynem nachpawren ſolleſt du ehe wedder 

deynem bruͦder odder freünde g[Der nit nahent bey dir wo⸗ 

net]t ſeyne frücht helffen eynfuͤren. Aber vor gericht ſolt 

du vil mehr deynem brůder vnd freünde/ dan̄ deinen 

nachpauren beſchyrmen. Die vnd andere ding/ 

ſollen in allen gepürlichen wercken betracht/ 

vnd in gůter gewonheyt vnnd vbung alſo 

gehanndelt werdenn/ das wir rechte 

außleger der gepürlichen werck ſind 
g[Vnnd nach dyſer gleychnus in 

allen andern fellen]t mit dem 

das ſich dauon vn̄ darʒů ʒů 

thuͦn gepürt/ verſtehen 

mügē/ was die ſum̄a 

des vberigen ſey/ 

Darauß du wol 

merckeſt/ was 

man eynem 

yeglichen 

pflich⸗ 

tig 

iſt 

Jch mal 

Jch mal hie gold vnd koͤſtlich ſtein/  Dem gleich all kunſt der weyſen ſtet/ 

Der ʒier vnd nutʒ man achtet klein.  So ſy nit in die wirckung get. 

[Holzschnitt] 

    Vnd wiewol die aͤrtʒt/ hauptleut/ vnd gůten redner/ vil künſtlicher leer ge 

botten haben/ So mügen ſie doch damit/ on gebrauchung der ſelbenn/ keyn 

wirdigs lob erlangen/ gleicher weiß/ werdē vns die gebot vnd ere der gebür 

lichen werck in diſen buͤchern/ darūb/ das wir ſye volbringen/ gegeben. Wan̄ 

die groͤß vn̄ hoͤhe der gebürlichē werck/ würckung/ gebrauchung/ vnd vbung 

erfordert. Alſo habē wir yetʒomals genůg geſagt/ wie das gepürlich werck 

der Erbarkeit/ auß den dingen darinnen menſchliche geſelſchafft enthalten 

wirt (als gerechtigkayt vn̄ miltigkeit) entſpringt/ geleytet vnd gefuͤret wirt. 

                                                                                                         C    ij           Ein 

Von noturft 
des gebrou⸗ 
ches gütter 
lere. 

    Das Erſt thayl 

Ein hertʒ in guͦtem vnuerʒagt/   Vnd nit in ſchnoͤder hoffart/ tobt/ 

Das tugent uͤbt/ vnd boͤß verjagt.  Vor allen dingen wirt gelobt. 

[Holzschnitt] 

Von verſch⸗ 
mehūg/ ʒeit⸗ 
licher ding 

 
Von weybi⸗ 
ſcher handt⸗ 
lung etlicher 
iüngling vn̄ 
mänlicher er 
ʒeigung etli⸗ 
cher Junck⸗ 
frawen ʒuͦ 
Rom 

 
 
Von verach 
tung der ge⸗ 
wyn̄ung/ on 
etliche ar⸗ 
beyt in krieg 
Von dē lobe 
der jhenen/ 
die großmuͤ 
tige werck 
volbracht 
haben. 
Von etlichn̄ 
erlichen Ex⸗ 
empeln/ 
großmuͤtig⸗ 
er gethaten 
vn̄ gloß ver 
miſcht ſein 

    Aber nach dem viererley gruͤnd/ darauß die Erbarkeyt/ vnd das gepür⸗ 

lich werck flieſſent/ von vnns fürgelegt ſind/ iſt ʒůmercken/ das vnder allen 

Ampten der tugentſamen gepurlichen werck/ diſe geſchicht aller ſcheynberſt 

ſeind/ die mit ſollichem aufferhebtem gemuͤt geſchehen/ das vergengkliche 

menſchliche ding/ verſchmaͤcht werden.   Vnd wyderumb/ iſt vaſt veraͤcht 

lich. So yemant mag ʒůgemeſſen werden/ Wie der Poet Ennius den jun⸗ 

gen Roͤmern ʒu leget vnnd ſprach/ Jr Jüngling tragt weybiſche vnnd dyſe 

Junckfrawen maͤnliche gemuͤt g[Wann der genant Poet Ennius ſchreibt 

Wie ein Roͤmiſche Junckfraw Clelia genant/ das Roͤmiſch vatterland von 

dem feynd Porſenna/ dem ſie ʒuͦ pfand geben was) erloͤſet/ Darumb ſye 

großmuͤtig gelobt/ vnd etliche Roͤmiſche Jüngling/ die ſich ſollicher Junck⸗ 

frawen großmuͤtigkeyt nit vergleichten/ weybiſch geſcholten wurden]t 

Vnd noch iſt eyn andere maß ſolcher ſtraffung/ die die Roͤmer durch eyn 

ſprichwort geprauchten vnd ſagten/ Du weybiſcher/ der du on ſchweyß vnd 

arbayt/ peut gewonnen haſt.    Dagegen werden die die erliche werck mit 

groſſem ſtarcken erhoben vbertreffelichen gemuͤt/ volbracht haben/ mehr 

gelobt/ dann ich mit volkomnem munde auffprechen kan/ dauon auch den ge 

ſchicht ſchreybern eyn groß materi (vil loͤblicher/ erlicher/ mēſchlicher werck 

vnd that ʒů beſchreyben) entſpringt. g[Das ſich ſonderlich auß den nachuol 

genden dapffern exempeln erfindet]t Nemlich in dē ſtreyt/ den Meleiades 

eyn hauptman der Athenienſer im felde Marathon wider Darium dē Kü 

nig von Perſia behielt.    Vnd nachmals Themiſtocles eyn hauptman ge⸗ 

                                                                                                                  nanter 

nanter Athenienſer/ auff dem waſſer bey der Jnſel Salamine/ den Künig 

Perſem/ ein ſun Darij/ vberwandt.    So haben nit mit wenigerm ſyg die 

Kriechiſchen/ Pauſanias vnd Ariſtides genannt/ bey der ſtat Plateos auff 

dem waſſer Merdonium/ einenn hauptman des Künigs Perſis in Perſia/ 

Maͤnlich geſchlahen.   Vnd als der verliſtig hauptman/ mit wenig volcks 

entran/ namen die Kriechiſchen die Künigklichen geʒelt/ mit vil golds/ da 

uon in Kriechenland die erſt theilung des golds kam/ Vnd ſie fürter ʒů geitʒ 

vnd Krieg/ des ſie vor frey waren/ bewegt wurdē.    Leonidas ein haupt⸗ 

man der Lacedemonier/ hat mit dreyhundert ſeines volcks/ bey der engenn 

Clauſen Thermopylas/ des mechtigē künigs Perſis/ dꝰ mit fünffmal hundꝰt 

tauſent man̄en in Lacedemonia ʒiehen wolt/ kecklich gewart/ Vn̄ wie wol 

er mit ſolchē dreyhunderten (darauff ſie es vor geſetʒt hettē) gar erſchlagen 

warde/ So ſein doch dagegen ſeiner widerteil ʒwaintʒig tauſent tod bliben 

Darumb ſolchs für ein wunderbarliche großmuͤtigkeit/ vnd merckliche kuͤn 

heit gemelt wirt.   Es hat auch Epaminudas Thebanus einn erlicher be⸗ 

ruͤmpter hauptman der von Thebe/ bey der ſtatt Leuctras in Bohecia/ die 

Lacedemonier vberwunden/ vnd alſo geſchwecht/ das ſie fürter kein regi⸗ 

ment vberkommen mochten.  Vnd die geſchichtt ſchreiber/ ruͤmen genantē 

ſiglichen hauptman/ in großmuͤtigkeit vaſt hoch/ vnd ſetʒen vnder anderm/ 

das er das gelt alſo veracht/ das nach ſeinem tode/ ſein leich/ wie er wol wir 

dig geweſt/ nit mocht begraben werden. Aber Stratocles/ ein hauptman 

dꝰ Athenienſer/ hat allein mit fürſichtikeit/ ſeinē kriegsuolck vil heils erlāgt. 

Vn̄ ſpricht Plato/ dʒ die billich gelobt werden/ die ſich für dʒ heil der lebendi 

gen dē tod opffern g[Vn̄ ſolche vorgemelte kriegiſche geſchicht/ ſein darumb 

nit allein auß dem text/ ſondꝰ auch dabey auß der gloß (die doch ſolchs mit vil 

lenger inhaltung begreifft) geʒogē/ Das der text die ſelbē ſo gar ſtumpfflich 

anʒeühet/ das es ſondꝰlich im teutſchē nit verſtendig were.]t Es entſpringt 

auch mercklich groß lob/ vonn den geſchichtenn dye die ʒwen Roͤmer Decij 

Auch Scipiones/ Marcus/ Marcellus/ vn̄ vil andere vnʒalbarliche Edele 

Roͤmer/ loͤblich vnd ſtreytbarlich volbracht haben/ vnd wie allermeyſt das 

Roͤmiſch volck/ in dꝰ großmuͤtigkeit vbertrefflich geweſt iſt/ wirt vns durch 

den fleiß der ſtreitbaren glorien erklert/ Dann wir ſehen die Marmelſteyne 

bilder/ gar nahen alle mit Ritterlicher ʒierung/ den edelen Roͤmern. (die loͤb 

lich geſtryten haben) ʒů ewiger gedaͤchtnus gemacht.    Aber erhebung des 

gemuͤts/ dꝰ die ſich in faͤrligkeit vnd arbeit von der gerechtigkeit ſcheyden/ vn̄ 

nit für das gemain hail/ ſonder vmb eigen nutʒ ʒůſtreytten erſcheinen/ iſt le⸗ 

ſterlich/ Wann nit allein mag man das der tugent/ ſonder vil mere der grim 

migkeit (die alle menſchlicheit von jr treibt) ʒůgeben.  Das von den Stoi⸗ 

cis wolbeſchriben iſt/ die ſetʒen/ Sterck ſey vmb der billigkeit willenn/ ʒuͦ⸗ 

 
 
 
 
 
 
 
 
 
 
 
 
 
 
 
 
 
 
 
 
Vonn einem 
etlichē haupt 
man/ der in 
groſſer ar⸗ 
muͦt ſtarb. 

 
Von den/ die 
ſich für ande 
re in tod opf 
feren 

 
 
    Von den 
grpßmuͤtigē 
gethaten der 
Roͤmer. 

 
 
 
 
 
 

Vonn ſtraff 
der großmuͤ 
tigkeit on die 
gerechtigkeit 

ſtreytten/ ein tugent.   Darumb nie kein menſch/ der die eer der ſterck mitt 

boßheit oder heimlicher betriegligkeit vberkom̄enn/ dadurch er lob erlangt 

hat/ wann nichts/ das der gerechtigkeit entbirt/ mag erber oder lobwirdig 

ſein/ Deſhalb iſt ein klare mainung des Philoſophi Platonis/ do er ſpricht 

Nit allein wirt die weichent kunſt von der gerechtigkeit/ mer ein groſſe arg⸗ 

liſtige behendigkeit dann weißheit genant/ ſonder es ſoll auch/ das gemuͤt/ 

                                                                                                               C      iij     das 

    Das kein 
boßhaffte 
großmuͤtig⸗ 
keit vn̄ ſterck 
eerlich ſey 

Wie dye 
ſtarcken vn̄ 
großmuͤtigē 
from̄e män⸗ 
ner/ ſein ſollē 

das ſich fürnemlicher vmb eygens/ weder vmb gemaynes nutʒ willen/ yhn 

ferligkeyt gibt/ billicher für eyn verwegenheyt/ dann für eyn ſterck/ gehaltē 

werden.   Alſo woͤllen wir/ das die ſtarcken vnnd großmuͤtigen maͤnner/ 

from̄ vnd Erbar freünde/ der ſchlechten warheyt/ vnnd in keynen weg be⸗ 

trieglich ſein/ vnd auß dem mittel (das iſt auß dem grund vnd kern der ge⸗ 

rechtigkeyt) jr lob haben. 

Wer geht auff ſchmalem hohem ſteg/  Es ſchlupft dꝰ kuͤn/ vn̄ weicht dꝰ treg 

Darff/ das er ſorg vnd weyßheit pfleg.  Ein groß gemuͤt/ das recht beweg. 

 
 
 
 
[Holzschnitt] 
 
 
 
 
 
Vonn miß⸗ 
brauchunge 
der großmuͤ 
tigkeyt 

 
 
 
 
 
 
 
 
 
 
 
 
 
 
 
 
 
Von ferlig 
keyt der er⸗ 
haben ge⸗ 
muͤth 

 

    Es iſt aber haͤſſig/ das yhn der 

aufferhebung vnnd groͤſſe des ge⸗ 

muͤts/ ſo leychtlich ʒů vil fürnem⸗ 

licheit vnd begyrde/ der herſchūg 

erwechſt/ Dann (als Plato ſchrey 

bet/ wie alle ſitten/ ſtreyt/ arbayt/ 

vnd ʒucht der Jungen Lacedemo 

nier/ mit der begirde/ ʒů herſchen/ 

vnd vberwinden/ erflam̄et iſt. 

Alſo will ein yegklicher/ der aller⸗ 

meyſt in der großmuͤtigkeyt vber⸗ 

rifft/ ſo vil deſter mere der fürne⸗ 

meſt/ oder allein der oͤberſt vnder 

andern ſein/ Darauß entſpringet/ 

das ſich die ſelben/ weder mit ver⸗ 

nünfftigen vrſachen/ loͤblichen ge⸗ 

wonheiten/ oder geſchriben rech⸗ 

ten/ vberwynden laſſen woͤllen/ 

Vnd vben ſich offt mit gaben vnd 

ſonſt/ in gemeynem nutʒ/ auffruͤre 

ʒů machen/ auff das ſie die groͤſten 

reychtumb vnd gewalt/ vberkom 

men mügen/ vnd woͤllen vil lieber 

mit gewalt dye oͤberſten/ dan̄ mit 

gerechtigkeyt den anderen gleych 

ſein.  Wann es iſt ſchwer/ in be⸗ 

gerung andere ʒů vbertreffen/ bil 

ligkeyt vnnd gleycheyt (dye aller⸗ 

maiſt der gerechtigkeit eygent) ʒuͦ 

halten/ Als vil aber ein tugent be⸗ 

Welche re⸗ 
chte groß⸗ 
muͤtigkeyt 
baben 

ſchwerlicher/ als vaſt vbertrifft ſie auch/ im Adel vnnd lobe. 

    Nun ſoll ʒů keiner ʒeit gerechigkeit mangeln. Darumb nit die/ die vnrecht 

thuͦn/ ſonder die ſich des vnrechten auffhalten/ für ſtarck vnd großmuͤtig ge 

acht werden/ Wann die ware vnnd weßlich großmuͤtigkeyt achtet/ das 

                                                                                                                        die 

die erberkeit (Wie dann auch die natürliche neygung begert) in loͤblichen ge 

ſchichten/ vnd nit in vppiger Gloria/ ſtee/ vnd will vil lieber (vnberuͤmpt) 

vbertrefflich/ weder darfür gehalten werden/ vnd des nit ſein.   Fürware 

welcher glori vnnd eere/ die yrrung des vnerfarnen volcks anhanget/ iſt nit 

ʒů den großmuͤtigen ʒůſchaͤtʒen/ vnd ſouil ein yegklicher/ des gemuͤts vnd be 

gird vppiger glori mer hat/ ſouil deſter leichtlicher wirt er bewegt/ ʒů vnre 

chten dingen. Wann ſolche ſtat ſo ſchlüpfferig iſt/ das kaum einer fundenn 

wirt/ der vmb ſein handlung/ arbeyt/ vnd erlitne ſorgfeltigkeit/ ſolcher vppi 

gen eer nit als einen lon ſeiner werck begere. 

    Fürwar das groß vnd ſtarck gemuͤt/ wirt allermeiſt in ʒweyen dingē fun 

den/ Nemlich in verachtung euſſerlicher ding/ vnd das der menſch (als vor⸗ 

geſagt iſt) nichts/ dann was erbar vnd ʒierlich iſt/ loben/ begeren oder wün 

ſchen ſoll/ Er ſoll auch keinem andern menſchen/ den betruͤbnuſſen ſeines ge⸗ 

muͤts/ noch dem glück vnderworffen ſein.  Das ander ding/ darinnen ein 

groß gemuͤt erkent wirt/ iſt/ ſo du vorgemelter maſſen/ in deinem gemuͤt ge⸗ 

ſchickt biſt/ das du als dann groſſe ſchwere/ vnnd vaſt nutʒe ſach/ handelſt/ 

vnd diſe werck ſein allermeyſt/ nutʒ/ ſtreng/ hoch vnd volkom̄en/ die ʒů rech 

ter nutʒbarkeit des lebens/ vnd vil andern ſachen/ deine leben ʒůgehoͤrig/ die 

nen/ Wan̄ in diſen obgemelten ʒweyen dingen/ ſteet alles ſcheinlich/ ʒierlich 

lob des ſtarcken groſſen gemuͤts/ vnd dem andern teil/ auß den yetʒogedach⸗ 

ten ʒweyen gründen/ gib ich auch den nutʒ ʒů.    Aber die gründtlich vrſach 

der rechten großmuͤtigen menner/ iſt im erſten angeʒeigten teil/ nach dem in 

dem ſelben das/ das die verſchmehung vergencklicher ding macht/ fundenn 

wirt/ Welche verſchmehung auß ʒweyen ſtucken folget/ Nemlich/ das du al 

lein das erber/ guͦt achteſt/ ʒum andern vō aller betruͤbnus des gmuͤts frey 

ſeyeſt.  Dann fürware/ die ding/ die gar nahent alle menſchē/ vbertrefflich 

vnd klar halten/ ſein mit beſtendiger veſter vernunfft/ ʒuͦuerſchmehē/ Aber 

das iſt ein ſtarck groß vnd ſtaͤt gemuͤt ʒuͦnennen/ ſo du vil vnnd mancherlay 

ding/ die in glücklichem leben der menſchen/ bitter vnd hart ſein/ dermaſſen 

leydeſt/ das du dadurch/ von dem natürlichen ſtand der dapfferkeit/ ruͦwe/ 

vernunfft/ vnd wirdigkeit der weiſen/ nit weicheſt.    Dann es iſt nit ʒůuer 

ſichtlich/ das der/ den die forcht nit überwindet/ mit vnordennlicher begirde 

verſeeret werd.   Es iſt auch nit gepürlich/ das der von boͤſem geluſt vber⸗ 

wunden werden ſolle/ der ſich vnüberwindtlich/ in der arbeit erʒeigt hat. 

    Dem allen nach ſein diſe nachuolgende ding ʒuͦuermeydenn/ als nemlich 

die begirde des gelts/ dan̄ es iſt nichts kleinmuͤtigers/ weder die liebhabung 

dꝰ reichtūber/ Auch nichts erberers vnd großmuͤtigers/ weder das nit habēt 

gelt verachten/ vnd das habet gelt miltigklich ʒůgebrauchen.   Es iſt auch 

die begirde der vppigen glori (als vorgeſagt) ʒuͦuermeydenn/ Nach dem ſie  

 
 
 
Der yrrung 
des gemainē 
volcks in der 
großmuͤtig⸗ 
keit nit nach 
ʒuͦuolgen. 

 
 

 
Warinne dʒ 
rechtt groß 
gemuͦt ſtehe 

 
 
 
 
 
 
 
 
 
 
    Verſchme⸗ 
hūg vergēck 
licher ding/ 
das erber al 
lain guͤt ach 
ten/ vnd vn⸗ 
bekūmeret 
ſein. 
    Gemainer 
mennſchenn 
wone kleinn 
ʒüachten/ vn̄ 
durch bitte⸗ 
re ding von 
dem ſtannd 
der weyſenn 
nit bewegt 
ʒuͦ werdenn. 
Was einem 
groſſenn ge⸗ 
muͤt ʒuͦ arbei 
ten vnnd ʒuͦ⸗ 
uermeidē ſey 
Boͤſengeluſt 
vberwindet 
nit dē arbeit 
ſamen. 
Begirde des 
gelts vermei 
den vnd ver 
achten. 

die menſchen/ jrer freyheit (von der wegen den großmuͤtigen allwegen ʒů⸗ 

fechten gebürt) beraubet.   Die gewalt vnd herſchung/ ſeind auch nit ʒuͦbe⸗ 

geren/ vnd bißweilen nit anʒůnemen/ ſonder ʒůʒeiten vil ee ʒů vbergeben. 

                                                                                                                           Wie dich 

                                                                                                                 C      iiij 

Begird vppi 
ger ehr ver⸗ 
meyden. 
Vnerbere 
herſchung vꝰ 
meyden. 



ORDA16 D56 Cicero, De officiis 
 

C4v 

Das erſt theyl 

Wie dich dein reich ſol machen frey/  Wer wolluſts vnnd der ruͦw begert/ 

Das hab ich in Philoſophey.   Sich boͤſer haß/ ʒů faſt beſchwert/ 

Vnd als dir ʒym̄et ſtercket muͦt/  Der ſelb iſt keyns regierers wert. 

Der iſt mir in der eynſam gůt. 

 

[Holzschnitt] 

 

 

Forcht/ traw 
rigkeit/ wol⸗ 
luſt vn̄ ʒorn 
vermeyden. 

 
Wie ſich et⸗ 
liche vm̄ ruͦe 
willen/ von 
den leutten 
thuͦn 
Wie etliche 
vmb der boͤ⸗ 
ſen menſchn̄ 
willen/ einig 
gewonet ha⸗ 
bē/ der frey⸗ 
heit den Kü⸗ 
nigen ver⸗ 
gleicht wirt. 

 
 
Von vnder⸗ 
ſchydlichem 
nutʒ gſchew 
ichs vnd 
wn̄rckliches 
lebens 

Alle truͤbſaͤligkeyt/ als vnordenliche begyrde vnnd forcht/ Auch byttere 

trawrigkait/ wolluſt vnnd ʒorn iſt ʒůuermeyden/ Auff das die frydſamkeit 

vnnd ſicherheyt des gemuͤts (die dann ſtettigkeyt vnd wyrdigkeyt bringet) 

bleiben müge.  Aber der ſein vil geweſt/ vnd noch/ vn̄ ſonderlich dye aller 

Edleſten Philoſophei/ die die frydſamkeyt (von der ich ſag) begert/ ſich da⸗ 

rumb von den gemeynſchafften geʒogen/ vnd ʒů der ruͦwe vnnd muͤſſigkeyt 

geflohen.  Vnd haben etliche from̄e/ ſtrenge/ vnnd trefliche menſchen/ den 

die verworffen boͤſen ſtett des volcks/ vnd die Tyranniſchen regyerer/ vn⸗ 

leydelich waren/ auff dem land.    Jn eintʒeligen wonungen gelebt/ vnnd 

in jrer eigen guͦtheit/ luſt/ auch einen gleichen fürſatʒ mit den künigen gehabt 

Wann ſie keins dings notturfftig noch yemandt vnderthaͤnig geweſt ſind/ 

ſonder ſich eynes freyen benuͤglichen ſtandts (des eygenſchafft iſt nach wyl⸗ 

len ʒuͦ leben) gebraucht/ Dieweyl nu ſolchs gedachten Künigen vnd ruͤwi⸗ 

gen menſchen/ gemeyn iſt/ So vermeſſen ſich dye regyerer/ durch groſſe ma⸗ 

cht vnd reychtumb/ das ʒů vberkommen/ das dye Philoſophi/ mit jren be⸗ 

nuͤtʒlichen klaynen dingen/ erlangt haben.   Darinn keyns theyls meynung 

gantʒ ʒuͦuerwerffen/ Doch iſt das leben der muͤſſigen/ als der Philoſopi/ 

leychter vnnd ſicherer/ auch andern leutten mynder ſchwere. 

                                                                                                                            Aber 

Aber die ſich in dem gemainen nutʒ vnd handlung groſſer ſach ſchicken/ der 

leben iſt menſchlichem geſchlecht gar vil fruchtbarer/ auch ʒů erlangūg groͤſ 

ſer er vnd namens/ bequemer.    Doch iſt villeicht hohen künſtern/ auch dē 

die des durch kranckheit odꝰ vnuermüglicheit/ verurſacht werden/ die flucht 

gemeiner geſchefft/ ʒů überſehen/ dann ſie haben gewalt/ herſchung vn̄ lob/ 

den andern gegünt.  Vnd welche auſſerhalb gemelter vrſach von der Regie 

rung des gemainen nutʒ weichen/ vnd ſagen/ das ſie gewalt vnd herſchung 

(die der merteil der menſchen/ loben vn̄ groß achten) verſchmehen/ dʒ ſchaͤtʒ 

ich ine nit loͤblich/ Sonder vil mehr ʒů einem laſter/ Wann wiewol ſolche 

Gloria vnd ruͦm/ ʒuͦuerachten/ vnd für nichts ʒuͤhalten/ nit vnloͤblich/ ſo iſt 

doch der grund diſer verachtung/ leichtlich ʒuͦerkennen/ nach dem die ſelben 

gewonlich/ damit die arbeit vnd beſchwerlichen verletʒūg/ die den vorſteern 

gemeins nutʒ begegent/ fliehen/ Oder werdē darumb/ das jne etliche erliche 

Empter verſagt/ (des ſie ſcham vnd verdrieß empfahen) ʒů gemeltem muͤſ⸗ 

ſigem ſtand bewegt. Es ſein auch etliche in jren widerwertigkeiten/ vnbeſtē 

dig/ vnd ob ſie die wolluſt gātʒ verſchmehen/ So ſein ſie doch in ſchmertʒen/ 

ʒuͦuil kleinmuͤtig vnd waich/ verachten die glori/ vnd laſſen ſie ſchmach vnd 

widerwertigkeit/ ʒuͦuil/ vnd dermaſſen anfechtten/ das ſie gantʒ wanckelmuͤ 

tig erfunden werden.  Darumb ſoll von den/ die mit natürlicher vernūft 

tugeten vnd ſchickligkeit des leibs begabt ſein/ vnnd vorgemelter ʒuͦleſſiger 

entſchuldigūg nit haben/ lande vnd leut regiert vnd verwaldt werden/ So 

man doch/ on das/ kein loͤblich regiment oder gemeinen nutʒ erhalten mag/ 

noch die menſchen rechte großmuͤtigkeit erʒeygen künden.  Aber den/ die ſich 

gemaines nutʒs vnderſteen/ iſt die groß würcklicheit/ vnd verachtung ʒeitli 

cher mēſchlicher ding (vō den ich vil geſagt habe) nit minder/ Aber ich halt 

noch mehr weder den Philoſophis not/ Darʒů bedoͤrffen ſie auch/ fridſam⸗ 

keit vnd ſicherheit des gemuͤts/ domit ſie nit engſtig/ ſonder mit dapfferkait 

vnd ſtettigkeit lebenn/ das den Philoſophis/ ſouil leichter iſt/ als vil ſie der 

ding/ die das glück verſeren mag/ minder haben/ Darumb ſie in widerwer⸗ 

tigen ʒůfellen/ nit ſo ſchwerlich/ als gemelte regierer/ verletʒt werden. Deß⸗ 

halb in den regierern gemeins nutʒ/ nit on vrſach/ groͤſſere anfechtung des ge 

muͤts/ erweckt/ auch groͤſſere ding/ weder von den ruͤwigen (als den Philo⸗ 

ſophis) volbracht werden/ Dem allen nach/ den regierern des gemeinē nutʒ 

die groͤß des gemuͤts/ wider vilfeltige engſtigung mehr/ dann den Philoſo 

phis not iſt.  Aber welcher ʒů der regierūg gemeines nutʒ thrit/ der ſoll ſich 

huͤtten/ das er nit allein die eer des regiments/ ſonnder auch/ ob er ʒů ſolcher 

außrichtung geſchickt ſey/ bedencke/ vnd von tragkeit wegenn/ nit verʒage/ 

noch ſeiner begirde ʒů vil vertraw/ Sonder vor dem anfang aller geſchefft 

Wie gemain 
nütʒig Regie 
rer das tuͤ⸗ 
wig leben v⸗ 
bertreffen. 
Welche von 
den gemeinē 
geſchefftenn 
fuͤglich wey⸗ 
chen mügen. 
Welcher wei 
chung vonn 
den gemeinē 
geſchefftenn 
nit loͤblich iſt 

 
 
 
 
 
Straff dꝰ die 
eer/ auß klein 
muͤtigkeit vꝰ⸗ 
achten. 

 
 
    Welche re⸗ 
gieren ſollen 

 
 
 
 
    Warumb 
dē regierern 
rechte groß⸗ 
muͤtikeit noͤt 
ter weder ru 
wigen men⸗ 
ſchen iſt. 

 
 
 
 
 
 
 
 
Von etlicher 
wirckung vn̄ 
beſtendikeitt 
der regierer. 

ſich mit fleiß darʒů ſchicke. 

                                                                                                                      All krieg 

Das Erſt Thayl 

All krieg vn̄ hendel mit der that/ Drum ſchwert/ vn̄ lorber krātʒ weicht ab 

Sich vbel endt/ on weyſen rat.   Das frydſam wolred/ vorgang hab. 

[Holzschnitt] 

 
 
 
 
 
Wie die be⸗ 
trechtlichen 
ſachen dye 
ſtreytbarn 
vbertreffen 
durch Ex⸗ 
empel ange⸗ 
ʒeigt 

    Aber die weyl der meyſt theyl/ Streytbaren ding g[die mit der that im 

felde geuͤbt werden]t groͤſſer vnd wyrdiger/ dann die burgerlichen g[dye 

mit virnunfft vnnd rath yhm hauß geſchehen]t achten.    So woͤllen wyr 

ſolliche maynung verwerffen/ vnnd iſt ware/ vil leüt/ vnnd allermeyſt dye 

großmuͤtigen/ haben dick auß begirde vppiger gloria/ krieg vnnd ſtreyt ge⸗ 

ſuͦcht/ vnd als vaſt ſie/ ʒů Ritterlicher vbung geſchickter/ ſo vil deſter begy⸗ 

riger/ ſeyn ſy darʒuͦ geweſt.  Woͤllen wir aber dye rechten warheyt erken̄en 

ſo ſeyn vil Burgerlicher ding/ groͤſſer vnd klaͤrer/ weder dye ſtreytbaren/ er⸗ 

ſchynē/ Wan̄ wiewol der ſtreitbar Fürſt Themiſtocles billich gelobt wirt 

                                                                                                                            Als 

Als dann die inſel Salamis/ ſeinn allerklerſte vberwindung/ die er wider 

Perſem einen künig der Perſarum behielt beʒeugt/ darumb auch ſein nam/ 

ſcheinbarer/ weder des Burgerlichen mans Solonis/ geacht wirt/ danneſt 

iſt jm rechtenn grund der rath Solonis (damit er die vierhundert altenn 

Ratherren ʒů Athen auffſetʒt) nit minder ʒů ſchaͤtʒen. So doch die geſchicht 

gemelts Themiſtoclis/ den von Athen allein auff ein mal/ Aber der rat So 

lonis/ ſolcher ſtat/ ʒů behaltung jrer loblichen ſatʒung gewonheit vnnd ſyt⸗ 

ten/ alwegen nutʒ geweſt iſt.    Es hat auch Themiſtocles/ nichts gethan/ 

damit er gemelten rat Solonis geſteweret. Aber Solon/ iſt dem Themi⸗ 

ſtocli vaſt hilflich geweſt/ Nach dem ſein behabter ſyge/ auß gemeltem Rat 

Solonis (den von Athen gegeben) geuolget.   Dergleichen wir von dem 

ſtreitbaren Fürſten Pauſania vnd Lyſandro ſagen mügenn/ Wan̄ wiewol 

mit den ſelben loͤblichen geſchichtenn/ das reich der Lacedemonier/ breytter 

vnd weytter gemacht iſt. So ſein ſie doch den ſatʒungen vnd ʒuchtenn/ des 

Burgerlichen weyſen mans Lycurgi/ gantʒ vngemeß.  Dann durch die ſel 

ben ſatʒungen/ haben Pauſanias vnd Liſander/ deſter vnderthenigere vnd 

menlichere heere gehabt. Vnd do ich noch ein kindt/ was der trefflich Bur⸗ 

gerlich man/ Marcus Scaurus/ von dem Streytbarenn Caio Mario nit 

vberwunden/ auch als ich nachmals inn gemainem nutʒ regieret/ Quintus 

Catulus/ dem ſtreytbaren Cneo Pompeio/ noch nit entweychen. 

Wann die waffen ſein klein vnd vnnutʒ im feld/ ſo nit guͦter rat im hauß iſt. 

    Vnd der Affricanus ein vbertrefflicher hauptman/ hat in ʒerſtoͤrung der 

ſtatt Numantia/ dem gemeinen nutʒ nit mehr/ dann damals der einig man 

Publius Naſica (do er Tyberiū Gracchū ertoͤdter) geholffen/ Vn̄ wiewol 

ſolche des Publij Naſice geſchicht/ nit allein heußliche betrachtung/ ſonnder 

auch ſtreytbar hendel (die mit gewalt vnd der hand volbracht ſeind) beruͤ⸗ 

ret/ Noch dann ward es/ mit burgerlichem rat/ on ein heer gethan.   Vnnd 

iſt hierinnen allerbeſt das mich gewonlich (als ich hoͤre) die vnfrummen vn̄ 

neidigen ſtraffen/ das ich geſagt habe/ die waffen ſollen entweychen dē fryd 

ſamen kleid/ vnd der lorber krantʒ ſol beuor geben der wolredeten ʒungenn/ 
g[Das iſt nit allein die gemeinen kriegsleut/ Sonder auch die groͤſten ſyg⸗ 

hafften hauptleut/ die nach gewonheit der Roͤmer vnder den Lorber krentʒ 

en triumphierten/ vnd dabey bedeut werden/ ſollen den frum̄en weyſen vn̄ 

fridſamen regierern vnd ratgeben volgen/ vnd die forderſten eer geben]t 

Vn̄ das ich der andern die loͤblich regiertē/ geſchweyg.   Muſten dann nit 

(do ich den gemainē nutʒ regiert) g[vn̄ Catilinā mit aller ſeiner geſellſchafft 

vertilget]t Die waffen dem fridſamen kleid entweichen/ vnnd doch keinn 

ſchwerere/ hertere verderblicheit vnd groſſer haß/ in gemainem nutʒ nie ge⸗ 

weſt iſt/ Noch dennoſt ſeind durch meynen radt vnd fleiß/ die waffen/ ſch⸗ 

 
 
 
 
 
 
 
 
Ein annder 
Exempel. 

 
Aber ein Ex 
empel. 

 
 
 
 
 
 
 
 
 
 
Von Swech 
der waffenn 
on guͦtē rate 

 
 
 
 
 
 
Gleichnuß/ 
wie die ſtreit 
barenn/ den 
fridſamenn 
weichen ſol/ 
len/ 

nell auß den henden vnnd gewalt/ der ſelben aller freuenlichſten burger/ ge 

fallen/ Was ſachen ſeind ye ſo groß in ſtreytten geſchehen? Vnd was ſyges/ 

iſt diſer geſchicht ʒůgleichen? 

                                                                                                                          Lieber 

    Warumb 
ſich Cicero 
ſelbſt ruͤmen 
müge 

 
 
 
 
 
Wie das er⸗ 
ber mit dem 
gemuͦth vnd 
nit dem leib 
volbracht 
wirt 

 
Wie der ley 
be ʒuͦ vben 
ſy 

 
 
 
 
 
 
 
    Von nutʒ 
eyns todten 
radt 

 
 
 
 
 
 
    Rechten 
krieg nit auß 
ʒagheit flye⸗ 
hen 

Lieber ſon Marce/ gegen dir/ als dem/ dem die Erbſchafft meyner Eer⸗ 

lichen geſchicht/ in der nachuolg/ gepürt/ mag ich glorijeren.    Darumb ſag 

ich dir/ das Gneus Pompeius/ der in ſtreytbaren ſachen vaſt vbertreffen⸗ 

lich/ mir bey viler gehoͤrde ʒůgeben vnd geſprochen hatt/ Wo es on mich ge⸗ 

weſt/ ſo hett er des dritten triumphs nit erlanget/ Dann wo dye boͤſen (als 

Catilina) vberhand genommen/ ſo were keyn ſtatt geweſt/ daran er ſeynes 

triumphs het gebrauchen künden.    Darumb ſeindt dye heüßlichen kreffte 

vnnd ſtercke/ nit mynder/ weder die ſtreytbaren ſachen/ in welche auch vil 

mehre fleyß vnd arbayt/ dann in die ſtreytbaren ding ʒuͦſetʒen iſt. 

Fürwar das Erber/ das wir auß vbertreffelichem vnd hohem gemuͤt ſuͦch 

en/ wirt mit krefften des gemuͤts/ vnnd nit des leybs/ volbracht.    Vnd 

iſt der leyb alſo ʒů vben/ damit er dem radt der vernunfft/ vnderthaͤ⸗ 

nig/ vnnd in volbringung gůter geſelſchafft vnnd arbayt/ leydelich 

vnd vermügelich ſey. Aber die Erberkeyt (dauon wir reden) iſt 

allein geſetʒt/ in ſorg vn̄ gedancken des gemuͤts/ Deßhalben die 

die anheymiſch/ mit vernunfft vnd radt frydlich vnd gemein 

nutʒig handeln/ nit mynder/ dan̄ die ſtreyteten/ nutʒ ſchaf 

fen/ vnd ſeindt auß jrem radt/ die kryeg offt nit vnnd 

dick angenommen worden/ Als der dritt ſtreyt mit 

den von Carthago (der auß dem radt Marci 

Cathonis geſchaͤhe) des anʒeygung gibt. Es 

iſt auch die wirde genants Cathonis/ do er 

tod was/ nutʒ geweſt. g[Wann er riete 

den Roͤmern in ſeynem leben/ wye ſie 

Carthaginem ʒerſtoͤreten/ das lang 

nach ſeinem tod geſchach]t Darūb 

vernünfftige erkentnus/ vil mer 

wedꝰ die manheyt des ſtreyts 

ʒuͦbegeren iſt.  Doch ſollē 

wir den kryeg/ nit mehr 

vmb verʒagheit/ dan̄ 

von nutʒ wegen 

fliehen. 

                                                                                        Ein 

Ein groß gemuͤt/ ʒů yederʒeit/   Ʒimpt/ das er nit ʒů grauſam ſey. 

Soll ſuͦchen/ waren frid/ im ſtreyt.   Wol krieg vnd ſtreyt/ hat vil gefer/ 

Doch wen der ſig macht ſorgē frey/  Nochmer/ iſt boͤſer ʒwangkſal ſchwer. 

[Holzschnitt] 

Alſo ſoll man kriegen vnd ſtreyten/ das darinnen nichts anders/ dan̄ frid 

geſuͦcht werde/ vnd die eines ſtarcken vnd ſtaͤten gemuͤts ſeind/ Sollen inn 

harten widerwertigen ſachen/ nit betruͤbt/ auch (dem ſprichwort nach) dye 

ſchwanckelten vnd ʒweyffelhafften/ auß forcht vnd angſt/ von den ſtaffeln 

der erberen fürnemen nit gewendt werden/ Sonder ſich vbertrefflichs ge 

muͤts vnd rats gebrauchen/ vnd von der vernunfft nit weichen.   Vnd wie 

das ſelbig eines groſſen gemuͤts/ alſo iſt auch das/ einer groſſen vernunfftt/ 

die ʒůkünfftigen ding mit der gedechtnuß ʒůbegreyffen/ Vnd ʒeitlich ʒůuor/ 

Was in beden theylen g[glücks/ vnd vnglücks]t ʒuͦfallen mag/ ʒuͦbetrach⸗ 

tenn/ damitt ſych inn kaynen weg begebe/ das geſagt werd/ ich hette das nit 

gemaint. 

                                                                                                              D               Vnnd 

Wie man 
kriegen vnd 
ſtreyten ſoll 

 
 
 
 
Wie die kūff 
tigen ʒweifel 
glücks vnd 
vnglücks mit 
ſollē bewart 
werden. 

Von ſtraffe 
durſtiger/ 
feuenlicher 
krieger 
    Wann dye 
that ſchnoͤ⸗ 
der dienſt⸗ 
parkeyt [fuͤr⸗ 
ʒuͦſetʒen ſey 
Weß vnnd 
wie in erob⸗ 
erten Sigen 
ʒuͦuerſchonē 
ſey. 

Vnd ſolche obgemelte ding/ ſeind dye werck/ eynes groͤſten hohen gemuͤths 

das ſein vertrawen in rat vnnd vernunfft/ ſetʒt.   Aber freuenlich im ſpytʒ 

des ſtreyts ʒů ſeyn/ vnnd mit der hand ʒů fechten/ iſt ein durſtig/ grymmig/ 

grawſam ding/ vnd den wercken der vnuernünfftigen thyer ʒuͦuergleychen 

Doch wann ſolchs dye ʒeyt vnnd notturfft erheyſcht/ iſt fechten/ vnnd auch 

der leyblich todte/ ſchnoͤder dienſtbarkeyt fürʒuͦſetʒen.   Vn̄ von ʒurſtoͤrūg 

der ſtett/ iſt vaſt ʒuͦbetrachten/ das damit nichts freuenlichs vnd grawſam 

lichs geſchehe.   Wann das gehoͤrt ʒů eynem großmuͤtigen man/ ſo der ſige 

erlangt/ das die ſchuldigen geſtrafft/ die vnſchuldige gemaynde beſchyrmet 

vnd in allem ʒůfall des glücks/ die rechten vnd Erbarn ding gehalten wer⸗ 

den/ Aber wye (als vorgeſagt) bey jr vilen/ die ſtreytbaren ding/ den Bur⸗ 

gerlichen fürgeſetʒt. Alſo findet man auch etliche/ bey den/ hynderliſtige be⸗ 

tryegliche raͤthe vnnd fürſchlege/ groͤſſer vnd klaͤrer/ weder die Erbarn vnd 

wolbedachten/ gehalten werden. 

 

Durch diſe gleychnus/ merck hiebey/  Thů nichts ʒů ʒaͤgklich/ noch ʒů frey 

Wann krieg vnd ſtreyt/ ʒů wagen ſey.  Gemeynem nutʒ verſaltʒ keyn prey. 

[Holzschnitt] 

Die flucht 

Die flucht der faͤrligkeit/ iſt mit nichte ʒůthůn/ auf das wir nit forchtſam vn̄ 

vnſtreytbar geacht werden/ Aber dagegen iſt nichts thoͤrlichers/ dan̄ ſich on 

redlich vrſach in gefaͤrligkeit ʒůbegeben.    Darumb im anfang der faͤrlig⸗ 

keit/ iſt der ertʒt gewonheit nachʒuͦuolgen/ die ʒů liderlichen kranckheiten ley 

chte ertʒney gebrauchen/ vnd ʒů den ſchweren ſiechtagenn/ ſorgfeltige vnnd 

ʒweyffenliche ertʒney ʒůthůn/ geʒwungen werdē.  Es iſt auch in der ſtille 

des Moͤres vngeſtuͤmigkeit ʒůbegeren/ ein eygenſchafft der vnſin̄igen/ Ab⸗ 

er wider ſolche vngeſtuͤmigkeit (es ſey womit das woͤll) hilf ʒůthůn/ gebürt 

den weiſen/ vnd geʒim̄et ſich in yetʒgemelten ʒweiffelichen faͤrligkeiten/ So 

vil mehr guͦter auß dem geladen benoͤtigten ſchiff ʒůwerffen/ als vaſt dʒ ʒů⸗ 

behaltung deines lebens/ (das alle ander guͤter vbertrifft) die not erfordꝰt. 

    Die vbung gefaͤrlicher ding/ betreffen eins teils allein die/ die ſich ſolcher 

gewagten ſachen vnderſtehen/ Aber andere beruͤren den gemeinē nutʒ/ So 

werden ʒůʒeiten von behaltung wegen/ des lebens vnd der eere/ vn̄ bißwei 

len vmb andere erlangung willen/ gefaͤrliche werck gewaget.   Doch ſollē 

wir die faͤrlichkeit in vnſern ſelbſt ſachen geringer/ dann ſo die den gemeinē 

nutʒ betreffen/ bewegen/ Wir ſollen auch fleyſſiger vnnd bereyter/ vmb die 

eere vnnd glori/ dann vmb andern nutʒ ſtreyten.    Es ſeind vil erfunden 

worden/ die nit allein bereit waren/ gelt vnd gůt vmb des vatterlands wil⸗ 

len/ darʒů geben/ Sonder auch für daſſelbig/ jr leben ʒuͦſetʒen/ vnd danneſt 

den allerminſten ſchaden/ jrer eeren (vnangeſehen ob der gemein nutʒ das 

erfordert) nit thuͦn wolten. Gleicher weyß als Calciades ein hauptman dꝰ 

Lacedemonier/ im ſtreyt Peloponnenſiaco g[den die voͤlcker Pelopon̄en⸗ 

ſes mit den von Athen auß anraitʒung der Lacedemonier theten]t geſpürt 

warde. Wann wiewol der ſelbig hauptman dauor vil gůter geſchicht gethō 

ſo verſchüttet er es doch ʒům letʒten alles damit/ das er den ſeinen die jhme 

von den inſeln Arginuſis vngeſtritten/ hinderſich ʒůſchiffen ritten/ nit vol 

get/ ſonder antwort gabe/ ob die Lacedemomier vil ſchiff verluren/ ſo moch 

ten ſie wol andere kauffen/ aber er künt vnd mocht/ on groſſe vnwiderbring 

liche ſchād nit fliehen g[domit er alſo auß eygener vbericher hoffart nit klai 

nem verluſt vrſach gabe]t  Vnd fürware/ das wʒ ein mittelmaͤſſige plag 

der Lacedemomier/ Vnd ein gantʒe verderblich plag was das/ do der Cleā⸗ 

brotus/ ein fürſt der Lacedemonier/ verdechtligkeit ʒůuermeyden/ mit dem 

Epaminunda freuenlich ſtrit/ dadurch die gantʒ macht der Lacedemonier 

ʒuͦrſtoͤrt ward.   Aber der edel Roͤmer Quintus Fabius Maximus (von 

dem vns der Poet Ennius ſchreibt) hat mit harrung vnd verʒiehunng des 

ſtreyts/ das Roͤmiſch gůt widerbracht g[wann als Hannibal gantʒe wel⸗ 

ſche land ʒůſtoͤrt het/ vn̄ den Roͤmern vil ʒů mechtig was/ ʒohe jm der genāt 

Quintus Fabius entgegen/ vnnd wann ſich Hannibal ʒům ſtreyt ſchicket/ 

Gleichnus 
vō wagnus 
im ſtreyt. 

 
 
 
Wann vnd 
wie gefärli⸗ 
che ding ʒuͦ 
wagen ſeind 
vnd wan̄ nit 

 
 
 
 
 
 
 
Vnſer ſelbſt 
färligkeit grī 
ger wedꝰ des 
gemeinē nutʒ 
ʒuͦwagen. 
Das etliche 
yr leben vn̄ 
nit yr ere für 
das vatter⸗ 
land ſetʒen 

 
    Ein gleich⸗ 
nuß von eer 
geitʒigkeitt. 

 
 
 
 
 
 
 
 
Ein andere 
gleichnuß 
vō vberiger 
etc. 

 
Von lob vn̄ 
nutʒ eines 
härrigen lāg 
ſamē Roͤmi⸗ 
ſchen haupt 
mans. 

machet ſich Quintus Fabius mit ſeinem heere von dannen/ dann er merck 

et/ das jme Hannibal ʒuͦ mechtig was/ vnd thet ſolchs ſo dick/ biß er jne ʒū 

letʒſten an ein ort ſeines vorteils (do er mit jme ſtritte) bracht/ den ſig vnnd 

                                                                                                      D       ij              alſo 

Den nutʒ hoͤ 
her dan̄ thoͤ 
rete red ach⸗ 
ten 

 
 
 
Von den die 
gmeinē nutʒ 
auß forcht 
nit melden 
doͤrffen 

alſo mit vernunfft/ vn̄ nit durch verwegenheyt/ das Roͤmiſch reych behielt 

Vnd wie wol das Roͤmiſch volck ſolliches verʒugenlichen ſtreyts halb offt 

wider genanten Quintum murmelt/ ſo achtet er doch ſolch geruͤcht/ nit hoͤ⸗ 

her/ dann das heyl des vatterlands/ Darumb ſein glori vnd ehre/ deſter 

klaͤrer vnnd ſcheynbarer iſt/ dagegen die geſchlecht der vbertrettung 
g[in geſuͦchter eygener vppiger gloria]t ſeynd nicht alleyn in 

ſtreytbaren/ ſonder auch in Burgerlichen ſachen ʒuͦuer⸗ 

meyden.  Aber es werden etlich funden/ dye des 

gemainen nutʒ beſtes/ auß forcht/ neyds/ vn̄ 

haß/ nit melden doͤrffen g[Welche vn 

ʒymliche forcht/ doch billich/ key⸗ 

nen rechten man/ bewe⸗ 

gen ſolle]t 

 

 

Als boͤßlich ſolcher vormundt thůt/  Nit minder/ du regierer ſtrauchſt/ 

Der ſtylt von ſeynes pflegkinds gůt.  So du gemeynen nutʒ myßbrauchſt. 

[Holzschnitt] 

Fürwar 

Fürware die/ die gemeinem nutʒ fürgeſetʒt ſeind. Sollenn ʒwey gepot/ des 

Philoſophi Platonis/ halten.   Für eins/ das ſie die burger beſchirmē/ auch 

alle yr arbeit ʒům gemeinen nutʒ ordnen/ vnnd in ſolchenn gemeinnutʒigen 

ſachen/ jres eigen nutʒ vergeſſen. Ʒům andern/ das ſie den gantʒen gemainen 

nutʒ/ vnd nit eins teils/ vnd eins teils nit beſchirmen.   Aber gar wenig hā 

deln/ gentʒlich/ die gemeinen ſache/ Vnd welche alſo/ eins theils der Burger 

rathen/ vnd den andern theil verſaumen/ bewegen/ die allerverderblichſten 

ſache/ Als ʒwitrechtigkeit vnd auffruͦre/ in der Stat/ wann darauß volgtt/ 

das etliche dem gemainen volck/ vnd andere den gewaltigſten gehelen/ da⸗ 

uon dann bey den ʒů Athen/ Auch in vnſerm gemainen nutʒ/ nit allain auff⸗ 

lauff/ ſonder auch ſchedliche burgerliche ſtreit entſprungen ſeind/ Darumb 

yetʒogemelte laſter/ ein trefflicher vnd ſtarckmuͤtiger burger/ der der herſch 

ung wirdig iſt/ fliehen vnd haſſen/ vnd ſoll ſich dem gemeinen nutʒ gantʒ er⸗ 

geben/ vnd nit groſſe reichtumb oder gewalt ʒů vberkom̄en/ trachten/ ſondꝰ 

den gantʒen gemainen nutʒ alſo beſchirmen/ das er einem yeden rathe vnnd 

helffe.   Wan̄ gleicher weiß/ als den vormündern/ mit ſolchen befolhen 

guͤtern/ jren pflegkinden/ vnd nit jne ſelbſt ʒů nutʒ/ ʒůhandeln gebü 

ret/ Alſo ſoll auch die gemein regierung ʒů gemeinem/ vnd nit ʒů 

des regieres nutʒ geſchehē/ Ein regierer ſoll auch niemant mit 

falſchem laſter/ weder in neyd oder in haß verſagen laſſen. 

Vnd der gerechtigkeit vnd erberkeit (vngeacht ob er etli 

che ſchwerlich domit erʒürnt) ſo gentʒlich vnd veſtig⸗ 

klich anhangen/ das er ee des todes/ dan̄ verlaſſunng 

obgeſagter gemeinnütʒiger dinng begere/ g[Für⸗ 

war es iſt ſich nitt klein/ ſonnder auff das hoͤchſt 

ʒuͦuerwundern/ vnnd dauon ʒůbeſſeren/ das 

der genannt Cicero/ vnnd anndere frumme 

heydenn/ gerechtigkeit vnnd tugennt/ hoͤ⸗ 

her dann jr lebenn/ vnd alle ʒeitliche an 

fechtung/ gewegenn habenn/ Gott 

verleyhe vnd gebe/ das wir Chri 

ſten/ im liecht vnnſers warenn 

glaubenns/ der geleychenn 

auch thůn/ vnnd dadurch 

nicht allainn yrrdiſche/ 

ſondꝰ auch ewige him 

liſche Ehre vnnd 

belonunng er⸗ 

 
Jn gemeinē 
nutʒ das ey⸗ 
gen vergeſ⸗ 
ſen 

 
    Partheyli 
cher regierer 
ſchedligkeyt. 

 
 
 
 
 
 
 
 
 
Vergleichūg 
des regierers 
vnd vormū⸗ 
des 

                                                                                 D    iij        Verfuͤgter 

Verfuͤgter ſtraff/ des gelts vnd peyn/  Wer ſtrafft auß ʒoren/ vnuerſchult/ 

Sol lieb/ on haß/ die vrſach ſeyn.     Wirt ſelten lang/ on rach gedult. 

[Holzschnitt] 

 
 
 
 
 
Von den dye 
in ratſchla⸗ 
gung des ge 
mainen nutʒ 
ſtreytig ſeyn 

 
Von ʒuͦuil 
ʒorns wyder 
die feynd. 

 
 
 
 

Vonn vnbe⸗ 
ſcheidem an 
ſuͦchen 

    Die vbermaͤſſige begyrde vnd ʒwanck der eere/ iſt vaſt arm vnd durſſtig 

Dauon dann Plato klaͤrlich geſchriben hat/ do er ſpricht/ die die ſich ʒweyen 

vnd ʒancken/ welcher billicher den gemainen nutʒ regieren ſol/ die thuͦn gley⸗ 

cherweyß/ als ſo die ſchifleut kryegen/ welcher aller billichſt das ſchiff regier 

    Der ſelb Plato/ hatt auch gebotten/ das wir die/ die waffen wider vns 

tragen/ vnd nit die/ die vns mit jren Raͤthen/ in der beſchirmung des gemey 

nen nutʒ entgegen ſein/ für feynd halten ſollen/ Als dann etwa ʒwyſchen dē 

Affricano vnd Quinto Metella g[Der yeder die ſach gůt gemeynet]t on 

allen haß/ ʒwytraͤchtigkeyt was. Es ſeynd auch die nit ʒů hoͤren/ die in der 

geſtalt der großmuͤtigkeyt/ ʒů vil beſchwerlich/ wyder die feynd ʒürnen/ vnd 

iſt eynem redlichen groſſen mann/ nichts loͤblichers/ dann ſaͤnfftmuͤtigkeyt 

vnd vermeydung des ʒorns/ Vnd ſoll ſonderlich bey freyen voͤlckern/ dye in 

gleychem rechten leben/ vnnd eyn theyl nit mehr/ weder der ander iſt/ Dye 

ſaͤnfftmuͤtigkeyt für dye hoͤhe des gemuͤts/ geuͤbt werden.    Vnd das wyr 

auch nit vber die/ die ʒů vnrechter ʒeyt kommen/ oder vns vnweyßlich biten 

ʒürnen/ noch in vnnütʒe/ haͤſſige/ ſchnoͤde geperd/ vnd vngedult fallen. Doch 

                                                                                                                                iſt die 

iſt die ſaͤnfftmuͤtigkeit alſo ʒů loben/ dʒ danneſt dabey ſtrenger noturfftiger 

gerechtikait (on die keyn Regiment beſteen mag) in gemeinē nutʒ nit māgel. 

    Aber alle peinigung vnd ſtraff/ ſoll emperen vngerechtigkeit vnnd nit ʒů 

des ſtraffers vorteil/ ſonder ʒů dem gemeinen nutʒ geſchehen. Es iſt auch ʒů 

uerhuͤten/ das die pein/ nit groͤſſer/ dan̄ die verſchuldung ſey/ vnd vmb gley 

che vbertretung/ nit erliche/ vnd etliche nit/ fürgenom̄en vnd geſtrafft wer⸗ 

den.   Der ʒorn wirt allermeiſt in der ſtraff verbotten/ wann welcher ʒor 

nigklich ſtrafft/ man (als den Philoſophis Peripateticis gefelt) die mittel/ 

ʒwiſchen ʒuͦuil/ vnd ʒů wenig/ nit halten/ Vnd ich wolt doch/ das die ſelben 

Philoſophi/ in erlichen fellen/ den ʒorn/ als nutʒlich oder natürlich/ nit lobtē 

Dan̄ fürware/ der ʒorn ſoll in allen ſachen vermyden werden/ Darumb iſt 

ʒůhoffen/ das ſich diſe regierer/ den loͤblichen ſatʒungen vnd dem rechten/ ge 

leich halten/ die nit durch ʒorn/ Sonder auß der billigkeit/ ʒů der ſtraff vnd 

peynigung bewegt werden. 

Jn der guͦt⸗ 
tigkeit gere⸗ 
chtigkeit nit 
verlaſſen. 
Von orden⸗ 
lichen vnnd 
vnordenlich 
en ſtraffen 
Vbertretūg 
dꝰ ſtraff auß 
ʒorn. 

Als wilde pferd/ dauō man ſpricht/  Dē gleich/ wen thumer můt verkert/ 

Durch arbeit werden abgericht.  Vil gůter vbung tugent lert. 

[Holzschnitt] 

    Wir ſollen in glückſamen ſachen/ die vns nach vnſerm willen/ ʒuͦflieſſen 

mit groſſem fleiß/ die hochfart/ den ſtoltʒ/ vnd verachtung/ fliehen/ Wan̄ in 

widerwertigen vnd glücklichen dingen/ iſt vnmaͤſſigkeit ein leichtfertigkeit. 

    Aber in allem leben/ vnd ʒů aller ʒeit/ es ſey inn glück oder widerwertig⸗ 

keit/ ein gleich gemuͤt vnd angeſicht ʒuͦbehalten/ iſt vaſt loͤblich/ als wir dan̄ 

von dem Socrate vnd Gaio Lelio fynden g[die ſo ſtets gemuͤts vnd vn⸗ 

uerwandts angeſichts geweſt ſeind/ das an jhrer geſtalt weder traurigkeit 

oder froͤligkeit verſtanden werden mochte]t Künig Alexander hat ſeinen 

vatter Philippum/ den Künig in Macedonia/ in groſſen lobwirdigen tha⸗ 

ten/ Aber der ſelbig vatter/ den ſune/ in menſchlicher guͤtigkeit vbertroffen/ 

                                                                                               D    iiij               Deßhalb 

 
 
 
 
 
Von gleych⸗ 
nuſſenn inn 
glück vn̄ vn 
glück en vn⸗ 
beweglich ge 
muͤt ʒuͦ habē 

Ein gleych⸗ 
nus wie glü⸗ 
ckliche wilde 
menſchen ge 
ʒämpt wer⸗ 
den ſollen 

 
 
 
 
 
 
Von ſchmey 
chleren 

Deßhalb iſt genanter Philippus/ auß ſeyner ſaͤnfftmuͤtigkeyt/ alle ʒeyt groß 

geacht/ vnd der Alexander g[vmb ſeyner grawſamkeit vnnd trunckenheyt 

willen]t offt der aller ſchnoͤdeſt geweſt/ Darumb leren vnd vermanen dye 

wol/ die gebietten/ das wir vns ye hoͤher vnd groͤſſer wir ſeind/ deſtermehr 

demuͤtigen ſollen. Der Philoſophus Pannecius ſpricht/ wye ſeyn diſcipel 

Affricanus ein ſprichwort het/ das man die můtwilligē pferd/ durch empſi⸗ 

ge arbeyt der krieg ʒaumet/ vnd gebrauchlich machet. Solcher maſſen ſollē 

die freuenlichen glückſamen menſchen/ durch vil vernünfftiger arbeyt vnnd 

lere/ ʒů erkentnus menſchlicher gebrechligkeyt/ vn̄ verwandlung des glücks 

abgericht werden/ vnd in glückſamen dingen/ iſt allermayſt rats der freünd 

ʒů gebrauchen/ vnd ʒůuolgen/ wann die ſelben/ als dann mehr/ dann ʒů an⸗ 

dern ʒeytten ʒůachten ſeind g[auch künfftiger geferligkeyt ʒů fürkommen/ 

vil baß weder auß gegenwertigem verdyfften vngeuell/ rathen vn̄ helffen 

künden]t  Vnd iſt vaſt ʒůuerhuͤtten/ das wir nit ʒů hoͤren vnd nachuolgen 

den ſchmeychleten liebkoſern/ dann wyr darinnen lyederlich alſo betrogen 

werden/ das wir vns ſolches lobs g[vnangeſehen ob das nit mit der war⸗ 

heyt geſchicht]t wyrdig beduncken/ Darauß/ ſo alſo die menſchen/ von vp⸗ 

piger eygner meynung vnd ſchmeychlerey/ ſtoltʒ gemacht ſeindt/ vnʒalbare 

laſter erwachſſen/ vnd als die die in den aller groͤſten yrtthumen leben/ bil⸗ 

lichs geſpoͤts warten/ damit yetʒo von diſer materi genůg geſagt ſey. 

 

Regierung/ vnd Philoſophey/    Die obgemelten/ alle drey/ 

Auch wer ſeyns guͦts gebrauchet frey.    Der tugent/ mügen wonen bey. 

[Holzschnitt] 

Es iſt 

Es iſt dafür ʒůhaltenn/ das die groͤſtenn ding/ die einem großmuͤtigen ʒů 

ſteen/ durch die regierer gemeines nutʒ gehandelt werdenn/ darumb das jr 

Regiment vilen ʒůgehoͤrt/ vnd ſich weit erſtreckt.    Doch iſt ʒůwiſſen/ das 

etwa vil geweſt/ vnnd noch ſeind/ die mit einem groſſen gemüt/ ſich des ge⸗ 

meinen nutʒ entſchlagen/ vnd ruͤwig gelebt haben/ der dann eins theils (als 

die Philoſophi) groſſe ding erfaren wolten/ vnd ſich von jren eigen guͤttern 

enthielten/ Die andern enthalten ſich in einem mitteln ſtand/ ʒwiſchen den 

Philoſophis vnd den/ die den gemeinen nutʒ regieren/ frewen vnd erluſtigē  

ſich in jrem eygen gůt/ daſſelb ſie auch durch vernunfft g[als ſie wol thůnn 

künnen]t mit aller ʒimligkeit meren/ ſchlieſſen auch von dem gebrauch ſolch 

es jres gůts/ jre geſipte freunde nit auß/ ſonder theilen das/ ſo es die noturft 

erfordert mit jnē/ vnd dem gemaynen nutʒ.     Solchs gůt/ ſo das recht/ 

vn̄ nit boͤßlich gewunnen iſt/ vil leuten/ vnd ſonderlich den/ die des wirdig 

ſeind/ mitgeteylt/ Auch durch ʒymliche vrſach/ fleyß vnnd ſparunng gemert 

werden/ vnnd doch jn allweg/ rechter miltigkayt mere/ dann boͤſer begirde/ 

gehorſam ſein ſoll. Vnnd welcher vorgemelte ding helt/ der lebt dapfferlich/ 

großmuͤtigklich/ getrewlich/ vnd freuntlich/ vnder den menſchen. 

 
 

Warūb ſich 
etlich groß 
muͤtige ge⸗ 
meines nutʒ 
loͤblichen ent 
ſchlagen ha⸗ 
ben. 

 
 
 
 
Von loͤblich 
er außteilūg 
eigens guͦts. 

 

Wer ſich will machen mackel frey/ Vnd wie kein tugent/ des embiert/ 

Schaw hie was ʒier vnd vnʒier ſey.  Das warlich alle menſchen ʒiert. 

[Holzschnitt] 

Nun folgt 

Von der er⸗ 
ſten gemey⸗ 
nen ʒyer 

 
 
Von der an⸗ 
dern ʒyere 

 
 
 
 
 
 

    Nun volget hernach von dem theyl der Erbarkayt/ darinne die ſcham/ 

ʒüchtigkeyt/ maͤſſigkeyt/ vnd alle ſtillung des betruͤbten gemuͤts/ als ein ʒie⸗ 

rung des lebens/ auch ein maß aller ding/ geſehen wirt/ vnnd in diſem theyl 

der Erbarkeyt/ wirt die loͤblich ʒyerheyt (ʒuͦ latein Decor/ vnd ʒuͦ Kriechi⸗ 

ſcher Prepon genant) behaltē/ die ſolcher krafft iſt/ das ſie von dem erbern 

nit geſchyden werden mag/ dann alle ʒyerheit iſt Erbar/ vnd das/ das Er⸗ 

ber iſt/ das iſt auch ʒyerlich. Aber was vnderſcheid/ Erbarkeyt vn̄ ʒierheyt 

hat/ mag durch vernunfft leichtlicher verſtanden/ weder außgelegt werdē. 

Wann alles das ʒierlich iſt/ erſcheynet ʒů forderſt Erbar/ vnd nit allein auß 

diſen hie geſagten/ ſonder auch in den vorgemelten dreyen theylen (als für⸗ 

ſichtigkeytt/ gerechtigkeyt/ vnd ſtercke) fyndet ſich offenbare/ was ʒyer⸗ 

lich iſt/ Dan̄ gebrauchung der vernunfft/ weyßlich reden/ betraͤchtlich in al⸗ 

len ſachen wircken/ die warheyt anſehen/ auch alle gerechte ding/ ſeynd ʒier 

lich.  Vnnd dawider/ betrugk/ yrren/ weychen von der warheyt/ verlaſſen 

die vernunfft/ vnd gefangen im gemuͤt/ iſt vnʒyerlich/ Vn̄ als vaſt eyn ding 

gerecht oder ſchnoͤd iſt/ ſouil wirt es auch dem ſelben nach/ ʒyerlich oder vn⸗ 

ʒyerlich bewert. Deßgleichen ſich ʒier gegen rechter großmuͤtigkeit helt/ dan̄ 

was maͤnlich vnd großmuͤtigklich geſchyhet/ wirt eynem groſſen man wol 

anſteent/ vnnd ʒyerlich/ Aber das widerwertig/ nach maͤnig ſolicher vber⸗ 

trettung/ vnʒierlich geacht/ Darumb gehoͤrt die ʒierheyt/ aller erbarkeyt ʒuͦ 

das alſo der vernunfft nit verporgenlich/ ſonder offentlich erſcheynet/ nach 

dem in eyner yeden tugent/ etwas gepürlichs/ das alleyn mit vernunfft/ vn̄ 

on wirckligkeyt (gleycherweyß als dye leiblich hüpſcheyt/ von der geſundt⸗ 

heyt (nit ʒu teylen iſt/ Dem allen nach/ wiewol ſich die ʒiere/ gemelter maſ⸗ 

ſen/ gantʒ vnd gar/ mit der tugent vermiſcht/ ſo mag doch da ʒwyſchen/ myt 

vernünfftiger betrachtung/ ein vnderſcheyd gemacht werden/ Vnd iſt dye 

ʒier ʒweyerley. Ʒum erſten/ ein gemeine ʒyer/ die in aller Erbarkeyt erfun⸗ 

den wirt/ vnd eynem yeden theyl der Erbarkeyt ʒůgehoͤrt/ Darnach volgt 

eyn andere ʒiere/ der erſten vnnderwürffig/ die auch bey eynem yeden theyl 

der Erbarkeyt ſein ſolle.   Aber die erſt gemain ʒiere/ gebürt ſich entlich al⸗ 

ſo außʒuͦlegen/ das das ʒierlich heiſt/ das menſchlicher vbertreffligkeyt (da⸗ 

durch der menſch natürlich von andern thyeren geſchyden) bequem iſt 

Das ander theyl der ʒiere (dye vorgemelter erſten gemeynen ʒyere vnder⸗ 

worffen) Sol man dermaſſen verſteen/ was der natur alſo gemeß iſt/ das 

es in beſcheydenheit vnd maͤſſigkeit/ mit anʒeygung der myltigkeit erſcheint 

das ſolchs ʒierlich ſey/ Vn̄ wiewol wir nit ſagen moͤgen/ das damit die Phi⸗ 

loſophi/ den Poeten (dauon an einem anderen ort vil gemelt werden ſolle) 

nachuolgen/ So ſprechen wir doch/ das die Poeten (ſo ſie in jren gedychten 

worten/ vnd wercken/ yeder perſon jr ʒůgehoͤrung geben) auch ʒyer halten. 

Von haß d  ꝯ
geforchten 

Dann ob von eynem Poeten/ dem Künig Eaco odder Mino (wye ſye von 

jne ſagten) in einem gedicht ʒůgeſchriben wurde/ Sie haben gehaßt/ da ſye 

geforcht haben/ aber du biſt ein grab deiner ſüne/ Solches wer vnʒyerlich/ 

Wann wir wiſſen/ das die ſelben Eacus vnd Minos/ gerecht geweſt ſeynd 

darumb yhnen ſolliche rede ʒů ʒůlegen/ ſich nit geʒympt. 

                                                                                                                         Aber 

    Aber dꝰgleichn̄ von dem Tyrannen Atreo/ der ſeinē brůder Thieſti die ſü⸗ 

ne toͤdtet/ vnd jm die ʒůeſſen gab/ ʒů redenn/ iſt ʒierlich.   Dann es geʒimbt 

den gedichten der Poeten/ einem ſchalck/ ſchalckhaffte ding ʒuͦʒůlegen g[vn̄ 

ſo das volck in ſolchenn gedichten/ die eigennſchafft einer yeden perſon/ ordē 

lich vermerckt/ werdenn ſie mit ʒuͦſamen geſchlagen henden frolocken]t 

Dieweil wir nun vernemen/ wie die Poeten in jren ſchrifften/ das allein ge⸗ 

dicht ſeind/ ſolche ʒiere halten/ vnd mit fleiſſiger vnderſcheyd/ Was in jrenn 

ſchrifften einem yeden (nit allein den guͦten/ ſonder auch den boßhafftigen) 

bequem vnd ʒierlich ſein mag betrachten/ vnd die natur vnnſer perſon (die 

nit gedicht iſt) mit ſo groſſer threffligkeit/ vber andere thier/ mit vernunfft/ 

ſtetigkeit/ ʒüchtigkeit/ meſſigkeit/ vnnd ſchamhafftigkeitt begabt hat/ Auch 

vns/ die maß/ mit andern ʒuͦleben vnderweiſt vnd leret/ entſpringt darauß/ 

wie die ʒiere ʒů aller erberkeit vnd tugeten/ in gemein vnd ſonderheit gehoͤ⸗ 

ret/ auch wie weit ſich die außbreittet.   Wann gleicherweiß als die hupſch⸗ 

heit des leibs (So ſich alle glider mit rechter maß gegēeinandꝰ vergleichen) 

die augen mit luſt beweget/ Alſo auch/ ſo vorgemelte ʒiere/ in Menſchlichem 

leben vnd ſytten erſcheinet/ verurſacht mit yrer ordenlichen ſtettigkeit vnnd 

meſſigkeit/ die jenen/ bey den ſie alſo fundenn wirtt/ ʒů lobenn/ Dem allenn 

nach/ iſt den beſten vnd andern Menſchen/ einem yeden/ ſeinen tugeten/ die 

er hat/ gemeß/ eere ʒůbeweiſen.   Aber ander leut/ auch der ſelben gůtdunck 

en vnd hendel/ ʒuͦuerachten/ vnd ʒůuil von jme ſelbſt halten/ iſt mit allein ey⸗ 

nes ſtoltʒen/ ſonder darʒů eines leichtfertigen gemuͤts g[Fürter erklert Cice 

ro/ wie die ʒiere bey yeder tugent in ſonderheit ſtet vnd ſpricht]t Es iſt ʒwi⸗ 

ſchen der gerechtigkeit vnd ſchamhafftigkeit/ ein vnderſcheyd/ dan̄ dʒ ampt 

gerechter gepürlicher werck iſt/ das wir niemant freuelichen vergeweltigen 

So geʒimpt gepürlicher ſchamhafftigkeit/ niemant mit betrug ſchaden ʒů⸗ 

fuͤgen/ vnd in diſen obgemelten ʒweyen (als vorgeweltigung vnnd betrug 

ʒuͤuermeyden) die krafft der ʒiere/ allermeiſt vermerckt wirt/ durch diſe auß 

legung (acht ich) ſey/ was wir ʒierlich nennen/ wol vnd genůg verſtanden. 

    Des gebürlichen wercks erſter gemainer weg/ der von der ʒierheit ennt⸗ 

ſpringt/ furet vnd laytet vns/ ʒů der ainhelligkeit vnd behaltung menſchli⸗ 

cher natur/ Vn̄ ſo wir alſo der natur/ als einer fuͤrerin nachuolgen/ werden 

wir nimmer yrr geen/ Sonder der fürſichtigkeit/ dye von natur klare vnnd 

durchſichtig/ auch der gerechtikeit/ die menſchliche geſellſchafft wolgeſchickt 

macht/ vnd der ſterck des gemuͤts (darinnen die groͤſt krafft der tugentſtet 

nachuolgen/ vnd werden in diſem theil der tugent (von der wir hie diſputie 

ren) nit allain die wolgeſchickten geperd des leibs/ Sonder vil mehr die be 

wegligkeit vnd begirde des gemuͤts/ ſo die natürlicher vernunfft gleichfoͤrm 

lich ſein gelobt.  Nach dem aber ʒweyerley krafft/ des gemuͤts vnd dꝰ natur 

 
 
Vonn der 
ſchelck boß⸗ 
heit ʒuͦreden 

 
 
 
 
 
 
 
 
 
 
 
Gleichnus 

 
 
 
 
 
 

Von anderen 
verachtung 
vnd vil von 
jne ſelbſt hal 
ten 

im menſchen erfunden/ So wirt das ein theil/ in die begirlicheit (dauon die 

menſchen hin vnd wider bewegt werden) geſetʒt. 

                                                                                                                               Das 

Von ver ſyn 
lichen bewe⸗ 
gung vnnd 
der vernūfft 

    Vernunfft 
ſoll herſchen 
vnd begyrd 
yr vnderthā 
nig ſein 
Freuel vnd 
läſſigkyt ʒuͦ 
vermeyden. 
Das die be⸗ 
gird der ver 
nunfft vn⸗ 
derthänig 
vnnd nit ʒuͦ 
ſchnell oder 
treg ſey 

    Das ander theil/ ſteet in der vernunfft/ die vns/ was ʒuͦthuͦn vnd ʒů flie⸗ 

hen iſt/ leret.    Darauß erwechſt das die vernunfft in menſchlicher natur/ 

eyn herſcherin/ vnd die begirde/ jr vnderthaͤnig ſein ſoll.   Vnd ſol alle men⸗ 

ſchliche vernunfft/ freuel vnnd dürſtigkeyt/ auch hinlaͤſſigkeyt vermeyden. 

Vn̄ ſich die begyrde/ der vernunfft/ alſo vndergebē/ das ſie die ſelben nit für 

lauffe/ noch durch faulheyt odder kleinmuͤtigkeyt/ verlaſſe/ ſonder frydſam 

vnd von aller truͤbſaͤligkeit des gmuͤts/ abgeſondert ſey/ vnd nichts handel 

oder wircke/ dauon ſie nit bewerlich vrſach geben mag/ darauß alle ſtettig⸗ 

keyt vnnd maͤſſigkeyt erſcheynet.      Dann fürwar/ welliche begyrde ʒuͦ 

weytt außſchweyffen/ vnnd etwas ʒůbegeren oder ʒů fliehen/ ſich ʒuͦuil 

frewen/ die werden von der vernunfft nit genůg regiert/ ſonder vber⸗ 

tretten das recht end vnd maß/ verlaſſen vnd werffen von jne/ dye 

gehorſam vnnd vnderthaͤnigkeytt/ damit ſye von natürlicher 

ſatʒung der vernunfft/ gehorſam ſeyn ſolten/ dadurch nicht 

alleyn dye gemuͤth/ ſonder auch dye leyb der menſchen/ 

betruͤbt werden.  Vnd das mag wol/ durch die ange⸗ 

ſicht der ʒornigen/ vnnd die mit freüden/ luſt/ odder 

forcht/ gaͤhling vaſt bewegt/ vermercket werden/ 

wann ſich der ſelben aller angeſicht/ ſinne/ geper 

de/ vnnd geſtalt/ verwandelt/ Darauß ver⸗ 

ſtanden wirdt/ wye in dem gepürlichen 

werck/ alle begyrde ʒů halten/ vnnd 

ʒů ſtillen/ auch auffmerckūg vn̄ fleiß 

ʒů haben ſey/ auff das wir nit et⸗ 

was ʒůfaͤllichs/ freuelich/ vnbe 

daͤchtlich odder hynlaͤſſig/ 

würcken/ vnd das iſt gar 

nahent/ dye recht außle⸗ 

gung dits teyls/ vor⸗ 

gemeltes gepür⸗ 

lichen wer⸗ 

ckes. 

                                                                                                         Ʒuͦ ruͦw 

Ʒů ruͦw vnd ſterck/ ſinn/ muͦt vn̄ hertʒ/  Doch das all vnʒucht vber bleib. 

So gibt mā nach/ ſpil/ ſchīpf vn̄ ſchertʒ.  Vnd mercken/ wʒ vernūfft gepeut/ 

Als ſchlaff vnd was enthelt den leib/     Auch hab vn̄ gůt nit werd vergeut. 

[Holzschnitt] 

Fürwar wir ſein nit ʒů ſpil vn̄ ſchimff/ ſonder ʒů der ſcharpffen dapfferkeit 

vnd ʒů andern erlichen trefflichen groſſen ſachen/ von natur geboren. Wie 

wol danneſt auch gebürlich iſt/ ſich ſpils vnd ſchimpffs/ doch nit andꝰs/ dann 

als des ſchlaffs/ vnd anderer ruͦwe (So wir trefflichen vnd ernſtlichen ſa⸗ 

chen genuͦg gethon haben) ʒuͦgebrauchen. Aber die maß ʒů ſchimpffen/ ſoll 

nit ʒuͦuil leichtfertig oder vnmaͤſſig/ Sonder adelich vn̄ hoͤfflich ſein. Dan̄ 

gleicher weiß/ als wir den kindern/ nit ʒů allen ſpilen/ ſondꝰ allein ʒů den dye 

Erber ſeind/ laub geben/ alſo ſoll auch in dem ſchimpff/ das liecht eines Er⸗ 

bern frum̄en gemuͤts erſcheinen.   Es iſt ʒwayerlay maß ʒuͦſchimpffen/ die 

ein vnfrey/ ſchamper/ boßhafftig vnd ſchnoͤd. Die ander ʒierlich/ hoͤfflich/ a⸗ 

delich vnd ʒüchtig/ mit welcher yetʒgemelten ʒimlichen maß des ſchimpffs/ 

nit allain vnſers Poeten Plauti/ vnd die alten Comedia der Atticorū g[dʒ 

                                                                                                                   E     iſt 

 
 
Von vbung 
ſchimpfflich 
er ſache. 

 
 
 
 
Von ʒweyer 
ley maß des 
ſchimpffs/ 
der einn vn⸗ 
ʒimlich/ die 
ander ʒim⸗ 
lich 

Von maß 
der ſchimpff 
lichen ſpyl 

 
 
 
 
 
 
 
 
 
 
 
 
 
 
 
 

Von maß in 
der wolluſt. 

iſt die gedicht darinne man gemeyne ſytten der Athenienſer ſpylet]t ſonder 

auch die Buͤcher der jungern Socratis/ erfült werden. Es ſeyndt auch vil 

hoͤfflicher gedicht der andern Meyſter/ Als die von dem alten Cathone ʒuͦ⸗ 

ſammen geſam̄elt ſeind/ die die Philoſophi Apophthegmata (das ſeyndt 

liebliche ſchimpfliche ſprichwort) nen̄en/ Darumb iſt leichtlichen ʒuͦuerſteen 

dye vnderſcheyde des Adelichen/ vnnd verpotten ſchympffs.   Dann der 

Adelich/ gepürlich/ menſchlich ſchympff/ iſt der/ der ʒů rechter ʒeyt/ vnnd mit 

ſaͤnfftem gemuͤt/ geſchyhet.  Aber der ander ſchympff/ darinnen die vnrey⸗ 

nigkeyt/ ſchnoͤder wort vnd werck ſeind/ eynem erbarn freyen menſchen nit 

geʒympt.  Es iſt auch maß in den ſpylen ʒůhalten/ das wir nit ʒůuil damit 

verſchwenden/ vnnd ſo wir in wolluſten erhaben ſeind/ nit in ſchnoͤdigkeyt 

fallen/ als dann vnſer plaͤtʒ g[Darauff dye jungen Roͤmer taͤglich ſpylten/ 

vnnd ſich ʒum ſtreyt vbten]t Desgleychen etliche faͤlder/ ʒum jagen vnnd 

weydwerck verordnet/ ſolcher ſpyl vnd loͤblichen exempel vol ſeind 

Aller erfarung des gepürlichen wercks/ gehoͤrt ſtaͤtlich in gedaͤchtnus ʒuͦ 

haben/ wie vil menſchliche natur/ den vnuernünftigenn Thyern (die nichts 

anders weder der wolluſt vngeſtuͤmigklich befunden) vorgee/ Auch wie dʒ 

gemuͤt des menſchen/ mit lernung erneeret/ vnd mit ſeiner betrachtung all⸗ 

wegen etwas erforſcht vnnd wircket/ darʒů es durch ſehen vnnd hoͤren/ mit 

luſt gefuͤrt wirt.   Vnnd welche vaſt ʒů der wolluſt geneygt ſeynd/ ſollen 

ſich huͤten/ das ſie nit dem geſchlecht der vnuernünfftigen thyere/ vergleicht 

werden/ Dann es ſeind etliche/ allein mit dem namen/ vnd weder mit wer⸗ 

cken oder vernunfft/ menſchen/ vnd were in der tugent eyn wenig auffrecht 

vnd doch mit wolluſt auch begryffen iſt/ der bedeckt die begyrlichen wolluſt 

vmb der ſcham willen/ Darauß vermerckt wirt/ das die wolluſt des leybs 

menſchlicher fürtrefflicheyt/ nit wyrdig/ vnnd ʒuͦuerwerffen not iſt.    So 

aber yemant der wolluſt des leybs/ etwas ʒůgibt/ dem iſt in jrer gebrauch⸗ 

ung/ fleyſſige maß ʒůhalten.   Wann die narung vnd ʒyerung des leibs/ ſol⸗ 

len entlich ʒů der geſundtheyt vnd krafft/ vnnd nit ʒů der wolluſt/ geordent 

werden. 

    So wir auch die vbertreflicheyt vnd wyrde menſchlicher natur betrach 

ten/ wirt leycht gemerckt/ wie ſchentlich/ vns die ʒůflieſſung in vnkeüſch/ od 

der andern ſchnoͤden ſinnlichen wolluſten/ anſteet/ vnd das vns gepürt/ in 

vberichem fleyß/ der ſpeyß/ getrancks/ vnd kleydung/ nit weybiſch/ ſonder 

maͤſſigklich/ ſtaͤtigklich/ ſtrengklich vnd nuͤchtern ʒuͤleben g[O wie gar weit 

weichen die ʒůtrincker von diſen noͤttigen tugentlichen leren/ die durch wil⸗ 

lige vnmenſchliche füllerey/ jhr natürliche vernunfft alſo verplenden/ vnnd 

entſchicken/ das die damit/ nit allein von menſchlicher art geſchyden/ ſonder 

auch von vil thyeren mit beſcheydenheit vnd mancherley ſchicklicheit ferrn 

vbertroffen werden/ Got ſey geklagt das ſolche aller ſchwerſte plage/ willi⸗ 

ger füllerey/ vnd damit ſouil boͤſer (vnd dauor vnerhoͤrter that/ bey ʒeytten 

mittelmaͤſſiger menſchen gedaͤchtnus/ in etlichen Hochteütſchen landen/ vn̄ 

ſondetlich bey vns Francken/ wider das loͤblich herkommen vnſer Eltern/ 

ſo ſchedlich eyngebrochen hat]t 

                                                                                                                        Es iſt 

    Es iſt ʒůwiſſen/ das wir von natur mit ʒweyerley eigēſchafften bekleyt 

ſein/ Darunder die eine gemain iſt/ vnd kompt dahere/ das wir alle der ver 

nunfft (damit wir die vnuernünfftigen thiere vbertreffen) tailhafftig ſind 

darauß dan̄ alle Erberkeitt vnd ʒierheit geʒogen/ vnd die vrſachen/ ʒů erfa⸗ 

rung des gebürlichen wercks/ erfunden werden/ Die ander eygennſchafft/ 

iſt einem yegklichen in ſonderheit gegeben/ wann in den leiben der menſchen 

groſſe vngleicheit gemerckt wirt. Etliche ſeind ʒů ſchnellem lauff/ vnd ande 

re mit jren krefften ʒů ringen/ wolgeſchickt/ Man findet auch mancherlay ge 

ſtaͤltnus vnd farben/ eins teils ſchoͤn/ vnd erlich vngeſtalt.   Gleicher weyß 

ſeind vil vnderſcheyd menſchlicher gemuͤt/ als in den Roͤmern Lucio Craſſo 

vnd Lucio Philippo/ angenemigkeit der rede erſcheine/ das doch groͤſſer/ vn̄ 

darʒů behendigkeit der vernunfft in Caio Ceſare dem ſune des Roͤmers Lu 

cij was.  Es iſt auch damals im Roͤmer Marco Scauro/ vnd dem jüng⸗ 

ling Druſo/ beſondere dapfferkeit/ Aber in dem Roͤmer Caio Lelio/ vil froͤ 

ligkeitt/ vnd bey ſeinem ſonderlichen freund Scipione/ groͤſſere begirde der 

ere/ vnd ſein leben ernſthafftiger vermerckt worden.  So haben wir vn⸗ 

der den Kriechiſchen/ den Philoſophū Socratem/ ſuͤſſer/ hoͤfflicher froͤlich 

er rede/ mit ʒierlichen bedeckten gleichnuſſen (die die Kriechiſchen Jronam 

nenten) verſtanden.   Darbey finden wir in dem Pythagora vnd Pericle/ 

die aller hoͤchſten wirde/ on alle froͤligkeit.  Vnd haben gehoͤrt die liſtigkeit 

Hannibals vnder den Fürſten der Pener.    Vnd Quintus Maximus ein 

heerfuͤrer der Roͤmer/ hat leichtlich mügē bedencken/ verſchweygen/ beſchoͤ 

nen/ heimlich betriegen/ vnd ſchnelligklichen fürkom̄en/ die Raͤte der feynde. 

Vn̄ in ſolchem geſchlecht der behendigkeit (von den Kriechiſchen) die für 

ſten Themiſtocles vnd Phereus Jaſo/ den andern fürgeſetʒt werdē.   Aber 

aller fürderlichſt vnd loͤblichſt/ achten ſie die behenden vnd liſtigen geſchicht 

Solonis/ der darumb/ das er deſter ſicherer ſein leben behalten/ vnd etwaʒ 

mehr dem gemainen nutʒ helffen moͤchte/ ſich/ als ob er thoͤret vnd vnſinnig 

were/ anname g[Es was ʒwiſchen den von Athen vnd Salaminern/ lang 

ʒeit groſſe ʒwitracht geweſt/ das doch ʒuͦm letʒten gericht warde/ vnd habē 

die Athenienſer den jren/ bey verlieſſung des lebens gebotē/ nichts dadurch 

jr volck wider die Salaminer ʒůkriegen bewegt wurde ʒůreden. Als nu ge 

dachten Solon bedaucht/ ſolchs wer den von Athē ſchentlich/ name er ſich 

darumb vnſinniger weiß an/ vnd do er das gantʒ volck/ mit ſeiner thoreten 

erʒeigung verſamlet/ hat er mit einem hoͤflichen gedichte/ die Athenienſer 

wider die Salaminer bewegt/ dadurch dann die Salaminer den vō Athē 

vnderthenig gemacht wurden]t.   Sonſt ſein vil andere eines ſchlechtē vn̄ 

offenbaren weſens/ vnd obgenanter leben gantʒ vngleich/ ſonder liebhaber 

der warheit/ vnd feinde aller vntrewe vnd betrugs geweſt.   Dagegen fin 

 
 
 
 
 
Die ſonnder 
lich vnnder⸗ 
ſchidlich ey⸗ 

    Ein gleich 

det man etliche/ die ein yegklich ding leyden/ auch einem yeden (biß ſie irenn 

willenn erlangen) dienen mügen/ Als wir dan̄ von den Roͤmern Sylla vn̄ 

Marco Craſſo vernom̄en/ vnd ſonderlich einen Fürſten der Lacedemonier 

Lyſandrum genant/ aller hinderliſtigſt vnd gedultigſt/ geſpürt haben. 

Dem ſelben gantʒ widerwertig/ haben wir den Fürſten Callicratidem ge 

                                                                                                      E     ij     ſehen 

ſehen/ wellicher nach dem Lyſandro der naͤchſt hauptman/ vber dye vil der 

ſchyff/ wann der ſelbig Hauptman (ſonderlich ſouil jme ſeyn eere beruͤrte) 

gar nichts leyden mocht. Ye eynen anders dann den anderen/ haben wir in 

den reden gehoͤrt/ als in den Roͤmern Catulis (vater vnd ſone) auch Quin 

to Mutio Numantino eroͤffnet warde. Jch hab von den Eltern vernom⸗ 

men/ das in Publio Scipione Naſica/ vnd ſeinem vatter/ auch vnderſcheid 

der rede geweſt ſey/ wann als vil der ſüne kluͦge vnnd ſubtil/ in ſeynen reden 

beruͤmpt was/ alſo wyderumb ſein vatter (der die verderblichen fürnemen 

des Tyberij Gracchi gerochen hatt/ gantʒ keyn hoͤfligkeyt gebraucht 

Aber Xenocratem/ hab ich vnder den Philoſophis/ den aller ernſthaftigſtē 

vnd dapfferſten in ſeyner rede verſtanden/ darumb er groß vn̄ klare geacht. 

Sunſten ſein noch vil andere vnʒalbarliche menſchen/ der natur vnd ſytten 

vngleych/ vnd doch nit ʒůſchelten ſeynd. 

Dʒ leicht gen tal/ lauft ſelbs ein wag/ Ʒeigt vnſer werck/ gar ſchwer vn̄ hart 

Den mā gen berg kaum ſchiebē mag.  So vns natur helt wyderpart. 

[Holzschnitt] 

Eynem 

    Einem yegklichen gebürt ſein natürliche eigenſchafft (als fern die nit le⸗ 

ſterlich iſt) ʒů vben vnd nachʒůuolgen/ auch wider die gemeinen natur/ nitt 

ʒuͦſtrebē/ auff das die ʒierheit/ die wir ſuͦchen/ deſter leichtlicher behabt wer⸗ 

de/ vnnd ob andere gab/ trefflicher vnnd beſſer werenn/ ſo ſollenn wir doch/ 

die ſchickligkeit vnd das vermügen/ vnſer natur (dawyder vns ʒuͦarbeyten 

nit gebürt) ermeſſen/ vnd dem das vber vnſer vermügen iſt/ nit nachſtellen 

darauß dann noch bas/ was ʒierlich iſt/ erſcheint/ Dan̄ es gebürt ſich nichts 

(als die weyſen ſprechen) wider die natur ʒůthuͦn.   Fürwar iſt etwas ʒier⸗ 

lich/ ſo iſt doch nichts ʒierlichers/ dann in worten vnd wercken des gantʒenn 

lebens/ vnd ſonderlicher geſchefft/ ein rechte vngeenderte vergleichung ʒů⸗ 

haben/ Welche du nit behalten magſt/ ſo du andere natur nachuolgſt/ vnd 

die deinen verleſt.   Vn̄ wer ſich etwas/ darʒů er von natur nit geneygt vnd 

geſchickt iſt/ vnderwindet/ ob er dann den anfang/ durch groſſenn fleiß gůtt 

macht/ So wirt er doch ſolchs/ ʒierlich nit enden. Darumb gleicher weyß/ 

als vns vnbekante rede ʒůgebrauchen nit gebüret/ vnnd wir nit (als etliche 

die Kriechiſche wort vnder jr rede miſchen) verſpott werden/ ſollen wir vn 

ſer natur gemaͤß wircken/ vnd in allein vnſerm leben kein ʒwitrechtigkeit ley 

den/ vnd diſe vnderſchidliche nachuolgunng der natur/ hat ſo groſſe krafft/ 

das ʒůʒeiten einer/ ehe er die verleſt jm ſelbſt den tod anthuͦn ſoll.   Catho 
g[der ſich darumb das er nit gefangen ſeinn wolt/ ſelbſt toͤdtet]t Hett nitt 

mehr vrſach/ dann die andern/ die ſich in Affrica dem Keyſer ergaben. Vnd 

es wer doch den ſelbenn leſterlich ʒuͦʒuͦmeſſen/ wo ſie ſich deßhalb auch (als 

Catho thet) ertoͤdt hetten/ Wann ir leben ſenffter/ vnd jr ſytten nit ſo ernſt 

lich/ als gedachts Cathonis waren. Aber ſo die natur de Cathoni/ vnglaͤub 

liche dapfferkeit gegebenn/ vnnd jhne mit ewiger beſtendigkeitt/ alſo das er 

allweg auff ſeinem fürnemen vnnd rat blibenn iſt/ geſterckt hat/ was jhme 

gebürlich/ ehe ʒů ſterben/ dan̄ das angeſicht des Tyrannenn Julij ʒůbeſchau 

wenn.      Wie vil hat dann Vlyxes gelitten/ als er in langer jrrunng den 

weiben Circe vnd Calypſo (ſeind ſie anders weiber ʒů nennen) dienet/ vnd 

inn ſeinem hauß die ſcheltwort/ von knechten vnd megden geduldet/ damit 

ʒuͦletʒt/ das er begert erlanngett.  Aber Aiax was des gemuͤts/ das er lieber 

tauſent mal des todes begeret/ wann das er ſolche ding (gleich dem Vlyxi) 

vberſehen hete.    Ditʒ alles ſol in den gemuͤten aller menſchenn betracht/ 

vnd darauß das vermügen eygener natur bewegen werden/ Dann ſich einē 

yegklichen ʒůthuͦn gepürt/ das allermaiſt ſeiner eygen natur iſt. Auß ſolcher 

erkentnus ſich ein yeder ſeiner gůtheit vnd laſter/ einen richter beweyſen ſol 

le.   Domit die/ die ʒuͦʒeiten bey den Roͤmern offentliche ſpil triben (Sce⸗ 

nici genant) nit mehr dann wir/ fürſichtig erkant werden/ Wan̄ die ſelben 

haben mit die beſten fabeln/ ſonder allein die/ die jne aller bequemſt ʒů ſpilen 

geweſt ſein/ außerwoͤlt/ Als welch klar helle ſtim̄ hetten/ erwoͤltē die fabeln 

von den Epigonis vnd der frawen Medea/ Aber die ſo in ſchickerlichen ge 

berden vbertraffen/ Spileten die Fabeln von den frawen Menalippa vnd 

                                                                                       E     iij       Clytemneſtra 

uolg der na⸗ 
tur. 

wie wir vns 
der guͦtten 
natur nach 
vben ſollen. 

Clytemneſtra/ ſo hat Rutilius (des ich gedenck) allwegen die fabeln Antio 

pam/ vnd Aeſopus/ ſelten die fabeln von dem Aiace/ in ſeinen ſpylen geprau 

chet/ Sihet nu alſo der ſpylman/ was jm in ſollichem ſeinem ſpyle der fabeln 

wol anſteet/ Soll dann nit vil mer der Weyß man erkennen/ was jme in ſei⸗ 

nem leben/ ʒierlich/ gepürlich/ vnd loͤblich iſt.   Demnach ʒů was ſachen wir 

aller geſchickteſt ſein/ in den ſelben wir allermeyſt arbeyten/ vnd fleyß thuͦn 

ſollen.    Ob vns aber ʒů ʒeytten die not ʒů dingen/ die nicht vnſers gemuͤts 

vnd natur ſeind/ bringen wurde/ der wir nit gantʒ ʒyerlich volbringen kün⸗ 

den/ Jſt ſorg/ betrachtung vnd fleyß ʒů haben/ die ſelben mit der wenigſten 

vnʒierlicheyt ʒů vben.   Vnnd ſollen doch die laſter mehr geflohen/ weder 

derhalb natürlicher neygung nachgeuolgt werden. 

 

Vil ſtendt mir werden hie bedeüt/  Das ich ſo weyßlich darinn wel/ 

Darumb mir mein vernunfft gebeüt.  Damit mich boͤſe rew nit quel. 

[Holzschnitt] 

 
 
 
 
Von ʒuͦfellē 
der ʒeitt vnnd 
freyer erwoͤ 
lung vnſers 
ſtands. 

    Den ʒweyen eygenſchafften der menſchen/ dauon im nechſten vorgeendē 

Capitel anʒeygung geſchyhet/ wirt die dritt (die auß ʒuͦfellē der ʒeit kompt) 

ʒůgefuͤgt/ Der die vierdt als vernünfftige erkentnus vnd erwoͤlung (woʒuͦ 

wir vns ſelbſt verbinden woͤllen) auch angehefft iſt.    Dann fürwar/ dye 

Reych/ die gewalt der Heerfuͤrer/ der Adel/ wyrdigkeyt vnd eere/ reychtum̄ 

macht/ Vnnd was ſollichen dingen wydderſtehet/ werden mit dem ʒůfalle 

vnd der ʒeyt regiert/ Aber dye vierdt vorgemelt ſchickligkeyt (was ſtands 

wyr yhn vnſerm leben annemen woͤllen) kompt von vnſerem willen/ Alſo 

geben ſich ettliche/ ʒů der Philoſophey/ ettliche ʒů Burgerlichen Rechten/ 

                                                                                                                                So 

So ſchicken ſich etlich ʒum wolreden/ vnd will ye einer in einer kunſt/ mehr 

weder in der andern vbertreffen/ Aber welcher vaͤter vnd eltern/ jn etwas 

glorien/ vbertrefflich geweſt/ thůn allermeiſt fleiß/ auch nit minder ʒů ſein/ 

Als dann der Roͤmer Quintus Mutius ein ſune des Publij/ in Burgerlichē 

rechten/ vnd der Affricanus ein ſun Pauli Emilij in Ritterlichen ſachenn/ 

jren eltern nachuolgten.    Es thůn auch etliche ʒuͦ dem lob/ ſo ſie von jhren 

eltern empfangen haben/ etwas jrer eygen glorien/ wie dan̄ der genāt Affri⸗ 

canus/ die ſtreytbaren gloria (darinnenn er ſeinem vatter nachuolget) mitt 

eigner wolredūg loͤblich weret/ Dergleichē Timotheus ein ſune Cononis/ 

auch beweiſt hat/ Wann do er nit geringer im lob des ſtreyts/ dann ſein vat 

ter was/ thet er die glorien der lere vnd vernunfft darʒů.    Bey dem allen 

begibt ſich beyweilen/ das etliche/ die nachuolg jrer eltern verlaſſen/ vnd jrē 

eygen fürnemen nach geen/ vnnd in dem ſelben arbeyten allermeiſt die/ die 

von ſchlechten eltern geborn ſeind/ vnd jne groſſe ding fürſetʒen. Darumb 

ſo wir in allen dingen die ʒier ſuͦchen/ Sollen wir diſe ding/ mit vnſerm ge⸗ 

muͤt vnd betrachtung recht begreiffen/ g[Aber vonn erlicher nachuolg der 

eltern/ vnnd was gůtheit wir von jhren tugenden empfahenn/ wie hernach 

volgen wirt.]t. 

    Vor allen dingen gebürt ſich war ʒuͦnemen/ in was ſtands vnnd maß des 

lebens wir ſein woͤllē/ Solliche betrachtung g[ſonderlich den jungē]t not 

    Dann in der jugent die groͤſt ſchwacheit des rats iſt/ vnd jm ʒů der ſelbn̄ 

ʒeit/ ein yeder mit den dingen (die er domals allermeiſt lieb hett) ſein alter 

ʒuͦuolbringen fürnimpt. Alſo werden wir vor voͤlliger erkantnus des beſten 

vnd nütʒeſten/ in andere ding vnd weſen verwickelt.   Als inn den buͤchern 

Xenophontis von Hercule geſchriben ſtet/ wie der ſelb Hercules ʒum erſten 

do jme der bart her wüchs/ vnd menlich ʒuͦreden anfienge (Welche ʒeit vns 

von natur ʒů erwoͤlung vnſers lebens gegeben) in ein wuͤſtung gangen iſt/ 

vnd mit jme ſelbſt vil vnd lang geʒweiffelt habe/ dieweil er ʒweyerley weg 

menſchlichs lebens (einen der wolluſt/ vnd den andern der tugent) vermer 

cket/ welcher jme die beſte ſein mochte. Villeycht iſt ſolchs dem Herculj/ als 

einem ſune des gots Jouis/ ʒů ſinn kom̄en/ das vns g[als ſchlechten menſch 

en]t nit geſchicht/ dann wir volgen nach den menſchen/ die vns gefellig ſeind 

vnd werden geʒogen nach jren vbungen vnd fürnemen.   Aber allermayſt 

ſo wir mit den leren vnſern eltern vnderweyſt ſeind/ werdenn wir gefuͤrt/ 

ʒů jrn gewonheiten vnd ſitten. Etlich richten ſich nach gefallen des gemeinē 

mans/ vnd begeren der ding/ die ſie allermayſt hüpſch beduncken. So habē 

etliche andere/ entweder von ſonderlichem glück/ gůtheit der natur/ odder 

ʒucht jrer eltern/ dem rechten weg des lebens nachgeuolgt/ vn̄ diß geſchlecht 

der menſchen/ die mit vbertrefflicher groͤß/ der tugent vnd vernunfft/ oder 

eltern vnderweiſung (in der einen oder beden) geʒier geweſt iſt gar ſeltʒam 

erfunden/ Sie habē dan̄ ʒůuor gůte betrachtung/ ʒůerwelunng des ſtands 

vnnd lauffs jhres lebens gehabt. 

                                                                                                           E     iiij    Wan̄ 

Wann die weyl vns in allen vnſern ſonderlichen wercken/ auff die neygūg 

vnnd ſchicklicheyt vnſer natur/ damit wir die ʒyer (als vorgemelt) halten/ 

acht ʒůhaben gepürt/ iſt allermeyſt groſſer fleiß vnd ſorg/ ſo wir den ſtandt/ 

darinnen vnſer gantʒ leben volendet werden ſoll/ ordnen woͤllen ʒuͦgebrau⸗ 

chen/ Auff das wir darinnen ſtaͤt ſeind/ vnnd in tugentſamen wercken nicht 

abweychen/ vnd hincken. 

 
 
Von der na 
tur vnd ʒuͦ⸗ 
falleten ge⸗ 
lücks in vn⸗ 
ſerm leben 

 
Jn guͦttem 
erwoͤletem 
ſtandt ſtett 
ʒuͦ bleiben 

 
 
So ſich ye⸗ 
mandt in er⸗ 
woͤlung ſey⸗ 
nes ſtandts 
yrret wie der 
verwand⸗ 
lung dann 
thuͦn ſoll. 

    Jn dem ſtand vnſers lebens ſo wir (als im vorgeenden Capitel gemelt) 

an vns nemen/ hat die natur die aller groͤſten krafft/ vnnd darnach ʒuͦfellig 

glück.   Vnnd wiewol dye beyde in erwoͤlung des ſtandts vnnſers lebens 

hoch ʒuͦbedencken ſeyndt/ vnnd ʒů ʒeytten das glück mit der vnſterblichen 

natur ſtreyttig geſehen wirt/ ſo iſt doch gemelte betrachtung der natur (als 

die veſter vnd ſtetter) fürʒuͦſetʒen.  Darumb wellicher nach der maß vnnd 

ſchicklicheyt ſeyner natur (die doch on laſter erfunden wirt) allen fleyß 

des radts gebraucht/ vnd damit in was ſtandts er ſein leben vol⸗ 

bringen woͤll/ beſchloſſen hat/ iſt gepürlich vn̄ aller ʒyerlichſt 

bey ſollicher erwoͤlung ſtaͤt vnnd veſt ʒů bleiben.    Hett 

ſich aber yemant in der ſelben erwoͤlūg ſeins ſtandts 

(als geſchehen mag) geyrret/ ſo iſt deßhalb ver⸗ 

aͤnderung ʒůthůn ʒymlich/ welche veraͤnder⸗ 

ung wir mit hilff fuͤglicher ʒeit deſter leich 

ter vnd bequemlicher volbringen mü⸗ 

gē. Wan̄ aber die ʒeit nit darʒuͦ hilft 

ſoll gemelte verwandlung ſytlich 

vnd gemachſam ʒůgē/ gleycher⸗ 

weiß wie ſich von dē freündē 

die in bewerung nit loͤblich 

erfundē/ gemachſam vnd 

nit ſchnell (als die wey⸗ 

ſen ſprechen) ʒuͦſchney 

den iſt/ doch ſoll dye 

maß vnſers lebēs 

on vernünfftigē 

ſorgfeltigē rat 

nit verwan 

delt wer⸗ 

den. 

An diſem ort werd wir gelert/   Vnd ob jr werck vns ſein ʒů groß/ 

Wie vns der vaͤter wolthat ert.   Das vns doch tugent nit verloß. 

[Holzschnitt] 

Aber als vor ein wenig vnſern eltern nachʒůuolgenn geſagt iſt/ Sol doch 

ʒům erſten die nachuolg jrer laſter außgeſchloſſen ſein.   Ʒuͦm andern ſo die 

natur nit leyden wolt/ das einer ſeinen eltern/ in etlichen lobwirdigen din⸗ 

gen nachuolget/ wie dan̄ des erſten Affricani ſun leiblichet ſchwacheit halb/ 

ſeinem vatter (der darumb den ſone Paulj Emilij erwoͤlet) jn allen ſachen 

nit erſetʒen kunt/ Dem gepürt/ wes er an beſchutʒung gerichtlicher ſach/ od 

der mit ʒierlichenn reden/ das volck ʒůbehalten/ oder inn verwaltung der 

krieg nit vermage/ in vbung guͦter ding/ (als gerechtigkeit/ glauben/ miltig⸗ 

keit/ ʒüchtigkeit/ vnd maͤſſigkeit) die in ſeinem vermügen ſteen/ ſcheinber ʒů⸗ 

ſein/ damit der andern vnuermüglicheit deſter weniger bey jhn geacht wer 

de.  Wann die Gloria loͤblicher tugentlicher geſchicht So den kinden von 

den vaͤtern gelaſſen wirt/ iſt die allerbeſt erbſchafft/ vnd ſolle allem vaͤtterli 

en erb für geſetʒt werden.   Wellicher auch ſolliche ere vnd erbſchafft ſeyner 

eltern g[Durch ein ſchnoͤd leben]t ſchendet/ der iſt jm ſelbſt allerleſterlichſt 

                                                                                                                            Den 

 
Den eltern 
in laſtern nit 

müglichenn 

Nota diſer 

let/ hat dar 
nach Car⸗ 
thaginem ʒuͦ 
ſtoͤrt vnd iſt 
dꝰ andꝰ Affri⸗ 
cus genannt 
wordenn 
Tugennt iſt 
die beſt erb⸗ 
ſchafft 



ORDA16 D56 Cicero, De officiis 
 

E5v 

Den alten ʒympt vernunfft vnd ʒucht/ Dauon dye Jungen nemen frucht. 

[Holzschnitt] 

Vnderſcheid 
inn der alten 
vnd jungen 
würckung 

 
 
 
Wie die jun⸗ 
gen durch 
die eltern re 
giert werdn̄ 
ſolten 
Wie die ju⸗ 
gent mit ar⸗ 
beyt vernūft 
erlangt. 
Von junger 
froͤlicheyt 

 
Von der al⸗ 
ten vbung 

 
Von alter 
trackkeyt: 

 
Von der al⸗ 
ten vnnkeü⸗ 
ſcheyt 

Den vngleychen eltern ſeynd nit gleyche gepürliche werck ʒů geeygent/ 

dann andere werck den jungen/ vnd andere den Eltern ʒů ſtehen/ von ſol⸗ 

licher vnderſcheyd iſt etwas ʒuͦſagen.   Es gehoͤrt ʒů dem Jüngling/ das er 

in eeren halt die Alten/ vnd auß den ſelben/ die aller beſten vnnd frümbſten 

(nach der radt er ſich regiere) erwoͤle. Dann die vnwyſſenheyt der jungen 

ſoll mit weyßheyt der Eltern regiert werden.   Vn̄ die jugent iſt allermeiſt 

mit arbeyt von boͤſen begyrden des gemuͤts vnnd leybs ʒů beʒwingen/ auff 

das jre vernunfft in ſtreytbaren vnd burgerlichen geſchefften/ gruͤne vnnd 

pluͤe.   Vnd wann die jungen jr gemuͦt erleychteren/ vnnd ſich ʒů froͤligkayt 

geben/ ſollen ſie die vnmaͤſſigkeyt verhuͤtten/ vnnd der ſchamhafftigkeyt ge⸗ 

dencken/ das dann deſter leychter ſo in ſollichen ſchympflichen froͤlichen ſach 

en/ die alten gegenwertig ſeind ʒůthuͦn iſt.    Aber den alten ſteet ʒů arbeyt 

des leybs ʒů myndern/ vbung des gemuͦts ʒůmehren/ vnd das ſie mit ihrem 

rathe vnd weyßheit/ den freünden vnd der jugent (vnd allermeyſt dem ge⸗ 

meynen nutʒ) helffen.   Es iſt auch den alten aller fürderlichſt faulheyt vn̄ 

tragkeyt ʒuͦuerhuͤtten.   Vnnd wie wol die vnkeüſcheyt eynem yedem alter 

ſchnoͤd/ ſo iſt ſie doch den alten aller ſchentlichſt ʒů achten/ dann ſo das alter 

in der vnmaͤſſigkeyt boͤſer begyrd vbertritt/ kom̄et darauß ʒweyerley vbels 

Erſtlich das das alter ſchand vn̄ laſter dauon emphahet/ Vnd ʒum andern 

die vnmaͤſſigkeyt der jungen noch vnuerſchaͤmpter macht. 

                                                                                                                   Regierer 

Regierer/ Burger/ frembder gaſt/  Findt hie ein yeder ſeinen laſt. 

[Holzschnitt] 

    Sich ʒimpt auch von den gebürlichen wercken/ der regierer/ Amptleutt/ 

ſchlechten Burger/ vnd der frembden ʒůſagen/ vnd erſtlich iſt einn ſondꝰlich 

ampt vnd eygenſchafft aller regierer/ das ſye yr handlung vnd außrichtung 

wol vnd recht verſtehn/ wan̄ ſie tragen ein gemaine perſon der gantʒē ſtatt/ 

Darūb ſollen ſie die wirde/ ʒierung/ vn̄ ſatʒung der ſelben ſtatt/ handthabē/ 

vnd beſchütʒen/ die recht vnd gewonheit g[So es die notturfft erfordert/ 

billicher weiß]t außlegen/ vnd bedencken/ das diſe ding alle jrem glaubenn 

beuolhen ſeind.    Aber ein ſchlechter burger ſoll in billigkeit vnd gleicheit/ 

mit andern Burgern recht leben/ Vnnd ſich nit ʒůfaſt vnderwürfflich/ noch 

ʒů ſtoltʒ halten/ vnd ſoll woͤllen das in gemeinem nutʒ fridſame vnd erbare 

ding geſchehen/ vnd einen ſollichē achten vnd nennen wir/ einen guͦten bur⸗ 

ger.   So gebürt einem frembden ſchlechten inwoner/ das er allein ſeyne 

geſchefft vnd hendel außricht/ vnd nichts anders nachfrage/ noch an ſolchen 

frembden orten vm̄ gemeinen nutʒ ſorgfeltig ſey.  Vn̄ ſo wir alſo auff mer⸗ 

cken/ was einer yegklichen perſon ʒeit vnd alter geʒimmet/ künnen die gebür 

lichen werck/ am baſten erfunden werden.   Doch iſt nichts gebürlichers/ 

dann in allen ʒymlichen hendeln vnd rechten/ beſtendig ʒuͦſein. 

                                                                                                                     Allʒier 

 

    Was den 
ampt leuten 
vn̄ regierern 
gepürt 

 
 
 
 
 

Was eynem 
ſchlechtenn 
Burger ge⸗ 
bürt. 
 
 

    Was dem 
frembden ge 
bürt. 
    Wobey die 
natürlichen 
werck erkent 
werden 
Von beſten⸗ 
digkeit 

Das Erſt thayl 

All ʒyer des leybs macht angenem/  Welch glydmas die natur verſteckt/ 

Darʒů dem menſchen iſt bequem.  Das ſolchs von vns bleib vnentdeckt. 

 

Von ʒierheit 
der wort/ vn̄ 
geberde 

 
 
 
 
 
 
 
 
 
 
 
 
 
 
 
 
Wie die na⸗ 
tur die ſcha⸗ 
mhafften 
ding des ley 
bes bedecket 
hat 

 
 
 
 
 
Wie die mē⸗ 
ſchen mit be 
deckung der 
ſchamhaff⸗ 
ten ding der 
natur nach⸗ 
uolgen ſollē 

Aber die ʒyerheyt/ wirt in allē 

worten vn̄ wercken/ auch in aller 

bewegung/ vn̄ an allen orten des 

leybs geſehen/ vnnd iſt geſatʒt in 

drey ding/ Nemlich in hüpſcheyt 

vnd ordnung/ auch in kleidung vn̄ 

ʒyer eynem yeden werck bequem/ 

das doch mit worten ſchwer ʒůer⸗ 

klaͤren iſt/ ſonder baß durch ver⸗ 

nunfft verſtanden würd/ vnnd in 

dem yetʒgenanten dreyen dingen/ 

wirt der fleiß vnnd ſorg/ dadurch 

wir den damit wyr leben/ ange⸗ 

nem ſeyen begryffen/ vnd ſoll von 

ſollichen dingen fürter eyn wenig 

geſagt.   Erſtlich ſoll vermercket 

werden/ das der natur ʒů der for⸗ 

mierūg vnſers leibs/ groſſen fleyß 

gepraucht/ wann ſie dye glydmaß 

vnd form/ darinne eyn erbare ge⸗ 

ſtalt iſt ʒůgeſicht geſtelt/ aber dye 

leyblich teyl (ʒů notturfftigē auß⸗ 

gang des vberfluß geſatʒt/ vnnd 

ſchnoͤd anʒůſehen) bedeckt hat. 

Dem ſelben fleyſſigen baw der na 

tur/ hatt nachgeuolget menſchli⸗ 

che ſchamhafftigkeyt/ alſo das ſol 

liche verborgne ding der natur/ al 

le rechtſinnige menſchē/ von den 

augen wenden/ vnd notturfftige 

 
 
 
 
 
 
 
 
 
 
 
[Holzschnitt] 

 geprauchung auff das aller heymlichſt volbringen/ vnnd darʒuͦ (wyewol es 

on boßheyt geſchehē mag) hiemit offentlich mit jren namen nen̄en ſollē/ dan̄ 

gemelte offentliche vnſaubere wort vnd werck/ von der ſchnoͤden geyligkeyt 

nit geſchyden ſeindt.  Dye Philoſophi Cynici genant/ auch etliche Stoici 

die nahent derſelben meinung geweſt/ verſpotten vns/ das wir die ding/ ſo 

an jne ſelbſt nit boßhafftig ſeind (als kinder machen/ das eerlich iſt) mit irē 

namen ʒuͦnennen/ ſchendtlich halten/ vnd doch andere boͤſe werck/ als moͤr⸗ 

den/ betryegen/ vnd Ebrecherey/ offentlich ʒůnennen/ vn̄ ʒů reden/ nit grob 

achten/ vnd ſonſt vil ſollicher ding/ werden von den genanten Philoſophis 

wider die ſchamhafftigkeyt diſputieret/ denn wir doch nit/ ſonder obgemel⸗ 

                                                                                                                   ter maſſen/ 

ter maſſen/ der natur nachuolgen/ vnd von allem dem/ das dem gehoͤrde vn̄ 

geſicht ſchentlich iſt/ fliehen ſollen. Wir ſollen auch in ſteen/ geen/ ſitʒen/ rů⸗ 

wen/ angeſicht/ augen/ vnd beweglicheit der hende/ die ʒierheit vnnd rechte 

geberd behalten/ darinnen ſonderlich ʒwey ʒuͦfliehen ſein/ ʒum erſtenn das 

in den yetʒgenantenn dingenn nichts weibiſch oder weichlich/ auch nichts ʒů 

grobe oder bewriſch geſchehe.    Es ſein auch die vorgemelten ſchamperen 

ding/ weder in offentlichen ſpiln oder reden keins wegs ʒůʒelaſſen/ vnd für⸗ 

war die gewonheit der ritterlichen vnnd anderer ſpil/ hett etwa bey der al⸗ 

ten ʒucht/ ſo groſſe ſcham/ das jr keiner auf den gewonlichen platʒ (Da man 

ſpil vbet) on erliche bedeckung ſeines leibs kame/ vnd ſchemeten ſich/ wo etli 

che teil des leibs vngeuerlich entdeckt/ vnd vnʒierlich geſehen wurden. Es 

badeten die manbern ſüne nit mit jren eltern/ die tochtermenner mit jhrenn 

ſchwaͤhern/ als fleyſſigklich iſt die ſcham ʒůhalten/ ſonderlich dieweil die na 

tur (als verſtet) des ein fuͤrerin vnd meyſterin iſt. 

 
Vonn guͦter 
geperde dye 
doch nit wey 
biſch ſein. 

 
Von ʒuchtt 
vnnd ſcham 
der alten Roͤ 
mer. 

                                                                      Was ſchoͤn vnd ʒier gehoͤrt ʒū leib/ 

Kumpt her/ mein kraͤmlein nit fürget/  Dē mā ʒimpt anderſt/ dan̄ dē weib/ 

Jr findt vil das euch wol anſtet.   Darūb dein kram on mich vertreib. 

[Holzschnitt] 

F        So aber 

Was wolge 
ſtalt men̄ern 
vn̄ weybern 
vnderſchyd⸗ 
lich ʒuͦgehoͤ⸗ 
re. 

 
 
 
 
 
 
 
 
 
 
 
 
 
 
Von tregen 
gengen. 

 
Von ʒuͦuil 
eyll. 

 
 
 
 
 
 

 
Von ʒwyer⸗ 
ley beweglig 
keyt des ge⸗ 
muͤts. 

    So aber ʒweyerley maß der wolgeſtalt ſein/ als erſtlich die hüpſcheit vn̄ 

ſchoͤne des leybs/ vnnd ʒum andern die wyrde der Erſamikeyt/ ſollen wyr 

ſprechen/ das dye leyblich hüpſcheyt mehr den weybern/ vnnd dye Erſame 

wyrdigkeyt allermeyſt den mannen ʒůgehoͤre/ was ʒyerung nun den man̄en 

nit g[ſonder weybiſcher weychmuͤtigkeyt vnnd auffmutʒung ʒuͦſteet]t ge⸗ 

pütet vns als ein leſterliche geperde vnd bewegung ʒuͦuerhuͤten/ vnd abʒuͦ⸗ 

wenden.  Vnd iſt ʒů mercken/ das die ritterſpyl/ als ringen vnnd ſpringen/ 

auch die ſpyl der fabeln (darinne andere ding bedeüt/ vnnd angeʒeygt wer⸗ 

den) von gemelter vnʒucht wegen/ offt haͤſſig ſeyn/ Was aber in obgemeltē 

beyderley geſchlechten der ſpyl/ mit rechten auffgerichten gepürlichen wer⸗ 

cken geſchyhet/ wirdt gelobt/ vnnd nach dem ʒyerliche menſchliche geſtalt/ 

durch guͦtte farb beſchyrmet wirt/ mag dye mit ʒym̄licher vbung behalten/ 

auch mit vnuerhaſter ſauberkeit gebeſſert werden/ Doch ſol nyemant ſeinen 

leyb ʒuͤuil ʒyeren/ ſonder alleyn die bewriſchen/ vnd vnmenſchlichen grob⸗ 

heyt vnd laßheyt (als vorſteet) fliehen/ Gleycherweyß/ helt es ſich mit der 

kleydung/ vnd in dem allen (als in vil andern dingen) iſt dye mittelmaͤſſig⸗ 

keyt/ das aller beſt.    Vnſer gang ſoll nit ʒů langkſam ſein/ damit wir mit 

den dingen/ die man dem vberwynder im triumph vortregt/ vergleychet 

werden.   Wir ſollen auch darinnen nit ʒuͦuil eyll vnd ſchnelligkeyt geprau⸗ 

chen/ wann dadurch der athem bewegt/ das angeſicht verwandelt/ vn̄ 

der mundt verbleycht/ Darauß groſſe anʒeygung der vnſtetigkeyt 

vermerckt wirt. Aber mit groſſem fleyß ſollen wyr arbeytten/ 

damit rechte beweglicheyt des gemuͤts/ nit von der natur 

weyche/ als wir dann wol erlangen/ ſo truͤbſal vnnd 

entſetʒung verhuͤt wirt/ vnd in ſollicher fleyſſiger 

warnemung vnſer ſelbſt/ behalten wyr die vor 

geſagten ʒyer.  Nun ſeyn ʒweyerley beweg 

licheyt des gmuͤts/ die ein betrachtūg ſtet 

allermeyſt auff erfarung der warheyt 

So bewegt vns die begirde ʒů der 

wirckung/ vnnd ſoll vnſer be⸗ 

trachtung ʒů dē aller beſtē 

ſachen gebraucht/ vnd 

die begyrde dꝰ ver⸗ 

nūfft vnderthaͤ 

nig gemacht 

werdē. 

                                                                                                        Vil guͦts 



ORDA16 D56 Cicero, De officiis 
 

F2r 

Gepürlicher werck    XXXII 

Vil guͦts der frum mit reden ſtifft/  Ein boͤſe ʒung vil leut vergifft. 

[Holzschnitt] 

    Die krafft vnſer rede wirt auch in ʒwey teil geteilt/ vnd ſtet der ein teyl in 

gmeinen reden/ die wir taͤglich vndereinander gebrauchen/ Aber der ander 

teil der rede/ wirt in ʒwitrechtiger diſputierūg/ vor Rat oder gericht volbra 

cht/ gehoͤrn den gelerten gůten rednern ʒů/ vnd hat vil mehr meyſter vnd jū 

gern/ dann die ander ſchlecht gemain rede/ Vnd gebürt ſich dich den ſelben 

gemeinen reden/ auch ordnung vnd maß ʒůſetʒen/ Wann gleicher weiß als 

wir vnderweiſt werden/ wie man ſich der wort ʒů gerichtlichen hendeln ge 

brauchet/ alſo mag vns ſchlechter red hals lere gegeben werden/ Wann alle 

gebot vnd lere/ wort vnd mainung/ die in gerichtlichen kriegen ʒů vben ſein/ 

mag man ʒů ſchlechten reden g[nach jrer gelegenheit]t auch ordnen/ Vnnd 

dieweil wir die ſtym̄ ʒů einer anʒeygung vnſer rede haben/ gebürt vns do⸗ 

mit ʒweyer ding ʒůbefleiſſigē. Für eins das die ſtim̄ klar/ ʒům andern das ſy 

ſuͤß vn̄ ſenfft ſey. Vnd die bede ſeind von der natur ʒůbegeren/ aber die klar 

heit der ſtim̄/ wirt durch die vbunng gemeret/ So mag die ſuͤß rede/ durch 

beywonung vnd nachuolg der ſenfften außſprecher/ erlangt werden/ nichts 

anders/ dann ein klar ſuͤſſe ſtim̄/ was in den Roͤmern Catulis vnd andꝰn die 

man ſchetʒt/ ſie gebrauchten/ (noch den ſchrifftender gelerten) die lateiniſchē 

ʒungen aller baſt/ wann der thon vnd laut jrer red ſuͤß/ jr ſprach vnd ſtimm 

nit ʒů nider oder ʒů hoch/ auch nit ʒů leiß oder ʒů heiſer/ vnd on alle ʒwitraͤch 

tigkeit was. Vnd wiewol war iſt/ das die obberuͤmpten redner gelerte mē 

ner warn/ ſo ſeind doch ander vil (die von mangels wegen gemelte gemey⸗ 

ner ſtim̄ nit ſo ein hoch anſehen vnd achtperkeit in jhren reden hetten) auch 

                                                                                                         F      ij           gelert 

Von rechter 
ordnung ge⸗ 
meyner red. 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Wie inn der 
ſtraffung 
ſcheltwort 
vnd ʒorn ver 
myten wer⸗ 
den ſoll 

gelert geweſt/ die red Lucij Craſſij iſt volkom̄lich/ künſtlich vnd nit minder 

hoͤflich erfunden/ vnd der leymuth von der Catulorum wolreden nit gerin⸗ 

ger/ Aber Ceſar ein bruͦder Catuli/ gieng mit angenemen hoͤfflichen vnnd 

ſchympflichen reden jne allen vor/ Darumb er vor gericht mit ſchlechten guͤ⸗ 

tigen worten/ andere die auß der wolredner rechten geordenten kunſt rede⸗ 

ten/ vbertraff.    Vnnd ſo wir dann in allen dingen die ʒier ſuͦchen/ gepürt 

vns ʒů arbeytten/ das vnſer gemeyne red (darinn die jungern des Meiſters 

Socratis den vorgang haben) ſaͤnfft/ ſuͤß/ vnnd nit hart/ ſonder angenem 

ſey/ Es ſoll auch keyner in den wirtſchafften vnd verſamlungen/ ʒůuil redē 

das ander leut vor jm nit ʒů worten kommen künden/ vn̄ die rede allein ſeyn 

ſey/ als ob er herr im hauß were/ ſonder wie ſich gepürtt/ das eyner dem an⸗ 

dern ſunſten g[bey der geſelſchafft mit ſitʒen/ eſſen/ trincken/ vnnd anderen 

ſachen]t ſtatt gibt/ nit weniger geʒympt eynem yeden war ʒůnemen/ das 

die rede vmbgeen ſoll/ vnnd nit eynem alleyn ʒů ſteet.  Es iſt auch vor allen 

dingen ʒů betrachten/ von was ſachen man rede/ vn̄ ſo von ernſtlichen din⸗ 

gen geredt wirt/ ſoll ernſtlich gebart werden/ Aber in ſchimpflichen ſachen/ 

gepürt ſich ſuͤß behaͤgliche rede ʒů geprauchen/ vnd in keynen weg ſoll gemel⸗ 

te vnſer rede/ eynicherley laſters der ſytten anʒeygen/ welche leſterung dan̄ 

allermeyſt geſchyhet/ ſo von den abweſeden ſchentlich/ ſpoͤtlich/ grym̄igklich 

boͤßlich/ oder leſterlich geredt wirt/ Sonder ſol ſolche rede/ den merern teyl 

von heüßlichen geſchaͤfften/ dem gemeinen nutʒ/ oder vom fleyß der kunſt vn̄ 

lere gethan werden.  Vnd ob ſich vnſer rede ʒů andern boͤſen ſachen g[oder 

vnʒymlicher nachred]t ʒyehen wurde/ ſo ſoll ſie ʒů den yetʒgenanten dingē 

wyder gewendt werden/ Seyt wir aber nit allwegen von eynerley ſachen 

ʒů reden/ luſt vnd freüd haben künden/ damit dann vnſer rede von waſerley 

ſachen die geſchyhet/ deſter luſtiger werde/ ſoll darinnen auff den beſchluß/ 

nit mynder dann ʒum anfang/ fleyß gehabt werden.   Vnd nach dem wir in 

allen vnſerm leben/ truͤbſaͤligkeyt vnd ʒůuil beweglicheytt des gemuͤts (dye 

der vernunfft nit vnderthaͤnig ſeind) flyehen ſollen/ So ſoll vnſer rede be⸗ 

weglicheyt des ʒorns/ vbermaß der begyrlicheyt/ faulheyt/ kleynmuͤtigkeyt 

(vnd was diſen dingen gleych iſt) entperen.   Es iſt auch allermeyſt acht 

ʒuͦhaben/ das wir auß vnſeren reden/ als liebhaber vnnd eere erbietter der 

jhenen/ daran ſie geſchyhet/ vermerckt werden. 

    Vns fallen auch dick vn̄ vil notturfftige ſtraffred ʒů/ darin̄en ſich merere 

bewegung der ſtym̄/ vn̄ ſcherpffere dapfferkeyt der wort (doch das ſoliches 

von vns nit ʒornsweiß verſtanden werde) ʒůgeprauchen iſt/ Wan̄ gleicher 

weyß als die gůten aͤrtʒt/ nit gern (on not) die ſchaͤden brennen/ oder ſchney⸗ 

den/ alſo ſollen wir ſelten vnd vngern auch nymmermer (es ſey dann ſo not 

das ſonſt kein andere aͤrtʒney funden werden muͦge) in ſtraffung ſcheltwort 

vben/ vnd ob das auß gemelten notturfftigen vrſachen geſchihet/ ſo ſol doch 

der ʒorn (mit welichem nichts wol oder betraͤchtlich geſchehen mag) weytt 

abgeſchiden ſein/ Aber eins groſſen teyls gepürt ſich guͤtlich vn̄ danneſt mit 

ſollicher dapfferkeyt ʒů ſtraffen/ das ernſt darʒů gethan/ vnd die offenbare 

ſchand abgewendt werde/ vnd weß bytterkeyt gemelte ſtraff in̄ jhr hat/ ſoll 

                                                                                                                   ʒuͦuerſteen 

ʒůuerſten gegeben werden/ das ſolchs dem geſtrafften ʒů guͦtt geſchehe. 

Es iſt auch gebürlich vnd recht/ das wir in haderungen/ die mit vnſern fein 

den geſchehen (vngeacht ob wir verdrießlich ding vō jne hoͤren) dapfferkeit 

halten/ vnd ʒorn vermeyden/ dan̄ fürwar woͤlliche ding man mit etwʒ truͤb 

ſal thuͦt/ mügen nit mit ſtettigkeit geſchehen/ nach von dem gegenwertigen 

gelobt werden.    Schnoͤdlich vnd mit verſpottung der ʒůhoͤrendenn/ iſt es 

ſo einer von jme ſelbſt/ Vnd ſonderlich falſche ruͤmliche ding ſagt/ wann die 

ſelbigen volgen nach dem Ruͦmretigenn richter g[Dauon Terentius ſchrei 

bet/ der ſich allweg lobet/ vnd alles das jme die ſchmeychler ʒuͦgabenn/ gefiel 

jm wol]t 

Vor ſchand vn̄ ſchad dem billich graut/  Die ʒier im hauß iſt allerbeſt/ 

Der vber ſein vermügen baut.   Findt mā darin̄ frum̄ wirt vn̄ geſt. 

[Holzschnitt] 

    Vnd dieweil nun mein fürnemenn ſtet/ alle ding die ʒů der ʒierligkeit (der 

wir begeren) gehoͤren/ ʒůſaͤhen/ ſo gebürt ſich nitt ʒuͦuerſchweygen/ wie das 

hauß eines erlichen vnd fürnemen mans ſein ſoll.   Vnd iſt nemlich ſolches 

hauß erſte vrſach/ vnnd letʒtes ende/ die gebrauchung. Darʒů dan̄ fleyſſige 

ſchickligkeit der bawung/ nach wirde des jnwoners ſoll geordent werden. 

Wir haben verſtandē/ wie dem Roͤmer Gneo Octauio/ Der auß dem ſelbn̄ 

gſchlecht/ der erſt Conſul was/ ein groſſe eer vnd fürderung geweſt ſey/ das 

er jm Pallacio ein klar ſchoͤn hauß/ vol wirdigkeit bawet/ Wann als daſſelb 

hauß/ von dem volck begirlich angeſehen warde/ bracht er ſeinem herren ſol 

lichen nutʒ/ das man jn darumb gemelts Conſolat ſtandes wirdig ſchaͤtʒet 

aber ſolch hauß hat nachmals der Roͤmer Scaurus ʒůbrochen/ vnd ein wey 

terung ſeiner heuſer damit gemacht/ Darumb gleicher weiß als Octauius 

das Conſulat ampt am erſten in ſein hauß (mit ʒierlicher erlicher bawung/ 

                                                                                                     F       iij    bracht/ 



ORDA16 D56 Cicero, De officiis 
 

F3v 

Das Erſt thayl 

 
 
 

    Das hauß 
von wegen 
ſeiner herren 
ʒuͦpreyſen 

 
    Wie erlich 
geſte vnd 
myltigkeyt 
das hauß 
ʒyeren 

 
 
 
 
 
So die karg 
en der myl⸗ 
ten heüſer 
beſitʒen 

bracht/ Alſo widerumb hat genanter Scaurus/ durch ſein koͤſtliche behau⸗ 

ſung/ nit allein verſagung des ſelben erlichen begerten ampts/ ſonder auch 

laſter vnd armůt erlangt.    Fürwar die wyrde des herrn/ mag durch eyn 

hauß geʒyert werden/ aber nit alſo/ das man alle eere im hauß ſuͦche/ wann 

der Herr iſt nit allein von wegen eins ʒyerlichen hauß/ ſonder vil mehr das 

hauß von des herren wegen ʒů loben.   Vnd als in allen dingen/ niemant al⸗ 

lein für ſich ſelbſt/ ſonder auch für andere trachten/ alſo ſoll das hauß eynes 

erleüchten mans von wegen der maͤnig erlicher Geſt/ vnd allerley geſchle⸗ 

cht der menſchen (die dareyn kommen) ʒyerlich weytt vnd ſcheynbar ſeyn/ 

vnd wo ſollicher ynnwoner halb mangel iſt/ wirt das groß weyt oͤde hauß 

(vnd allermeyſt ſo dye vorigen ynnhaber/ das erlich beſetʒt/ vnd gepraucht 

haben) ſeynē herrn für eyn mißʒyerung geacht.   Wan̄ es ſteet gar leſterlich 

wo die fürgeenden ſagen (als dann diſer ʒeyt wyder vil moͤcht geſprochenn 

werden.   O du edles ʒyerlichs hauß/ wie wyrdeſt du yetʒo ſo gar von ey⸗ 

nem vngleychen herrn beſeſſen.   Es iſt auch ʒuͦuermeyden/ das du mit ʒie⸗ 

rung vnnd großmachung des hauß/ nicht vber das vermügen deynes guͦts 

(darauß vil vbels kompt) baweſt/ wie dann etliche vnderſteen/ damit den 

Fürſten gemaͤß ʒů ſein/ Vnd wir ſehen/ das jr vil mit ʒyer vnnd koͤſtligkeyt 

der gepew/ dem maͤchtigen mann Lucio Lucullo nachuolgen/ Wer iſt aber 

der/ der jm in tugenden gleychet? 

 

Bey diſer gleychnus mercken wir/ 

Das herſcht vernunfft vn̄ volgt begir/  Die darūb prumpt/ als diſes thyer 

[Holzschnitt] 

Jn allem 

Jn allem vnſerm thůn ſeind drey ding ʒůhalten. Das erſt/ das die begirde 

vnderthenig ſey der vernunfft/ dann nichts die gebürlichen werck ʒůbehal 

ten/ bequemer ſeinn mag.   Ʒum andern das die groͤß der ſach (die wir vol⸗ 

bringen woͤllen) gemerckt/ auff das nit/ mer oder minder fleiß vn̄ ſorg/ dan̄ 

geſtalt der ſelben erfordert/ gebraucht werde. Ʒum driten/ das die ding/ die 

ʒů dem lob rechter miltigkeit gehoͤren/ maͤſſig ſeind. Vnd ſo man yetʒgemelte 

ʒimligkeitt der ʒier helt/ vnnd nit vbertritt/ das iſt die recht vnd beſt maß. 

Aber vnder diſen dreyen lerenn/ iſt das aller vbertrefflichſt/ die begirde der 

vernunfft vnderthenig ʒuͦmachen. 

Das begirde 
der vernūfft 
vnderthenig 
ſey. 
Vonn maß 
rechts ſleyß. 

 
Miltigkeit 

An rechter maß auch ſtat vnd ʒeit/   Vns vil in aller wirckung leydt. 

[Holzschnitt] 

    Fürter iſt von ordnūg der werck/ auch derhalb bequemlicheit der ʒeit ʒůſa⸗ 

gen/ in welcher erkentnus rechte ſchickligkeit vnd maß (die die Kriechiſchen 

Eutaxian nennen) beſchloſſen iſt/ Jch meine aber nit die maß oder maͤſſig⸗ 

keit/ welch wort die form vnd geſtalt eines yeden dings anʒeigt/ ſonder heiſ 

ſen die Kriechen (mit den wir vns vergleichen) das/ das in einer ſcheinbarn 

gůten ordnung gehalten/ vnd von vns maͤſſigkeit genant wirt/ auch Euta 

xiā/ Vnd nach außlegung der Scoicorū iſt ſolche maͤſſigkeit ein recht erfyn⸗ 

den/ vnd wiſſen/ Wie man wort vnd werck in allen ſachen/ ordenlich/ vnd 

yedes an ſein ſtat ſetʒen ſollē. Dieweil dann diſem alſo/ das die ordnung eyn 

bequemliche ʒůſamen fuͤgung der ſtat vnd der ding/ die do ſelbſt hin geſetʒet 

worden iſt/ So haben ſolche bede teil/ ein gleiche macht/ Die ſtat der wirck 

ung nennen ſie/ ein bequemlicheit der ʒeit/ vnd bequeme ʒeit vnſer wirckung 

heyſſen die Kriechen Eucheria/ vnd wirt ʒů latein Occaſio genant. 

                                                                                                       F       iiij                Auß 

Beſchluß 
des capitels 

Auß dem allem volgt/ das obgemelter außlegung nach/ rechte ermeſſunng 

nichts anders dann ein erkantnus ſchicklicher bequemlicher ʒeytt ʒů vnnſer 

wirckung iſt/ vnd wiewol obgemelter eygenſchafft/ die fürſichtigkeyt (von 

der wir anfangs geſagt) auch ʒůgelegt werden mag/ ſo reden wyr doch an 

dyſem ort von der maß der ʒucht/ vnd andern ſolchen tugenden/ wan̄ was 

der fürſichtigkeyt ʒuͦgehoͤrt/ iſt an jrem ort außgericht. 

Den falſch dꝰ ſaytē bald vernimpt/    Solch gleichnus māchē menſchē ſchēt/ 

Ein Harpffen ſchlaher/ dē dʒ ʒympt. Der ſeyn gebrechen nit erkennt. 

[Holzschnitt] 

 
 
 
 
 
 
 
 
 
 
Exempel 

    Nach dem im nechſten vorgeenden Capitel/ von maß der ʒucht geſagt iſt/ 

ſo woͤllen wir yetʒo reden/ was der ſchamhafftigkeyt/ von der lang geſagt/ 

Auch ʒů bewerung der/ bey den wir leben/ ʒůgehoͤrt/ vnd dem ſelben/ iſt eyn 

ſolche ordenung ʒů geben/ Gleycherweyß als in eyner künſtlichen beſtendi⸗ 

gen oration oder rede/ alle wort geſchickt vnd bequem ſeind/ Alſo ſollē auch 

in allem vnſerm leben/ vnſere würckung ſchickerlich erfunden werden/ dan̄ 

es iſt ſchnoͤde vnd leſterlich in ernſtlichen ſachen/ leychtfertige rede (wie mā 

in wirtſchafften pflegt) ʒuͦ gebrauchen.     Darumb als Pericles vnnd der 

Poet Sophocles (die geſellen im Ampt der Pretur waren) von gemeyner 

ſtatt wegen handelten vn̄ eyn hüpſcher knab fürgieng/ dauon Sophocles 

ʒů ſprechen bewegt warde/ Ach wol ein ſchoͤner knab/ Antwort jm Pericles 

Es ʒympt ſich einem Pretor/ das er nit alleyn ſeine hend g[von dem genyeß 

des gelts]t ſonder auch ſeine augen g[von leychtfertigem anſehen]t ent⸗ 

halte/ Vnd het Sophoeles ſolches auſſerhalb ernſtlicher handlung geredt/ 

ſo were er gemelter ſtraff frey geweſt. 

                                                                                                                        Dann 

    Dann ein ſolch groß anſehen vnd vnderſcheid/ hat die ſtatt vnd die ʒeyt 

ob ein geender auff dem weg (wie er ſein oder eines andꝰn ſache vor gericht 

fürbringen wolt) betrachtet/ darinn iſt er vnſtraͤfflich/ vnd ſo er ſolchs bey 

der geſellſchafft g[Do man guͦter ding ſein ſolt]t thette/ wurde er für vn⸗ 

leutlich/ auch vnwiſſent der ʒeit vnnd maß geachtet.    Aber anderer ding 

halb/ die gantʒ offenlich vbelſten/ als ſo einer vor gericht/ oder in einer groſ 

ſen verſamlung ſünge/ iſt nit not vil vermanung vnd gebote ʒuͦgeben/ wan̄ 

gar leichtlich vermerktt wirt/ das ein ſolicher von ordenlicher menſchlicher 

wirckung weichet.    Doch ſollen wir vns von kleinen gebrechen/ die der ge 

main man nit bald verſteet/ mit groſſem fleiß/ auch ʒiehen vnd wendē/ wan̄ 

gleicher weiß/ als in dem ſaytenſpil vnd der pfeyffen/ ein kleiner falſch/ von 

dem verſtendigen der ſelben kunſt/ gemerckt wirt/ Alſo ſollen wir vns fleiſſi 

gen/ dʒ kein nußhellung in vnſern wercken erfunden werde/ vnd iſt vnſer or 

dēlichen wirckung/ ſouil mehr/ wedꝰ des gleichlautenden thons dꝰ pfeyffen odꝰ 

ſayttenſpils not/ als vil gůte werck hoͤher vnd beſſer ſeind.   Darumb wie 

die ſinger vnnd ſpilleut/ die allerklaynſten mißhellung inn jrer Muſica bruͤf 

fen vnd wenden/ Alſo werdenn wir/ wo wir ſcharpffe fleiſſige auffmercker 

vnd fürſeher aller vnſer gebrechen ſein/ bey kleynen dingen/ die groſſen ver⸗ 

ſten/ wan̄ durch das anſehen der augen/ auffloͤſung oder ʒuͦʒiehung der 

augbraen/ traurigkeit/ froͤligkeit/ lachen/ reden/ ſchweigenn/ hoͤher 

odder niderer ſtymm/ vnnd andere dergleichenn ding/ mügenn 

wir/ ſo der eins offenlich geſchicht/ die weichung vonn den 

gebürlichen wercken der natur leichtlich vrteilen/ Vnd 

wir ſollen ſonderlich warnemē/ was andern recht 

vnd wol anſtet/ vns deſſelben auch ʒuͦgebrauch 

en/ vnd ander leut vbel ſtand ʒůmeydē. Ab 

er ich waiß nit warum̄ es geſchicht/ das 

wir vil ee in andern weder in vnns 

ſelbſt/ etwas gebrechlichs erken 

nen/ vn̄ abgeſtelt habē woͤl 

len/ vn̄ doch frembde ge 

brechen/ durch guͤtte 

exēpel jhres ſtraͤf⸗ 

fers allerleicht⸗ 

lichſt abgewē 

det wer⸗ 

denn; 

                                                                                                                     Hat rnth 

    Ein gleich 
nus von der 
ʒeit vnd ſtat 

 
 
 
 
 
 
Gepott vnd 
gleichnus vō 
kleinenn ge⸗ 
brechen. 

 
 
 
 
 
 
 
 
 
 
 
 
 
 
Von andern 
die vns beſ⸗ 
ſern. 

 
Wie fremb⸗ 
de gebrechn̄ 
ehe dann die 
eygē geſtraft 
werden. 



ORDA16 D56 Cicero, De officiis 
 

F5v 

Das Erſt Thayl 

Hat rath der Maler/ vnd Poet/ 

Vn̄ wendt/ was ſeinē werck mißſtet.  Ʒů euch hab ich die ʒuͦuerſicht/ 

Vil mer der menſch ſoll nemen ler/  Jr ſagt/ was meinem werck gebricht/ 

Von den die halten ʒucht vnd eer.  So thuld ich ſolchen mangel nicht. 

[Holzschnitt] 

 
 
 
 
 
 
 
 

 
Gleichnuß 

 
 
 
 
 
 
Von loͤblichē 
gewōheyten 

    Damit wir aber recht vnd ordenlich leben mügen/ ſollen wyr vns vnder 

weyſer erwoͤlen/ dye durch guͦtte vbung vnd gewonheyt/ wol erfaren ſeind 

von den wyr in ʒweyffenlichen ſachen/ aller eygenſchafft der gepürlichen 

werck/ beſcheyden werden kündē/ dan̄ dʒ groͤſt theyl der menſchen/ wirt ge⸗ 

wonlich/ nach anleyttung der natur gefuͤret/ Vnd damit wir nit ʒů ʒeytten 

durch die ſelben neygung yrr geen/ ſollen wir in vnſern würckungen/ geler⸗ 

ter vnd erfarner maͤnner rath gebrauchen/ vnd ſoll in ſolcher radtſchlagūg 

nit alleyn/ wie ein yeder redet/ ſonder auch was er verſtee/ ermeſſen werden 

    Vnd gleycherweyß/ als Maler/ Byldſchnytʒer vnnd die gelerten Poeten 

begeren/ das jre werck von dem volck beſchawet/ damit ob etwas von vilē 

geſtrafft/ von jne gebeſſert werde/ auch die yetʒgenanten Maler/ vnd Poe⸗ 

ten/ von andern mer/ weder auß jne ſelbſt/ die gebrechen jrer werck erfaren 

Nit weniger mügen wir in vil ſachen/ von anderer erkantnus vn̄ vndꝰwey⸗ 

ſung/ was in vnſerm leben ʒůthůn vnnd nit ʒůthůn/ nach ʒůuolgen oder ʒuͦ 

beſſern iſt/ bericht empfahen.   Aber von dingen/ die nach herkommener ge⸗ 

wonheyt/ vnnd Burgerlicher ſatʒung gewürckt werden ſollen/ iſt g[an di⸗ 

ſem ort/ durch vns]t nichts ʒů gebietten/ dann ſie ſein gebotten g[verſtehe 

durch Alte erbare gepreüch vnnd ordenung]t. 

Es ſol niemant mit ſolcher yrrūg ʒů achtē verfuͤrt werdē/ Ob Socrates odꝰ 

                                                                                                              Ariſtippus/ 

Ariſtippus wider etliche burgerliche ſitten vn̄ gewonheit geredt odꝰ gethon 

hetten/ das jm ſolchs auch geʒim̄e/ wan̄ die jetʒgenanten Philoſophi/ haben 

mit goͤtlicher guͦtheit g[das iſt mit hoher weißheit vnd kunſt]t ſolche erlau 

bung vberkom̄en Aber die meinūg die die Cynici widꝰ guͦte ſitten haltē/ iſt 

gātʒ ʒuͦuerwerffen/ dan̄ ſie ſeind feinde der ſchamhafftigkeit/ on welche ſchā 

doch nichts recht odꝰ erber ſein mag.  Darūb ſollen wir eben warnemē/ wel 

cher leben ʒů erbern groſſen ſachen/ vnd dem gemeinen nutʒ geneigt/ ſin̄reich 

verſtentlich/ vnd mit woluerdienter eer vn̄ gewalt begabt ſeind/ dʒ wir die 

ſelben beuor haben vn̄ eeren. Wir ſollen auch dem alter vil eer ʒůgeben/ vnd 

den entweichen/ die ampt haben/ auch vnderſcheid ʒwiſchen dem burger vn̄ 

frembden halten/ vnd ſonderliche auffmerckung haben/ ob der außwendig 

frum/ vnd von ſeines eigen oder gemeines nutʒ wegen kom̄en ſey. Vnd das 

ich mit dꝰ kürtʒ vil in einer ſinn̄ begreiff/ vn̄ nit von yecklichē ſondꝰlich rede/ ſo 

ſollē wir die gemeinē verſamlūg vn̄ geſelſchafft des gātʒē menſchlichē geſchle 

chts g[in bilichē ſachē wo wir künnē]t eeren/ lobn̄/ beſchirmē/ vnd behalten. 

 
 
 
 
 
 
Welche vor 
andern geert 
werden ſollē 

 

Der menſch ʒů gůtem end ſich kert/   Dauon wir werden hie gelert. 

Den boͤß gewinnung nit verſert 

[Holzschnitt] 

Fürter 

Von Ʒolner 
vnd wuͦcher 
er gewyn 
nung. 
 
Von belon⸗ 
ter arbeyt on 
kunſt. 

 
 
 
 
 
 
 
Welche ʒum 
luſt arbeyttē 

 
 
 
 
    Von den 
kunſtreichen 
vnd gemein 
nutʒigē hen⸗ 
deln. 

 
Von kleyner 
vnd groſſer 
kauffman⸗ 
ſchafft. 

 
Wie loͤblich 
iſt ſich vom 
kauffhende⸗ 
len ʒuͦ muͤſ⸗ 
ſigen 

    Fürter ſollen wir verſteen/ welche werck der gewynnung/ frey odder vn⸗ 

frey/ wirdig oder ſchnoͤde ſeyn.   Ʒum erſten werden die haͤſſigen gewyn⸗ 

nung als der Ʒolner vnnd wuͦcherer verworffen.    Aber die gewynnung 

aller belonten arbeytter/ welcher arbeyt/ vnd nit jr kunſt/ gekaufft wirt/ iſt 

vnfrey vnd vnachtbar g[nit das die arbeyt der ſelben belonten/ als boͤß od⸗ 

der ſündtlich/ ʒuͦuerwerffen ſey/ ſonder die weyl ſye ſich jne ſelbſt ʒů gůt/ nit 

nutʒlicher ʒuͦſchycken wyſſen/ vnnd ſchwere arbeyt jres leybs ʒuͦuerkauffen 

geʒwungen werden/ wirt jne ſolchs/ vmb des mangels willen jrer vernūft 

veraͤchtlich angeʒogen]t Dann warumb der lon iſt eyn verpyndung yres 

dienſts.   Vnnd die werden auch gering geſchaͤtʒt/ die von andern Kauff⸗ 

leütten kauffen/ vnd fürter als bald wyder verkauffen/ wann dye ſelben on 

vil liegens (das doch das aller ſchnoͤdeſt iſt) nichts gewynnen. 

Alle die/ die ʒů luſt vnd nit ʒů der notturfftigkeyt arbeyten/ wandeln in ey⸗ 

ner vnachtbarn kunſt/ dann dye werckſtat der luſtbarkeyt/ mag in jr nichts 

Edels haben/ darumb dye handtwerck vnnd haͤndel der Viſcher/ Metʒler 

vnd Koͤch/ die der wolluſt dienen/ auch alle dye vmb gelt/ ſpringen/ ſalben/ 

würffel g[vnd Karten]t machen/ ſein (als Therencius ſpricht) nit ʒuͦruͤmē 

Aber in welchen hendeln/ groſſe kunſt oder vil nutʒ iſt/ vnnd nu dye yemant 

nit alleyn jm ſelbſt/ ſonder andern auch ʒů gůt ſuͦcht vnnd gebraucht/ als dye 

Ertʒney/ meyſterliche pawung/ vnd die lere Erbarer ding/ diſe künſt ſeynd 

den ſie jrer ſtaͤnd halben ʒů vben geʒym̄en/ loͤblich.   Die vorgemelt ge 

ring kauffmanſchafft/ iſt vnachtbar/ vnnd dye groß vnnd weytt herbracht 

kauffmanſchafft/ die mit ʒym̄licher gewynnung on betryeglicheyt/ vil leüttē 

verkaufft wirt/ iſt nit ſehr ʒuͦſchelten.   So aber den kauffman nach vbung 

ſolcher ſeiner kauffmanſchafft/ des gewynns benuͤgt/ vnd ſich von dem moͤr 

auff dem geſtadt/ ʒů den aͤckern vn̄ andern beſitʒungen gibt g[damit er ſich 

der vnruͦwe/ ſorg vnd gefaͤrlicher vbertrettung/ ſo die kauffhendel auff jne 

tragen/ entſchlecht/ ruͤwige wonung vn̄ handlung ʒim̄licher narung ſuͦcht]t 

ſo wirt er billich faſt darumb gelobt/ Doch vnder allen dingē/ auß den man 

etwas nutʒung vberkompt/ iſt eynem freyen menſchē nichts wyrdiger/ dan̄ 

die narung der aͤcker/ Dauon wir im buͤchlein (Catho maior gnant) genuͦg 

geſagt haben/ darauß nym̄ die ding/ ſo dir ʒů diſer meynung dienen. 

                                                                                                                   Hye wirt 

Hie wirt vns maß/ vnd ler gegeben/ 

Von eintʒlem/ vnd gemeinem leben/   Vnd wann in yedes ſey ʒůſtrebē. 

[Holzschnitt] 

    Vormals iſt gnůg geſagt/ wie die gebürlichē werck auß den vier teilen der 

erberkeit flieſſen. Doch mage vnder den dingen die erber ſeind/ offt ʒweiffel 

ʒuͦfallen/ welches vnder ʒweyen erbern/ das erberſt ſey/ vnd diſe außlegung 

iſt von dem Pannecio vnderwegen gelaſſen/ ſeytennmal nun alle erberkeit/ 

auß vier teilen/ Als nemlich/ der erkantnus/ gemainſchafft/ großmuͤtigkeitt/ 

vnd maͤſſigkeit/ fleuſt/ So iſt not/ das die ſelben vier teil inn erwoͤlung des 

gebürlichen wercks/ vnder jne ſelbſt vergleicht werden.  Darum̄ nach mey 

ner mainung die gebürlichen werck/ die auß gemeinſchafftt (das iſt auß der 

gerechtigkeit) kom̄en/ der natur mere/ dan̄ die/ die von erkantnus oder für⸗ 

ſichtigkeit entſpringen/ gemeß ſein/ vnd ſolchs mag mit bewerung angeʒeigt 

werden/ Dann ob einem weyſen ʒůfiel/ das er mit aller vberflüſſigkeit reich 

gemacht wurde/ auch alle verborgene künſtliche ding/ inn erkantnus ſeiner 

hoͤchſten ruͦwe/ innerlich mit jme ſelbſt betrachtet/ vnd beſchawet/ vn̄ doch 

das einig weſen bey jme ſo groß were/ das er keinen menſchen ſehenn kunte/ 

So ſolt jm der tod lieber/ dan̄ ſolche vnmenſchliche einſamigkeit ſein g[Ci⸗ 

cero hat damals/ als ein heid/ von dem vbertrefflichſten ſtand des abgeſchi 

den einigen lebens/ darinnen etliche ſaͤlige Chriſte menſchen/ auß ſonderlich 

en verlihen gnaden/ vber natürliche goͤtliche himliſche ding beſchauwen/ nit 

ʒůſchreibenn gewiſt]t     Aber von der weißheit/ die die Kriechiſchen So 

phian heiſſen/ ʒů reden/ die ſelben ſoltu ein Fürſtin aller tugent mercken/ 

                                                                                                          G               vnd 

 
 
 

    Ermeſſen 
welches vn⸗ 
der ʒweyenn 
erbern dinn⸗ 
gen das er/ 
berſt ſey. 
Wie gerech⸗ 
tigkeit der 
fürſichtikeitt 
fürgeſetʒt iſt 

 
 
 
 
 
 
 
 
 
Von vnder⸗ 
ſcheid ʒwiſch 
en weißheyt 
vnd fürſich⸗ 
tigkeit. 

G1v 

Das Erſt Thayl 

 
 
 
 
 
 
 
 
 
Vō betrach⸗ 
ten vn̄ wuͤr⸗ 
cken. 

 
 
 
 
 
 
 
 
 
 
 
 
 
 
 
 
 
 

Von etlichen 
nutʒlichen 
eynſamen 
betrachtūgē 

 
 
 
 
 
 
 
Von dē nutʒ 
der todten 
vnderwey 
ſung. 

 
 

vnd die fürſichtigkeit (von den Kriechiſchen Phronyſin genant) wirtt von 

der weyßheit geſchyeden/ wann ſie erkent allein/ was man begeren vn̄ flye⸗ 

hen ſolle.    Aber weyßheyt die als obſteet/ eyn Fürſtin der tugent/ iſt eyn 

erkantnus goͤtlicher vnd menſchlicher ding/ die die gemeynſchafft vnd geſel⸗ 

ſchafft der Goͤtte vnd menſchen vndereinander behelt.   So nu die weyß⸗ 

heyt yetʒgemelter vrſach halb/ am hoͤchſten vnnd groͤſten ʒů achten/ als ſye 

auch fürwar iſt/ volget vonn not wegen darauß/ das alle gepütliche werck/ 

dadurch ſolche gemeynſchafft gelayt vnd gefuͤrt wirt/ die groͤſten ſeynd 

Vnd on das were ynnerliche natütliche erkandtnus vnnd betrachtung/ dye 

dann allermeyſt durch nutʒliche beſchyrmung der menſchen/ angeʒeigt wirt 

ſo der kein würckung nachuolget/ vnuolkommen vnnd gebrechlich/ darauß 

verſtanden wirdt/ Die weyl ynnerliche betrachtung ʒů menſchlicher geſel⸗ 

ſchafft (als obſteet) gehoͤret/ vnd derſelben ʒů gůt geordent werden ſol/ das 

ſolche gemeynſchafft/ die alſo auff rechtem gůtem bewertem grund ſtehet/ 

ynnerlicher erkantnus vorgehet.    Wer iſt ſo begyrig natürliche kunſt ʒuͦ⸗ 

betrachten vnd erkennen/ ob jm darinne ſchad vnd verderblicheit des vater 

landts (dem er ʒů hilff vnnd troſt kommen moͤcht) für vile/ der nit deßhalb 

alle ſolche betrachtung verlaſſen/ vnd dem vatterland helffen würde? wan̄ 

ob auch eyner dye vile der ſtern ʒů ʒelen/ oder die groͤß der gantʒen welt ʒuͦ⸗ 

meſſen vermeynet/ vnnd in verderblicheyt der Eltern oder freünde/ obge⸗ 

melte hilff nit thete/ das were vnloͤblich/ Auß dem allen genuͤglich vermer⸗ 

cket/ das in den gepürlichen wercken/ die ʒůuolbringung der gerechtigkeytt 

gehoͤren/ vil mehr/ dann in den künſten/ vbung vnd fleyß geſchehen ſol/ nach 

dem ſolliche tugentſame werck der gerechtigkeyt/ ʒů dem nutʒ der menſchen 

(darfür wir nichts Edlers vnd liebers haben ſollen) kommen.    Vnnd iſt 

doch nit dafür ʒů achten/ das etliche dye jren fleyß in den betraͤchtlichen vnd 

erkentlichen dingen gebraucht/ damit von dem mehrern nutʒe der menſchen 

gewychen/ wann durch jre vnderweyſung/ vil andere deſter beſſer burger/ 

auch in eygen vnd gemeynen geſchaͤfften/ nütʒer geweſt ſeind. Als dan̄ der 

Philoſophus Lyſias Pythagoreus/ Epamimundam den Fürſten der The⸗ 

banorum vnderweyſt/ auch Plato Dionem eyn Fürſten der Syracuſer ge 

lernt/ Desgleychen ſunſt vil andere gethan haben/ was dann ich ſelbſt in ge 

meynem nutʒ gůts geſchafft (hab ich anders etwas darʒů gethan) des byn 

ich von den lerern ſolcher kunſt vnderwyſen/ vnd alſo mit der ſelben ʒyer ʒuͦ 

gemeynen nutʒ gegangen.    Vnnd gemelte lerer haben nit allein/ dye⸗ 

weyl ſie lebten/ ſonder auch nach dem tode/ durch jre verlaſſene ſchrifft vnd 

buͤcher/ andere vnderwyſen/ ſo doch von den ſelben keyn auſſʒlegung/ dy⸗ 

ʒůſatʒung güter ſytten/ ʒucht vnd regyerunge des gemeynen nutʒs gehoͤret/ 

vnderwegen gelaſſen iſt/ wie dann ſollicher fleyſſʒ/ auß jhren ſchrifften ver⸗ 

Wie weyß⸗ 
lich reden 
der betrach⸗ 
tung vorget 

merckt wirt/ Vnd die ſich der lere/ den künſten/ vnd der weyßheyt/ gantʒ er⸗ 

geben/ haben doch allermeiſt jr fürſichtigkeit/ weißheit/ vnd verſtaͤntnus/ 

ʒü dem nutʒ der menſchen gebraucht.   Weitter iſt ʒů mercken/ das die wort 

fürſichtigs vngebrechlichs wol redens/ beſſer ſeind/ weder vngeredt/ die al⸗ 

ler ſcherpffeſt betrachtung iſt/ Dann betrachtung wirt in ſich ſelbſt gewen̄t 

ſo begreifft wolreden/ die mit den wir in vorgemelter gemeinſchaft wonē 

                                                                                                                          Aber 

G2r 

Gebürlicher werck     XXXVIII 

    Aber als die ſchwarme der bynen nit von machung wegen des honigs ʒů 

ſamen kom̄en/ ſonder dieweil ſie von natürlicher neygūg verſamelt werden 

honig machen/ Deßgleichen ſollen alle menſchen/ die die natur ʒůſamen ge⸗ 

ſelt/ noch mer geneyget ſein/ mit fleiß vnd behendigkeit der vernunfft/ einan 

der wircken ʒuͦhelſfen.   Vnd es ſey dann/ das tugentliche betrachtung vn̄ 

erkantnus/ die beſchirmung menſchlicher geſelſchafft/ ʒů jre ʒiehe/ ſo wirt ſy 

jrr geen/ vnnd gebrechlich ſein.   Es iſt auch großmuͤtigkeit/ on menſchliche 

gemeinſchafft/ nichts anders/ dann ein vnmenſchliche grimmigkeit/ Auß dē 

volgt/ das die menſchlich gemainſchafft vnd geſellſchafft/ den fleiß vnd ar⸗ 

beit der kunſt vbertrifft/ aber welche ſagen/ das ſolche gemainſchafft allein 

darauß kom̄e/ das ein menſch on das ander ſein natürliche notturfft vn̄ ent⸗ 

haltung nit haben müg/ die reden vnrecht/ wann ſo vns Gott von himel/ 

ſpeiß/ kleider vn̄ alle andere notturfft/ gantʒ on vnſer arbeit gaͤbe/ Meinſtu 

das darumb die/ die hochs gemuͤts/ vnnd groß verſtands ſein/ alle euſſern 

geſchefft verlaſſen/ vnd ſich allein in betrachtung vnd erforſchung verborg⸗ 

ner ding geben wurden? Das glaub mit nichte/ Sonder ſy wurden nichts 

deſter weniger ein einſam leben fliehen. 

    Wiewol nun alſo gemainnütʒige gebürliche gůter einiger betrachtunng 

vorget/ noch danneſt iſt/ gemainſchafft vnd geſelſchafft nit von ſolchen noͤ⸗ 

ten/ das der menſch on anderer hilff die noturfft ſeines lebens (als ſpeiß ge⸗ 

tranck/ vnd kleydung) auß freyer gab gottes nit haben müge/ wann wo wir 

ſolche ding/ die die natur bedarff/ on ander leut hilff/ nit erlangen koͤnten/ 

welcher gelerter vnd dieffſinniger wolt ſich ʒů einicher betrachtung verbor 

gener ding ergeben/ vnd alle gemainſchafft fliehen? fürware es wurde ein 

yeder von einſamen leben weichen/ geſellſchafft ſůchen/ vnd begeren andere 

ʒů vnderweiſen/ vnd von andern ʒuͦlernen/ auch deßhalb alle notturfft hoͤrē 

vn̄ redē. Jſt aber gemeinſchafft (dieweil ſie doch der natur aller bequemſt) 

meſſigkeit vnd ʒüchtigkeit allwegē fürʒuͦſetʒen? Darʒů ſag ich/ Nein/ ſo doch 

etliche ding/ als ſchnoͤde vnd boßhafftig ſein/ das die ein weyſer (auch ʒůbe⸗ 

haltung des vatterlands) nit thon ſolle.   Der Philoſophus Poſſidonius/ 

hat ſolcher ſtuck gar vil ʒů hauff geſamelt/ der eins teyls als ſchnoͤd vn̄ wuͤſt 

lauten/ das ſie ʒu reden ſchentlich weren.   Vnd ſolche grauſame ſchentliche 

ding/ ſoll niemant vmb enthaltung willen gemeines nutʒ thůn. Das gemein 

gůtt erfordert auch nit/ das die ſelben leſterlichen werck/ von ſeinet wegenn 

geſchehen/ Vnd das noch mer iſt/ So mag ſich in keinen weg begeben/ das 

dem gemeinen guͦt nutʒ ſey/ das ein weiſer man/ gemelte ſchentliche ding vol 

bringe.    Auß dem allen genůg geſagt vnd beſchloſſen/ das die gebürlichen 

werck/ dadurch menſchliche geſellſchafft vnd gemeinſchafft erhalten wirt/ 

die andern vbertteffer/ vnd guͦter betrachtung vnd erkantnus/ fürſichtige 

    Gleichnus 
mit dē bynē 
von wircke⸗ 
tem leben. 
 

 
 
 
Das vnmen 
ſchliche groß 
muͤtigkeit 
grimmigkeit 
ſey. 

 
 
 
 
 
 
 
 
 
 
 
 
 
 
 
 
 
 
 
Das menſch 
liche gemein 
ſchafft nit al 
wegen der  
meſſigkeit vn̄ 
ʒucht vorgee 

 
Dʒ gemeiner 
nutʒ nichts 
vnnʒimlichs 
ʒuͦvbenn er⸗ 
fordert 

 
 
 
Was außer 
ʒelten dingen 
beſchloſſenn 
wirt. 

wirckung nachuolgen ſoll/ vnd vil beſſer iſt/ weißlich ʒů wircken/ dann weiß 

lich ʒuͦgedencken. Es iſt auch die frage von dem Erbern erklert/ vnd nit ſch 

were ʒůerkennen/ welches von ſolchen gepürlichen wercken dē andꝰn vorget. 

                                                                                                             G      ij          Aber 

G2v 

Das erſt thayl Gebürlicher werck 

Wie die ge⸗ 
pürlichen 
werck/ eynē 
vor dem an⸗ 
dern beweiſt 
werden ſolltē 

Aber in gemelter gmeynſchafft/ ſol man der ſtaffeln gebürlicher werck (wie 

die eynem vor dem andern ʒuͦerʒeygen ſeyn) auch warnemen/ alſo das dye 

fürderlichſten vnd erſten gepürlichen werck/ den vntoͤdtlichen goͤtten/ dar⸗ 

nach dem vatterland.  Ʒum dritten den natürlichen Eltern/ vn̄ fürter wie 

ſich nach eynander gepürt/ bewyſen werden. Vnd wirt durch ſolche diſpu 

tation/ nit alleyn was erbar oder ſchnoͤd/ ſonder auch welches vnder ʒwey⸗ 

en fürgeſetʒten erbarn dingen/ das erbarſt ſey verſtanden/ Solliche außle⸗ 

gung von dem Pannecio (als vorgeſagt) vnderwegen gelaſſenn iſt/ damit 

will ich yetʒo ʒů dem andern theyl/ meynes fürnemens geen. 

 

So Julius durch ſeinen trutʒ/ 

Hat vndertruckt gemeinen nutʒ.  Bleyb ſtaͤt vor manchem laſter frey/ 

Vnd ich in guͦtter vbung ſey/   Schreib ich yetʒ in Philoſophey. 

[Holzschnitt] 

Die vorred 

G3r 

XXXIX 

Die vorred des Andern tayls diß Buͦchs 

von den gebürlichen wercken. 

Begreyfft kurtʒlich wʒ Cicero auff die auß⸗ 

legung/ im fordern bůch geſchehen/ in diſem andern bůch ſagen woͤlle/ Nem 

lich/ welchs vnder ʒweyen dingen das nutʒeſt/ vnd das aller nutʒeſt 

ſey/ entſchuldiget ſich/ wie er diſer ʒeit/ durch das einig boͤß regi⸗ 

ment des Keyſers Julij ʒůuerlaſſung des gemeynen nutʒ 

verurſacht werde/ vnd lobt beſchließlich die 

Philoſophey für allen wolluſt. 

SUne Marce/ welcher maß die amp 

te der gebürlichen werck/ auß der erberkeit vnd allem ge⸗ 

ſchlecht der tugent volfuͤrt werden/ ſchetʒ ich/ ſey ihm for⸗ 

dern Buͦch genuͦg außgelegt.    Nun volgen hernach die ge 

geſchlecht der gebürlichen werck/ ʒů der ʒiere/ menſchlichs le 

bens gehoͤrig/ als nemlich/ etliche ʒů der macht/ etliche ʒů dē 

reichtumben/ vnd etliche ʒů der vberflüſſigkeit/ dadurch/ was nutʒ oder vn⸗ 

nutʒ/ auch welchs auß ʒweyen nutʒen dingen/ das nutʒt ſey/ vnd was das al 

ler nütʒeſt iſt/ erklert wirt. Aber ee ich dauon ʒů reden anhebe/ wil ich vorhin 

meines fürnemens halb/ vrſach vnd bewegnus ſagen. Dann wiewol vnſer 

Buͤcher vil leut/ nit allein ʒů dem fleiß des leſens/ ſonder auch ʒůſchreiben er 

wecken/ So fürcht ich doch/ das der nam Philoſophia/ von etlichen gůten 

mennern (die ſich meines fleiß darinnenn verwundern) veracht ſey/ Den 

ſelben antwort ich alſo/ Als lang der gemein nutʒ durch freye erliche wal der 

regenten/ vnd nit von den die ſich mit gewalt darein dringen/ regiert ward 

gab ich ʒů dem ſelben/ alle mein ſorg vnd betrachtung.     Aber dieweil alle 

ding/ in der herſchung eines menſchen g[Als des Keyſers Julij/ der mit ge⸗ 

waltt den gantʒenn gemeinen nutʒ vnder ſich getruckt]t ſteen/ vnnd weder 

dem rath oder der wirdigkeit ſtat gegeben wirt/ Auch ich in beſchirmunng 

des gemeinen nutʒs/ vil meiner geſellen/ Frumme redliche menner verloren 

hab ich mich nit den engſtigungen/ die mich on ʒweyffel (wo ich den nit wi⸗ 

derſtanden) verʒert/ noch den wolluſten/ die einem gelerten vbel anſten/ er⸗ 

geben woͤllen/ Gott wolt das der gemein nutʒ/ noch in dem ſtand als er an⸗ 

gefangen warde/ ſtuͤnde/ vnd nit an die menſchen/ die mer ʒů der erſtoͤrunng 

dan̄ guͦter verwandlung deſſelben begirig ſeind/ kom̄en were/ So wolt ich 

mich noch mals/ vil emſſiger ʒů der wirckung vnd beſchreibung vnſer gemei 

nen hendel (wie ich offt gethō hab) weder auff die ſchrifft der Philoſophey 

geben. Nach dem aber der gemein nutʒ/ ʒů welchem ich alle meine ſorg/ be⸗ 

trachtung/ vnd fleiß gewonlich ſetʒet/ gantʒ vnnd gar nichts mere/ auch der 

ʒimlichen notturfftigen beſchreibung/ in gericht vnd rathe/ geſchwigen iſt/ 

                                                                                                 G    iij          vnd allein 

G3v 

Das Ander Thayl 

 
 
 
 
 
 
 
 
 
 
 
 
 
 
 
Von lob vn̄ 
eygenſchafft 
der weißheit 

 
 
 
 

Dar man al 
le guͦte ding 
inn der Phi⸗ 
loſophey fin 
det. 

vnd allein mit gewalt g[des Keyſers Julij]t alle ding gehandelt werden/ 

vnd meyn gemuͤt (das von anbegyn meynes alters/ inn dem fleyß der künſt 

gewonet hat) nit růhen mocht/ hab ich ʒů außſchlahung der betruͤbnus/ al⸗ 

ler erlichſt geacht/ mich ʒů der Philoſophey/ in der ich als eyn Jüngling vil 

ʒeit gelernet) ʒůgeben/ Wan̄ als bald ich nach meynen ler jaren/ den eeren ʒuͦ 

dienen anfieng/ hab ich ſtaͤtlich dem gemeynen nutʒ angehangen/ vnd allein 

als vil mir von ſorg der freünd vnd des gemeynen nutʒ ʒeyt vberig was ym 

leſen der Philoſophey (wann ich ʒů der beſchreibung keyn weyl hette) ver⸗ 

ʒeret/ vnd darumb in dyſen aller groͤſten vbeln/ g[das iſt in der ʒurſtoͤrung 

des gemeynen nutʒs durch den Keyſer Julium]t hab ich allein den nutʒ er⸗ 

langt/ das ich die ding der Philoſophey/ von den Gebürlichen wercken (dye 

der erkantnus aller wyrdigſt/ vnnd den vnſern nit genůg offenbar ſeyndt) 

dyſen ſchrifften beuelhen mag.     Jch bitt durch die goͤtte/ ſag mir/ was iſt 

begyrlicher/ vbertreflicher/ beſſer vnd wyrdiger dem menſchen/ weder dye 

weyßheyt? Darumb welche jr begeren/ werden liebhaber der weyßheyt ge 

nant/ Dann Philoſophia iſt nichts anders (ſo du die recht außlegen wildt) 

wann eyn fleyſſige begyrde der weyßheyt. Aber die weyßheyt (als von den 

alten Philoſophis außgelegt) iſt eyn erkantnus goͤtlicher vnnd menſchlicher 

ding/ vnd verurſacht die vnderhaltung der ſelben.    Vnd welcher den fleiß 

ſolcher künſt ſchüldte/ verſtee ich nit/ was er guͦt oder loͤblich achten künde 

Wann ſuͦcht yemant luſt des gemuͤts/ vnnd ruͦhe von ſorgen/ ſo mag er das 

auß den ſchrifften/ der/ die allʒeit ʒů erfyndung eynes guͦtten ſaͤligen lebens/ 

fleyß gehabt (als in diſer Philoſophey) erlangen. Ob man aber vrſach be⸗ 

ſtentlicher tugent ʒů ſuͦchen vermeynt/ das iſt entweder/ dyſe kunſt der Phi 

loſophey/ oder gar keyne. Woͤllen wir nu ſagen/ das keyn kunſt in diſen 

aller groͤſten vnd hoͤchſten ſachen ſey/ vnd doch geſteen/ das die kley⸗ 

nen vnd ſchlechten ding/ on kunſt nit volbracht werden moͤgen 

So reden wyr gantʒ vnbedechtlich/ vnd als menſchen/ die 

in den aller groͤſten ſachen yrren. Jſt dann eyn kunſt 

dadurch man tugent lernen mag/ wo woͤllē wyr 

die ſelben/ ſo wir dyſe Philoſophey verlaſſen 

ſuͦchē? Doch iſt die vermanung ʒů gemel 

ter Philoſophey/ inn eynem andern 

Buͦch g[Hortenſio genant]t fleiſ 

ſiger diſputiert. Jch hab aber 

damit anʒeygen woͤllen/ 

das mich die beraubūg 

des gemeynen nutʒ/ ʒů 

beſchreybung dyſer 

Philoſophey 

verurſacht 

hat. 

                                                                                                                    Durch 

Gepürlicher werck     XL 

Durch widerwertig argument/   Wirt wars/ vnd vnwars/ recht erkent. 

[Holzschnitt] 

Das ander teil der vorred ʒeigt vrſach 

an/ warūb Cicero in diſem bůch nichts widerwertig ſchreib/ 

vnd wie auß widerwertigen diſputationen/ wars 

vn̄ vnwars erfunden werden. 

DJeweil ich den Philoſophis Aca 

demicis/ in diſen meinen ſchrifften anhang/ die alle ding auf 

bede ort/ das die alſo vnd nit alſo ſein/ diſputieren vn̄ ʒweif 

felich machen/ vnd woͤllen das mā nichts gewißlich wiſſen 

müge/ vnd doch durch mich/ in diſer meiner lere/ vn̄ andern 

meinen buͤchern vnʒweyffenlich regel ʒů tugentlichem lebē 

gegeben werden/ moͤchten mir die künſtlichen gůten redner ʒůmeſſenn/ als 

ob ſolchs beyeinander nit beſteen koͤnte/ Sonder das ich in ſolcher beſchrey⸗ 

bung der gebürlichen werck/ gantʒ vnfürſichtig/ vnbeſtendig/ vnd mir ſelbſt 

widerwertig ſeinn ſolte ⁊c.    Darʒů iſt mein antwort/ ich wolt das die ſel⸗ 

ben anfechter/ mein meinung recht verſtuͤnden/ ich bin nit der/ des gemuͤt vn 

beſtendig vnd in allen dingen ſo ʒweiffenlich ſey/ das mein vernunnfft gar 

nichts für bewerlich anneme. Dann was were das für ein vernunfft/ oder 

das noch mer iſt/ was wer das für ein leben/ dadurch alle diſputierūg/ die ʒů 

vernünfftigenn tugentſamen leben fuͤren vnd leyten/ abgeſtelt wurden? 

                                                                                                        G      iiij           Als 

Cicero ver⸗ 
mant ſeynen 
ſone ʒuͦ dem 
fleyß dyſer 
lere 

Als aber eyn theyl Philoſophi ſagen/ wye etliche ding on allen ʒweyffel ge⸗ 

wyß/ vnd etliche vngewyß ſeynd/ von den ſelben bin ich dermaſſen geſchydē 

das ich etliche ding für bewerlich/ vnd erliche für vnbewerlich halte/ Wann 

was kan mich verhindern/ das ich bewerliche ding nit annemen/ vnnd dye 

vnbewerlichen verachten vnd ſtraffen ſolt.    Wo ich aber on vernünfftig 

gůt vrſach/ etwas für gewyß vnd vnʒweyffenlich hyelte/ moͤcht ich hochmuͤ 

tig vn̄ fraͤuelich (das von eynem yeden weyſen ferr ſein ſoll) vermerckt wer⸗ 

den/ So diſputieren genante vnſere Philoſophi/ Academici/ vorgemelter 

maß/ von allen ſachen/ das die alſo vnd nit alſo ſein künden/ auch nit vnnütʒ 

lich/ wann on das die warheyt eynes yeden dings/ nit verſtanden werden 

moͤchte/ Wye dann in vnſern Buͤchern Academicis (als ich meyne) genuͤg⸗ 

lich funden wirdt.    Lieber ſune Cicero/ wyewol du in der aller elteſten/ 

klareſten/ vnnd edelſten Philoſophei/ damit ſich deyn Meyſter Cratippus 

vergleycht/ vn̄ der ein merer iſt lerneſt/ Noch wolt ich/ das dir diſe mein lere 

dye den ewern aller nechſt iſt/ auch nit vnbekant weren/ Damit will ich yetʒ 

ʒů meynen fürgeſatʒten leren tretten. 

 

Das erbar hangt dem nutʒen an/  Vnd wer nit dyſer warheyt glaubt/ 

Das ſolchs keyn menſch geſcheidē kan    Jſt frum̄keyt/ oder wytʒ beraubt. 

[Holzschnitt mit Schrift:] Erbarkeit/ Ge   Nutʒ 

                                             rechtigkeyt. 

Fünfferley 

FUnfferley art erfarung des gebür⸗ 

lichen wercks/ werdē fürgeſetʒt/ darunder ʒwey ʒů der ʒier 

ung vnd erberkeit/ Die andern ʒwey ʒů dem nutʒ des lebens 

als ʒů der menig der reichtumb/ vnnd macht ʒů erwelen ge⸗ 

hoͤren.  Das funfft gehoͤrt ʒů dem/ ob etwa der nutʒ vnd die 

erberkeit/ als mit einandꝰ ſtritig geſehen vn̄geacht wurdē/ dʒ als dan̄ erkant 

werde wʒ darin̄en ʒůthůn ſey. Nun hab ich das teil dꝰ erberkeit/ im erſtē bůch 

(darin̄ ich dir aller offenbareſt ʒů ſein begere) volbracht.  Aber das andꝰ teil 

dauon ich yetʒo ſagen will/ wirt genant nutʒ/ darinne erklert werdē ſoll/ wie 

die yrret gewonheit/ ſich vom wege der warheit gebogen hat/ vnd genuͦgſā 

dohin gefuͤrt iſt/ erberkeit vn̄ nutʒ ʒůſcheiden/ Vn̄ etwas erber/ das nit nutʒ/ 

Auch widerumb etwas nutʒ/ das nit erber iſt ʒůhalten. Vber ſolche yetʒoge 

melte yrrunge/ dem leben der menſchen kein groͤſſer ſchade ʒůbracht werden 

mag.   Dann fürware mit der aller hoͤchſten vnnd wirdigſten bewerung/ 

haben die Philoſophi/ diſe drey maß/ als gerechtigkeit/ nutʒ vnd erberkeit/ 

allein mit dem liecht der vernunfft voneinander geteilt/ vnd achten was ge 

recht iſt/ auch für nutʒ/ Deßgleichen ſchetʒenn ſie das erber gerecht/ dar⸗ 

auß volgt/ das das erber nim̄er on nutʒ iſt.  Darumb welche ſoͤlchs 

nit recht betrachten/ die verwundern ſich behender hinderliſti⸗ 

ger menſchen/ vnd halten jre boßheit für weißheit. Solche 

jrrung gantʒ verworffen werden/ vn̄ aller menſchen be⸗ 

trachtung vnd mainung ʒů der regel/ dʒ man die be 

gerten nutʒlichē ding/ mit erberem rath vn̄ rech 

ten geſchichten (vnd nit durch vntrew vnd 

betrug) erlangen mag/ geordent werdē 

ſol g[Aber in dem nachuolgetē drit 

ten vnd letʒtē teil ditʒ buͦchs am 

lxiij. blat anfahen werdē 

noch gar vil vrſach vnd 

gleichnus geſetʒt/ dʒ 

erberkeyt vn̄ nutʒ 

vnteilbar ſeind 

vnd bey dꝰ er⸗ 

berkeyt odꝰ 

dē erbern 

ſol alwe 

genn 

(wie vorſtett) die gerechtigkeit auch 

 
 
 
 
 
 
 
 
Wie gerech⸗ 
tigkeitt/ nutʒ 
vn̄ erberkeyt 
einander an 
hangen. 

 
 
 
 
 
 

Das boͤſe li 
ſtigkeit nitt 
weißheit ſey 
vnd wie nu⸗ 
tʒe ding er⸗ 
langt werdē 

verſtanden werden]t 

                                                                                                                             Allhie 

Allhie fynd wyr gar klare ſag/  Wye menſch/ dem menſchen nutʒen mag. 

[Holzschnitt] 

Vnderſcheid 
der vnleben 
digen vnnd 
lebendigenn 
vnuernünff 
tigen vnnd 
vernünfftig 
en Creatur. 

 
 
Von ʒweyer 
ley vernünf 
tigen geſchle 
chten als 
goͤtt vnnd 
menſchen 

    Dye ding die ʒů notturfft der menſchen leben vnd hendel gehoͤren/ ſeynd 

eines theyls vnleblich/ Als gold/ ſilber/ vnd was der gleychen/ auß dem erd⸗ 

treich wechßt/ Aber etliche andere ding/ als die die beweglicheyt empfinden 

vnd begyrd haben/ ſeind lebendig/ ſo ſeynd auch ſollicher lebendigen ding 

etliche der vernunfft vnthaylhafftig/ vnnd etlicher gebrauchen ſich der ver⸗ 

nunfft/ Dye vntheylhafftigen der vernunfft/ Das ſeynd Pferd/ Ochſſen/ 

Kuͤe/ vnd andere vyhe/ mit welcher arbeyt ettwas ʒů dem nutʒ vnnd leben 

der menſchen/ volbracht wirt.      Vnd die ſich der vernunfft gebrauchen 

ſeynd ʒweyerley/ Das ein geſchlecht die Goͤtt/ Das ander/ die menſchē/ vn̄ 

die wyrdig eer erbiettung macht vns die heyligen goͤtt gnedig vnd hilflich 

Aber nach den goͤtten mügen die menſchen eynander allermeyſt nutʒen. 

Gleycherweiß ſeind vnderſchyden/ die ſchedlichen ding/ Vn̄ als etliche ach⸗ 

ten/ das vns die goͤtt nit ſchaden bringen/ damit meynen ſie/ das allermeyſt 

die menſchen einander ſchaden vnnd nutʒ ʒůfuͤgen mügen. 

                                                                                                                              Dann 

    Dann die ding/ die ich vnlebendig genant habe/ werden den merern teil/ 

mit fleiß vnd arbeyt der menſchen ʒů nutʒ bracht/ die wir auch/ on die hand 

vnd kunſt der menſchen nit hetten/ noch gebrauchen moͤchten/ Dan̄ kain ge⸗ 

ſund machung der krancken/ kein ſchiffbrauchung/ kein ackerbauwung/ kein 

wachſung der ſamen/ vn̄ anderer frücht/ on fleiß vnd arbeit der menſchen ge 

ſein künt/ So moͤchten wir die ding/ ʒů vnſer notturfft gehoͤrig on fleiß vnd 

arbeit der menſchen/ nit von oder ʒů vns bringen/ noch on mēſchliche arbeit/ 

die nutʒbaren ſtein/ auß der erden gehawen vnd gebraucht werden/ Deß⸗ 

gleichen die ertʒ des eyſens/ goldes/ ſilbers/ vnd ander metall/ gantʒ in der er 

den verborgen bliben/ vnd moͤchten die hewſer (dadurch die kelt fürkom̄en 

vnd die hitʒe gemyltert wirt) dem menſchlichen geſchlecht anfangs nit gege⸗ 

ben/ Oder ſo die darnach von der gewalt des wetters/ oder der erdbydenū 

ge ʒůfallen/ wider gebeſſert worden ſein. Wo das gemeinſam vnd geſeltlich 

leben der menſchen nit gelernet hett/ das ein menſch vom andern in ſolchen 

dingen hilff warten vnd ſuͦchen ſolt. Thuͦ auch darʒů die leyttung der waſ 

ſer/ vnd weſſerung der wyſen/ vnd wie die groſſen felſen vnd geſtatt/ wider 

die flüß der waſſer/ mit der hand gemacht vnd behalten werden/ Wohere 

künten wir yetʒgemelte ding/ on arbeit der menſchen gehaben? Auß yetʒer⸗ 

ʒelten vnd vil andern vrſachen/ iſt ſcheinbar/ vnd offenbar/ was die menſch 

en auß den vnlebendigen dingen/ nutʒ bringen/ vnnd das wir ſolchs/ on ar⸗ 

beyt der menſchen in keinen weg vberkom̄en moͤchten.    Was frücht vnnd 

nutʒ hetten wir dann von den vnuernünfftigen thieren/ wann die menſchen 

derhalb einander nit hilff theten? Dann fürwar die fürnemſtenn erfinder 

(was wir von einem yegklichen thier nutʒs haben mügen) ſein menſchen ge 

weſt/ Wir künten auch diſer ʒeit/ on arbeit vnd hilff der menſchen/ genanter 

vnuernünfftigen thier/ nit ʒemen/ erneren/ genieſſen/ beſchirmen/ noch ʒeyt⸗ 

liche frücht dauon nemen/ Vnd widerumb werden die vnuernünfftigē ſched 

lichen thier von den menſchen ertoͤdt/ vnd die vns nütʒen/ gefangen. 

Was iſt not/ das ich menig der kunſt (on welche das menſchlich leben gantʒ 

vnd gar nit genůgſam ſein mag) erʒele? dann ſo die künſte g[die menſchlich 

vernunfft erfinden]t nit weren/ was kaͤm ʒů hilff den krancken/ oder brecht 

luſt den geſunden? Wo blib die menſchlich narung vnd ʒierung/ wann vnns 

nit ſouil künſte (damit das leben der menſchen erleucht iſt) darʒů dieneten? 

dadurch dann vnſer leben/ von der narung vnd ʒierung der vnuernünfftigē 

thier/ weyt abgeſchidenn iſt.    Die ſtett moͤchten on mennſchliche verſam⸗ 

lung vnd hilff nit gebawet oder bewonet werden/ Auß welcher verſamlūg 

der ſtett/ die ſatʒung der ſytten/ auch billiche außlegung der recht/ vnd gewi⸗ 

ſe ʒucht/ dadurch die menſchen wol vnd ſaͤligklichen leben/ kompt. Es volgt 

auch darauß/ ſenfftmuͤtigkeit vnd ſchamhafftigkeit der menſchen/ vnd iſt ſo 

Wie die mē⸗ 
ſchen die vn 
lebendigenn 
auch die vn⸗ 
uernünfftig 
enn dinng ʒuͦ 
nutʒ bringē. 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
Vonn nutʒ 
der kunſt. 

 
 
 
 

 
Von nutʒber 
keit der ſtett 

weyt kommen/ das in gemelter burgerlichen gemainſchafft/ vnſer lebenn de 

ſter ſicherer iſt/ Vnd wir durch ʒimlich geben vnd nemen/ auch wegſel/ eines 

jeden dings vmb das ander/ vnſer nutʒung vnd reichtumb/ on gebrechenn 

haben mügen Auff diſen reden bin ich lenger dann not iſt/ geſtanden. 

                                                                                                                            Dann 

Dann wer iſt der/ dem dyſe ding nit klar vnd offenbar ſein? Als auch die ſel⸗ 

ben von Pannecio mit vil wortten angeʒogen werden/ ſprechent/ Keynem 

Fürſten im ſtreyt/ vnd keynem regieret da haymen/ mügen groſſe heylſame 

ding/ on fleyß vnd hilff der menſchen/ widerfaren.    Es werden auch von 

Pannecio die Fürſten/ als Themiſtocles/ Pericles/ Cyrus/ Ageſilaus/ vnd 

Alexander/ angeʒogen/ den on hilff der menſchen/ ſolch groß ſach ʒů volbrin⸗ 

gen/ nit müglich geweſt were/ Vnnd gepraucht ſych Pannecius deßhalb vil 

ʒeugſchafft vnnd bewerung/ die in eyner ſolchen offenbarn vnʒweyffelichen 

ſach nit not iſt. 

Manch ding das menſchlich leben noͤtt/ Noch mer ein menſch dʒ ander toͤdt. 

[Holzschnitt] 

 
Das vō haß 
der menſchn̄ 
die groͤß ver 
derbligkeytt 
komme. 

    Aber es iſt ʒů mercken/ gleycherweyß/ als wir mit gunſt vnnd eynhellig⸗ 

keyt der menſchen groſſen nutʒ vberkommen/ Alſo wirdt auch keyn groͤſſere 

dürſtigkeyt vnd ʒurſtoͤrung/ dann die ein menſch dem andern ʒůfuͤgt/ fundē 

Es iſt ein buͦch durch den Philoſophum Dicearchum/ eynen groſſen vnnd 

kunſtreychen Peripateticum/ gemacht/ darin̄en vilerley weyß/ von verderb 

licheyt der menſchen angeʒogen werden/ als mit der flutt/ Peſtilentʒ/ Ver⸗ 

wuͤſtung/ durch ſterben vn̄ hunger/ auch toͤdtung/ die von der maͤnig ſched⸗ 

licher thyer geſchyhet/ die ſich etwo alſo ʒůſamen gehaͤufft/ das ſie eyn gantʒ 

volck vertriben oder abgethan haben.   Vnnd erʒelt darnach/ das danneſt 

vil mehr leut/ von vngeſtuͤmigkeyt wegen der menſchen/ inn ſtreytten vnnd 

aufflaͤuffen/ wann durch alle andere verderbligkeyt vertilgt ſeind. 

                                                                                                                       So nun 

    So nun vnʒweyffel die menſchen den menſchen faſt nutʒen/ vnd ſchaden 
g[als im fordern Capitel erklert iſt]t acht ich für ein ſonderliche eigenſchaft 

der tugent/ das im einer/ anderer menſchen gemuͤt verſuͤnet/ vnnd ʒů ſeinem 

gebrauch vnd handlung vereinigt.   Wan̄ als im gebrauch vnloͤblicher ding 

vnd vnuernünfftiger thier/ die wircklich kunſt/ menſchlichem lebē nutʒ gibt/ 

alſo mügen die vbertrefflichen menner/ durch weißheit vnd tugent die wil⸗ 

len der menſchen/ ʒů großmachung jrer wirde vnd guͤter bewegen.   Alle tu 

gent helt ſich gar nahent in dreyen dingē. Für eins/ ſo jn yeder ſach/ wʒ mer 

vnbetruͤglich vnd bequem iſt/ auch was vermuͦtlich darauß volge/ vnd wo 

here alle ding jren vrſprunge vnd vrſach haben/ erfaren wirt. Ʒum andern 

die betruͤbten beweglicheit des gemuͤts (ſo die Kriechiſchen Pathi nennen) 

ʒů ʒwingen/ vnd der vernunfft alle begirlicheit vnderthenig ʒůmachen. Ʒū 

dritten/ das wir vns der menſchen/ mit den wir verſamelt ſeind/ maͤſſiglich 

vnd weißlich gebrauchen/ wann mit der ſelbenn fleiß/ wir alle notturfftige 

ding der natur/ voͤlligklich erlangen/ ſchaden vertreiben/ vn̄ vns an vnſern 

beſchedigern rechen/ die ſelben ſo mit groſſer pein/ als die billigkeit vnd dye 

menſcheyt ʒůleſt/ ſtraffen mügen. Aber mit was ſachen/ oder mitteln wir al 

ſo/ die guͦtwilligkeit der menſchen vberkommen/ begreyffen/ vnd behalten/ 

werden wir bald erʒelen/ doch iſt ein wenig anders dauor ʒůſagen. 

    Wer weißt nit/ das das glück in beden theilen/ als gefaͤlligen vnd wider⸗ 

wertigen dingen/ groſſe krafft hat/ dan̄ die glücklichen gefelligen begegnus 

fuͤren ʒů dem/ das wir begeren. Aber ſo vns glück widerſteet/ werden wyr 

gepeyniget.  Vnd das glück hat vnder andern widerwertigen geſchichten/ 

die nachuolgenden ʒůfaͤll/ gar wunderbarlich/ als nemlich von den vnleben 

digen dingen/ durch die waſſer/ die vngeſtuͤmigkeit des wetters/ ſchiff brech 

ung/ ʒuͦſtoͤrung/ vnd verbrennung der gebew.     Darnach von den vn⸗ 

uernünfftigen thiern/ mit ſchlahen/ bayſſen/ vnd vngeſtuͤmigkeit.    Vnd ſol 

ches (wie ich yetʒo geſagt) geſchicht weniger vnd ſeltʒamer/ dann die nach⸗ 

uolgeten groſſen ʒuͦſtoͤrung/ ſo von den menſchen/ wider die menſchē geuͤbet 

werden/ vnd kurtʒlich dreyen groſſen herren begegent iſt g[Dʒ erſt heer wʒ 

in Theſſalia/ dem groſſen Roͤmer Pompeio ʒůgehoͤrig/ aber die andꝰn ʒwey 

heere/ waren in Hiſpania/ der eins dem Petreo/ vnd das ander dem Affrica 

no ſampt den ſünen Pompeij ʒůſtunden]t. Deßgleichen ʒeigē die that viler 

hauptleut/ gemelte mēſchliche verderbligkeit an/ Als der tod des allerhoͤch 

ſten vnnd erwoͤltenn mans Pompeij beweiſt/ vnd ſolche verderbunng der 

menſchē/ thůn die menſchen/ on was auß dem haß des gemeinen volcks/ da⸗ 

durch offt die vnuerſchulten burger in flüchtige armůt getriben/ volget. 

Vnd alle ſolche ding mügen mit hilff der menſchen verſorgt/ auch die glück⸗ 

ſamen ding/ als eer/ gewalt/ vnd vberwindung (wiewol ſie glückſam ſein) 

 
 

 
Von dē nutʒ 
der weyſenn 
menner. 

 
Wie ſich alle 
tugēt in drei 
enn dingenn 
helt. 

 
 
 
 
 
 
 
 
 
 
 
 
 
 
 
 
Von menſch 
lichem ſcha⸗ 
den ſo durch 
vnlebendige 
ding begegēt 
Von beſche⸗ 
digung der 
thier. 
Wie die mē⸗ 
ſchenn am 
mayſten ein 
annder ver⸗ 
derben. 

künnen doch on arbeyt vnd fleiß der menſchē/ in keinen weg volbracht wer⸗ 

den. 

                                                                                                           H             Hie wirt 

Hye wirt bedeüt durch vil geſtalt/  Wo vō kumpt/ gunſt/ dienſt vn̄ gewalt 

[Holzschnitt] 

 
 
 
 
 

Auß was vr 
ſachen eyn 
menſch dem 
andern guͦts 
beweßt 

 
 
 
 
 

 
Von ſchnoͤ⸗ 
deſter bewe 
gung durch 
die gab 

 
 
Wie die mē⸗ 
ſchen vnder 
ander men⸗ 
ſchen bacht 
werden. 

    So wyr nu alſo erkennen/ das vns in glück vnd vngluͤck (wie im fordern 

Capitel gemelt) an hilff der menſchen ſo groß gelegen/ Jſt fuͦrter ʒů ſagen/ 

mit was maß/ die willen der menſchen/ ʒů vnſerm nutʒ ʒů erwecken vnnd ʒuͦ 

ʒyehen ſein/ Vnd ob ſolche rede lang beduncken/ ſo mügen doch die/ in ermeſ 

ſung jrer nutʒbarkeit/ deſter kürtʒer geacht werden.    Vnd iſt warʒuͦnemen 

alle ding/ die eyn menſch dem andern/ jne reych ʒů machē/ oder ʒů eeren thuͦt 

geſchehen/ entweder/ auß gůtem geneygten willen/ verurſachter liebe/ oder 

darumb das ſie die ſelben etlicher tugent halb/ des wyrdig ſchaͤtʒen/ oder ſie 

thuͦn ſolchs den jhenen/ ʒů den ſie ſich in jren ſachen/ hilff vertroͤſten/ oder dē 

der gewalt ſie fürchten/ Oder von wem ſie wyderumb etwas warten/ Als 

yeʒuͦ ʒeytten die regyerer vil menſchen/ vnnd ſonderlich das gemeyn volck/ 

durch mylte außgab an ſich ʒyehen/ damit ſie jren willen bey jne erlangen. 

Vnd ſo ſich dye menſchen alſo mit gaben fuͤren laſſen/ das iſt den/ dye damit 

bewegt werden/ auch den andern/ die dadurch yhren willen behalten/ aller 

ſchnoͤdeſt.    Dann fürwar es ſtet vbel/ was vmb tugent willen volbracht 

werden ſolle/ das ſolliches mit gelt erkaufft wirdt/ Aber die weyl ʒů ʒeytten 

ſolliche hilff (als mit dem ſolde vnnd lone) nott iſt/ will ich ſagen/ wye man 

ſich des gebrauchen ſoll/ doch will ich ehemals/ ding/ dye der tugent naͤher 

ſeind/ erʒelen.    Es geben ſich dye menſchen vnder den gewalt eynes an⸗ 

dern/ auß vil vrſachen/ Entweder ſie werdē auß forchtē gewaltigs ʒwangs 

                                                                                                                           oder 

oder aber mit gůtwilligkeit/ groſſer beweyſter wolthuͤung/ trefflicher wir⸗ 

de/ hoffnung/ oder verheiſſung künfftigs nutʒ/ oder miltigkeit/ vnd ʒum letʒ 

ten/ durch gabe oder belonung (als wir dann dick in vnſerm gemeinen nutʒ 

geſehen haben) darʒů bracht. 

Tyrannen/ vnd ein hund der tobt/  Wer die ertoͤdt/ der wirt gelobt. 

[Holzschnitt] 

    Vnder allenn dingen iſt ʒůbeſchirmung vnnd behaltung der reich/ nichts 

ſchicklichers/ dann lieb gehabt/ Vnnd dawider nichts ſchedlichers wann g[ 

durch vnʒimliche grauſamkeit]t gefürcht werden.  Darumb der Poet En 

nius ſchreibt/ Wen die voͤlcker fürchten/ den haſſen ſie/ vnd begert ein yeder 

den/ den er haßt/ ʒuͦuertreiben.  Aber wie kein reichtumb viler menſchē haß 

widerſtehn mag wer das vormals vnbekant geweſt/ ſo iſt es doch jungſt/ 

durch den tod des Keyſers Julij g[der vom Roͤmiſchen rath im Capitolio 

erſtochen]t offenbar worden/ Vn̄ nit allein der tod des yetʒogenanten Ty⸗ 

rannen (des vergeweltigung die Stat Rom mit feyndlichen weren leyden 

můſt) Sonder ſolchs gleicher weyß/ durch das ende vil anderer Tyrannen 

(der gar nahet keiner ſolchem tod empflohen iſt) erklert.     Fürwar forcht/ 

iſt ein boͤſer/ vnd widerumb gůtwilligkeit ein lang wiriger getrewer huͤter. 

Yedoch gegen den/ die mit gewalt vberwunden ſind/ vnd ſunſt nit behalten 

vnd billiger weiß geſtrafft werden mügen/ iſt etwa der grim̄igkeit nott/ Al 

ſo auch byßweilen die herrn gegen jren vngehorſamen knechtenn g[das da⸗ 

mals gantʒ eygen leut geweſt]t hertigkeit bedoͤrffen. 

                                                                                                               H     ij      Aber 

 
 
 

Von haß der 
geforchtenn. 
 
    Gleichnus 
mitt etlichen 
Tyrannen. 

 
 
 

 
Vonn forcht 
vnd lieb. 

 
Vō notturf⸗ 
tiger ſtraff 
vnnd forcht. 

Vom haß 
der auß er⸗ 
ſtoͤrter frey⸗ 
heit kumpt 

Aber welche in eyner freyen ſtatt g[oder ſonſt gegen freyen menſchen]t ſich 

dermaſſen das ſie vsermeſſig gefürcht werden/ halten/ dye mügenn nichts 

thoͤrlichers thuͦn/ dann ob durch etlicher reychtumb vnnd macht/ dye geſetʒe 

nydergetruckt/ vnnd die freyheyt erſteckt/ noch danneſt werden ʒů ʒeytten/ 

durch verborgene betrachtung gehabter beraubter eer/ vnnd heymliche er⸗ 

langte hilff/ die ſelben freyheit wyder erlediget. Vnd vil grymmiger iſt das 

volck ʒů widerbringung verlorner freyheyt/ weder die ſelben ʒů enthalten/ 

Darumb iſt nit allein ʒů der ſicherheit/ ſonder auch ʒů den reychtum̄en vnd 

der macht nott/ das vnʒym̄liche forcht abgeſchyeden/ vnnd dye lieb (damitt 

wir in eygen vnd gemeinen ſachen vnſern willen erlangen) behalten werd. 

 

Wer will das man in fürcht durch peyn/ 

Muͦß auch in ſtaͤten engſten ſeyn/  Hab wir bey vil Thyran̄en ſchein. 

[Holzschnitt] 

 
Die geforch 
ten ſollē dye 
forchtſamē 
auch fuͤrchtē 

    Fürwar welche gefürcht ſeyn woͤllen/ den iſt not/ das ſie die ſelben forcht 

ſamen/ auch fürchten.    Wie in peynlicher angſt ſchaͤtʒen wyr den Eltern 

Dionyſium/ der dye ſchermeſſer ſo faſt fürchtet/ das er ſeyn har mit gluͤen⸗ 

den kolen abprant? Vnd was gemuͤths mügen wir Alexandrum Phereum 

achten?   Dann wiewol (als wir leſen) er ſeyn haußfrawen Thebem vaſt 

lieb hette/ noch ſo er von tiſch in jr ſchlaff kamern geen wolt/ ſendet er eynen 

                                                                                                                              groben 

groben verwegē knecht (der als die vbeltheter des landes Thracie geʒeichēt 

was) vor jme/ dabey muͦſten etliche ſeine kemmerer ʒuͦforderſt die weiblichē 

kyſten erſuͦchen/ vnd erfaren/ das darinnen vnder den kleidern/ kein gewapē 

ter oder andere gefaͤrlicheit verborgen were. O du armer/ der dem grim̄igē 

geʒeichenten man/ mer dann ſeiner haußfrawen getrawet. Doch hat jne ſol 

cher argkwon nit betrogen/ Sonder iſt ʒů letʒt vmb verdachts willenn/ der 

ehebrecherey/ von yr ertoͤdt worden.    Es iſt kein gewalt als groß der (ſo 

jne Tyraͤnniſch forcht drucket) langwirig ſein mage/ des der grym̄ig Fürſt 

Phalaris einn exempel iſt/ Welcher Phalaris nit durch heimliche betruͤglig⸗ 

keit/ wie obgenanter Alexander/ oder von wenig menſchen/ Als der Keyſer 

Julius/ ſonder durch die bewegung vnd vngeſtuͤmigkeit einer gantʒenn ge⸗ 

meinde der Agrigentiner ertoͤdtet g[vnnd mit ſteinen ʒůtod geworffenn]t 

ward. Haben dann nit die Macedones den Tyrannen Demetrium/ durch 

ſeiner grym̄igkeit willen verlaſſen/ vnd ſich dem Künig Pyrrho gantʒ erge⸗ 

ben?   Es ſeind auch alle bundgenoſſen vnd geſellen von den Lacedemoni 

ern (nach dem ſie vnrechtlich herſchten) abgewichen/ vnd ſich ruͤwige ʒůſe⸗ 

her jrer niderlag in Leuctris erʒeigt. Jch gedenck vil lieber ſolcher Tyran̄en 

bey frembden/ dann bey inheimiſchen geſchichten.    So lang das Roͤmiſch 

reich mit gůtthayt vnd nit mit vngerechtigkayt regiert/ vnd die ſtreyt/ 

entweder für vnſere geſellen/ oder ʒů merung des Reychs fürgenō⸗ 

men vnd gehandelt wurden/ waren die außgeng der Krieg/ ent 

weder ſenfft/ odder notturfftig/ vnnd der Senat ʒů Rom 

was als ein port vnd ʒůflucht der Künig/ voͤlcker vnnd 

lender/ vnnd vnſer regierer vnd Hauptleut gebrau 

chten den aller groͤſten fleyß/ wie ſye das groͤſt 

lob/ auß dem/ das ſye die lender vnd geſel⸗ 

len/ mitt billigkayt vnnd glaubenn be⸗ 

ſchütʒten/ erlangtenn/ Alſo mocht 

das Roͤmiſch Reich vil warli⸗ 

cher einn beſchirmung des 

gantʒen erdtrichs/ dan̄ 

eyn gewaltige her 

ſchung genant 

werden. 

 

                                                                                                         Bey diſem 

                                                                                  H     iij 

 
 
 
 
 
 
Das kein ge⸗ 
walt in Ty⸗ 
ranniſcher 
forcht beſten 
mag Etliche 
exempel 

 
 
 
 
 
 

Wie etliche 
bundgenoſ⸗ 
ſen vmb vn⸗ 
gerechte her 
ſchung abge 
fallen ſeyn. 
Wie hoch dʒ 
Roͤmiſch 
reich in guͦt⸗ 
tem regimēt 
geacht war⸗ 
de. 

Bey dyſem Paner wirt bedeüt/    Ʒů Rom Tyrannen ſchnoͤde peüt. 

[Holzschnitt mit Aufschrift auf Fahne:] SPQR 

 
 
 
 
 
 
 
 
 
 
 

 
Wye ſtreff⸗ 
lich Julius 
vonn ſeyner 
Roͤmiſchen 
ſtatt trium⸗ 
phiert/ vnd 
das reych 
verderbet 
hat. 

    Gemachſam iſt vorgemelte guͦtte alte gewonheyt vnd ʒucht gemyndert/ 

vnd nach der vberwindung die Sylla wyder den Tyrannen thete/ haben 

wir dye gantʒ verloren.  Fürwar man acht yetʒe nichts (das wyder die ge⸗ 

ſellen geſchyhet) für vnrecht/ dye weyl ſo groß pluͦtt vergyeſſen wyder dye 

Burger geuͤbet wirt.   Darumb gedachtem Sylla/ auß eyner erbarn ſach 

eyn vnerbar ſyge kommen iſt g[Wann als Sylla den Marium/ der wyder 

gemeynen nutʒ wuͤret/ ſtraffet/ bett er eyn erbare vrſach/ Aber als er darʒuͦ 

dye frum̄en reychen Roͤmiſchen burger vertrieb/ jne das jhr nam/ vnd das 

paner auff den marckt ſteckt/ vnnd ſprach/ er verkauffet ſeynen raub/ odder 

peüt/ iſt auß gemelten gůtem fürnemen vil vbels kommen]t dem ein ander 

(das iſt Julius Ceſar) nachgeuolget/ der in vnbillichen ſachen/ vnnder vil 

ſchnoͤden ſygen/ nit alleyn die guͤtter der eynigen Burger/ offentlich verkauf 

fet/ Sonder auch alle Laͤnder vnd Künigreych/ mit gleycher verderblicheit 

ʒů jm geʒogen.    Vnd als die außwendigen Laͤnder gequelt vnd verderbt 

ſeind/ haben wir geſehen/ das jm nach form̄ vnd geſtalt der ſtatt Maſſilia/ 

eyn byldung in ſeinem triumph (ʒů einē exempel des verderbten Roͤmiſchē 

                                                                                                                        reychs) 

reichs) vorgetragen worden iſt.   O warʒů iſt es leyder kom̄en/ das man 

von dꝰ Stat Maſſilia triumphiern ſol/ on welcher ſtat hilff/ vnſer Haupt⸗ 

leut/ Jenſet der berg Alpes/ nye Triumphiert haben/ vn̄ on diſe ding/ weſt 

ich ſunſt vil leſterlicher geſchicht (wider die geſellen des Roͤmiſchen Reichs 

volbracht) ʒuͦerʒelen/ Wo je etwas vnwirdigers/ weder die geſchicht diß 

eynigen Keyſers/ erfaren were.  Wir werden aber billich gepeinigt/ dan̄ 

heten wir nit die laſter viler Tyranniſchen Regierer/ alſo vngeſtrafft gelit 

ten/ So wer nim̄ermer ʒuͦuerderbung des Vatterlands/ das Regim̄ent an 

einen (als den Keiſer Julium) gelāgt/ Von welchem Keyſer die erbſchafft 

ſeiner eygen habe/ an wenig leut/ Aber die begird ʒů herſchen/ an vil vnfrum̄ 

er kom̄en iſt/ Darumb dieweil die ʒenychtigen menſchen/ noch in das pluͦtig 

paner (darunder der Roͤmiſchen Burger guͤtter/ vmbgeſchlagen vnd ver⸗ 

peut wurden) hoffen/ So wirt der Roͤmiſch ſtand/ ʒů keiner ʒeyt/ vnuerur⸗ 

ſachter Burgerlicher krieg/ vndereinander vberich ſein.   Vnnd das vorge⸗ 

melt Paner Publij Sylle/ hat erſtlich ʒů der ʒeit/ als genannts Lucij Sylle 

vetter/ Dictator was geſchwebet/ Der ſelbig Publius Sylla darnach vber 

ſechs vnnd dreiſſig Jare/ von noch ſchentlicherm Paner (das der Keyſer 

Julius mit hilff genants Sylle auffrichtet) nit gwichen iſt/ vnd Cornelius 

der in vorgemelter verpeütung vnd Burgerlicher vergweltigung ſchreiber 

was/ iſt in dergleichen Keyſer Julij mißhanglung queſtor (oder ſchatʒmeiſt 

er) worden.   Darauß verſtanden wirt/ So die boͤſen handlung ſolchē 

lon geben/ Das die burgerlichen krieg nim̄er vnderlaſſen bleiben.  Dar 

umb wiewol die Mauren der ſtatt Rom/ noch auffrecht ſteen/ So 

forchten ſie doch yetʒo die letʒten vngerechten ſchalckeit/ Wan̄ wir 

haben den gemeinen nutʒ gar verloren/ Vnd ſind in diſe vnüb 

erwintliche verderbnus gefallen/ Darumb das wir (da⸗ 

mit ich wider auff mein fürnemen komme) vil lieber 

geforcht/ dann lieb gehabt ſein woltten/ Dieweil 

nu ſolchs dem Roͤmiſchen volck g[das das 

groͤſt Regiment der welt hette]t ſeiner 

vnredlichen Regierung halb bege⸗ 

gent iſt/ was ſollē dan̄ andere 
g[die mit minder macht 

vn̄ weniger ſchicklig 

keit boͤßlich regie⸗ 

ren]t geden⸗ 

cken. 

                                                                                        H      iiij              Des 

 
 
 
 
 
 
Das die ge⸗ 
duldung et⸗ 
licher Tiran 
nen/ andern 
ʒu vergleichē 
boßheitt vr⸗ 
ſach gebenn 
habe. 

 
 
 
    Wie die 
ſchētlich ver 
peutung bur 
gerlicher guͤ 
ter anfenger 
vnd nachuol 
ger gehabet 
hab. 

 
 
 
 
    Wie ſorg⸗ 
lich Rom 
boͤß regi⸗ 
ments halb 
ſtee. 

Des ſprichworts wirt gar offt entʒebt/ Drum wʒ ʒů lieb/ vn̄ freüntſchafft 

Dʒ mā mit nachbern/ ſchewern hebt.    Hiebey iſt klerlich angeʒeigt. (neigt 

[Holzschnitt] 

    So dann am tag ligt/ das die krafft der gůttwilligkeyt (dauon vormals 

anʒeygung geſchehen) vber groß/ vnd die forcht ſchwach iſt/ volgt in vnſern 

reden hernach/ durch was ſachen wir die ſelben lieb/ mit eeren vnd glauben/ 

aller leychtlichſt vberkommen mügen.  Aber wyr ſeyn ſollicher liebe nit alle 

gleych notturfftig/ Darūb gepüret eynem yeden ſeynem ſtandt nach ʒuͦbe⸗ 

trachten/ ob yhme von vilen oder wenigen/ geliebt ʒů werden/ not ſey/ vnd 

gemelte gunſt ʒů erlangen/ iſt dits eyn gewyſe noͤttige regel/ das wir mit ſol 

lichen freünden/ dye vns mit trewen maynen/ vnd ſich vnſer tugent verwū 

dern/ gemeynſchafft vnd freündtſchafft halten/ dann das ſelb iſt ein eynige 

ſache/ dye bey den hoͤchſten vnd mittelmeſſigen burgern/ eere vnd gůtwillig 

keyt ʒů vberkommen/ nit vil vnderſcheyd hat. Vn̄ wo ſolche getrewe freünd 

yemant ʒů theyl werden/ ſo helffen ſie etlicher maſſen andere ding/ vnnd ʒuͦ 

uoran freundtſchafft erwerbē/ Doch hab ich in eynem andern ſundern buͦch 

Lelius genant/ weytter von der freundtſchafft geſagt. 

    Jch hab eemals von der gloria ʒwey buͤchlein geſchriben/ ſo aber dye ſelb 

gloria ʒů handelung groſſer ſach vaſt hilflich iſt/ will ich dye allhye auch be⸗ 

ruͤren.     Die hoch volkummen gloria vnnd loͤblich geruͤcht/ ſtehet in den 

dreyen nachgenanten dingen,   Erſtlich/ ſo vns die gantʒ gemeyn lieb hat/ 

Ʒum andern/ das ſye glauben inn vnns haben.   Das dritt/ ſo ſy mit ver⸗ 

wunderung vnſer tugent/ vns der eeren wyrdig ſchaͤtʒen.    Vnnd kürtʒlich 

                                                                                                              ʒuͦuerſteen/ 

ʒuͦuerſtehenn/ mitt was ſachenn diſe drey dinng/ bey yedem menſchenn inn 

ſonderheit erlangt/ alſo werdenn ſie gar nahet/ bey der gemeinde (wiewol 

vnſer einbildung inn jhr aller gemuͤt eines anndern ʒůgangs bedarff) vber 

kommen. Vnd iſt vnder ſolchen vorgeſagten dreyen dingē/ die gůtwilligkeit 

ſo mitt vil wolthuͤung erworben wirt/ fürnemlich ʒůmercken/ Desgleichen 

geneygter beweißter wil (ob die werck nit volbracht werden mügen) gemel 

te guͦtwilligkeit auch bewegt. Ʒům dritten/ erwechſt ſolche lieb auß dem ge⸗ 

rücht vnſer milten wolthuͤung/ vn̄ außgab des gelts/ Auch trawen/ glaubē 

vnd andern tugeten/ ʒů der ſenfftmuͤtigkeit/ vnd holdſaͤligkeit gůter ſitten 

gehoͤrig/ Wan̄ vorgemelte ʒiere vnd erberkeit/ die vns auß eigener natur an 

genem iſt/ bewegt durch jre ſchoͤne vnd geſtalt/ die gemuͤt der menſchen/ vn̄ 

erſcheint in diſem yetʒberuͤmpten tugeten allermeiſt. Darumb in welchenn 

menſchen/ wir vns miltigkeit/ gerechtigkeit/ vnd gůttes glaubens verſehen/ 

ʒů der ſelbē liebhabung/ ʒwingt vns die natur/ Vn̄ wiewol ſolcher lieb halb 

ſonſt mer vrſach (die allhie ʒůmelden nit von noͤten) erʒelt werden moͤchten 

So ſeind doch die dapfferſten/ oben angeʒeigt. 

Jch glaub euch ſein gerecht vnd weys/  Empfilch euch all mein hab vn̄ kind/ 

Drumb gib ich euch/ der eren preys.     Haß die geſcheyd vnd ſpitʒig ſind. 

[Holzschnitt] 

Das man 

Von verach 
tung der be 
ſcheyden vn 
gerechten vn̄ 
dem nutʒes d  ꝯ
gerechtikeyt 

 
 
 
 
Von vnder⸗ 
ſcheyd ſo inn 
diſputieren 
vnd gemey⸗ 
nen redenn/ 
verſtanden 
werden ſoll. 

 
 
 
Jn gemeyn 
reden/ gmey 
ne wort ʒuͦ⸗ 
gebrauchen. 

    Das man aber (wie vorgemelt) glauben auff vns ſetʒe/ mag mit ʒweyen 

ſachen erlangt werden/ Nemlich ob man vns fürſichtig vnnd gerecht helt/ 

Dann fürwar wir haben glauben ʒů den/ die wyr dafür achten/ das ſy mer 

weder wir verſteen/ künfftige ding fürſehen/ vnd in gehandelten vnd vor 

ſteenden ſachen/ mit gůttem rat/ ſchaden vnd nachteyl wenden mügen/ vn̄ 

ſolchs achten alle menſchen/ eyn nutʒe fürſichtigkeyt.    Ʒů den gerechten vn̄ 

getrewen menſchen/ haben wir alſo ʒůuerſicht/ ſo wyr dye on argkwon der 

tryegerey oder vngerechtigkeyt vermercken/ ſetʒen wyr in ſye vnſer heyl vn̄ 

glück/ Achten auch das wir den ſelben vnſer kinder vnd guͤter beuelhen mü⸗ 

gen.    Doch vnder den ʒweyen yetʒgenanten tugeten (der fürſichtigkeytt 

vnnd gerechtigkeyt) hatt dye gerechtigkeyt glauben ʒůmachen am meyſte 

krafft/ vnd die fürſichtigkeyt on gerechtigkeyt iſt ʒů erlangung des glaubens 

keyn nütʒ.   Wann als vil eyn yeder dem die ʒuͦuerſicht der frum̄keit man⸗ 

gelt/ beſcheyder vnnd lyſtiger iſt/ ſo vil deſter mer wirdt er gehaßt vnnd 

veracht/ Vnd wann die gerechtigkeit der verſtentnus anhanget/ macht ſie 

glaubens/ als vil ſie will.    Es vermag auch gerechtigkeyt on fürſichtikeit 

vil/ aber die fürſichtigkeyt/ on gerechtigkeyt ſoll nichts.    Vnnd damit ſich 

nyemants verwunder/ warumb ich yetʒo ſolliche vnderſcheyde der tugent 

mache/ das eyner fürſichtig vnnd nit gerecht ſeyn müg/ Dye weyl vndꝰ allen 

Philoſophen offenbar vnnd dyck von mir auch diſputieret iſt/ das mit 

eyner tugent/ alle tugent gehabt werden/ So gibe ich darauff dyſe 

Antwortt/ Anders reden wir in ſubtiler diſputierung/ dye von 

erfarung der warheit geſchicht/ vnnd anderſt pflegen wyr/ 

nach der maynung vn̄ gewonheit des gemeinen volcks 

ʒuͦ reden.    Darumb ſo ich in dyſem Buͦch etliche 

menſchen ſtarck/ etliche gůt/ vnd etliche fürſich 

tig nen̄e/ red ich als das gemeyn volck g[vn̄ 

nit von vorgemelter diſputation]t Dan̄ 

fürwar es gepüret ſich/ ſo wyr nach 

gewonheyt des gemeinē volcks 

reden/ gemeyner gewonli⸗ 

cher wort ʒů gebrauchē 

wie dan̄ Pannecius 

dergleychen auch 

gethan hat. 

                                                                                                                      Der 

Der leut mā ſich verwundꝰt groß/    Jr werck mā hoͤchſter eer vergleicht/ 

Die wircken mer dann ir genoß.    Schlecht vnnutʒ leut/ die helt mā leicht. 

[Holzschnitt] 

    Aber das ich wider ʒů meinem fordern fürnemen g[was ʒů der hohenn 

Gloria gehoͤre]t kom̄e/ So iſt vnder ſolchen vorgemelten dreyen dingenn/ 

die ʒů der glorien gehoͤren/ das dritt ſtuck geweſt/ das wir die menſchen auß 

verwunderung jrer groſſen werck/ der eren wirdig ſchaͤtʒen.    Nun verwū 

dern ſich die menſchen/ gewonlich aller groſſen ſach/ vnd ſo ſie in etlichen mē 

ſchen ſonderliche guͦte vnſchaͤtʒliche vnnd vbertreffliche ding ſehen/ ſo beden 

cken vnd erheben ſie die ſelben/ mit den groͤſten lobungen/ Bey welchem ſye 

ſich aber keiner tugent/ auch keiner krafft noch ſterck/ vnd nichts gůts verſe 

hen/ die verachten vnd verſchmehen ſie.   Doch verachten ſie nit oͤffennlich 

alle die/ die ſie boßhafft/ betruͤglich/ vnd vngerecht ſchaͤtʒen/ ſonder gedenck 

en vbels von jnē g[wan̄ man offt der gleichen ſchelck auß forchtē allermeiſt 

eren/ vnd von jren ſchentlichen wercken die warheit ʒůreden meyden můß/ 

Vnd iſt von ſolchen boͤßwichten vbels ʒůgedencken gar vil beſſer/ dan̄ das 

man einen thoren vnd vnweyſen (als vorſtet) verachtet]t Vn̄ gleicher weiß 

als die ſelben vorgemelten thoren/ in dem kein arbeit/ vernunnfft/ noch ſorg 

iſt/ Auch ine noch andern nit nutʒ ſeind/ veraͤchtlich gehalten/ Alſo werdenn 

die yenen/ die andern mit tugeten vorgeen/ auch aller mißʒierung mangeln/ 

vnd den laſtern (ſo etliche menſchen nit leichtlich außtreiben künnen) wider 

ſteen/ mit verwunderung gebreiſt. 

                                                                                                                         Wer ſich 

 
 

 
Wie die men 
ſchenn groß 
dingerheben 
vnd was ſie 
verachten. 

Wer ſich leſt halten/ ſolche bandt/ 

Die dyſe gleychnus/ macht bekant/  Jm rechten weg/ hat nit beſtandt. 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Wie keiner 
gerecht iſt/ 
der ſich ley⸗ 
den oder tod 
von gerech⸗ 

 
 
 
 
 
 
 
 
 
 
 
 
 
 
 
[Holzschnitt] 
 
 
 
 
 
 
 
 
 
 
 
 
 
 
 
 
 
 

    Dye wolluſt als aller 

ſaͤnffſte herſcherin/ ʒyehen 

den meren teyl der gemuͤt 

von tugenten/ vnd werdē 

noch mer erſchreckt/ ſo ſye 

die fackeln der ſchmertʒen 

anruͤren/ Dan̄ das leben/ 

der todte/ die reychtumb/ 

vn̄ armuͦt/ bewegen aller⸗ 

meyſt die menſchen. 

Aber welche glück vnd vn 

glück/ mit hohem groſſem 

gemuͤt verſchmehen/ vnd 

ſich keinerley g[weder lieb 

noch leyde]t von groſſen 

erbarn ſachen wenden laſ 

ſen/ Wer iſt dann der/ den 

der ſchein vnd ʒier/ ſolcher 

beſtendtlichen tugent/ nit 

wundert? dadurch wol⸗ 

luſt veracht/ vn̄ jr anfech⸗ 

tung bey der gerechtigkeit 

(dauon allein dye guͦtten 

maͤnner jrn namen habē) 

beharret wirt/ vnd ſoliche 

eygenſchafft/ hat der guͦt⸗ 

ten menſchen namen/ nit 

vnbillich.    Dann nye⸗ 

mandt mag gerecht ſein/ dꝰ 

ſchmertʒen/ tod/ ellend/ odꝰ 

tigkeyt wen⸗ 
den leſt 

 
Von den die 
mit gelt von 
gerechtikayt 
gewendt 
werden 

 

    Armuͦt/ Kranckheit/ Wolluſt/ Tod.               armuͦth alſo fürcht/ das er 

die ding/ die den ſelben wyder ſeind (als das leben vnd die wolluſt) der bil⸗ 

licheyt fürſetʒt/ Aber das gemein volck g[das die groſſen wyrde der gerech 

tigkeyt nit genuͦg betracht vnnd verſteet]t verwundert ſich allermeiſt des/ 

der vō dē gelt nit bewegt wirt/ Vn̄ in welchē man̄/ ſie ſolchs erken̄en/ dē achtē 

ſie dꝰ eer ʒuͦ regyerē wyrdig g[Got der allmechtig geb/ dʒ wir in vnſern Chri 

Wie gerech⸗ 
tigkeyt/ dye 
drey gründ/ 
der hohen 
gloria be⸗ 
ſchleußt. 

ſtlichen regimentē/ vō ſolchen aller ſchedlichſtē menſchē/ die ſich mit gelt widꝰ 

die gerechtigkeit bewegē laſſen/ gnediglich behuͤt vn̄ erledigt werdē]t Alſo 

findt ſich auß voriger erʒelūg/ dʒ gerechtikeit/ alle vorgemelte drey ding ʒů dꝰ 

hohē gloria (als obſtet) gehoͤrig volbringt/ wan̄ nach dē gerechtigkeit/ vilen 

nütʒet/ wirt dauō gůt willikeit geporn/ Aber dʒ vm̄ dꝰ gerechtikeit willē/ vner 

bar ſachē (darʒů vil menſchē begirde inbrünſtigklich geʒogē) verſchmecht vn̄ 

veracht werdē/ Darauß volgt bey dē leuttē verwunderūg vn̄ guͦter glaub. 

                                                                                                        Gerechtigkeyt 

Gerechtigkeit hat ſolchen wert/  Erwürgens/ ſo er nit empfleücht. 

Das yr ʒum teil der rauber gert.    Drum/ vnbeſtand der regimennt/ 

Vn̄ wer auß jn dem raub entʒeucht/  On gleich/ vnd recht wirt leicht erkent. 

[Holzschnitt] 

    Fürware ein yeder ſtannd menſchlichs lebens/ begert menſchlicher hilff/ 

vnd ʒůforderſt geſelſchafft/ domit er heimlich vnd vertraͤwlich reden müg/ 

Aber ſolche geſellſchafft iſt dir (ſo du die eygenſchafft eines gůten gerechten 

mans/ nit vor an dir haſt) bey andern gar ſchwer ʒů vberkommen.   Es iſt 

auch einem menſchen/ der ſein lebē einig im feld verbringt/ not/ dʒ er gerecht 

ſey/ vnd für gerecht gehalten werde. Dann ob ſolche eynige leut/ nit gerecht 

ʒuͦſein gelaubt wurden/ muͤſten ſie jrer vngerechtigkeit halb/ ſonderlich ſo yr 

wonung mit keiner beueſtigung verſorgt/ von andern vil gefaͤrligkeit war⸗ 

ren. Die gerechtigkeit iſt auch den kauffern/ verkauffern/ hinleyhern/ beſte⸗ 

hern/ vnd ʒů regierung aller hendel vnd geſchaͤfft not.  Wann gerechtikeit 

ſo groß krafft hat/ das auch die/ die ſich mit vbelthaten vnnd laſtern neren/ 

on etliche teil der gerechtigkeit/ nit lebenn mügen/ dann welcher vnder den/ 

die miteinander rauben/ moͤrden oder ſtaͤlen/ dem andern etwʒ mit gewalt 

nimpt/ oder ſtilt/ dem geben ſie bey jnē kein ſtat/ vnd leyden in nit in yrer ge 

ſelſchafft/ Deßgleichen ſo ein ertʒrauber g[der ander rauber vnd vbelthaͤter 

vnder ſeinem gebot hat]t den raub nit gleich teilet/ der wirt darumb von ſei 

nen geſellen eintweder ertoͤdt/ oder durch ſie verlaſſen/ Dan̄ die rauber ha⸗ 

hen etliche ſatʒung vnder yn/ den ſie vnderthaͤnig ſeind/ vnd die gehaltē ha⸗ 

ben woͤllen.    Vnnd vmb gemelter gleichen theilung willen des raubs/ der 

rauber Bargulus Jllyricus (als bey dem Theopompo geſchribē iſt) groſſe 

                                                                                                          J        Reich         

 
Wie ein yedꝰ 
guͦter geſell⸗ 
ſchafft bege⸗ 
ret vnd mitt 
ſeyner ſelbſt 
gerechtigkeit 
vberkompt. 
Wie eintʒeln 
menſchē not 
iſt/ das ſie ge 
recht ſein. 

 
Wie gerech 
tigkeit in allē 
hendeln nott 
iſt. 
Wie die vbel 
thäter der ge 
rechtikeyt nit 
emperen muͤ 
gen. 

 
 
Wa etliche 
rauber yhre 
gleiche thay⸗ 
lung der ge⸗ 
raubten guͤt 
ter vaſt mech 
tig macher. 

wie nott der 
gerechtikeyt 
in erbarn re 
gimenten iſt 

 
wie die küni⸗ 
ge vmb der 
gerechtikeyt 
willen auff⸗ 
geſetʒt ſeind 

 
 
 

 
wie dan re⸗ 
cht ſo es mit 
eynem yedē 
gleich iſt/ 
keyn recht ge 
nant werdē 
mag. 

 
 
wye groſſer 
troſt auff ge 
rechten wey⸗ 
ſen regierern 
ſtehet. 

 
 
 
wie gerecht⸗ 
tikeit entlich 
vmb jr ſelbſt 
willen/ ʒuͦ 
eeren iſt. 

reychthumb vberkommen.   So hat Viriatus Luſitanus/ damit noch vil 

groͤſſere vnd ſolche macht erlangt/ das im vnſere heere/ vn̄ Roͤmiſche haupt 

leüt/ offt haben entweychen muͤſſen.    Aber Caius Lelius (der weyß ge⸗ 

nant) als der Pretor ʒů Rom geweſt/ die reychthumb vnnd macht gemelts 

raubers ʒurſtoͤrt/ vnd ſeyn grymmigkeyt alſo nydergetruckt hat/ das yhne 

die andern Roͤmiſchen hauptleüt/ fürter leychtigklich beſtreitten vnd vber⸗ 

wynden mochten.    So nu dye gerechtigkeyt ſolcher groſſen krafft iſt/ das 

ſye auch dye reychthumb vnd macht der rauber/ meret vnd beueſtiget/ Wie 

hoch ſollen wir dann yr vermügen/ in erbarn Regimenten/ geſetʒen/ vnd ge 

richten achten?  Vnd nit alleyn bey dem volck Medi genant (als Herodo⸗ 

tus ſpricht) ſonder auch vorʒeytten bey vnſern Eltern/ ſeyn die gůtten ſytt⸗ 

hafftigen regyerer vnd Künig/ vmb gebrauchung willen der gerechtigkeyt 

fürgenommen vnd auffgeſetʒt worden.    Wann als anfangs/ das arm ge 

meyn volck/ von den reychen vnd gewaltigen vertruckt vn̄ beſchwert war⸗ 

de/ flohen ſie darumb ʒů einem guͦten vbertreflichen tugentlichen man/ das 

die armen mit den reychen in gleycheit leben mochten.   Vnnd eben ſolliche 

guͦtte bewegnus/ dauon die Künig (als obſtehet) erwachſſen/ habenn nach 

mals die beſtettigung der geſchriben recht verurſacht.   Wann das recht iſt 

allwegen/ das es eynem yeden gleich ſey (on das es kein recht were) geſuͦcht 

vnd erdacht worden/ vnd alle weyl das volck ſolches von eynem guͦtten ge⸗ 

rechten man bekommen mocht/ lieſſen ſy ſich des benuͤgen. Da aber das nim 

mer geſchahe/ ſeyn die geſchriben recht/ die durch eynerley wortt maͤnigklich 

gleich redten/ erfunden.    Es iſt auch offenbar das gewonlich dye/ 

die eyn groſſe maͤnig für gerecht hielt/ ʒů der regierūg erwoͤlt wur 

den. Vn̄ ſo die ſelben regierer ʒuͦſampt der gerechtigkeit/ weiß 

vnd fürſichtig geacht/ was nichts als groß/ das dye men⸗ 

ſchen durch die ſelben vorgeener/ nit ʒů erlangen hoff⸗ 

ten.  Alſo ſoll die gerechtigkeit fürnemlich vnnd 

entlich vmb yrer ſelbſt wyrdigkeyt willen (on 

das ſye keyn tugent ſein kuͦndt) vnd nach⸗ 

uolgents von jres nutʒs lere/ vn̄ groß 

machung wegē/ mit hoͤchſter ver 

nunfft vnnd fleyß/ ſtettigklich 

geeret vnd behalten werdē 
g[Vn̄ ſoll ſich nyemant 

mit ſolcher thoret be⸗ 

laden/ das er etwʒ 

dʒ entlich nutʒ odꝰ 

gůt ſein müge/ 



ORDA16 D56 Cicero, De officiis 
 

on vbūg wa⸗ 

rer gerech⸗ 

tikeit hof 

fe]t. 

                                                                                                         Durch 

Durch diſe gleichnus/ merck hiebey/  Ein frum̄er menſch/ ſol alſo ſein/ 

Von falſcher gſtalt der gleißnerey.   Wie er das gibt den leuten ſchein. 

[Holzschnitt] 

 

    Vnnd als man nit allein gelt ʒů vberkom̄en/ ſunder auch daſſelbig nutʒ⸗ 

lich anʒůlegen (damit ſolchs ʒů vnſer notturfft der ʒyere vnd milten außga⸗ 

be dienlich ſey) für weißlich acht/ Gleicherweis ſol gloria vnd eer/ nit allein 

vernunfftigklich erlangt/ ſunder auch weislich gepraucht werden. Socra 

tes hat für den nechſten vnd kürtʒten weg/ ſolcher waren glorien halb/ ange 

ʒeigt/ das ſich ein yeder/ wie er vom andern wol geacht ſein/ halte. Darum̄ 

welche mit gleyßnerey/ leichtfertiger beruͤmung/ falſcher geperd/ Gedich⸗ 

ter rede/ oder betruͤglichem angeſicht/ bleibliche gloria ʒů erwerben vermei⸗ 

nen/ die jrren faſt.  Dan̄ fürwar/ die war gloria breit ſich auß/ vnd wurtʒelt 

veſtiglich/ Aber alle erdichte gleyßnerey ʒurgeet vn̄ felt ſchnell/ als die welck 

en bluͤmlein.  Wan̄ nichts erdichts mag beſtendig ſein/ Vnd wiewol in ſol⸗ 

lichen beden faͤllen (als warer vnd erdichter eer) vil ʒeugen ſein/ ſo woͤllen 

wir vns doch/ vmb kürtʒ willen/ mit nachuolgetem exempel eines Roͤmiſch 

en geſchlechts/ gnuͤgen laſſen. Tyberius Gracchus ein ſun des Publij/ wirt 

(als lang die Roͤmiſchen hiſtorien bleyben) gelobt/ vnd wider vmb wurdē 

ſeine ſuͤne/ dieweil ſie noch lebeten/ nit geruͤmet/ vnnd behalten darʒů nach 

jrem tode den namen/ das man ſie pillich ʒů tod geſchlagenn hab/ Darumb 

woͤlche die waren gloria vberkom̄en/ vnd behalten woͤllen/ die ſollen ſich tu 

gentſamer gepürlicher werck der gerechtigkeit (von den im erſten bůch ge⸗ 

ſagt iſt) halten vnd gebrauchen. 

                                                                                                       J       ij              Der 

Wie die glo 
ria mitt ver⸗ 
nufft erlāgt 
vn̄ gebrauch 
et werdē ſol. 

 
Das ſich ein 
yeder/ wil er 
wol geachtt 
ſein/ halten 
vnd gleißner 
ey vermeidē 
ſol. 

 
Von beſten⸗ 
digkeit war⸗ 
er gloria/ vn̄ 
vergencklich 
eit falſcher 
gedichtter 
eere. 

Der jungen ſach man vngleich findt/ 

Die hochs vnd nyders ſtam̄en ſind.  Erwerben ruͦm in kryeg vnd ſtreyt/ 

Vnd mag der jung mit kurtʒer ʒeyt/  Wie Cicero des vrkundt geyt. 

[Holzschnitt] 

    Vnd damit deſterbaß vnd leychter erkant vnnd geacht werde/ was wyr 

von vns ſelbſt g[oder auß vnſern Eltern]t haben mügen/ daran dann vil 

gelegen iſt/ ſo ſeynd deshalb etliche regel ʒůgeben/ vnnd alſo eyn angeender 

Jüngling/ der ein vrſprung etlichs namens von ſeinem vatter (als du ſune 

Cicero meyns verſehens vō mir) oder ſunſt auß ʒůfalletem glück/ empfangē 

hat. Jn den werden die augen aller menſchen geworffen/ vnnd wirdt ſeyn 

würckung vnd leben/ auch wie ſcheinbarlich er in worten vn̄ wercken wan⸗ 

delt/ offenbarlich erfaren.   Aber welliches jünglings geſchlecht/ ſeiner vn⸗ 

achtbarkeyt halb/ von den menſchen nit wargenommen wirt/ die ſelben (ſo 

ſie die gebrauchung yhrer jugent angefangen haben) ſollen nach groſſen er 

lichen ſachen/ die yhnen ʒů erlangen müglich/ mit ſtaͤtem gemuͤtt vnnd fleyß 

ſtreben vnnd arbeytten. Vnd nach dem gemelte jugent nicht alleyn vnnge⸗ 

haßt/ ſonder auch gegünſtiget iſt/ ſo künden ſye gemelte groſſe dinng deſter 

ſtattlicher vnnd baß volbringen. 

                                                                                                                             Vnnd 

Vnnd das erſt lob der gloria vnnd eere/ mügen die Jüngling in ſtreytparen 

ſachen erwerben/ in welcher glorien bey vnſern Eltern (als damals ſtaͤtter 

kryeg vnd ſelten fryd was) vil Junger geſellen geweſt ſeind.    Aber meyn 

ſone Cicero/ yhm krieg/ der bey deynen ʒeytten fürgefallen iſt/ hat der eyn 

theil g[Julius Ceſar]t ein ʒůuil boͤſe ſach/ Vnnd der ander g[das iſt Pom⸗ 

peius]t ʒů wenig glücks gehabt. Vnd nach dem du von Pompeio/ dem 

einen hauffen ʒů hauptman gegebenn wardeſt / Haſt du von dem 

ſelben hoͤchſten mann Pompeio/ vnnd ſeynem heere/ durch rit⸗ 

terlich fechten/ arbeyt vnd leydlicheyt/ in allē dingen/ groß 

lob vnd eere vberkommen. Doch iſt ſolch dein/ vnd an⸗ 

derer/ die bey dir in ſollichem ſtreyt geweſt/ lobe 

gleych mit dem gemeynen nutʒ ʒů Rom gefallē 

Vnd ich hab diſe rede vom kryeg/ nit allein 

von deynet wegen/ Sonder vmb al⸗ 

ler Jungen willen gethan/ Vnnd 

will numals wyder fürne⸗ 

men/ dye ding die noch 

ʒů ſagenn 

ſeind. 

    Wie die 
Jüngling 
lob erwerbē 

J          iij           Ein 

On das man im gemuͤt betracht/  Die werck des leybs ſein ring geacht. 

[Holzschnitt] 

Ein Junger wirt leycht laſter frey/  Drum woͤll wir vns bey euch enthaltē/ 

Der frum̄en leütten wonet bey.  Das wir durch ʒucht in tugent alten. 

[Holzschnitt] 

Es iſt 

    Es iſt warʒůnemen/ gleicherweis als in andern dingen/ die wirckung des 

gemuͤts vil groͤſſer/ dan̄ leipliche vbung iſt/ Alſo ſeind auch die ding/ die wir 

mit vernunfft vberkom̄en/ gemeiner dan̄ die/ die wir durch krafft des leybs 

erlangen. Darumb das erſt lob der jungen/ kompt auß dem/ das ſie in allen 

dingen meſſigkeit halten/ guͤtig gegen jren eltern/ vnd mit yren beywoneten 

auff das ſaͤnfftmuͤtigſt/ offenbarſt/ vnd beſt etkant werden.   Vnd die jüng 

ling/ die bey klaren weyſen maͤnnern/ vnnd gůtten vorſteern des gemeynen 

nutʒs/ gehorſamlich wonen/ werden vom volck geacht/ das ſie ſolchen yren 

erwoͤlten nachuolgern g[in ſiten vnd tugeten]t künfftigklich gleich werden 

Als dan̄ Publius Rutilius/ des halb das er in ſeiner jugēt/ vil im haus Pub 

lij Mutij was/ für beſcheiden/ vnd der recht wol gelert/ gehalten ward/ Ab 

er Lucius Craſſus/ hat/ da er noch vaſt jung was/ ſein aller groͤſtes lob von 

niemant anders vberkom̄en/ Sunder iſt jm das auß der adelichen beſchul⸗ 

digung g[die er wider den Roͤmer Carbonem vbet]t erwachſſen/ Alſo alle 

die ſich in jrer jugent eetlicher vbung gebrauchen/ werden gwonlich mit lob 

geʒiert/ wie wir dan̄ von dem Demoſthene auch verſtanden haben. Vn̄ da 

vorgemelter Craſſus in dē ſelben alter wʒ/ hat er erʒeigt/ das er ſein do heim 

gefaßte loͤbliche meinung/ vor dem volck auf dē marckt allerbaſt reden kunt 

Dieweil nu ʒweyerley maß der rede iſt/ der eine in gmeinen gewonlichen 

wortten/ Vnd die ander in diſpitierung vnd ſtreitigen ſachenn/ gebrauchet 

wirt/ So bedarffs keins ʒweyfels/ die ſtreit rede haben (eere ʒuerlangenn) 

die meiſten kraft/ wan̄ ſolchs heiſſen wir die wolredunng.    Aber es mag 

kaum genůg geſagt werden/ wie faſt holtſelige guͤttige rede/ die gemuͤte der 

menſchen vereiniget vnd angenaͤme macht/ ſoliches vns etlich Sentbrieff/ 

der hernachbenanten dreyer weiſen maͤnner beweren/ Nemlich die Künig 

Philippus ʒů ſeynem ſune dem groſſen Alexandro/ Auch der regierer Anti⸗ 

pater/ ſeinem ſune Caſſandro/ vnd Rutigonus ʒů ſeinem ſune Philippo ge⸗ 

ſchriben hat/ Daraus wirt verſtanden/ das ſolche drey weiſe maͤnner yren 

ſunen gebieten/ das ſie die gemuͤt des gemeinen volcks/ vnd der kriegsleutt/ 

mit ſaͤnfften reden erwaichen/ vnd ſich der alſo geweltig machen ſollen. Ye⸗ 

doch ſo erwecken die offenlichen ſtreitred/ die vor der menig des volcks ge⸗ 

ſchehen/ des redners gantʒe gloria. Dan̄ fürwar es iſt ein groſſe verwunder 

ung/ des der volkum̄enlich vnd weislich redt/ wan̄ die yn hoͤren/ achten das 

er mer dan̄ andere wiſſe vnd verſtee. Jſt dan̄ in ſeinem reden/ die dapferkeit 

mit der beſcheidenheit vermiſcht/ mag im nichts wunderberlichers (vn̄ ſun 

derlich wan̄ ſolchs ein jüngling thůt) widerfaren.  Nach dem nu mancher⸗ 

ley maß der hendel vnnd ſachen ſeind/ die alle wol reden erayſchen/ ſo haben 

vil jüngling in vnſernn gemeinen nutʒ/ vor den richtern vnd dem Roͤmiſchē 

Rath/ mit wolreden lob vberkom̄en.  Aber die rede vor gericht/ iſt am wū 

Wie die wer 
cke der ver⸗ 
nunfft die 
werck des lei 
bes vbertref 
fen. 
 

 
Die jünglin⸗ 
ge ſollen bey 
den weiſenn 
wonen. 

 
 
Exempel vō 
jungen bey⸗ 
wonung. 

 
 
 
 
 
 
 
 
Von ʒweyer 
ley maß/ der 
rede. 

 
Vō guͤtiger 
holtſeligen 
reden vnnd 
yren nutʒ. 

 
 
 
 
 
 
 
 
Von ſtreitre 
den. 

derbarlichſten/ vnd hat auch ʒweyerley art/ Als beklagen/ vnd verantwort 

tung/ Vnd wiewol vnder ſolchen beyderley reden/ die beſchirmung loͤblich⸗ 

er/ ſo iſt doch die verklagunng dick vnnd vil gelobet wordenn/ Als ich einn 

wenig da vorne von dem Craſſo gemelt hab. 

                                                                                          J   iiij                Desgleichen 

Von verklag 
en vnd ver⸗ 
antwortung 
wan̄ ſich der 
yedes geʒim 
me. 

Von rach ge 
gen den feyn 
den des ge⸗ 
meinē nutʒs/ 
auch von ley 
chtfertigenn 
Peynlichenn 
klagen 

 
 
 
 
 
    Von miß 
brauchunng 
wolredenns 
wider die vn 
ſchuldigenn. 
Das wenig⸗ 
er ſtrefflich 
iſt ſchuldige 
ʒuͦuerant⸗ 
worten/ dan̄ 
vnſchuldige 
ʒuͦ beklagenn 
    Was dem 
richter vnnd 
verantwor⸗ 
ter/ vnnder 
ſchidlich ge⸗ 
buͤrt. 
    Wie hoch 
die hilff von 
vergewelti⸗ 
gung gelobt 
wirt. 

Deßgleichen der jüngling Marcus Anthonius auch gethon/ So hatt den 

Publium Sulpiciū/ die beklagung domit er den auffruͤrigen vnnutʒen bur⸗ 

ger Caium Norbanum/ für gericht beruͤffet/ ſein wolredē nit wenig erleucht 

Doch iſt ſolche verklagung/ nit offt/ oder nim̄er dann in ʒweyerley faͤllenn 

ʒůgebrauchen. Erſtlich des gmeinen nutʒs halb/ Als die ʒwen Luculli g[den 

Roͤmer Anthonium beſchuldigten]t Ʒům andern/ vmb etlicher menſchenn 

beſchirmung willen/ wie ich von wegen der voͤlcker/ auß Sieilia vnd Sar⸗ 

dinia/ Vnnd Julius Ceſar/ für den Roͤmer Marcum Albutium/ thete. Es 

iſt auch Lucij Fuſij vernunfft/ in der beſchuldunng/ die er wider den Man⸗ 

lium vbet/ faſt erkandt worden. Darumb ſoll die verklagung ʒůʒeiten/ vnd 

doch nit dick geſchehen. Vnd welcher ſolchs vil thůt/ der ſoll darinnen allein 

den gemeinen nutʒ bedencken.   Wann gegen den feinden des gemeinenn 

nutʒ/ vil beklagung ʒůthuͦn (ſo fern das mit rechter maß geſchicht) nit ſtraͤff⸗ 

lich iſt. Aber vil leuten g[on dapffere redliche vrſach]t verderblicheit des le 

bens ʒů ʒuͦfuͤgen/ iſt nit allein ein hertigkeit/ ſonder mer vnmenſchlich/ vnnd 

ſchmaͤlich/ vnd gebiert gegē vilen gefaͤrlicheit.  Als dan̄ Marco Bruto/ auß 

dem hoͤchſten geſchlecht geborn (ein ſune des/ der in Keyſerlichen rechtē vor 

anderen erfaren was) geſchahe.   Es iſt auch ſonderlich in den gebürlichn̄ 

wercken fleiſſigklich ʒůuerhuͤten/ das niemant vnſchuldigklich/ in das vrteil 

ſeines lebens beruͤfft werde/ als auch ſolchs nim̄er/ vnd in kein wege/ on la⸗ 

ſter geſchehen mag.  Bey dem allen iſt nichts vnmenſchlichers/ dan̄ ſo wol 

reden/ das von natur ʒům heil der menſchen gegeben/ in leſterung vnnd be⸗ 

ſchedigung der gůten gebraucht wirt.   Vnd iſt nit als vaſt wider ein hey⸗ 

lig vnd tugentſam leben/ ʒuͦʒeiten einen ſchuldigen boßhafftigen menſchenn 

ʒuͦuerantworten/ als vnſchuldige ʒůbeklagen. Wan̄ ſolche beſchirmung/ wil 

der gemain man/ Auch leydet das die gewonheit/ vnd gibts die menſchlich⸗ 

heit ʒuͦ.   Doch gebürt den richtern allwegen/ dem waren nachʒuͦuolgenn/ 

vnd der Aduocat mag ʒůʒeiten/ mit dem/ dʒ ſich der warheit vergleicht (ob 

es nit gentʒlich war iſt) den verklagten verteydingen. Solchs dorfft ich inn 

beſchreybung der Philoſophey (dieweil das Pannetio dem aller dapfferſtē 

vnder den Philoſophis (Stoici genant) mißfelt/ nit melden.   Die forderſt 

eer vnd danckſagung/ iſt dauon ʒůerlangen/ ſo ʒuͦʒeiten dem/ der von reichē 

vnd mechtigern vnbillich vmbgetriben vnd beʒwungen werdē will/ geholf 

fen wirt Als wir dan̄ dick in vnſerm gemeinen nutʒ geſehen/ vnd ich ſonder 

lich Sexto Roſcio Amerino/ vnd andern (als dir wiſſent) wider die macht 

vnd gewalt des herſcheten Lucij Sylle/ do ich noch ein jünglig was/ gethon 

habe. 

                                                                                                                            Dein 

Dein gelt nit alſo hart verſchließ/ 

Das guͦter will/ des nit genieß.     Das ſolchs eim jeden offen ſey/ 

So ſol es auch nit ſein als frey/     Recht mittelmaß ſteht wol dabey. 

[Holzschnitt] 

    So nun die gepürlichen werck der jüngling/ damit ſie gloria oder lob vb⸗ 

erkom̄en außgelegt ſeind/ iſt furter von der wolthuͤung vnd milten außgab 
g[ʒů dem das forn her anfahet/ auch vil dauon funden wirt]t ʒweyerlay 

art ʒüſagen. Die ein gůtheit/ geſchicht den notturfftigen/ allein durch tugēt 

liche werck vn̄ fleis/ Die ander/ mit gelt oder gaben/ die ſunderlich die reich 

en leicht ankumpt/ Aber wolthuͤung/ die durch tugentliche guͦtte werck vnd 

fleiß geſchicht/ iſt weiter vnd ſcheinbarer/ auch einem klaren ſtarckmuͤtigen 

mann wirdiger.  Vnd wiewol/ dadurch bey den/ inn welchen ein ſolcher 

freyer vnd milter will iſt/ freundtſchafft vn̄ danckbarkeit vberkom̄en/ So 

wirt doch die ein maß/ auß der kyſten/ Vnd die ander/ auß der tugent geʒogē 

Vnd die von ʒeitlichem gůt/ auß der kyſten kumpt/ erſchoͤpft ʒum letʒten den 

brunnen der gůtwilligkeit/ vnd wirt alſo ſolcher will vn̄ werck entlich man⸗ 

geln/ vn̄ die miltigkeit abgeſchniten. Dan̄ je groͤſſer du ſolche milte gab etlich 

en perſonen mittheileſt/ an ſo vil deſter weniger leutt mag die raichen. Woͤl⸗ 

liche menſchen ſich aber die miltigkeit/ durch die tugent der gůtwilligkeit vn̄ 

fürſichtigkeit gebrauchen/ die werden recht milt genant. Vnd je mer leutten 

ſie durch ſolche wolthuͤung nutʒen/ ye groͤſſere hilff vnnd ſchickligkeit ſy jnē 

durch die ſelben manigfeltigen uͤbung vn̄ guͦte gewonheit (weiter ʒuͦthun) 

machen/ vnd alſo je lenger ye mer vil menſchen gunſt erlangen moͤgen. 

                                                                                                                      Deshalb 

Von ʒweyer 
lei miltigkeit 
vnd wolthuͤ 
ung/ die eine 
mitt gaben/ 
die andꝰ mit 
vernufftt vn̄ 
guͦttē willen 
geſchichet. 



ORDA16 D56 Cicero, De officiis 
 

J5v 

Das Ander thayl 

    Ein exem⸗ 
pel vonn ge⸗ 
kaufter gūſt 

 
 
 
 
 
 
Von erger⸗ 
nus dye auß 
der gabe kō⸗ 
met. 

 
 
 
 
Wann vnd 
wie gabe ʒuͦ⸗ 
geben ſein 

 
 
Von groſſer 
thorheit der 
verſchwen⸗ 
dung. 

 
Wie rauben 
von geüden 
kommet. 

 
 
 
 
 
wie man ge⸗ 
ben/ Auch 
an ſich haltē 
ſolle 

Deßhalb Philippus eyn Künig der Macedonier/ ſeynen ſon Alexandrum 

in eynem ſendtbrieffe (darumb das er der Macedonier gunſt/ durch mylte 

außgebung des gelts vberkom̄en wolt) loͤblich ſtraffet vnd ſpricht.  Was 

boͤſer vrſach hat dich in die falſchen hoffnung/ das du dir die gekaufften mit 

gelt/ getrew achteſt/ gefuͤrt: oder thuͦſt du das darumb/ das dich die Mace⸗ 

donier/ nit ein künig/ ſonder für jren diener vnd reycher des gelts halten? ſo 

doch eynem Künig nichts ſchnoͤders iſt/ vnnd billicher eyn ʒurſtoͤrung/ dann 

ein mylte außgabe/ geheyſſen wirt.  Wann der/ der ſolche gab nympt/ wirt 

dauon boͤſer/ vnd allweg deſter bereytter dergleychen mer ʒů empfahen. 

Solches hat der Künig Philippus/ genantem ſeynem ſune/ aber ich ſchaͤtʒ 

vns allen/ ʒů einē gepot geſchribē.  Darūb iſt keyn ʒweyffel das gůtheyt/ die 

(als vorſteet) auß vernunfft vnd gůtem willen geſchyhet/ am erlichſten vn̄ 

loͤblichſten ſey/ auch am meyſten menſchen ʒů ſtatten vnd nutʒ kommet. 

Doch iſt ʒů ʒeytten ʒů geben/ vnnd das geſchlecht der mylten außgabe/ mit 

nichte ʒuͦuerwerffen/ ſonder gepüret ſich dick von eygnem ʒeytlichem guͦtte/ 

geſchickten vnd nottürfftigen menſchen (doch fleyſſigklich vnd maͤſſigklich) 

mit ʒů teylen.  Vil leüt haben mit vberflüſſiger mylter außgab/ yr vaͤtter⸗ 

lich erbe verſchwendt/ vnnd iſt doch nichts thoͤrlichers/ dann dich des/ das 

du nit lang ʒů thuͦn vermagſt/ vnd doch geren noch mere theteſt/ ʒuͦfleiſſen. 

    Es volgt auch vberflüſſiger myltigkeyt/ rauberey nach/ dann ſo dye ſelbē 

deßhalben mangeln/ haben ſye beʒwünglich vrſach nach frembden guͤtern 

ʒů trachten g[als wir dann yetʒo in ettlichen Hochteütſchen landen/ vber⸗ 

maͤſſiger/ newlicher/ eingebrochner koͤſtlicheit halb/ grawſame raubliche vn̄ 

andere dauor vnerhoͤrte boßhafften werck befynden]t   Darumb ſo alſo 

die ſelben verthuͦner/ mit ſollicher geüdung/ mylte wolthuͦner ſein woͤllen/ 

mügten ſie nit als groſſen willen von den begabten haben/ als vil haß ſie bey 

andern (den ſie das jr nemen) erlangen.    Demnach ſoll man ʒeittlich guͦt 

nit alſo verſperren/ das es die gůtwilligkeyt nicht auffthuͦn müge/ auch 

nit dermaſſen auff ſchlieſſen/ das ſolchs einem yedē offen ſey/ ſon⸗ 

der iſt gepürlich in allen diſen dingen/ ein rechte maß nach ver⸗ 

müglicheit des ʒeittlichen gůts/ ʒů orden vnnd ʒů halten. 

Wir ſollen auch hierin̄en gedenckē des ſprichworts/ 

alſo lautent.  Die myltigkeit hat kein ende/ 

wann was maß mag bey den geüdiſchē 

gehalten werden/ ſo andere vō yn 

ʒůnemen alwegē begirig ſind? 
g[Es wirt auch hernach 

in etlichen Capiteln 

mere vn̄ gar vil ge 

ſagt/ daʒ ſich al⸗ 

les auff myl⸗ 

tigkeit (die 

mit gelt 

vnd guͦten wercken geſchehen 

mag) ʒeühet]t.                                                                                     Wer 

Wer ſchimpflich hab vnd gůt verpraßt/ 

Lobt thorheit/ das die weißheit haßt.   Das man auff kurtʒweil koſtē legt/ 

Doch miltigkeit/ offt auff jr tregt/    Mit maß als hie wirt angeregt. 

[Holzschnitt] 

    Es ſein ʒweyerley geſchlecht der freyen außgeber/ Das ein Geudung/ vn̄ 

das ander Miltigkeit gnant wirt/ Vnd welche für luſtbarliche koͤſtliche ge 

neſchige ſpeyß/ auch ʒů den ſpilen oder Mum̄ereyen/ dem Weidwerck vnnd 

andern dingen/ die ein kurtʒe oder gantʒ kein gedechtnus hinder jn verlaſſen 

Jr gelt vnd gůt vbermaͤſſig außgieſſen/ vnd verſchwenden/ die ſelbē heiſſen 

Geüder.   Aber die/ die mit jrem guͦt/ die gefangen von den reubern erloͤſen 

für jre freunde g[auß guͦten vrſachen]t bürg/ oder ſelb ſchuld werden/ den 

ſelben jre Toͤchter außſteuren helffen/ oder jne ſunſtē ʒů ʒimlicher behaltūg 

vberkom̄ung oder merung jrer narung hilfflich ſeind/ die werden für rechte 

milte außgeber gehalten. 

    Darumb verwūder ich mich/ was dem Theophraſto im bůch dʒ er vō dē 

reichthum̄en geſchriben hat/ ʒů ſyn̄ kom̄en ſey/ darin̄en er die gabe/ ſpil vnd 

geprenng/ do durch gunſt des volcks erlanget wirt/ Vnnd vil dergleichenn 

                                                                                                                            ding 



ORDA16 D56 Cicero, De officiis 
 

J6v 

Das Ander Thayl 

 
 
 
 
 
 
 
Wie Ariſto⸗ 
teles vberi⸗ 
ge außgab/ 
auch ſolliche 
lobung ver⸗ 
achtet. 

 
 
 
 
 

Wie alleyne 
den leychtfer 
tigen dye 
geüdung ge⸗ 
felt 

 
 
 
 
 
Wie ettliche 
namhaffte 
männer/ die 
Ampt der 
ſpyl begeret 
vnd gebrau⸗ 
chet haben 

 
 
 
 
 
 
 
 
 
 
Das allweg 
karckheit vn̄ 
geytʒ ʒuͦ ver⸗ 
meyden: ſey 
exempel 

 

ding/ für ſcheynbar lobt/ dye wir hernach für ſchendtlich/ vnnd guͦtter ver⸗ 

nunfft wyderwertig/ erklaͤren woͤllē. Genanter Theophraſtus vermeynet 

als ob ſolliche verſchwendung des gůts/ ſo man auff gemelte ʒyerung legt/ 

die nutʒung vnd frucht der reychthum̄er ſein ſolt/ das doch ſchentlich alſo ge 

halten wirt/ Aber nach meynem beduncken/ ſteet der nutʒ vnd die frucht der 

reychthum̄er vil mer in meynen vorgeſagten exempeln/ wan̄ der ſelbig nutʒ 

faſt groͤſſer vnd gewyſer iſt.   Ariſtoteles ſtrafft vns vmb das geſuͦcht loß 

in vberflüſſiger außgab noch dapfferer vnd billicher/ vnd ſpricht.   Es ſoll 

vns nit ſeltʒam beduncken/ wye ſich das gemeyn volck/ ob verſchwendung 

des gelts mit luſt verwundert/ ſo ſie doch vil vnbillicher befrembdet/ das 

yemandt in eyner beſetʒung oder laͤgerung eyn gefaͤß mit waſſer vmb groß 

gelt kaufft/ vnd doch alleyn in der nott/ vnd ʒů der notturfft vnſer gelt rey 

lich auß ʒuͦgeben erlaubt iſt.  Aber vnnutʒe geüdung vnnd verſchwendung 

der guͤter/ weder der notturfft ʒů hilff kompt/ noch dye wyrdigkeit meret. 

    Es wirt auch durch gemelte geüdung/ alleyn bey dem poͤfel vn̄ den leicht 

fertigen menſchen/ angenemigkeyt (dye gar eyn klaine ʒeyt weret) erlangt/ 

wann man wirt ſolches wolluſts bald vrtrütʒ/ vnnd ſtirbt ſein gedaͤchtnus 

ſchnelligklich.  Darauß wir verſteen/ das nyemant anders dann kindern 

thoͤreten weybern/ eygen knechten/ vnnd jres gleychen/ dye ſelbige geüdung 

vnd verſchwendung gefellig ſein.  Vnd von eynem dapffern man/ der alle 

gehandelte ding/ durch rechte verſtentnus bewigt/ mügen angeʒeigte leicht 

fertige ſachen in keynen weg gelobt werden.   Wie wol ich weyß/ das yhn 

vnſer ſtatt gewonheyt worden iſt/ das der ſcheyn des Ampts/ Edilitium 

genant g[das ʒů vbung ſolcher ſpyl geordent was]t von dē aller namhaff⸗ 

teſten maͤnnern begert wirt. Als nemlich der reych Publius Craſſus in ſol⸗ 

lichem Ampt dem volck vbermeſſige koͤſtliche ſpyl gehalten.   Es hatt ſich 

auch kürtʒlich darnach Lucius Craſſus mit dem aller maͤſſigſtē man Quin⸗ 

to Mutio/ deſſelben ampts vaſt großmaͤchtigklich gebraucht.  Deßgleychē 

Caius Claudius/ eyn ſun des Appij Claudij/ vnnd ſunſt vil andere Roͤmer 

die Luculli Syllanus vnd Hortenſius auch gethan haben   Vnd Publius 

Lentulus (da ich Conſul was) hat damit alle vorgenante vbertroffen/ dem 

der Roͤmer Scaurus nachgeuolgt. Doch ſeyn die ſpyl vnſers Pompei/ als 

er ʒum andern mal Conſul erwoͤlt warde/ am aller groͤſten geweſt/ was ge⸗ 

fallen ich in allen ſolchen dingen habe/ iſt dir ſone Marce wol wyſſent. 

    Die arckwoͤnig vnd vberige kargkheyt/ vnd geytʒigkeytt/ iſt auch ʒů flye⸗ 

hen/ wann dem aller reychſten menſchen Mamerco iſt vmb des willen das 

er das ampt Edilitium g[vm̄ gewonlicher ſpyl willē ʒů machē]t vnderließ 

die hoͤchſt wyrde des Conſulatus abgeſchlagen worden.    Darumb ſo et⸗ 

wa durch das volck ſpyl begert werden/ ob dann die gůten maͤnner ſollicher 

Die ander re 
gel/ wie ʒuͦ 
ʒeytten vmb 
groͤſſers nu⸗ 
tʒes wyllen 
reylich auß⸗ 
ʒuͦgeben iſt 

ſpyl nit muͦthen/ vnd doch loben/ iſt ſich mit ſolcher außgab nach der vermüg 

licheyt (als ich dan̄ ſelbſt auch gethan hab) ʒuͦhalten.   Dann ſo ʒů ʒeytten 

mit gaben/ die man dem volck ʒůgefallen außgibet/ groͤſſer ſach verkommen 

werden mügen/ iſt ſolliches nit ʒů vnderlaſſen/ Als dann ʒum nechſten dem 

Oreſti ſeine eſſen (decime genant) das er in der eer des Gots Herculis auf 

                                                                                                            den ſtraſſen 

den ſtraſen/ dem volck gemacht hatt/ ʒü groſſer gloria kame g[Dye Roͤmer 

hielten/ Wer das ʒehent theyl ſeiner guͤter/ dem Got Herculi ʒů eeren auß⸗ 

geb/ der wurde inn ſeynen guͤtern vaſt ʒůnemen. Diſen nutʒ hat geſůcht ge⸗ 

nanter Oreſtes inn gemelter reylichen wirdtſchafft ʒů ſampt der gunſt des 

volcks]t    Es iſt auch dem Marco Scio nit ʒů nachtheyl kommen/ das er 

in der thewrung des korns/ das maß woͤlffeyler dann es ſonſt galt gabe. 

Dann fürwar er hat ſich dadurch/ dyeweyl er der ʒeytt Edilis was/ nit mit 

ſtraͤflichem oder groſſem ſchaden/ von dem alten haß erlediget. Dergleichē 

kam vnſerm verwanten Miloni/ ʒů hoͤchſter eer/ das er die verwegen leut/ 

vmb des gemeynen nutʒe willen beſtelt/ wann er damit allen boͤſen willenn 

vnnd ʒorn des Publij Clodij/ dadurch vnnſer theyl behalten ward/ nyder⸗ 

trucket.   Alſo ſoll allwegen der nutʒ oder die notturfft/ ein vrſach des auß⸗ 

gebens ſein/ Doch iſt in dyſen dingen die regel der mitelmaͤſſigkeit aller beſt 

Lucius Philippus der ſone Quinti Fabij eyn man groſſer vernunfft/ vnnd 

vor andern ſcheynbar.  Deßgleichen der Roͤmer Cotta Curio/ pflagen ſich 

ʒuͦruͤmen/ das ſie jre erliche aͤmpter on alle gabe vberkommen hetten/ ſolchs 

ich von mir ſelbſt auch ſagen darff/ Dann in den aller hoͤchſten eeren/ dye ich 

mit gemeyner ſtym̄ erlangt/ vnd im erſten jar mer/ weder der vorgenanten 

keyner ſpyl ʒuͦhalten gebetten worden bin/ hab ich die gar mit kleynem koſtē 

volbracht.    Wann außgeben/ das ʒů erhaltung det tempel/ porten/ meür/ 

ſchiffung/ waſſerleyttung/ vnd allen andern gemeyn nutʒigen dingen gehoͤ⸗ 

ret/ iſt vil erlicher vnd beſſer g[dann was mit gemelten ſpylen verſchwent 

wirt]t   Vnd wie wol die außgab ſo eynem yeden in der gemeynde ſonder⸗ 

lich behendigt wirt anfangs genaͤmer iſt/ So erſcheynt danneſt obgedach⸗ 

te ſchaffung des gemeynen nutʒs/ mit der ʒeit gefelliger.  Doch ſtraff ich di⸗ 

ſe ding in Pompeio maͤſſigklich/ wie wol ſeine vberige koͤſtliche gepew/ von 

den gelerteſten nit gantʒ gelobt werden/ vnd vergleich mich damit Panne⸗ 

cio/ dem ich dann vil in diſen Buͤchern doch nit als eyn erklaͤrer/ vnnd außle⸗ 

ger nachuolg/ ſonder ſolche gleichfoͤrmige ler/ auß eygnem verſtandt gibe. 

Aber es wirdt dem Fürſten Pericli des landes Grecie/ das er ſouil gelts an 

das vorhauß im tempel/ Propylea genannt/ gelegt hatt/ durch Demetrium 

Phalerum vaſt verkert.  Von dyſer gantʒen maß iſt fleyſſigklich in andern 

buͤchern/ die von dem gemeynen nutʒ geſchriben/ diſputiertt/ darauß ſich er⸗ 

fyndet/ das alle ſolche vorgemelte geüdung/ gemeynklich leſterlich/ vn̄ doch 

ʒů ʒeytten notturfftig/ deßhalb ſie etwa nach gelegenheyt des vermuͤgens/ 

ſo maß darinn gehalten wirt/ ʒuͦgelaſſen ſeind. 

 
 
 
 
 
 
 
 
 
 
 
Allein vonn 
nutʒ odꝰ not⸗ 
turfft wegē 
mit maſſen 
außʒuͦgeben 
 
Wie ettliche 
jre hoͤchſte 
ämpter on 
gabe vber 
kom̄en habē 

 
 

 
Wie gemein 
nutʒig auß⸗ 
geben/ ande 
re gab vber⸗ 
trifft. 

 
 
 
 
 
 
 
 

 
Wie geüdūg 
etwa nach 
maß des ver 
moͤgens not 
ſey.  

K 

Jch bitt 



ORDA16 D56 Cicero, De officiis 
 

K1v 

Das Ander thayl 

Jch bitt herr/ laßt euch meyn erbarmen/  Vmb gab vn̄ hilff/ bit ich euch ſer/ 

Vnd ſtewert mich gefangen armen.   Das ich meyn ſtandt erhoͤhe mer. 

[Holzschnitt] 

Dem allermeyſte hilff gebürt/ Wo not vnd tugent wirt geſpürt. 

 

 
Von vnder⸗ 
ſcheyde myl⸗ 
ter auß⸗ 
gab dē dürf 
tigen vnnd 
vnnotturff⸗ 
tigen. 

 
 

 
    Von vbel 
vnnd wol 
außgeben 

    Jn dem andern geſchlecht des gebens/ das auß tugentlicher myltigkeytt 

kompt/ Sollen wyr vns in vngleychen ſachen/ nit eynerley geſtalt halten/ 

wann es iſt eyn andere vrſach/ des/ den dye hartſeld truckt/ weder der/ dye 

beſſerung jrer guͤtter/ on alle anfechtung ſuͦchen.    Doch dye guͦtwilligteyt 

mit den bekümerten fleyſſiger/ dan gegen vnnoturftigen (es weren dan̄ ſol 

liche dürfftige der hartſeld wyrdig geſchehen ſoll.    Aber gegen andern 

die nit in anligendē not ſachen/ ſonder ſten ſtandt ʒů erhoͤhen hilff begeren/ 

den ſeyn wir deßhalb in keynen weg verbunden/ ſonder ſollen mit fleyß ge⸗ 

ſchickte perſon daran vnſer gaben wolangelegt ſein/ erkennen vnd erwoͤlen 

    Darumb der Poet Ennius klaͤrlich ſchreybt/ ich ſchaͤtʒ dye wolthuͤunng/ 

die vbel angelegt werden eyn vbelthat.    Alſo iſt die wolthuͤung/ gegen 

eynem guͦtten danckbarn mann/ vnnd nit gegen den andern fruchtbar vnnd 

loͤblich. Fürwar mylte außgebung iſt allermeyſt/ ſo die leichtfertigkeyt weg 

gethan/ vnnd auß rechter tugent eynes beſten mans geſchyhet/ gegen vilen 

ruͤmlich/ vnd wirt dadurch der ſelb ordenlich mylt ein gemeine ʒůflucht aller 

guͦtten menſchen geacht. Wir ſollen vns auch fleyſſen/ mit ſolicher wolthuͤ⸗ 

ung vil ʒů begaben/ auff das jren kindern vnd nachkommen ſolche gedecht⸗ 

nus offenbar werde/ vnd jne nit gepüre/ des vndanckbar ʒů ſeyn. 

                                                                                                                    Dann alle 

Dan̄ alle erbere menſchen haſſen die/ die vm̄ beweiſte gůtheit vndanckbar 

erſcheinen/ vnd ſchaͤtʒen/ das jne dergleichen/ von andern auch widerfaren 

moͤge g[deshalben ſie ſich den armen hilff ʒůthuͦn enthaltten]t darumb die 

ſelben vndanckbarn/ für gemein feind vnd beſchediger der notturfftigen ge 

halten werden.   Es dienet auch die vorgemelt ordenlich miltigkeit dem ge 

meinen nutʒ/ ſo damit die gefangen erloͤſt/ vnd die armen reich gemacht wer 

den/ Als dan̄ durch vnſer ordnunng der Augurum g[das ſein der Roͤmer 

geiſtlichen]t geſchahe/ vnd in der rede des Roͤmers Craſſi/ volkummenlich 

geſchribē iſt. Dem nach ich ſolche hilffliche ordenliche miltigkeit weit für die 

milten außgabe ʒů vorgemelten ſpilen ſetʒe.  Fürware diſe rechte miltigkeit 

gehoͤrt treffenlichen vnd groſſen menſchen ʒů/ Aber die vnnutʒen koͤſtlichen 

ſpil/ geben anʒeigung einer leichtfertigkeit/ gleyßnerey vnd ʒůtürlerey/ gegē 

dem gemeinen volck:  Es geʒimpt ſich auch einem yeden/ in rechtten gaben 

milt/ aber in eiſchung nit hefftig ʒuͦſein.  Vnd in allen haͤndeln/ es ſey in kauf 

fen/ verkauffen/ beſtehen oder leihen/ ſol man den nachpawern/ vnd naͤch⸗ 

ſten die miltigkeit der gleicheit vn̄ pilligkeit mit theilen.  Vor ʒancken vn̄ 

kriegen (als vil vns ʒim̄et) ſollen wir grawen haben/ Vnd ich weyß 

nit/ ob auch ein wenig mer/ weder vns gepüret/ ʒůʒeiten etwas 

an der gerechtigkeit nachʒůlaſſen ſey.  Bey dem allen iſt auf 

das eigen gůt vnd vermoͤgen/ ein fleiſſige betrachttung 

ʒůhaben/ dan̄ das ſelbig ʒůflyeſen vnd ʒůgeen ʒůlaſ⸗ 

ſen/ iſt leſterlich/ vn̄ ſol doch alſo ʒů dē eygē gůt 

fleiß vnd ſorg gehabt/ das argkwon der gey 

tʒigkeit/ vn̄ vnmiltigkeit nit erſchein/ vn̄ 

die geüdikeit abgeſchidē werde. Dan̄ 

ordenlicher miltigkeit/ on beraub 

ung vaͤterlichs erbs ʒůgebrau 

chen/ iſt on ʒweifel die aller 

groͤſt frucht vnd nutʒ 

ung des gelts. 

                                                                              K    ij             Gemeiner 

Wie die vn⸗ 
danckbarn 
gehaſt vnnd 
feind aller 
armen ſeind. 

 
Wie die ordē 
lich hilfflich 
miltigkeit ge 
meinem nutʒ 
ʒuͦ ſtarrē kōpt 

 
 
Vō dem lob 
rechter mil⸗ 
tigkeit vnnd 
dem laſter 
falſcher mil⸗ 
tigkeit. 
Wie man ʒuͦ 
gebenn milt 
aber ʒuͦ erſeh 
en nit anhe⸗ 
big ſein ſol 
Von miltig⸗ 
keitt auß der 
pilligkeit 
Ʒanck ʒuflie 
hen 
    Wie in all 
weg das eig 
en guͦt nit 
verhaſt/ vn̄ 
geitʒigkeit 
vermitē wer 
den ſoll 

  Gemeyner nutʒ des lob befyndt/  Wo erlich geſt gotwilkum̄ ſind. 

 
 
 
 
 
 
 
 
 
 
 
 
 
 
 
Ein exempel 
von beherbe 
rung. 

    Die myltigkeyt der beherber⸗ 

gung halb/ wirt durch den Theo⸗ 

phraſtum recht gelobt/ wann es 

iſt (als mich bedunckt) vaſt ʒyer⸗ 

lich vn̄ eyn ſonderlicher wolſtand 

auch dem gemeynen nutʒ vaſt für 

treglich/ vnd ʒů erlangung fremd 

der voͤlcker gunſt/ vaſt dyenlich/ 

dʒ die heüſer hochwyrdiger maͤn⸗ 

ner/ erbarn geſten offen ſeyndt/ 

vnnd in vnſer ſtatt frembde leüt 

an ſolcher myltigkeyt nit gebrechē 

leyden.   Wye dann Theophra⸗ 

ſtus vonn dem Fürſten Cimone 

ſchreibt/ vnd ruͤmet das er jm ſein 

volck Laciades genant/ gar myl⸗ 

tigklich beherbergt/ vnnd ſeynen 

Amptleütten gepotten habe/ den 

ſelben/ die in ſeine flecken kom̄en/ 

alle notturfftige ding ʒůgeben. 

Welche wolthat oder gůtheyt 

on die gabe des gelts/ ſonder auß 

rechter tugent/ fleyß vnd rat vol⸗ 

bracht werden. Die ſelben kom̄en 

Ʒum erſten/ dem gantʒen gemey⸗ 

nen nutʒe/    Ʒum anderen/ ſon⸗ 

derlichen perſonen/ vor gericht vn̄ 

rath ʒů hilff.  Wann ym rechten 

vnglück vnd ſchaden ʒů fürkom⸗ 

men/ vnnd durch das geſchlechtt 

 
 
 
 
 
 
 
 
 
 
 
 
 
 
 
 
 
[Holzschnitt] 

 
wye die Key 
ſerlichē recht 
ettwa hoch⸗ 
geeret vnnd 
yetʒo gefallē 
ſeynd. 

der kunſt vil leutten ʒů helffen/ dienet faſt ʒu merung der reychthumb vnnd 

gunſt.            Wie wol nu vnſere Eltern vil klarer ſatʒung gemacht/ ſo was 

dannocht die erkentnus vnd außlegung der geſetʒten burgerlichen recht all⸗ 

wegen in der hoͤchſten eere/ vnd vor diſer leſterlichen ʒeyt (ehe Keyſer Ju⸗ 

lius den gemeinen nutʒ ʒůrſtoͤrt) haben die vorſteener des volcks/ dye ſelben 

recht allwegen in jren beſitʒungen behalten. Aber nun iſt dyſe ſcheinbarliche 

kunſt des rechten/ ſampt jrer auſſprechung/ gleicherweiß/ als alle andere eer 

vnd ſtaffeln der widerwertigkeit vertilget. Vnd diſer ʒeitt dieweil Keyſer 

Julius in der eer der Roͤmer geherſchet (ſo er doch in ſolcher kunſt leichtlich 

andere vbertroffen moͤcht haben) vil deſter vnbillicher geſchehen iſt/ wann 

der fleyß diſer recht/ gefelt vil leütten/ vnnd geyt ʒů dapfferer/ erlicher vnd 

günſtiger menſchlicher verbündung vrſach. 

                                                                                                                            Vnd iſt 

    Vnd iſt ſolcher kunſt des rechtē/ die dapfferkeit des wolredens aller naͤgj. 

was mag wolreden (das die ʒuͦhoͤrer in verwunderung/ die noturfftigen ʒů 

hoffnung/ vnd die damit beſchirmet werden/ ʒů danckberkeit bewegt) vber 

treffen. Darumb warde die kunſt des wolredens/ von vnſern eltern gar er 

lich/ vn̄ im hoͤchſten grad aller wirdigkeit gehalten/ ſo doch die gůtheit vn̄ be 

ſchirmūg eins tugentlichē vnuertroſſen wolredners (der vil menſchē on hoff 

nūg des gelts verteydingt) klar vn̄ allē teylē offenbar iſt.  Die notturfft het 

wol erfordert/ an diſem ort dye hinlegūg des wolredens (ich geſchweig jrer 

verdurblicheit) ʒů klagē/ ſo ich nit dadurch verarckwont wurd/ als ob ſolchs 

meinet halb geſchehe. Aber wir ſehē dan̄eſt/ ſo etliche wolredner vertilgt/ dʒ 

wenig menſchen mer funden werden/ bey den ſich wolredens ʒů verhoffen/ 

vnd noch bey wenigern gewißlich ʒůuerſehen iſt/ ſunder wirt gar inn vilen 

verwegene kuͤnheit des vnderſtanden wolredens geſpürt. Dieweil dan̄ nit 

alle/ fürware auch nit vil menſchen im rechten vnd dem wolreden erfarenn 

ſein moͤgen/ ſo geʒimpt doch einem yeden/ der ſich yemant vor rat vn̄ gericht 

ʒuͦbeſchirmen vnderſteet/ das er allen fleis thuͤ/ damit vil leuten nutʒ ʒů ſein/ 

Vnd welche das thuͦn/ vberkom̄en dadurch groſſe danckbarkeit/ vnd die ge 

brauchung jrer vernunfft/ breit ſich in weitte menſchliche nutʒbarkeyt auß. 

Es iſt von vnnoͤten/ vermanung ʒuthůn/ das nit mit etlicher enthelffunng/ 

andern geholffen werde/ wan̄ es iſt vor ein offenliche pilligkeitt.   Aber etʒ⸗ 

liche verletʒen dick die/ die ſie nit verletʒigen ſollē/ Geſchicht nu ſolchs auß vn 

fürſichtikeit oder vnuerſtant/ ſo iſt es ein verſeumnus/ Wirt aber das wyſ⸗ 

ſentlich gethan/ ſo iſt es ein freuenliche fürgeſetʒte boßheit.  Darum̄ gebürt 

ſich gegen den/ die on willen verletʒt ſein/ auß was notürfftigen vrſachē ſolch 

es alſo/ vnd nit anderſt geſchehen ſey/ entſchuldigung ʒů geprauchen/ darʒů 

ſol die ſelbig verletʒung mit tugentſamen fleiſſigen wercken vergleichtt vnd 

verſoͤnt werden.   Vnd wiewol die gemein rede det menſchen anʒeigt/ das 

in außteylung der wolthuͤung/ die guͦten ſitē/ dem glück vnd reichthum̄ (wie 

vor offenlich geſagt) fürgeſetʒt werden ſollen/ vnd alſo gar ein erbere pillige 

rede vnd meinūg iſt/ Wo wirt aber am letʒten einer funden/ der gluckſamer 

maͤchtiger menſchen gunſt/ nit hoͤher weder die ſach des aller beſten armen 

achter?  Dan̄ furwar bey welchem die widergeltung mer vnd ehe verhofft 

ʒů dem iſt vnſer will deſter geneigter.  Was nu die recht natur vnnd eigen⸗ 

ſchafft ſolcher ding ſey/ ſol mit fleis gemerckt werden/ vnd alſo/ iſt der/ dem 

gůts gethan wirt/ ein rechter gůtter man/ vnd die danckbarkeit/ gegen em⸗ 

pfangener wolthuͤung/ an ſeinem gůt nit vermag/ ſo thůt er doch die mit dē 

willen.   Darumb iſt von dem/ er ſey wer er woͤll/ ſchicklicher gerett/ der do 

ſpricht/ welcher dʒ gelt hat/ der iſt damit nit dāckbar geweſt/ Wan̄ wer mit 

dem gelt danckberkeit volbringt/ der mangelt des/ vnnd widerumb die/ die 

Von lob ere 
vnd nutʒber 
keit des wol⸗ 
redens. 

 
 
 
 
 
 
 
 
 
 
 
 
 
 
 
 
 
So einem ge 
holffen/ das 
anndere do⸗ 
mit nit ver⸗ 
letʒt werden 
Von vnder⸗ 
ſcheid für⸗ 
ſetʒlichen od 
er on willig 
er verletʒung 
Wie on wil⸗ 
lige verletʒ⸗ 
ūg entſchul⸗ 
digt vnd ver 
gleichtt wer 
den ſol. 
Wie man or 
denliche auß 
tailet dꝰ guͦtt 
hait/ ſeltenn 
findet. 

 
 
 
 
 
 
 

Von vnder⸗ 
ſchidlicher 
danckberkeit 
als mit geltt 

danckberkeit mit guͦttem willen/ rat/ vernufft/ vnd tugent beweiſen/ haben 

ſolche guͦte ſchickligkeit vnd tugent noch/ Vnd der ſie alſo hat/ der hat ſie ge⸗ 

geben/ wann bey wem danckbarkeit alſo wonet/ das er die ʒůuolbringenn 

                                                                                                    K    iij              willig 

vnnd guͦttem 
willen. 

Wie die me⸗ 
chtigen ſych 
ſchämen/ an 
der leut hilf 
ʒuͦbekennen. 

 
 

Vonn armer 
frum̄er dāck 
barkeit 

 
 
 
 
 

 
Wie die be⸗ 
weyßt guͦtt⸗ 
hait dye den 
frummen ar 
men geſchy⸗ 
het von vyl 
menſchen 
dāckbarkeyt 
bringet: 

 
Wem The⸗ 
miſtocles 
ſeyn tochter 
am liebſten 
geben woltt. 
 
wye dye be⸗ 
gird dꝰ reych 
thumb/ offt 
guͦte ſytten 
ʒurſtoͤren 
 
wye den frū 
men reychē 
auch geholf 
fen werden 
ſoll 
Das inn be⸗ 
weyßter guͦt 
hait/ guͦtte 
ſytten mehr 
dann reych⸗ 
tumb ange⸗ 
ſehen werdn̄ 
ſoll 
wie nitt wy⸗ 
der die billig 
kaitt ſoll ge⸗ 

willig/ von dem iſt die yetʒo volbracht/ Aber alſo iſt es nit mit dem gelt vnd 

gůt/ dann wo man das aufgibt/ vnd damit danckbarkeyt erʒeigt/ nimpt es 

abe    Es woͤllen auch die/ die ſich reych/ herrlich vnd ſaͤlig achten/ ʒů keyner 

danckparkeit verpunden ſein/ ſonder iſt jr meynung/ als haben ſye empfan⸗ 

gene gůtheit vergleicht/ vnd was jne geben wirdt/ verſteen ſye der geſtalt/ 

das damit widerumb beſſers begert werde/ ſchaͤmeten ſich gar hoch/ vnnd 

hielten ſolches dem tode gleich/ ſo dafür verſtanden wurde/ das ſie anderer 

hilff gebrauchten/ oder von yemant beſchirmet werden ſolten.    Anderſt 

helt es ſich der armen halb/ wann ſo dem ſelben wolthuͤung widerfert/ ge⸗ 

denckt er/ das ſolche guͦtheit in anſehung ſeines tugentlichen lebens/ alleyn 

auß gůtem lautterm willen/ vnd nit vmb ſeines glücks oder widergeltung 

willen gſchehe. Darumb nit allein gegen den/ die es vmb jn verdient haben 

ſonder auch anderer halb/ dauon er etwas wartet oder hoffet/ thůtt er auß 

der vrſach/ das er vil bedarffe/ fleyß/ jn danckbar vnd genaͤm ʒů erſcheynen. 

Vnd ſo er ye ʒů ʒeytten etliche widergeltende gůte werck vbet/ des ruͤmpt er 

ſich nicht/ ſonder acht die ſelben geringſchaͤtʒige    Weytter iſt ʒů betrachten 

So du dein reichen vnd gluͤckſamen hilffeſt/ in dem ſelben/ vnd villeycht in 

ſeinen kindern bleibt die danckbarkeit/ Beſchyrmeſt du aber ein from̄en ʒüch 

tigen armen/ dadurch erkennen alle from̄e arme menſchen (der gar ein groſ 

ſe ʒal in dem volck iſt) dich ʒů jrer hilff vn̄ notturfft bereyt. Dem allen nach 

halt ich für beſſer/ das die gůtheytt den from̄en armen/ dann den Reychen 

mechtigen erʒeigt werde. 

    Es ſol fleyß angekert werden/ allen geſchlechten der menſchenn gůts ʒuͦ⸗ 

thůn.    Entſtuͤnde aber ʒwytraͤchtigkeit/ wem man vor dem andern gebē 

ſolt/ So iſt Themiſtocles für eynen guͦtten ʒeugen vnd gleichnus/ ʒuͦgebrau 

chen/ Wann als er gefragt ward/ ob er ſein tochter einem gůtten armen/ odꝰ 

einem vnfrommen reychen mann geben woͤlte/ Antwortt er vnnd ſprach/ 

Jch will mein tochter vil lieber geben/ da der man des gůts/ dann wo das 

guͦt eines mans bedarff.   Die guͦtten menſchlichen ſyten/ werden offt vm̄ 

begerung willen der reychtum̄er ʒurſtoͤrt vnd ſchnoͤd gemacht/ villeicht da 

rumb/ das ſie nach jrer vilen vnd groͤſſe dem der ſie hat/ ʒů hilff kom̄en ſollen 

das doch nit alwegen geſchyhet.  Aber ich ſetʒ/ das ſie einem ʒů hilff kom̄en 

ſo iſt er wol deſter mechtiger/ aber nichts deſter erbarer.      Doch iſt der 

reich auch from̄e/ ſo ſol ſein reichtumb die notturfftigen hilff nit verhinderē 

Yedoch bedarff der from̄ in geprauchung der außgab/ groß auffſehens/ das 

die reichtumb ſein leben nit erger machen.   Vnnd ſo wir yemant guͦtheytt 

erʒeigen woͤllen/ ſollen wir nit die reichtumb/ ſonder wie die ſelben in tugent 

lichen ſytten vnd geperden geſchickt ſein/ anſehen.      Aber das letʒt gebot 

von der wolthuͤung/ ſteet darinnen/ das du nit wider die billigkeit ſtrebeſt/ 

than werdn̄ 
Lob der ge⸗ 
rechtigkayt 

noch vngerechtigkeit vbeſt.    Dann fürwar die gerechtigkeit/ iſt ein grund 

feſt ewigs lobs/ on die auch nichts loͤblichs geſchehen mag. 

                                                                                                                  Seytemal 

    Seytemal nu von der maß der gabe oder wolthuͤung/ die etlichen in ſun 

derheit ʒůthůn gebürt/ geſagt iſt/ ſo ſol fuͤrter von den wolthuͤungen/ die die 

gemeinde vnd gmeinen nutʒ beruͤrent/ diſputiert werden/ vn̄ alſo.  Etliche 

wolthuͤung/ die einer gantʒen gemeinde geſchehen/ werden nit den ſelbenn 

ſondern perſonen gereicht/ als ſo man einer Cōmun Rent vnd Ʒins kaufft/ 

Es werden auch etliche guͦtheit einer gemeind/ vnd darʒů jr jedem in ſunder 

heit gethan/ als wann man getraid oder anders/ allen ſundern perſonen in 

der gantʒen gemeinde/ außtailt/ vnd diſe gůtheit iſt vil angnemer weder die 

erſt/ Doch iſt fleiß ʒůhaben/ das der gemeinde vnd allen ſundern perſonen/ 

von gemeinen guͤtern alſo geholffen werde/ das ſolchs dem gemeinen nutʒ/ 

auch ʒů gůt/ oder ʒum wenigſten nit ʒuͦſchadē kom̄e.  Dan̄ die groß geüdūg 

vnd außteylung der frücht/ durch Caium Leliun vn̄ Publium Gracchum 

geuͤbt/ vnſern gemeinen ſchatʒ erſchoͤpfft hat/ ſo was die maͤſſig außgebung 

Marci Octanij/ gemeinem nutʒ leidlich/ vnd dem volck notturfftig/ darum̄ 

ſolche außgab ſundern Burgern vnd gemeinem nutʒe heylſam erſchyne. 

Den regierern gemeins nutʒ/ iſt allerfürderlichſt ʒů verhuͤten/ das ein yegk⸗ 

licher das ſein behalte/ vnd nit ſundern perſonen genom̄en/ vnnd gemeiner 

nutʒ domit gebeſſert werde.  Wie dan̄ Philippus in ſeinem ampt Tribuna 

tus genan̄t/ verderblich handelet/ do er ein geſetʒ gabe/ die beſitʒung vnd aͤck 

er gleich ʒůthailen/ Doch lies er leichtlich ʒů/ ſolche ſatʒung wider abʒůthuͦn/ 

damit er ſich etwas maͤſſiglich beweiſett. Aber als er in einer offenlichen re⸗ 

de obgemelte teylung dem volck für pillich vnd nütʒ anʒeiget/ auch ſaget/ es 

ſolten nit ʒweytauſent reicher menſchen in Rom ſein/ vnd vil ding/ vm̄ gūſt 

willen des gmeinen volcks erʒelet/ daran thet er vaſt vbel/ Wan̄ diſe red ga 

ben ʒů vorangeʒeigter ſchedlicher teylūg (on die in einer ſtat nichts ergers ge 

ſchehen mag) vrſach.  Fürwar die ſtett vnd der gemein nutʒ/ ſeind ʒum erſt 

en darumb erfunden vnd auffgeſetʒt/ das ein yeglicher das ſein behielt/ Vn̄ 

wiewol ſich die menſchen nach anleytung der nattur verſameln/ ſo haben ſie 

doch allermeiſt deshalb die ſtett geſuͦcht/ das jre leib vnd guͤtter darin̄en be⸗ 

ſchirmet wurden.   Es iſt auch aller fleis ʒůthůn/ das der gemein ſchatʒ on 

redliche vrſach/ nit gemindert/ vnd deshalb ſtewer anʒůlegē nit not werde/ 

wie dan̄ dick bey vnſern eltern auß langwirigen kriegen geuolgt hatt/ vnnd 

ſolchs ʒuͦuerhuͤten/ ſol ʒeitliche fürſehung/ in allen notturfftigen dingen ge⸗ 

ſchehen.  Ob aber auß ʒůfallenden vrſachen des gmeinen nutʒ/ das volck ʒů 

ſtewern noth wurde (das ich doch anndern lieber dann vnns geweiſſaget 

haben wil) ſo ſol man ſolche notturfft/ auff das fleiſſigſt allen Burgern ʒů⸗ 

uerſteen geben/ darauß ſie vermercken moͤgen/ ſo ſie ire freiheit vnnd guͤtter 

behalten woͤllen/ das ſolcher jrer hilff nit ʒůentperen ſey.   Doch ſollen alle 

regierer des gemeinen nutʒ/ müglichen fleis ankern/ aller notturfftigen ding 

 

 
Von vnder⸗ 
ſcheid/ wie 
die gabē der 
gemeind vn̄ 
ſondern per⸗ 
ſonen ʒuͦ guͦt 
geordēt wer 
den ſollen. 

 
 
 
 

Etlich exem 
pel von ordē 
lichen gabē. 

 
 
 
 

Das ʒufor 
derſt ein yedꝰ 
das ſein be⸗ 

halt. 
Exempel vō 
vnordēlicher 
thailung der 

Burger guͤt 
ter 

 
 
 
 

 
    Warumb 
erſtlich die 
ſtett vnd der 
gemein nutʒ 
erfundē ſein. 

 
    Mit was 
maß ſtewr 
anglegt wer 
den ſol. 

 
Wie die vr⸗ 
ſachen vndꝰ ſteu 
er dem volck 
ſollē eroͤffētt 
werden 

 
Vō vorrath 
in gmeinem 
nutʒ 

vorrath ʒůhaben/ Wie man aber den ſelbē vorrat/ ʒůrichten ſol/ dauon acht 

ich ʒů diſpitieren on not/ nach dem es vor offenbar iſt/ vnd hat mich gůtt be⸗ 

daucht/ an diſem ortt allein diſe kurtʒe meldung ʒůthůn. 

                                                                                             K     iiij                  Ein weib 

K4v 

Das Ander theyl 

Eyn weyb das ſich vmb lon entert/ 

So groſſes laſter nit verſert/      Als wen im rath die gab verkert. 

[Holzschnitt mit Schrift:]  Was wers dʒ ich vil buͤcher het 

Alhie dye ſach auff gaben ſtet/ 

Wie yeder gibt darnach es get. 

 

Gab iſt ʒum geitʒ mein meiſterſtück 

Damit ich eer vnd recht vertruck/ 

Wer hie nit gibt der ligt am rück 

Gets wol ʒů end ſo ſagt von glück 

 

 

 

 

Wie 

K5r 

Gepürlicher werck    LIX 

Wie auß dem ʒanck vnd krieg der leüt/ 

Offt boͤß regenten hoffen peüt/     Durch diſe gleichnus wirt bedeüt. 

[Holzschnitt mit Überschrift:]  

Laßt gen biß etlich bleiben todt/ 

Preſentʒ vnd opffers iſt mit not. 

Halt ſtill laßt ewer ſchayden ſein/   Nit richtet diſe widertail/ 

Die ſtraff vnd buͦß ſol werdē mein    Biß ich jn etlich wunden hail. 

 

    Jn aller außrichtung vnd beſtellung gmeiner ampt vnd geſchaͤfft/ iſt ein 

hauptſtuck/ den allerminſten argkwon der geitʒigkeit/ abʒuͦwenden.  Dar⸗ 

umb als Gaius Pontius Samnis/ der Roͤmer feind was g[Vnd jrē Con⸗ 

ſul Marco Curio groß gold ſendet/ das er nit nemen wolte/ ſundꝰ antwortet 

er achtet nit des goldes/ ſunnder das er den die das golde hetten/ gebuͤte]t 

ſprach der ſelbig Pontius/ Got woͤlt/ mich het das gluck dieweil enthalten/ 

vnd ich aller erſt/ wan̄ die Roͤmer anfiengen gab ʒuͦnemenn/ geporn wurde/ 

ſo wolt ich ir Regiment nit lēger gedulden. Nun dorfft er ʒwar nit vil hun⸗ 

dert jare gewart haben/ dan̄ yetʒt hat ſolch vbel in vnſern gemeinen nutʒ ge⸗ 

drungen/ darumb mag ich wol leiden/ das genanter Pontius/ dieweil er ſo 

vil macht gehabt/ diſe ʒeit mit erlebt hat.   Es iſt noch nit hundert vnd ʒehē 

jare/ das Lucius Piſo/ ʒum erſten geſetʒ gabe/ wie die/ die den leutten das jr 

vnpillich abnum̄en geſtrafft werden ſolten/ das vor ʒů Rom nit wʒ g[wan̄ 

die vrſach ſolcher vberfarung/ wurde nit erfunden]t. 

                                                                                                                   Aber ſo 

 
Warumb 
ein roͤmiſch 
er feind den 
Roͤmern gei 
tʒigkeyt wün 
ſchet. 

K5v 

Das Ander thayl 

 
 
 
 
 
 
 
 
 

 
Ein exempel 
wie veracht⸗ 
tūg des geitʒ 
ʒuͦ Rom ett⸗ 
wa ſo gmein 
geweſt ſey. 

Aber ſo offt man nachmals die ſelben geſetʒ ernewert/ ſeind (gemerter vber 

trettung halben) die jüngſten alwegen herter vnd herter gemacht/ Vnnd 

als vil ʒůletʒt der ſelben vberfarer beklagt wurden/ alle verurtheilt g[vnnd 

jr mit gerichtlicher verdammung (wie etliche ʒeit dauor geſchahe) nitt ver⸗ 

ſchonet]t darumb aus forchten rechtlicher ſtraff g[dawidꝰ ſich vil verwirck 

licher gewaltiger mit püntnuſſen vnd verheiſſungē ſterckten]t iſt der groß 

Jtaliſch krieg erwachſſen/ dauon alle ordnung vnd gericht hinweck genom⸗ 

men/ Auch die Roͤmiſchen burger vnd puntgenofſen/ alſo beraubt vn̄ beſche 

diget/ das vnſer yetʒig vermoͤgen nit mer auß vnſer ſchickligkeit/ ſunder von 

anderer anſtoͤſſer vnſchickligkeit wegen/ behalten wirt.  Warumb hat der 

Philoſophus Pannecius/ den Roͤmer Aphricanum/ von entberung wegen 

des geitʒ gelobt? ſo doch ſunſt vil groͤſſer tugent in jm erſchinen ſein/ wann 

die geitʒigkeit ʒuͦuermeiden was/ daʒuͦmal nit ein ruͦm der menſchen/ ſunder 

vil mer ein lob der ʒeit g[darinnen ſolchs als ein gemeiner gebrauch gehalt⸗ 

ten warde]t 

 

Durch diſer hauptleut erlich that/  Vnd in jr haus nichts anders kam/ 

Gemeiner nutʒ geraichet hat.   Dan̄ das jn bleibt ein guͦtter nam. 

 

[Holzschnitt mit Zuweisung der Personen:] 

Lucius   Scipio Af⸗    Paulus 

Marius    fricanus      Emilius 

 

Paulus 

K6r 

Gebürlicher werck    LX 

    Paulus Emilius/ hat die aller groͤſten ſchaͤtʒ der Macedoner erlangt/ vn̄ 

damit den gemeinen ſchatʒ ʒů Rom dermaſſen gemert/ das er dadurch dem 

Roͤmiſchen Tribut ein end machet. Aber er hatt dauon in ſein haus nichtts 

anders/ dan̄ ein ewige gedechtnus ſeines namens bracht/ Vn̄ Scipio Affri⸗ 

canus g[der der dritt diß namens/ vnd ein angenemer ſune des andern Af⸗ 

fricani was]t hat nachgeuolgt obgenantem Paulo Emilio/ ſeinem nattur⸗ 

lichen vater/ wan̄ er warde von ʒůſtoͤrung der ſtat Carthago/ nichts deſter 

reicher/ reichet dan̄ Lucius Mutius der ſein mitgeſell im ampt Cenſura wʒ 

durch die ʒurſtoͤrunnng der allermaͤchtigſten Statt Corinthus/ fürwar ſein 

gemuͤte ſtuͦnd vil mer/ das land Jtaliam/ dan̄ ſein eygen hauß ʒuͦʒieren. Vn̄ 

wiewol Jtalia dadurch vaſt ʒierlich erſcheine/ ſo bedunckt mich doch ſolchs 

ſeinem eygen hauß g[erlicher gedechtnus halb]t vil ʒierlicher ſein g[Haben 

nu die tugentlichen Heyden/ ſo groſſe ding vmb eins guͦten namens willen/ 

bey den menſchen ʒůerlangen gethan/ was ſol dann vns Chriſten/ an tugēt 

licher vbūg (wie ſchwer die ſcheint) verhindern/ dadurch vnſer gůter nam 

nit allein ʒeitlich erhoͤhet/ ſunder auch in ewiger ſaͤligkeit/ vnder der ʒal al⸗ 

ler außerwoͤlten funden wirt]t?  Vn̄ damit ich wider auff mein vorige red 

des geitʒ kom̄e/ So ſag ich/ das kein groͤſſer laſter/ dan̄ die geitʒigkeit (be⸗ 

ſunder wo die bey regierern des gemeinen nutʒ funden wirt) iſt.  Dan̄ 

fürwar wer gemeinen nutʒ ʒů gewyn vnnd wuͦcher gebraucht/ der 

iſt nit allein darʒů vntuͤglich/ ſunder auch boßhafftig vnd leſter 

lich/ darumb der Abtgot Appollo Pythius/ jhn ſeiner ant⸗ 

wort ſprach/ das die ſtat Sparta mit keiner andern ſach 

weder der geitʒigkeit künfftigklich ʒůuerderben ſey/ 

vn̄ ſolchs dūckt mich nit allein den Lacedemoni⸗ 

ern/ ſunder auch allen maͤchttigen voͤlckern 

geſagt ſein.  Vnd die vorſtener moͤgen 

die gunſt des volcks nit leichtlicher 

dann mit vermeidung der gey⸗ 

tʒigkeit/ vnd behaltung 

der erberkeit er⸗ 

langen. 

                                                                                                  Wer from̄en 

 
 
 
 
 
 
 
 
 
 
 
 
 
 
 
 
 
 
 
Wie die geitʒ 
igkeit dʒ groͤſ 
ſeſt laſter/ 
ſunderlich in 
regierern iſt. 

 
 
 
 
 
 
 
Womitt die 
gunſt des 
volcks am 
leichttlichſtē 
erlangt wer⸗ 
de. 

K6v 

       Das Ander thayl 

Wer from̄en nimpt vnd boͤſen geyt/  Stet alles biß ʒů ſeiner ʒeyt/ 

Macht friſt vm̄ ſchuld nach gūſt vn̄ neyd. Verſchuldte ſtraff die iſt nit weyt 

[Holzschnitt mit Schrift am Rand:] Die that ich ſtets ʒuͦ hertʒen faß/     Den nemer vnd begabten haß. 

 

 
Von boͤſem 
grund der 
Regierer die 
eynem nemē 
vnnd an⸗ 
dern geben. 

 

 
Eigenſchaft 
der burger 

    Welche regierer yhn bey dem volck/ mit guͤttern/ die ſie eynem theyl vn⸗ 

billich nemen/ vnnd andern geben/  Odder aber durch nachlaͤſſige hilff ge⸗ 

pürender ſchulden/ gunſt vnd guͦtten willen ʒů erlangen vermeynen/ die ſel⸗ 

ben machen dye grundtfeſt des gemeynen nutʒs vaſt ſchwancklen. 

Ʒum erſten erſtoͤren ſie eintraͤchtigkeit/ die mit nichte/ wo einem genommen 

vnd andern gegeben wirt/ beſtehen mag.   Ʒum andern ſo man nit eynem 

yegklichen das ſein leſt/ wirt die billigkeyt weggenommen.  Dann fürwar 

es iſt eyn eygenſchafft der burger vnd ſtett/ das ſie frey/ vnnd nit ſorgfeltig 

ſeind/ wie ein yeder das ſeyn behalte.    Darumb erlangen die ſelben ʒur⸗ 

ſtoͤrer/ yrem vermeynen nach/ gegen dem volck keyn eere. 

                                                                                                                 Wann der 

Gebürlicher werck     LXI 

    Wann der vergeweltigt haßt den ſelben nemer vnnd begabten/ Vnnd 

wiewol ſich ʒuͦʒeitten ein begabter/ als ob er ſollichs nicht gern habe/ ſtellet/ 

auch etwa ein ſchuldiger inn gemeltter vntʒimlicher nachlaſſung/ ſein frewd 

verbirgt/ auff das er nit als ein vnuermüglicher ʒaler geſehen werde/ nichts 

deſter weniger/ woͤllicher die vngerechttigkeit empfecht/ gedenckt des ſtaͤtt⸗ 

lich vnd tregt allwegen vor im ſollichen ſchmertʒen.   Vnd ob der vnrecht⸗ 

lichen/ begabten mere dann der entſetʒten erfunden wurden/ das macht die 

vergeweltiger nichts deſter mechtiger/ Wan̄ diſe ding ſollen nicht nach der 

ʒal/ ſonder nach der dapfferkeit geurtheilt werden.    Was iſt das für eyn 

billigkeit/ das einer frembde guͤter/ die einander dauor etlich hundert jare be 

ſeſſen vberkompt? Vmb der gleichen vngerechtigkait willen/ haben die La⸗ 

cedemonier ire Fürſten Lyſandrum Ephorum vertriben/ vnnd den Künig 

Agin (das vor bey yme nie geſchache) ertoͤdtet/ daraus ſolliche groſſe ʒwy⸗ 

trechtigkeit ʒwiſchen ynē ſelbſt erwuͦchs/ das ſie Tyrannen wurden/ die al⸗ 

ler beſten Lacedemonier vertilgten/ vn̄ ir gemeiner nutʒ (der aller klerlichſt 

geſetʒt was) numals als ʒerſtoͤrt iſt.    Vnd diſe boͤſe befleckung/ hatt nicht 

allein den gemainen nutʒ der Lacedemonier vmbgekert/ ſonder iſt auch da⸗ 

durch das vberig Kriechiſch reich gefallen.   Was hat dann ſolliche ſchnoͤ⸗ 

de vngerechtikeit/ bey vnſern Roͤmern Gracchos (die ſüne Tiberij Gracchi 

vnd dichter Affricani waren) verderbligkeit bracht?  Aber der Aratus Si 

cyonius wirt billich gelobt/ wan̄ als ſein ſtat Sicyon fünfftʒig iare von den 

Tyrannen beſeſſen was/ vnnd er die ſelben von Argis auß/ durch heimliche 

vbereylung wider erobert/ auch den Tyrannen Methodeum vngewarnet 

vertilget/ Hat er Sechs hundert vertribene Burger der ſelben ſtatt/ die/ 

die aller Reichſten geweſt/ wider eingeſetʒt/ vnd mit ſeiner ʒůkunfft den ge⸗ 

meinen nutʒ erloͤſt/ Vn̄ da er vermercket/ wie die Burger ſo bey den Feyndē 

in ſolliche Sat komen waren/ ſich ſeiner entſatʒung hochbeſchwertten/ wan̄ 

ir vil die ſelben guͤter durch erbſchafft/ kauff/ wechſel/ vnnd außgabe/ vber⸗ 

kommen hetten/ Achtet er für vnfuͤglich/ ſie irer langen beſitʒung/ on Recht/ 

ʒuͦentſetʒen/ Dabey er doch erkannt/ das gemelten ſeinen eingeſetʒtten Bur⸗ 

gern/ billich auch genůg geſchaͤhe/ vnd bedacht/ das jme ʒů ſollicher vergley 

chung/ gelts not ſein wurde/ darumb iſt er eylent weg gefaren/ vnnd hat die 

ſach/ auff ſein widerkunfft in ruͦwe verſchafft/ kame bald gehn Alexandria 

ʒů Ptolomeo (der nach erpawung ſollicher ſtat der annder Künig daſelbſt 

was) bey woͤllichem Ptolomeo er ſich ʒů der ʒeit ſeines vertreibens enthal 

ten hette/ vnd eroͤſfnet ime/ Wie er ſein Vaterland wider loͤſen woͤlt/ Dar⸗ 

um̄ hat der ſelb allerbeſt Aratus/ vō dem aller reichſten Künig Ptolomeo/ 

groſſe hilff mir gelt erlangt/ Sollich gelt er inn die ſtatt Sicyonem bracht/ 

vnd erwoͤlet Fünfftʒehen ſeiner fürnemſten Fürſten/ die alle vorgemelte guͤ 

Von ſtetten 
ſchmertʒlich 
en bedenckē 
der vergwel 
tigung. 

 
 
 
 
 
 
 
Ettlich Ex⸗ 
empel wie 
obgemelte 
ungerechtig⸗ 
ter geſtraft 
worden iſt. 

 
 
 
 
 
 
 
Wie ſich ein 
fromer krieg 
eßmā ſo guͤt 
tig gegen al 
len Burgern 
hielt/ alls er 
ſein Stat/ dꝰ 
erlang entt⸗ 
werdt was 
wydꝰ erobert 

ter ſchatʒten/ vnd bewegten das volck durch iren rath/ das etlichen das gelt 

für die guͤter/ vnd andern die guͤter für das gelt/ am maiſten nutʒ braͤcht/ da 

durch er alle teil/ mit ſeinē eigē gelt/ vergenuͤget/ vn̄ gātʒ vnklaghaft machet. 

    O wie was ditʒs ſo ein groß wirdiger man/ der ʒů der regierung vnnſers 

Roͤmiſchen Reichs woltuͤglich vnd notturfftig geweſt were.                    Alſo ſoll 

                                                                                                        L                       man 

L1v 

Das Ander Tayl 

Wie etliche 
boͤſe that/ 
durch den 
Sylla/ auch 
den Keyſer 
Julium/ mit 
vꝰbeutūg frū 
mer burger 
guͦtter/ geuͤb 
et die gemei⸗ 
ner guͦten ge 
ſchicht vnge 
leich ſein. 
Wie man do 
mals ʒuͦ Rō 
wider der bil 
likeit eynem 
name vnnd 
dem andern 
gabe/ das 
auch boͤſe ʒa⸗ 
lung ſey. 

 
 
 
Kein ſtercker 
hand des ge 
meynen nutʒ 
dan̄ getraw 
vnd glawbe. 
Wie Cicero 
in ʒeyt ſeyner 
regierunng/ 
guͦte ʒalung 
ʒuͦ Rom ge⸗ 
gemacht hat 
Wie Keiſer 
Julius auß 
boſſheyt einē 
man vnd an 
derm gabe 

 
 
 

 
Beſchluß wi 
der vnnʒim⸗ 
lich nemenn 
vnd geben. 

 

man mit den burgern hanndeln/ dem doch ʒwů geſchicht (der kurtʒlich eine 

Sylla/ vnd die andern der Keyſer Julius bey vns geuͤbet) gantʒ widerwer 

tig ſeind. Wann die ſelben haben der frum̄en vnuerwürcklichen Roͤmer guͤt 

ter/ vnder jren Panern/ gleich den leutten/ die man ob den feinden gewindt/ 

auff offem marckt/ vmbſchlahen vnd außruͤffen laſſen.    Aber der obgenāt 

weiß/ Kriech/ hat für billich gehalten/ das einē yeden ʒuͦhilff kom̄en werde/ 

als dann die hoͤchſt vernunfft vnnd weißheit eines guͦtten regierers iſt/ das 

er den nutʒ der Burger beſchirme/ vnd jr nit vertreibe/ ſonder bey der gleich 

heit vnd billigkeit behalte. Was iſt aber das für ein billigkeit/ das yetʒo et⸗ 

lichen on ſtraff/ in frembden guͤttern ʒůwonen geſtatt wirt? Vnnd ſo ich ein 

guͦt gekaufft/ gebawt/ beſchütʒt/ vnd darauff gelegt habe/ das ſolchs einan⸗ 

der/ wider meinen willen gebrauchet? Fürwar es iſt nichts anders/ dan̄ ey⸗ 

nem nemen/ vnd dem andern geben.   Vnd die yetʒigen newen tafeln oder 

geſetʒ/ halten nichts anders jnnen/ dann das keiner von ſeinem glaubiger/ 

weß er jme ſchuldig/ fordern darff/ vnnd du kauffeſt vmb mein gelt (des ich 

mangel) guͤter. Nun moͤcht einer ſprechen/ ſolches wer ein gemeiner nutʒ/ dʒ 

kein ſchulde vnder dem volck bleibe. Ja es gehet eben alſo ʒů g[hinderſich ge 

meſſen]t.   Es iſt fürwar kein ſtercker band des gemainen guͦts/ dann ge⸗ 

traw vnd glaube/ der doch on ſchuldige beʒalung nit beſtehn kan. Jch mag 

auch wol ſagen/ das vmb nachlaſſung der ſchuldē/ am allerhertſten/ als ich 

Conſul ʒů Rom was/ von allen geſchlechten der menſchen/ vnnd darʒů mit 

heeres krafft geſuͦcht warde/ dem ich aber dermaſſen widerſtuͦnde/ dʒ ſolch 

vbel von gemeynem nutʒ gewendt/ vnd vmb groͤſſere ſchuld/ boͤſſere beʒalūg 

vnder dem volck nit/ dann damals geweſt iſt.  Wann da ſich die hoffnung 

des betrugs endet/ volget auß der nott guͦtte beʒalung.  Aber Keyſer Ju⸗ 

lius vnſer beʒwinger der yetʒet auch vberwunden g[   Vnnd im Capitolio 

vom Senat erſchlagen iſt]t Hat ſich mit vnbillicher außteilung der guͤter/ 

in den gemeinen nutʒ getrungen. Vn̄ wiewol nachmals ſein macht als groß 

warde/ das er gemeltet vnbilligkeit nit mehr bedorfft/ noch geluſtet jne ſol⸗ 

cher boßheit als faſt/ das er ſich einem ʒuͦnemen/ vnd andern ʒůgeben/ ſon⸗ 

derlich erfrewet.    Fürwar obbeſtimpt vbel des nemēs vnd gebens/ muͦß 

von den/ die das gemein gůt behalten woͤllen/ weyt ſein/ vnd gebürt jhren/ 

am allerhoͤchſten/ fleiß ʒuͦthůn/ das durch gericht/ recht vnd billigkeit/ ein ye⸗ 

der das ſein behalten müge. Die armen jrer vnuermüglicheit halb nicht ver 

acht vnd betrogen/ Noch die reychen das jre ʒuͦerlangen oder behalten/ auß 

neyd verhindert/ ſonder gemeiner nutʒ/ im frid vnd krieg/ gemert werde/ di 

ſe ding ſein rechte eygenſchafft der großmuͤtigen/ vnd haben ſolchs gethon 

vnſere vorfaren/ vnd ſein die geſchlecht der gebürlichē werck/ dadurch (wer 

den in der regierung nachuolgt) mit groſſer nutʒberkeit gunſt erlangt. 

                                                                                                                                  Der 

L2r 

Gepürlicher werck     LXII 

Der weiß ſoll ʒimlich han in huͦt.   Geſundtheit/ auch ſein gelt vn̄ gůt. 

[Holzschnitt] 

    Aber in den leren nutʒer ding/ ſetʒt der Stoicus Antipater aus Tyria/ 

kurtʒlich ʒů Athen geſtorben/ ʒwei gepott/ Alls nemlich/ wie die geſundtheit 

vnd das gelt ſoll bewardt werden/ Dauon Pannecius der hoͤchſt Philoſo⸗ 

phus meines verſehens/ allein darumb/ das er ſolche beide ler/ leicht geacht/ 

ʒuͦſchreiben vnderlaſſen hat/ yedoch wirt der ſelben jrer nutʒberkeit halben/ 

billich nicht vergeſſen.    Vnd iſt ʒuͦmercken/ das die geſundtheit/ durch er⸗ 

kenntnus des leibs eygenſchafft/ was einem yeden gewonlich wol oder vbel 

bekompt/ Auch mit abpruch vberigs eſſens vnd trinckens/ vnd vermeydun⸗ 

gen ſchedlicher wolluſt/ auff enthalten wirt.     Aber taͤgliche nottürfftige 

narung/ ſol man durch ʒimliche mitel/ vnd vleis vberkommen/ behaltten vn̄ 

meren. Diſe ding Xenophon ein junger Socratis/ yn dem buͦch das er von 

heüßlicher ſorg gemacht/ vnnd durch mich (als ich lieber Sune nahet deines 

yetʒigen alters was) aus kriechiſch in latein verwandlet aller nutʒlichſt aus 

gelegt hat. 

 
 
 
 
 
Von behalt 
tung der ge⸗ 
ſundtheit 

 
Von ʒilmlich 
er vberkom⸗ 
mung vnnd 
behalttunng 
taͤglicher na 
rung. 

 

     L     ij                 Bey 

L2v 

Das Ander Thayl 

Bey vns wir ʒwifach guͤter finnen/  Darumb mich wegēs nit beſchwert/ 

Etlich auſſen vnd etlich jnnen.   Ʒů mercken recht/ jr yedes wert. 

Wie ʒwiſchē 
ʒweyen nutʒ 
en dingen dʒ 
nütʒer ʒüer 
wöllen iſt. 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Vonn war⸗ 
hafften din⸗ 
gen. 

 
 
 
 
 
 
 
 
 
 
 
 
 
 
 
 
 
[Holzschnitt] 
 
 
 
 
 
Jn̄erliche    Euſſerli⸗ 
guͤter.         che guͤter 

    Offt thůt nott/ nutʒe ding ge⸗ 

gen einander ʒuͦhalten/ vnd ʒuͦbe⸗ 

wegen/ welchs das nütʒer ſey. Vn̄ 

ſolchs iſt das viert teil/ das Pan⸗ 

necius außgelaſſen/ vn̄ nit beſchri⸗ 

ben hat/ wann ſich vil begeyt vnd 

gebürt/ das die nutʒen ding/ auß⸗ 

wendiger ʒeitlicher guͤtter/ vnnd 

widerumb die nutʒ des leibs/ ʒwi⸗ 

ſchen jne ſelbſt/ deßgleichē die auß 

wendigen nütʒē guͤter/ auch allein 

gegeneinander ʒůhalten ſeind/ Vn̄ 

darʒwiſchen das nütʒer ermeſſen 

werden ſolle/ vnnd obgemelte er⸗ 

woͤlung der nütʒeſten ding/ vnder 

inwendigen vnnd außwendigen 

guͤtern/ iſt alſo ʒuͦuerſtehenn/ ob 

du lieber geſund/ dann reich ſeyn/ 

oder reichtumb/ für die groͤſtenn 

ſterck des leibs haben wolteſt. 

Aber die guͤter des leibs/ ſeind al⸗ 

ſo gegeneinander ʒůbewegen/ ob 

geſundheit nütʒer/ weder wolluſt 

vnnd ſterck des leibs beſſer/ dann 

ſchnelligkeit ſey/ So werden dye 

außwendigē guͤter gegen jn ſelbſt 

alſo ermeſſen/ Ob gloria dē reich 

thumen vorgehe vnnd ob beſſer 

ſey/ ʒins/ rent/ oder gült in Stetē 

dann in doͤrffern ʒůhaben.    Als 

dann dergleichen dem eltern Cathoni/ etliche frage fürgehalten wurden. 

Ʒum erſten was guͤter dem mennſchen ʒů ſeiner narung/ auch heußlicher re⸗ 

gierung/ vnd enthaltung am nütʒlichſten weren/ ſprach er/ Die wol narung 

geben g[Das ſeind guͤter/ der man on groß darlegūg/ vaſt gemeſſen mag]t 

Ʒum andern woͤlchs die nerlichſten guͤter weren/ Sagt/ er die am baſten ne 

ren. Vnd ʒum dritten notturfftige kleydung. Weyter/ vnd ʒům viertē ward 

Catho gefragt/ was narung im hauß am fürtreglichſten were/ antwort er/ 

das feld bawen. 

 

Nach 

L3r 

Gebürlicher werck    LXIII 

    Nach dem allen ward er gefragt/ wʒ wuͦcher in diſem fal thette? Antwort 

Catho/ Was iſt den menſchen toͤdtē? g[dabey wir merckē/ wie der wuͤcher 

nit allein von Got dem Almechtigen in Jüdiſchen vnd Chriſtlichen geſetʒen 

ʒum hoͤchſten verpotten iſt/ Sunder das auch die frommen weiſen Heidē/ 

den/ auf das aller ſündlichſt vn̄ ſchendtlichſt gehalten/ Vn̄ deßhalbē menſch⸗ 

licher toͤdtung vergleicht haben. Wie vbel thon dann die Chriſten/ die wuͦ⸗ 

cher nemen? oder aber Juden vnd andre wuͦcherer dabey handhaben ſchütʒ 

ten vnd ſchirmen/ vnd ſich damit ertʒwuͦcherer (die ander wuͦcherer vnnder 

yne haben) beweiſen]t Aus vorgemelter antʒaygung/ vn̄ des ſelben gleichē 

verſtanden wirt/ wie nutʒliche ding gegen einander gehaltten/ vnnd geacht 

werden ſollen/ vnd das gar billich/ den andern drey obgemelten fragen/ ſolli 

che vierte frag/ allhie auch erklert iſt.    Aber nutʒlichs gebrauchs halb des 

gelts/ wyſſen die hendeler/ die damit vmbgehn/ durch erfarung vil baß ʒů⸗ 

antworten/ weder die Philoſophi in der ſchůl dauō diſputierē künden/ Sol 

lichs hab ich neben den fragen annder nutʒlicher ding/ auch beruͤren woͤllen/ 

vnd wie nach etlicher mainung/ doch vnwarlich vnnd vnbillich geacht wirt/ 

Als ſolt ʒwiſchen erbern vnd nutʒen dingen/ wyderwertigkeit ſein/ dauō wil 

ich im nach volgeten bůch ſchreiben. 

Von wucher 

 
 
 
 
 
 
 
 
 
 
 
 

Wer nutʒli⸗ 
chen gebrau 
ch des gelts 
am baſtenn 
wyſſe. 

 

Wann Scipio/ wont an der eyn/  Deßgleichen Cicero begert/ 

So was er allerminſt allein.     Da Rom mit laſter ward beſchwert 

[Holzschnitt mit Bezeichnung der Figuren:] 

Cicero      Scipio 

Affricanus. 

 

L iij 

L3v 

                       Das Dritt Tayl 

Diſe nachgeſchribne Uorrede/ inn das dritt 

Buͦch/ ſchreibt Cicero ʒů ſeinem ſune/ darinn annfangs gemelt/ wie Catho 

vnd Publius Scipio/ ſo ſie allein am minſten einig waren/ Vnd klagt Cice 

ro/ wie vnbillich er vom gemeinē nutʒ/ vnd geſchefften gedrūgen werde 

vnd das ſein muͤſſigkeit vnd eynigkeit auß gebruch der geſchefft/ vn̄ 

nit auß begird der ruͦwe ſey/ Wann ʒů fliehenn die muͤſſigkaytt/ 

ſchreib er diß buͤchlein/ welche lere der tugent vnd ſytten/ er 

vber andere der Philoſophorum buͤcher ruͤmet/ Eryn⸗ 

nert auch ſeynen ſune/ des erlichenn ſtandts ʒů A⸗ 

then/ vnd der kunſt ſeynes mayſters Cratippi/ 

darumb jme deſter mehr ʒůlernen gepüre/ 

Vnd beſchleuſt wie erfürt er inn diſem 

drittenn Buͦch vonn beduncklicher 

vnnderſchayd ʒwiſchenn der 

erberkeyt/ vnnd dem 

nutʒ ſagenn 

woͤlle. 

Wie Scipio 
in dꝰ einſam⸗ 
keit am myn 
ſtenn eynig 
was. 

 
 
 
 
 
 
 
 
So Cicero 
Scipionis 
verſtentnuß 
nit erreychen 
müge/ woͤl er 
ſich doch der 
ſo vil er kan 
nähnen. 

LJeber Sun Marce/ Von Publio 

Scipione dem erſten Affricano/ ſchreibt Catho (der vaſt 

einer ʒeit vnd alters mit jm was) wie er gewonnlich redet 

vnd ſprach/ das er jn der muͤſſigkeit am vnmuͤſſigſten/ vnd 

in der einſamkeit/ am wenigſten allein waͤre. Vnd fürwar 

ſolchs iſt ein großmechtige rede/ vnd einem weyſen man gar erlich/ Wan̄ ſye 

erklert/ wie Publius Scipio in ſeinē außwendigē muͤſſigeen/ gemeinnütʒige 

geſchefft bedacht/ Vnd ſo er von andern leuten geſündert was/ gewonlich 

mit jme ſelbſt groſſe ding betracht/ vnd nim̄er gefeyert/ darumb alſo diſe be 

de ding/ als muͤſſigkeit vnd einſamkeit (die ander leut verdroſſen vnnd ſch⸗ 

wach machen) jme ʒů ſcherpff der ſinne gedienet hat.  Vn̄ ich wolt das mir 

desgleichen meinethalben ʒuͦreden auch geʒim̄et. So ich aber der hohen vb⸗ 

ertrefflichen verſtentnuß vnd beſtendigkeit Scipionis/ nit erraychen mag 

So begere ich mich doch der ſelben/ ſouil ich kan/ ʒů naͤhnen/ Wann ich bine 

mit gewappenter hand vnd gantʒer macht/ von dem gemeinen gůt vn̄ recht 

lichen geſchefften/ abgetriben/ vnd alſo geʒwungē/ ſuͦche ich muͤſſigkeit. Dar 

umb hab ich Rom verlaſſen/ vnd gehe vil eynig von einem feld ʒum andern 

Doch iſt diſe mein muͤſſigkeit vnd einig leben/ genants Affricani nit ʒuͦgley⸗ 

chen/ Wann der ſelb Scipio/ dieweil er in geſchefften gemeines nutʒ/ vnnd 

den allerʒierlichſten ampten was/ ſich ye ʒuͦʒeiten ſelbſt/ von verſamlung vn̄ 

gemeinſchafft der menſchen in die einſamkeit abʒuhe/ vnd gleicher weiß als 

ein ſchiffman/ der nach groſſer vngeſtuͤmigkeyt des meres/ das land ſuͦchet/ 

der ruͦwe begert.                                                                                               Aber 

gebürlicher werck    LXIIII 

    Aber mein muſſigkeit iſt aus gebruch der geſchefft/ vnd nicht von begyrde 

der ruͦwe/ So ich doch dieweil der Senat vertilgt/ vnd die gericht außge⸗ 

reütt im Senat/ oder vor gericht nicht mer (als da ich etwa in hoͤchſter ehr/ 

vnnd in den augen aller menſchen was) handlen kan. Damit ich nun yetʒo 

die angeſicht vnd gegenwertigkait/ vil ſchendtlicher boͤſer menſchen fliehen 

müge/ hab ich mich verborgen/ vnd bin offt einig/ Wann ich hab gelernet dʒ 

nicht allein not iſt/ von dem argen das geringer arg/ ſunder etwas gůts (ſo 

es darinnen gefunden werden mag) daraus ʒůerwoͤlen.      Vnnd alſo ge⸗ 

brauch ich mich nicht ſollicher ruͤwigkait/ der ich billich gebrauchet/ nach dem 

ich vorʒeiten der ſtat Rome/ fryde vnd ruͦwe von dem Cathelina vnd ſeinē 

verwandten gemacht hab.   Jch laß auch yn der růwe die mir (die not vnd 

nicht mein will bringt) keinerlay weiß die muͤſſigkeit herſchen.    Vnd wie 

wol Scipio Affricanus/ nach meinem beduncken groͤſſer lob gehabt/ So 

hat er doch in ſeiner ruͦwe nichts/ daraus ſein hocher verſtannd vnnd vleiß 

nutʒlicher betrachtung moͤcht vermerckt werden/ beſchriben/ vnd nach yme 

verlaſſen.   Nun hab ich nicht ſouil krafft vnd beſtendigkeit in meinem ge⸗ 

muͤt/ das ich in abgeſchaydem eynſamen leben (als genanter Scipio) nicht 

eynig ſey/ Sonder hab allein vleiß vnd arbait/ ditʒ lerlich buͤchlin ʒůbeſchrey 

ben fürgewendt/ vnd nach ʒůſtoͤrung des gemeinen gůts ʒů Rom/ in kurtʒer 

ʒeit mer dann in vil jaren dauor geſchriben.   Vnd wiewol lieber Sune die 

gātʒ kunſt der Philoſophey/ in allen iren buͤchern/ gar nutʒlich vnd nichts vn 

fruchtbars darinnen funden wirt/ So ſein doch in der ſelben kunſt/ keine buͤ 

cher nutʒer/ vn̄ gůter lere halb vberflüſſiger/ dann die/ die in gebürlichen vn̄ 

tugentſamen wercken (ehrlichs lebens) geſchriben vnd gegeben ſind.   Vn̄ 

ich hof vngeʒweiffelt/ das du von vnſerm Cratippo der ʒeit dem fürnemſt 

en Philoſopho on vnderlaß/ ſolche ſitliche lere hoͤreſt vnd annemeſt. Aber 

danneſt acht ich für gůt vnd vaſt nutʒlich/ deine oren mit der gleichen lerē an 

allen ortē (vnd ob es müglich were/ das ſie ſunſt nichts anders hoͤrten) ʒůer 

füllen. Vnd ſollichs ſollen alle menſchen/ die ein ehrlich leben anheben thō. 

Vnd ich waiß nicht/ ob yendert einem andern ſollichs mere weder dir ʒů⸗ 

thon nott ſey. Wann es iſt bey allem volck deiner ʒůkunfft halben/ ein groß 

verlangen jn hoffnung/ das du mit in kunſt vnd arbaitſamkeit/ auch in der 

ehr/ die ich in vil ampten gehabt nachuolgeſt/ So haſt du auch mit dem/ dʒ 

du in die ſtat Athen/ vnd ʒů dem mayſter Cratippo (als ʒů kauffmanſchatʒ 

gůter kunſt) geʒogen biſt/ ein groſſe pürden auff dich geladenn/ Alſo das du 

des halb die aller ſchendlichſt vnd ſchmechlichſt were on nutʒ der lere/ mitt 

beſchaͤmung vnd vermindrung des lobs (der ſtat Athen/ vnd des genants 

Maiſters Cratippi) heim ʒů komen. Darum̄ nach allem vermoͤgen deiner 

vernunfft/ vnd als vil du durch arbait des leibs.     (Jſt anders ſtudieren 

Wie Cicero 
nis muͤſſig⸗ 
keit auß ge⸗ 
bruch der ge 
ſchefft ſey/ 
vnnd nichts 
guͦts mer im 
Senat ſchaf 
fen kunde. 

 
Wie Cicero 
dꝰ ſtatt Rom 
guͤts gethon 
vnd es bilich 
beſſer het. 

 
Wie Scipio 
in ſeiner eyn 
ſamkayt ni⸗ 
chts nutʒlich 
es beſchriben 
hat. 

 
 
 
 

Wye die lere 
ſitlicher Phi 
loſophey an 
die kunſt vō 
ertryfft. 

 
 

Was der ſu⸗ 
ne ſtudieren 
ſol. 

 
 
 
 
Das dem Ci⸗ 
ceronem/ die 
ehre ſeynes 
vaters/ may 
ſters/ vn̄ ſtat 
ʒuͦ guͦter lere 
verurſachen 
ſol. 

 
 
 
 
 
    Studieren 
mehr ein 

mere arbait dann kurtʒweil) vermagſt/ ſo kere allen vleis an/ das du ſolliche 

kunſt vnd tugent/ auff das volkomlichſt erlangeſt/ damit du dir ſelſt (ſo ich 

dir doch alle notturft raiche) durch dein aigene verſeumlikeit nit gebrecheſt. 

                                                                                                         L   iiij          O wie 

kurtʒweyl 
dann ein ar⸗ 
bayt. 

L4v 

Das Dritt theyl 

Wie Cicero 
ʒuͦ der lere. 
des dritē ver 
heyſſen teyls 
keret. 

g[O wie hoch ſolten alle jüngling/ die erlich eltern/ ʒucht vnd verlegung ha 

ben/ diſe vermanung behertʒigen]t.   Alſo ſey von diſen dingen genuͦg ge⸗ 

redt. Wann ich eemals gar vil gůter vermanunng/ ʒů dir geſchribenn habe/ 

Nun fürbas kere ich ʒů dem vorgemelten verheiſſen dritten teil/ vnd frag/ ob 

erberkeit vnnd nutʒ ʒuͦſündern ſey? Alſo das etwas erber/ das nit nutʒ/ oder 

etwas nutʒ/ das nit erber ſey/ funden werden müge? 

 

Das erber hangt dem nütʒen an/    Vnd wer nit diſer warheit glaubt/ 

Das ſolchs kein menſch geſcheyden kan. Jſt frümkeit/ oder witʒ beraubt. 

[Holzschnitt mit Beschriftung:]  Ebarkeit/ Ge     Nutʒ. 

                                                         rechtigkeyt. 

 

 
 
 
 
Von etlichen 
fragen erber 
keit vnd nutʒ 
betreffent. 
Wye Panne 
cius den drit 
tenn teyl ſey⸗ 
ner frag/ nit 
erloͤſt habe. 

    Pannecius der on allenn ʒweyffel/ von den amptenn der gebürlichen 

werck/ auff das aller fleyſſigſt geſchriben/ dem ich dann hierinnen mit etlich 

em ʒůſatʒ nachuolge/ Hat dreyerlay geſchlecht der frage/ wie die menſchenn 

von gebürlichen wercken rathſchlagen/ angeʒeygt.  Die erſt frage/ ob einn 

ding/ dauon man handelt/ erber ſey oder nit.  Ʒům andern/ ob es nutʒ oder 

vnnutʒ ſey.    Ʒuͦm dritten ob ein ding erber vnnd nit nutʒ ſein müge.   Von 

den erſten ʒweyen fragen/ hat Pannecius in dreyen Buͤchern genuͤglich ge⸗ 

ſchriben/ Aber der dritt verſprochenn teil/ iſt durch yn nit volbracht/ des ich 

mich deſter mere verwunder/ das Poſſidonius ein junger Pannecij/ in ſeinē 

ſchrifften verlaſſen hat/ wie der ſelb Pannecius nach gemelter beſchreibung 

der gebürlichen werck/ dreyſſig jare gelebt habe. 

Auch 

Gepürlicher werck    LXV 

    Auch verwunder ich mich/ das Poſſidonius ſolchs ſo mit wenig worten 

anregt/ vnd ſchreibt doch das kain bůch in der gantʒen Philoſophey/ mehre 

dann die lere gepürlicher vnd tugentſamer werck not ſey.   Nun kan ich den 

die vermeinen/ das Pannecius die erledigung diſer dritten frag/ nitt durch 

verſeümlichkeit/ ſonder aus ermeſſung das es kaines ʒweiffels werd ſey/ vn 

derlaſſen habe mit nichten ʒůfallen/ wann wiewol ʒwiſchen nutʒberkeit vnd 

erberkeit kein ʒwitrechtigkeit iſt/ Darumb Pannecius ſolcher frag ʒů ſchwei 

gen vrſach gehabt/ ſo erfindet ſich doch/ das Pannecius die ſelben drittē frag 

ʒůbeſchreiben fürgenommen vnd nit volbracht hat. Dieweil er nun/ von dē 

dreyen thailen ſeiner verheiſſen materia/ nicht mere denn ʒwů beſchreibt/ iſt 

jme von not wegen das drit vberbliben. Das aber Pannecius in ſeinem drit 

ten vnd letʒern buͦch/ ſolche materia der dritten frage/ fürter ʒůſchreiben ver 

ſprochen/ des haben wir an gedachtem Poſſidonio einen gůten ʒeugen/ wan̄ 

er in einer Epiſtel ſchreibt/ dʒ ein Roͤmer Publius Rutilius Rufus genant 

(der Pannecium hat hoͤren leſen)     Gewonlich vnd offt geſagt/ gleicher 

weiß wie Apelles der Maler den obertail der Goͤttin Veneris/ ſo kunſtreich 

gemacht/ das kein ander ʒůgleichfoͤrmiger volbringung des vndern teils er⸗ 

funden ſey/ Alſo hab Pannecius die erſten ʒwů frag ſo maiſterlich beſchribē 

vnd außgelegt/ das niemantt die dritten vberigen frag/ den andern ʒweyen 

gemeß erledigen künde.    Darumb on ʒweiffel Pannecius offtgemelte drit 

ten frag ʒůſchreiben vnnderſtanden hat/ er aber die darumb bewegt/ als ob 

ein ʒweiffel daran ſey/ des iſt ſich billich ʒůuerwundern.      Wann als die 

Stoici ſprechen/ ſo mag on die erberkeit nichts gůts ſein/ Es ſagen auch die 

Peripatetici/ Erberkeit ſey das aller hoͤchſt gůt gegen dem alle andere ding 

kaum für das geringſt geacht werden mügen. Darumb kan die nutʒberkeit 

der erberkeit keinerley weiß widerſtreben.  Auch hab ich vernommen das 

Socrates die/ die ʒum erſten ʒwiſchen nutʒ vnd erberkeit/ vermainte vnder 

ſchaid erdacht verfluͦcht habe. Wo nun Pannecius der ſect geweſt were/ die 

alle ding allein nach bedürffligkeit oder wolluſt der menſchen/ guͦt oder boͤß 

halten/ vnd darumb mainen das tugent vmb nun willen ſey/ ſo moͤcht yhm 

deſter weniger ʒů ʒweiffeln verkert werden/ als ob ʒuͦʒeitten nutʒ vnd erber 

kait widerſtrebet.   Dieweil aber Pan̄ecius on die erberkeit nichts fur gut 

geacht/ ſonder gehalten hat das der beduncklich vnerber nutʒ/ den menſchen 

der jne hat nit mere/ noch wer des mangelt/ minder machen mage/ ſo ſolt er 

nach meinem beduncken nicht gefragt haben/ Ob ʒwitrechtigkait ʒwiſchen 

nutʒ vnd erberkeit were. Es leren auch die Stoici für das hoͤchſt gůt/ ſo mā 

gleichfoͤrmig der natur lebet/ dʒ hat noch bey mir den verſtād/ als ob ſie ſpre⸗ 

chen/ das iſt dʒ hoͤchſt gůt/ dʒ alletʒeit mit der tugent vbereinkumpt/ vnd in 

keinen weg dauon weichet. Aber andere ʒůfellige vnnd vergengkliche guͤter 

Gepürliche 
werck/ ſeynd 
yn der Philo 
ſophey am 
nottlichſten. 
Cicero wyll 
nit glawben 
das Panne⸗ 
cius gemelte 
dritte frag/ 
mit willē nit 
eledigt hab 

 
 
 
 
 

 
Wie das vn 
dertheil an 
der Goͤttin 
Veneris nye 
mandt dem 
oberntheil 
hat gleich 
machen kün 
den. 

 
  Wie on die 
erberkeit ni⸗ 
chts guͦt ſey. 

 
 
 
 
 
 
 
 
 
    Warumb 
Pan̄eciꝰ vn 
byllich/ alls  
ob ʒwyſchen 
nutʒ vnd er 
berkeit ʒwy 
trechtigkeit 
were/ gefra 
get habe. 

des glücks vnd leibs/ ſeind allein in der geſtalt (das ſie der tugent nicht wy⸗ 

derſtreben) ʒů begeren. Dieweil nun Pan̄ecius ein Stoicus geweſt iſt/ ver 

meinen etlich das er vnbillich/ auch on alle not vn̄ frucht ſolche frag/ als ſolt 

ʒwiſchen erberkait vnd nutʒ ʒwitrechtigkeit ſein/ bewegt habe. 

L5v 

Das Dritt Thayl 

Hiebey du menſch vermanet biſt/  Vnd das vns ʒimpt/ all not ʒůleyden/ 

Wie tugent hoch vnd hoͤher iſt.    Ee wir den rechten weg vermeyden. 

[Holzschnitt] 

 

Das allein in 
volkommen 
weyſen vol⸗ 
kom̄en erber 
keit iſt 

 
Von der er⸗ 
berkeit/ die dē 
volkommen 
vnd vnuol⸗ 
kom̄en frum 
men menſch 
en gemein iſt 

    Fürwar eigentliche vnd ware volkom̄ene erberkeit/ mag von keinerley tu 

gent geſündert werden/ vnd wirt allein in den volkommen weiſen funden/ 

Aber in andern menſchenn/ die volkommener weißheit mangeln/ kane auch 

kein volkom̄ene erberkeit/ ſonder allein etliche theil vnd geſtalt der erberkeit 

ſein.  Vnd alle gebürliche tugentſame werck/ von den ich in diſen buͤchern di 

ſputiere nennenn die Stoici mittelmaͤſſige vnd gemeine tugentſame werck 

die den volkom̄en vnd vnuolkom̄en from̄en menſchen gemain/ vn̄ gar weyt 

außgebreyt ſind/ Wan̄ vil leute/ nit allein auß natürlicher neygung/ ſonder 

auch durch fleyſſige guͦte vbung/ ſolche tugent der gemeinen erberkeit erlan 

gen. Aber das gebürlich tugentſam werck/ das die Stoici volkom̄en vnnd 

on allen gebruch nennen/ mag in keinem menſchen dann allein in den volkō⸗ 

men weyſen gefunden werden. 

 

Vnnd 

L6r 

gebürlicher werck    LXVI 

    Vnd wan̄ etwas durch mielmeſſige tugentſame werck volbracht/ ſo wirt 

daſſelbig darūb/ dʒ das gemein volck ſolichen gebruch ander volkomenhait 

nicht ganntʒ verſtaͤtt/ vermeinlicher weyß volkommen vnnd vngebrechlich 

geacht.    Gleicher weiß/ als in den gedichten der Poeten/ auch an dem ge⸗ 

maͤhel/ vnd vil andern gewonlich die vnerfaren luſt haben/ vnd loben das/ 

das nicht ʒů loben iſt. Vnd ich gedenck ſolchs geſchehe/ darumb/ das die ſel⸗ 

ben ding/ den/ die volkommens verſtandts mangeln/ nach jrem begreiffen/ 

bewerlich erſcheinē. So ſie aber des grunds vn̄ der vnwarheit/ von den ge 

lerten vnderweiſt werden/ weichen ſie leichtlich von jrer mainung.    Dem 

allen nach/ die Stoici ſolche tugetſame werck/ von den wir in diſen buͤchern 

reden (als vor auch gemelt iſt) mitelmeſſige erbere werck/ die nicht allein dē 

weyſen/ ſonder allen geſchlechten der menſchenn gemein ſein/ heyſſen/ Alſo/ 

das alle die jhenen/ in den ettwas ʒeichen der tugent iſt/ darʒů bewegt wer⸗ 

den.    Fürwar wiewol die beide Roͤmer Decij/ auch die ʒwen Roͤmer Sci 

piones/ mit vnſer gedechtnus/ für ſtarck groß maͤnner angetʒogen/ Vnd der 

Roͤmer Fabricius/ auch Ariſtides von Athen/ gerecht genant ſein/ noch dan 

neſt/ mag man von den erſten vier Roͤmern ʒů volkomener ſterck/ noch von 

den andern ʒweien/ volliger gerechtikeit halb/ kein exempel nemen/ wan̄ key⸗ 

ner ſo volkommenlich weiß iſt/ als die Stoici woͤllen/ vnd die da von obge⸗ 

melt iſt/ Deßgleichen Marcus Catho/ vnd Caius Lelius/ vnd dann die ſy⸗ 

ben/ ſo in dem ſtudio ʒů Athen weiß genant wurden/ Nemlich Bias/ Solō/ 

Pythacus/ Thilon/ Cleobolus/ Perian/ vn̄ der Thales/ ſeind auch nit gantʒ 

volkommenlich weiß geweſt/ ſonder aus der gemeinen mitelmeſſigen tugēt 

haben ſie ettliche gleichnus vn̄ geſtalt der weyſen gehabt.    Vnd mag doch 

nichts/ das beider volkommenlicher vnd mitelmeſſiger erberkeit (dauon gů 

te maͤnner genant werden) mangelt/ nutʒ ſein.   Aber das/ das in vnſer ge⸗ 

meinen verſtendtnus/ Erber iſt/ ſol nicht weniger/ wan̄ was durch die wei 

ſen/ warlich vnd volkommenlich erber genant wirt/ gehalten vnd beſchyr⸗ 

met werden.  Vnd woͤllicher angefangen hat/ erberlich vnnd tugentlich ʒů 

leben/ vnd dafür halten wolt/ dʒ etwas on die ſelben nutʒlich wer/ der wurd 

ſollich tugentliche werck nit volbringen/ vnd dauon abweichen/ Vnnd mag 

von tugentlichen menſchen anders nicht geredt werden/ vnnd allein die/ die 

alle ding mit jrem eigen vermeinten gewin vnd nutʒ außmeſſen/ vnd die er⸗ 

berkeit nicht bewegen woͤllen/ achten gewonlich ehre vnd nutʒ ſtreyttig/ vn̄ 

ʒweiflen/ woͤlchs ſie daraus erwoͤlen/ das doch die guͦten frommen maͤnner 

vermeyden.   Vnd alſo halt ich das Pannecius/ in dem/ als er ſagt/ wie die 

menſchē etwa in vergleichung/ nutʒer vnd erberer ding ʒweiflen/ ʒuͦuerſteen 

vnd nicht ſein mainung geweſt ſey/ ſollicher ʒweiffel alſo ſein ſoll/ Wan̄ für⸗ 

war nicht allein der/ der einichen anndern nutʒ/ der erberkeit fürſetʒt/ odder 

    Wye auß 
vnuerſtandt 
mittelmeſſi⸗ 
ge werck vol 
kommen ge 
acht werdē. 
    Gleychnus 
von vnrecht 
ter erkanndt 
nus der vol⸗ 
komenheyt. 

 
    Das die tu 
gend dauon 
yn diſen buͤ⸗ 
chern geſchri 
ben mitelme 
ſſig heyſſen. 

 
 
    Von hoch 
beruͤmptten 
män̄ern dye 
danneſt nitt 
volkommen 
lich weyß ge 
weſt ſeyndt. 

 
 
 
 
 
 
Was volkō⸗ 
mener odder 
mitler erber 
keytt wyder 
iſt/ dʒ iſt nitt 
nutʒ. 
    Wie mitel 
meſſig erber 
keyt auch ſol 
gehaltē wer⸗ 
den. 
Das keyner 
ynn tugeten 
beſteen mag 
der on die er 
berkeyt etwʒ 
nutʒ achtet. 

 
Wie Cicero 
Pannecium 
entſchuldigt 
Wellicher 
ʒweyffelt/ do 

gleich ſchaͤtʒt/ Sonder auch woͤllicher allain ʒweiffelt/ ob erberkeit oder nutʒ 

beſſer ſey/ iſt aller vnehrlichſt ʒuͦhalten. 

                                                                                                                                    Was 

ch etwas on 
erberkeyt 
nutʒ ſey iſt 
vnehrlich 

L6v 

Das Dritt theyl 

Wie offt et⸗ 
was guͦts/ 
für boͤß ge⸗ 
halten wirtt 

 
Ein gleych⸗ 
nus auff ob⸗ 
gemelte frag 
von toͤdtung 
der Tyran⸗ 
nen. 

 
 
 
 
 
 
 
 
Ein regel vō 
erberkeit vn̄ 
nutʒ. 

 
 
 
 
 
 
 
 

Wie man vō 
allen dingen 
diſputierenn 
mag/ vn̄ von 
etlichenn er⸗ 
kentnus des 
erbern vnnd 
nutʒen. 

 
 
 
 
 

 
Gleichnus 
von vnbilli⸗ 
gen beſchedi 
gung. 

 
 
 
Wie wir vn 
ſern nutʒ 

    Was iſt aber das/ dauon ſolcher ʒweyffel vnnd frag/ Ob einn erber ding 

nutʒ oder vnnutʒ ſey/ entſpringt/ vnd vns ʒuͦbetrachtenn not bedunnckt. Jch 

maine es geſchehe darumb/ das offt allermeiſt etwas ſchnoͤd gehalten/ das 

nit ſchnoͤde erfunden wirt/ Darumb merck diß exempel.   Was iſt leſter⸗ 

licher dan̄ einen freuntlichen menſchen toͤdten/ Hat aber darumb einer mit 

tödtung eines Tyrannen/ der jm freuntſchafft beweyſt/ ein laſter begangē? 

fürwar nein/ Sonder auff vil offentlichen geſchichtenn bedunckt das Roͤ⸗ 

miſch volck/ die toͤdtung der Tyrannen allerbeſt. Dagegen moͤcht einer ſpre⸗ 

chen/ Jch merck wol das der nutʒ die erberkeit vberwunden hat/ ſo doch ein 

Tyrann von ſeinen verwandten/ oder den er freundtſchafft beweyſt/ vmb 

gemeines nutʒ willen mag getoͤdt werden/ das on den nutʒ vaſt vnerber we 

re/ Darʒů ſprich ich/ neyn/ ſonder der nutʒ volgt in diſem fall dꝰ erberkeit alſo 

nach/ dieweil erber iſt/ einen Tyrannen ʒů toͤdten/ darūb iſt es nutʒ g[wann 

wer die toͤdtung der Tyrannenn vnerber/ ſo moͤcht es auch nit nütʒ ſein]t. 

Vnd domit wir on alle yrrung erkennen/ ob ʒůʒeitten etliche ding die wir 

nütʒ achten/ der erberkeit widerſtreben/ oder nit/ So iſt dauon ein regel ʒuͦ⸗ 

ſetʒen/ Vnd wan̄ wir derſelben nachuolgen/ werden wir von dem tugent⸗ 

ſamen werck nim̄er weichen/ vnd ſolches ſtet allermeyſt in der lere der Phi⸗ 

loſophen Stoici genant/ dann wiewol die alten Academici/ vnnd Areſtote 

lici/ die Erberkeit dem beduncklichen nutʒ/ auch fürſetʒen/ So redē doch die 

obgedachten Stoici vil ſcheinbarer vnd baß dauon/ Vnd ſagen das ein yede 

erberkeit nutʒ/ auch kein nutʒ on erberkeit ſey/ domit ſie die vorgemelten vnd 

andere ſect/ die etwas erbers on nutʒ/ vnd nutʒ on erberkeit haltē/ vbertref⸗ 

fen.   Aber nach dem die lere der Academicorum (ſo nach der meynung Pla 

tonis geſchicht) erlaubung gibt von allen dingen/ daran yemant ʒweyffelt/ 

ʒů diſputieren. Vnnd was ein yeder inn ſeiner diſputation beſchirmen kan 

das er ſolchs halten mag/ So ſtet doch die recht entlich form vnnd maß/ da⸗ 

durch die vnderſcheyd des erbern/ vnd beduncklichen nutʒ/ erkant wirt/ ent 

lich darin̄en/ Das keiner ſeinen nutʒ mit frembd g[vnuerwürcklicher leut]t 

ſchaden/ meren ſol.   Wan̄ ſolchs iſt mere/ dann der tod/ armůt/ ſchmertʒe/ 

vnd alle andere ding/ die dem leib/ oder euſſerlichen guͤttern ʒůfallen mügen 

wider die natur.  Vnd fürwar/ ſo ein yeder den andern/ vonn ſeynes nutʒ 

wegen/ ʒůbeſchedigen/ berauben/ oder vergeweltigen begert/ kan menſchli⸗ 

che geſelſchafft (die der natur aller bequemſt iſt) mit nichte beſteen.   Son⸗ 

der gleicherweiß/ als wann ein yedes glid/ vmb ſeiner geſundheit willen/ die 

vermüglicheit der andern glider/ ann ſich ʒeuhet/ der gantʒ leib geſchwecht 

vnd verderbt werden muͦß/ Alſo wirt auch/ ſo ein yeder ſeines vermügens/ 

den nutʒ ander leut ʒů jm nimpt/ von not wegen alle gemainſchafft/ vnd ge⸗ 

ſellſchafft der menſchen/ vmbgekert vnd ʒuͦſtoͤrt.   Vnd wiewol ʒuͦgelaſſen/ 

mer dan̄ an⸗ 
derer leut 
nutʒ ſuͦchenn 
mugen/ doch 
den nechſten 
domit nit ʒuͦ 
beſchedigen. 

vnd nit wider die natur iſt/ das einer ſeinen ſelbſt nutʒ fleiſſiger/ dann den 

nutʒ ſeines nechſten ſuͦche/ So geyt doch die natur nit ʒů/ vnſer Reichtūb vn̄ 

vermüglicheit/ mit anderer beraubung ʒůmeren/ vnd ſolchs iſt nit allein vō 

nattürlichem geſetʒ/ des ſich alle menſchen gebrauchen/ ſonder wirt auch von 

geſchriben rechten der voͤlcker/ dadurch ein yede ſtatt/ in jrer gemein regiert 

(das keiner dem andern vmb ſeines nutʒ willen ſchaden fuͤge) gebotten. 

                                                                                                                               Vnnd 

M1r 

Gebürlicher werck    LXVII 

    Vnd woͤllen alle ſolche recht vnd geſetʒ/ das die ſamlung der Burger vn⸗ 

uerſert bleibe/ vnd die ʒuͦſtoͤrer/ mit dem tode/ elendt/ gefencknus vn̄ andern 

ʒeitlichen buſſen/ geſtrafft werdenn. Aber noch vil mere erfordert gemelte 

menſchliche eynigkeit/ die natur/ als ein goͤtlich vnd menſchlich geſetʒ/ vnnd 

woͤlcher der natur gehorſam iſt (als jhr dan̄ alle menſchen ſollen gehorſam 

ſein) der wirt nim̄er frembdes guͦts/ anderen ʒů vnpillichen ſchaden be⸗ 

geren.  Fürwar die hoͤhe des gemuͤts/ als großmuͤtigkeit/ gemeinſchafft/ ge 

rechtigkeit/ vnd miltigkeitt/ iſt der natur vil mer gemeß/ weder die wolluſt/ 

das leben/ vnd die reichthumb. Vnd der iſt eines groſſen vnd erhaben ge⸗ 

muͤts/ welcher gemelte wolluſt/ das leben/ vnd die reichthum verſchmecht 

vnd den menſchen/ der die wolluſt/ das leben vnd die reichthumb/ mit dem 

gmeinen nutʒ vergleichē wil/ für nichts achtet/ Wan̄ einem andern vnpillig 

abʒiehen/ vnd eigen nutʒ damit meren/ iſt mer wider die natur/ dann tode/ 

ſchmertʒ/ vnd dergleichen.  Vnd iſt der natur vil mere bequem/ die groͤſten 

arbeit vnd beſchwerung/ vmb beſchütʒung vnd behaltung willen/ alles vol 

ckes/ auff ſich ʒuͤnemen/ dan̄ muͤß ich nit allein on beſchwerd/ ſunder auch jn 

den groͤſten wolluſten/ vberflüſſigen reichthum̄en/ ſchoͤnheit vnd ſterck des 

leibs/ ʒuͦleben. Vnd in dem ſelben volgen die menſchenn dem Herculj (den 

das gericht der menſchen in die verſamlung der goͤt erhebt) nach.  Vnd ein 

yeder der eines adelichen groſſen gemuͤts iſt/ der ſetʒt das obgemelt gemein 

nütʒig arbeitſam leben/ den wolluſten ferr für/ Auß dem allen folgt/ das der 

gehorſam der natur/ anderen menſchen nit ſchaden mag.  Vnd welcher die 

leut vergweltiget/ der meinet entweder/ das er nit wider die natur thuͤ/ od⸗ 

er aber das der tod/ armůt/ ſchmertʒ/ verlierung der kinder oder geſyptenn 

freunde/ mere dann einem andern vnrecht ʒůthůn/ ʒůfliehen ſey.  Vnnd ob 

einer gedaͤcht/ das in ſolcher vergweltigung nichts wider die natur geſchehe 

Was kanſtu mit einem ſolchē/ der die menſchlichen natur von den menſchē 

nemen wil/ diſputiern? Bedunckt aber einen/ das die vergweltigung ʒůflie⸗ 

hen/ vnd helt doch darfür/ das der tod/ armuͤt vnd ſchmertʒen erger/ weder 

die vergweltigung ſey/ der jrret in dem/ das er die gebrechen des leibs/ ʒeit⸗ 

licher guͤtter/ oder des glücks/ ſchwerer dann die laſter/ im gemuͤth oder der 

ſeele/ achtet.   Darumb ſol ein fürnemen aller menſchen ſein/ das nichts ein⸗ 

em menſchen nutʒt/ das nit allen menſchē nutʒ iſt. Wirt aber jemant die nutʒ 

berkeit vnbillich auff ſich ʒiehē/ ſo ʒůſtoͤrt er alle menſchliche gſelſchafft. Seit 

nu die natur (als vorſtet) angeʒeigt/ das ein jeder menſch dem andern/ er ſey 

wer er woͤll (darumb das er ein menſch iſt) hilfflich ſein ſol/ ſo iſt auch auß 

der natur not/ das der nutʒ aller menſchen gemein ſey/ Vn̄ ſo dem alſo/ wer 

den wir alle vnder einem geſetʒ der natur behalten/ vnd findet ſich/ das vns 

von ſatʒung der natur verpoten iſt/ einen anndern ʒuͦuergweltigen. Nun iſt 

Wie alle ge 
ſetʒe beſchedi 
gūg des näg 
ſten verpiettē 

 
 
 
 
 
 
 
Wie ein recht 
groß erhabē 
edel gemuͤth 
ſey 

 
 
 
 
 
 
 
Exempel vō 
Herculi. 
Weiter von 
großmuͤttig 
keit. 

 
Vō vergwel 
tigunng. 

 
 
 
 
 
Das mitt de 
nen du offen 
lichē vngūt 
haltē/ nichts 
ʒuͦ diſputtierē 
ſey. 
Das einnem 
menſchenn 
nichts nutʒ 
das nitt allē 
menſchēnutʒ 
ſey. 

das erſt gewißlich ware/ darumb mag das ander/ darauff geſatʒt/ auch nitt 

faͤlen.  Aber das etlich ſprechen/ ſie woͤllen allein jrenn eltern oder bruͤdern/ 

von jres nun wegen/ nichts abʒiehen/ vnd ſagen/ es ſey anders mit den bur⸗ 

gern/ vnd anders mit den freunden ʒuͦhandeln/ das ſelbig iſt ſchnoͤd ʒůhoͤren 

                                                                                                        M              Wan̄ die 

 
Das mā nitt 
all eingeſippte 
nitt ſchädigē 
ſol 

M1v 

Das Drit theyl 

 

 
Das man 
auch fremb⸗ 
de nit beley⸗ 
digen ſoll 

 
 
Wie menſch 
liche geſel⸗ 
ſchafft vonn 
den goͤtten 
geben ſey: 

Wann die keyn recht/ oder gemeynſchafft mit andern burgern von des ge⸗ 

meynen nutʒ wegen ſetʒen/ vnd ſollich fürnemen ʒurreißt alle geſelſchafft in 

der ſtatt.    Sprechen dann etliche/ das man der burger vnnd nit der auß⸗ 

wendigen/ acht haben ſoll/ die ſelben ʒurtrennen gemeyne geſellſchafft des 

menſchlichen geſchlechts/ Vnd ſo die ſelbig felt/ wirt damit die wolthuͤung/ 

myltigkeit/ guͤtigkeit/ vnd gerechtigkeit gründtlich/ weg genommen. 

Vn̄ die alſo ſolche tugent weg nemen/ thůn boͤßlich/ wider die vntoͤdtlichen 

goͤtter/ Dann fürwar ſie keren vmb die geſelſchafft/ die von den goͤtten vn⸗ 

der die menſchen geſatʒt iſt.    Ein allerherteſt pandt menſchlicher geſell⸗ 

ſchafft iſt das/ das einer ehe alle wyderwertigkeyt/ die jme an euſſerlichenn 

guͤtern/ dem leib oder gmuͤt vnuerſchuldt/ ʒů ſteen moͤchten/ ʒů leiden beger/ 

dann das er yemant das ſein vnbillich entʒiehen wolt. 

 

Bey diſer gleychnus fynd wir roth/ Wan̄ man mag nemen in der noth. 

[Holzschnitt] 

Von gerech⸗ 
tigkeyt/ vnd 
ob ein wey⸗ 
ſer/ eynē vn⸗ 
nutʒen inn dꝰ 
not ſein ſpey 
ſe nemē mü⸗ 
ge vn̄ ſpricht 
neyn. 

    Die gerechtigkeit iſt ein herſcherin vnnd Künigin aller tugent. Villeicht 

moͤcht etlicher ſagen/  Soll nit eyn weyſer/ der gemeynem nutʒ hilflich iſt/ 

vnd mit hunger benoͤttigt wirt/ einem andern vnnütʒen die ſpeiß g[die dem 

ſelben ʒů ſeinem leben auch not iſt]t nemen?    Darʒů ſag ich/ neyn/ wann 

mein lebē iſt mir nit nutʒer/ wedꝰ die verhuͤttūg vnbillicher vergweltigung 

                                                                                                                       Ferner 

    Ferner moͤcht yemant ſagen/ ob auch ein gůter man/ von wegen der keltt 

in der letʒten nott/ den gemeinen vnmenſchlichen Tyran̄en Phalarim ſeins 

kleyds berauben moͤge? Dem antwort ich/ das diſe ding/ beder vorgeender 

frag halben/ aller leichtlichſt ʒuͦerken̄en ſein/ Nemlich/ ob du einen menſchen/ 

ſo auch der ſelbig nichts beſunders nutʒ were/ von deines ſunderlichen nutʒ 

wegen/ ſein notturfft geweltiglich abʒüheſt/ thůſt du vnmenſchlich vn̄ wy⸗ 

der die ſatʒung der natur.  Biſt du aber ein ſolche perſon/ des leben dem ge⸗ 

meinen nutʒ vnd geſelſchafft der menſchen nutʒ iſt/ vnd vmb der ſelbenn ge⸗ 

meinnütʒigē vrſach willen (ʒůbehaltung deines lebens) einem andern vn⸗ 

nutʒen abʒeuheſt/ das iſt nit ſtraͤfflich/ Vnd on das ſol ein yeder/ vil ee allen 

ſchaden leyden/ wan̄ einem andern g[mit vnrecht]t das ſein nemenn.    So 

doch kranckheit/ armuͦt vnd desgleichen/ nit mere dann die begerung fremb 

des gůts/ wider die natur ſtrebt/ Nu widerſtet die verlaſſung des gemeinē 

nutʒ der natur/ wan̄ ſie iſt vnrecht.  Darumb wirt auß natürlicher ſatʒung  

vnd eigenſchafft/ die allen menſchlichen nutʒ enthelt vnd beſchleüſt/ erkant/ 

das die notturfftigen ding des lebens/ von einem vnweiſen vnnutʒē menſch 

en genom̄en/ vnd in der letʒten not/ einem weiſen gůten vnd ſtarcken mann/ 

des ſterben gemeinen nutʒ vil entʒuhe/ ʒůhilff gebrauchtt werdenn ſoll. 

Doch gepüret ſich/ das ein yeder eben warneme/ das es alſo ſey/ vn̄ 

er nit ʒů vil von im ſelbſt halt/ oder ſich ʒůfaſt lieb hab/ dadurch 

er ſolche vrſach vnrechtlich neme/ ſunder ſol ein jeder in alle 

wege dermaſſen gepürlich vnd tugentlich leben/ das er 

fürnemlich gemeinem nutʒ/ vnd menſchlicher geſell 

ſchafft/ rathe vnd helffe g[domitt iſt diſe erſte 

frag/ wan̄ der nutʒ menſch/ dem vnnutʒē ab 

ʒiehen mag oder nit/ erledigt/ vnd wirt 

die ander vorgeend frag gedachten 

Tyrannen/ vnd der ſelben ab⸗ 

ʒiehunng betreffendt/ bey 

negſter nachuolgender 

figur auch leichtt⸗ 

lich auffge⸗ 

loͤßt]t. 

                                                                                         M    ij            Wie man 

 
 
 
 
 
 
 
Von gemein 
es nutʒ wegē 
mag einer 
einem andꝰn 
vnnutʒen ne 
men? 
Verlaſſung 
gmeins nutʒ 
iſt wider die 
natur. 

 
Wie gemein 
en nutʒ ſoll 
geholffenn/  
vn̄ deshalb 
einē vnnutʒ⸗ 
en moͤge ge⸗ 
nomen wer⸗ 
denn. 
Wie ein yed 
er nitt ʒuͦ vil 
von im ſelbs 
halten ſol. 

Wie man Tyrannen toͤdten ſoll/   Wann billich wirt eyn glyd verderbt/ 

Fynd wir bey diſer gleychnus wol.   Das ſunſt den gantʒen leichnam ſterbt 

Von Berau⸗ 
bung/ auch 
toͤdtung der 
Tyrannen 

 
 
 
 
 
 
 

 
Gleychnus 
von toͤdtung 
der Tyran⸗ 
nen. 

    Aber ʒů der andern vorgenden 

fürgelegten frag/ genantē Tyran⸗ 

niſchen Phalarim betreffent/ iſt 

faſt leycht ʒů antworten. Dan̄ für 

war vns gepürt keinerley gemein 

ſchafft mit Tyrannen ʒů haben/ 

ſonder ſollen auff das aller hoͤchſt 

von jn abgeſchyden ſein/ Vnd ſol⸗ 

lich gyfftig vnd grawſam geſchle⸗ 

cht/ auß menſchlicher geſellſchafft 

gereütt werden.    Dan̄ gleicher 

weyß als not iſt/ etliche glyder die 

des plůts vnnd lebens entperen/ 

vnd anheben den gantʒen leyb ʒů⸗ 

uerderben/ abʒůſchneyden.   Alſo 

gepürt ſich die grymmigkeit vnnd 

vnmenſchlicheyt des grawſamen 

thyers/ das in menſchlicher natur 

erſcheynt/ von dem gmeynen cor 

pus menſchlichs geſchlechts ab ʒů 

thůn. Darumb kan nit wider dye 

natur/ oder die gerechtikeit ſein/ dē 

ʒů berauben/ den du mit eeren vn̄ 

guͦtten fůgen toͤdten magſt. 

Es ſeyn auch dergleichen frag/ ob 

ein ding erbar ſey oder nicht/ nach 

enderung der ʒeyt ʒů ermeſſen. 

Vnd ich glaub/ das Pannecius in 

ſeinem verheyſſen bůch/ ſolche be⸗ 

wegte frage/ gar ſtattlich erklaͤrt/ 

 
 
 
 
 
 
 
 
 
 
 
 
 
 
 
 
 
[Holzschnitt] 

 wo jne andere ʒůfellige ſachen/ daran nit verhindert hetten. Doch ſeyn inn 

dyſen fordern ʒweyen Buͤchern/ vil lere vnd regel gegeben/ Darauß wol ʒuͦ 

erkennen/ was gemelter frage halb/ an yhm ſelbſt erbar odder vnerbar iſt/ 

auch von vmbſtenden vnnd ʒůfaͤllen der ʒeytt/ erbat oder vnerbar wirdt/ 

vmb ſchnoͤdigkeyt willen/ ſich ʒůuermeyden gepürt/ oder auß etlichen vrſach 

en (ſo es nit gentʒlich boͤß) angenommen werden mag. 

    So aber diß angefangen werck nahent vollendt iſt/ ſetʒenn wir dem ein 

beſchluß/ vnd wie die meiſter der meſſung vnd ander künſt in jrem lern vn̄ 

diſputation ʒůforderſt begeren/ jne die offenlichen gemeinen grund der ſel⸗ 

ben kunſt ʒůʒůlaſſen/ darauff ſie jr frag oder diſputation/ gewißlich ſetʒenn 

moͤgen. Alſo lieber ſun Cicero/ ob es deines meiſters vnd dein meinūg ley⸗ 

det/ beger ich deiner bekentnus/ das nichts dan̄ allein die Erberkeit/ von jr 

ſelbſt wegen ʒůbegeren ſey.  Wo dir aber ſolchs von wegen deines meiſters 

Cratippi ʒuͦʒuͦgeben/ mit gebürt/ ſo muͦſt du mir doch geſteen/ das das erber 

allermeiſt von ſein ſelbſt wegen begert werden ſoll. Vn̄ welches du mir vn⸗ 

der diſen ʒweyen ʒuͦ leſt/ das iſt genůg/ vnd halten etliche das ein/ vnd etliche 

das ander. Vn̄ on ʒuͦlaſſung obgemelter ʒweyer ding eins/ moͤcht man in di 

ſer materi/ nichts bewerlichs beſchlieſſen.  Vnd iſt in diſem dritten bůch ʒů 

forderſt/ der Philoſophus Pan̄ecius ʒůentſchuldigē/ Wan̄ er hat nit geſagt 

das die nutʒen ding/ etwan den erbern widerſtreben. Vn̄ het im ſolchs/ als 

einem Stoico ʒůreden nit gebüret/ ſunder iſt ſein meinung geweſt/ das die 

beduncklichen nutʒ/ die doch im grund nit nutʒ ſein/ der erberkeit widerſteen 

    Als er auch dick ſelbſt beʒeugt/ das nichts vnerbers nutʒ/ vn̄ nichts erbers 

vnnutʒ ſey/ vnd vermeint ſunderlich/ das in menſchliches leben/ kein groͤſſer 

ſchad ye kom̄en ſey/ dan̄ das etliche/ die erbern vnd nutʒen ding/ vonn einan⸗ 

der geʒogen habē g[Wan̄ dieweil von natur ein yeder menſch/ was nutʒ vn̄ 

gůt iſt/ begert/ vnd das ſchedlich nit anderſt/ dan̄ allein in geſtalt des guͦten 

ſuͦchet/ ſo iſt kein ʒweifel/ welcher die waren nutʒen ding recht erkent/ vnnd 

nichts vnerbers für nutʒ helt (wie es dan̄ an im ſelbſt vnʒweifenlich ware) 

dem iſt gantʒ leicht in tugeten beſtentlich ʒůleben]t Vnd damit wir alſo nit 

allein die beduncklichen nutʒen ding den erbern nit fürſetʒen/ ſunder auch/ ob 

ye ʒuͦʒeitten derhalb ʒweyfel ʒůfallen/ die ſelben on yrrung erkenten/ ſo hatt 

Pannecius die ʒwitraͤchtigkeit ʒwiſchen dem erbern/ vnd den beduncklichen 

betruͤglichen nutʒen angeregt/ aber (als vorſtet) nit außgelegt.  Darumb 

wurde ich ſolchen ſeinen verlaſſen theil/ on andere hilff/ vnd als man ſpricht 

nach meiner vernunfft beſchreiben vnd erklaͤren/ Dan̄ von diſem teyl des er 

bern vnd nutʒen/ iſt durch Pannecium vnnd andere in den buͤchern/ die ynn 

mein hend kom̄en ſeind/ nichts das von mir moͤcht gelobt werdenn außge⸗ 

legtt. 

    So vns ein geſtalt des nutʒ fürgeworffen wirt/ geyt die natur/ das wir 

den ſelben nutʒ ʒuͦbegern bewegt werden. Wan̄ wir aber in rechter betrach⸗ 

tung vnd erkantnus des gmuͤts/ die ding ſolcher beduncklichen nutʒberkeit/ 

ſchnoͤd vnd vnerber erfunden/ iſt ſolche vermeinte bedunckliche nutʒberkeit 

nit ʒůſuͦchen/ ſunder ʒů mercken/ das bey der vnerberkeit/ kein nutʒ ſein mag/ 

Dan̄ ſo der natur (die gewyſe ding begert/ vn̄ vngewißheit verachtet) vn⸗ 

Wie in diſpu 
tatione/ et⸗ 
lich offenlich 
grund ʒuͦ be 
kennen nott 
ſein. 
 

Dʒ erberkeyt 
allein oder 
am meiſten 
ſelbſt wegen 
ʒuͦbegeren 
not ſey. 

 
 
 
 
Weittere ent 
ſchuldigung 
Pannecij. 

 
 
 
 
Die ſchedlich 
eſt yrrūg iſt/ 
erberkeitt vn̄ 
nutʒ ʒuthey⸗ 
len. 

 
 
 
 
 
 
 
 
 
Wie Cicero 
das drit 
buch allenn 
nach ſeiner 
vernunftt 
ſchreibē woͤl 
le. 
 
Wie von na 
tur nutʒ ge⸗ 
achte dinng 
begert wer⸗ 
den. 

erberkeit allermeiſt wider/ vnd nutʒ am gemaͤſſeſten iſt/ ſo mag in einem nutʒ 

en ding/ die vnerberkeit nit beſteen/ dieweil wir auch alle ʒů der erberkeit ge 

porn/ vnd der ſelben/ als dem Philoſopho Ʒenoni gefelt/ allein begeren ſol⸗ 

len/ vnd nach dem ſpruch Areſtotelis/ alle andere ding vbertrifft/ ſo muͦß vō 

                                                                                             M   iij            notwegen/ 

Was vō der 
vnfrummen 
boͤſen ge⸗ 
ſuͦchtem nu⸗ 
tʒe/ yrrunge 
kompt 

 
 
 
 
 
 

 
Von ſtraffe 
des ʒweiffels 
an der from̄ 
keyt 

nottwegen/ das erbar alleyn gůtt/ oder das aller beſt ſein. So nu das gůtt 

vnʒweyffel nutʒ/ vnd das erbar (als vorſteet) allein guͦt/ oder das aller beſt 

erfunden wirt/ Volgt warlich darauß/ das alle erbare ding nutʒ ſein/ auch 

nutʒ vnnd erbarkeyt vnteylbar iſt.    Aber ſo die yrrung der vnfrommen 

menſchen/ etwas nutʒ beduncket/ fragen ſie nit nach dem erbarn/ vber das 

nichts leſterlichers vnnd ſchnoͤders erdacht werden kan.    Wann dauon 

moͤrderey/ vergyfftūg/ falſche teſtament/ gemeyner vnd ſonderlicher guͤter 

dyebſtal/ vnd raub/ Auch die begyrde vberflüſſiger vnʒym̄licher reichtumb 

vnd in freyen ſtetten ʒů regieren/ mit ſampt allen andern ſünden erwechſt/ 

Dann fürwar gantʒ mit betryeglicher erkantnus/ ſuͦchen ſie in ſolchen boͤſen 

dingen (vngeacht der ſchwerſten ſtraff vnnd ſchedlichen verletʒung/ dye ſye 

damit verwürcken) nutʒ.    Darumb das geſchlecht der ſelben vnʒymlich⸗ 

en betrachtung (ſo es doch gantʒ boßhafft vnd grawſam iſt) auß menſchlich 

er gemeinſchafft getriben werden ſoll.    Welche ſich auch darauff beden⸗ 

cken/ ob ſie dem erbarn/ oder wyſſentlichen laſtern nachuolgen woͤllen/ wirt 

mit ſolcher vnʒymlichen ſchnoͤden ʒweyffenlichen betrachtung (ob nymmer 

keyn werck darauß volget) ein groß laſter begangen. 

 

Darauff iſt diſe fabel gründt/ 

Das wir vermeyden alle ſünd/  Vnd ob die nymmer wurd verkündt. 

[Holzschnitt mit Figurenzuschreibung:] GYGES 

Es iſt 

    Es iſt auch not/ das in aller betrachtung die hoffnung/ boͤſe ding ʒůbegerē 

weg gethan werde/ vnd hab ich ye etwas nutʒ in der Philoſophey gethan/ 

ſo ſol diſer mein rathe genuͦg ſein/ das nichts geitʒiglich/ vnrechtlich/ leichtfer 

tiglich/ vnd vnmenſchlich (ob wir das gegen allen goͤtten vnd menſchen ver 

haͤlen moͤchten) geuͤbt werde.   Vnd auß der ſelben vrſach/ hat der Philoſo 

phus Plato/ ein fabel von einem Gyges genant/ geſatʒt/ Wie derſelbig Gy⸗ 

ges/ als das ertrich von vil regen geſpalten was/ in die ſelben hoͤlen abſteig/ 

vnd ein pferd das in der ſeyten ein thür hett/ Auch nach oͤffnung derſelben/ 

von vngewonlicher groͤß/ einen todten menſchlichen leib funde/ vonn ſolchs 

todten finger/ er einen ring ʒohe/ vnnd ſelbſt anſtecket/ damit er ſich fürter/ 

in verſamlung der hirten (wan̄ er ein küniglicher hirt was) begabe/ Vn̄ ſo 

er das obertheyl des rings in ſein hand keret/ ward er von niemant geſehē/ 

aber er ſahe alle ding/ vnd er ſelbſt ward (ſo er anderſt den ring vmb wen⸗ 

det) auch geſehen/ damit er alſo durch gebrauchung ſolchs rings die künigin 

beſchlaffen/ vnd mit jr hilff/ ſeinen herren den künig (vnd wen er vermeint 

der jm widerſtand thůn wurde) ertoͤdtet/ vn̄ mocht yn in ſolchen laſtern nie 

mant ſehen/ Vn̄ iſt mit der krafft des rings/ bald ein künig des lands Lydie 

worden.    Diſe fabel hab ich darumb geſagt/ ob ein weiſer diſen ring hett/ 

ſo ſol er im nit meer/ dan̄ ob er den nit hete/ vbels ʒůthun gedencken.   Dan̄ 

fürwar die erbern/ vnd nit die verborgen ding/ werden von den gůttē maͤn 

nern geſuͦcht.   Wider gemelte fabel/ etliche Philoſophi/ die nit boͤß/ doch vn 

ſcharpffſynnig ſeind/ reden vnd ſprechen/ das die vom Platone erdicht/ vnd 

nichts warhafftigs begreyff/ vnd mainen/ Plato hab ſolchs/ als einn ware 

oder mügliche geſchicht angeʒeigt. Das aber die meinung nit iſt/ ſunder der 

grund diß exempels/ ſtet darauff/ ſo weder bey den goͤtten/ noch den menſch 

en nym̄ermer wiſſent oder verargkwont werden moͤchte/ was du vm̄ reich 

thumbs macht/ herſchung/ oder wolluſts willen/ vnerlichs betrachteſt/ Ob 

du dan̄ ſolchs thuͦn ſolleſt/ darʒů etliche Philoſophi antworten/ das ettwas 

den menſchen/ vnd nit den goͤten kan verborgen bleiben/ das iſt vnſchicklich 

Wan̄ des gedachten rings halb/ allein darumb anʒeigung gſchicht/ ob einer 

alle ding vermeinen koͤnt/ wie er ſich halten ſoͤlt/ ſo ſprechen die gedachtē Phi 

loſophi/ das nichts on wiſſen der goͤtter geſchehen moͤge/ damit der rechtten 

meinung gefaͤlt wirt/ ſo ſich doch beruͤrte frag entlich darauff ʒeühet/ ob et⸗ 

was vnerlichs moͤcht verhaͤlet werden/ was danneſt ʒuthůn/ vnd nitt was 

ʒůuerhaͤlen müglich ſey. Durch welche frag/ ich meine widertheil (die vnder 

ſchide ʒwiſchen erberkeit vnd nutʒ ʒůmachen vermeinen) ʒů erfarunng des 

rechten grunds ʒwingē wil/ wan̄ wirt jr antwort darauff geſtelt/ wo ſie mit 

verbergung des vbels/ pein vnd ſtraff geſichert werden moͤchten/ als dann 

jren vermeinten nutʒ (vngeacht der vnerberkeit) ʒůſchaffen/ ſo bekennen ſie 

Das nichts 
vbels/ ob dʒ 
den goͤttenn 
vnd menſch⸗ 
en verhälert 
wirdē moch 
te geſchehen 
ſolt. 
Ein exempel 
von dē ringe 
der vnſicht⸗ 
bar machet. 

ſich boßhafftig/ Sagē ſie aber ſolchs nit ʒuthůn/ damit loͤſen ſie vnſere mein 

ung (das alle ſchnoͤde ding von jr ſelbſt wegen ʒůfliehē/ vn̄ kein nutʒ darin̄en 

ʒuſuͦchen iſt) ʒů. Nun wil ich meinē vorgemelten fürnemē weiter nachgeen. 

                                                                                                     M iiij             Durch 

Durch diſe gleychnus wirt erʒelt/  Vnd doch wo erbars vngeſpürt/ 

Wie man offt boͤß für gůts erwelt.   Der nutʒ ʒůhoffen nit gepürt. 

[Holzschnitt mit Figurenzuschreibung:] ROMVLꝰ 

         REMVS 

 

Wie ʒuͦ ʒyt⸗ 
ten nit in ar⸗ 
ger meinū 
ob eyn ding 
erbar ſey/ ge 
ʒweyffelt 
wirt. 

 
Obgemelts 
ʒweiffels ein 
exēpel vom 
Bruto vnd 
Collatino 

 
 
 
 
 
 
 
 
    Ein ander 
exempel vō 
beduncklich 
em nutʒe. 

    Es fallen offt ſachen ʒů/ die in einer nütʒen geſtalt/ menſchliche gemuͤth/ 

was darinnen thuͦnlich ſey/ ʒweyffenlich machen/ doch nit der meinung/ die 

erbarkeyt vmb beduncklichs nutʒ willen/ ʒuͦuerlaſſen. Sonder wirt alleyn 

bewegen/ ob das/ das nutʒ bedunckt/ erbarlich geſchehen müge. 

    Als da der Roͤmer Brutus ſeinem geſellen Collatino/ darumb das er des 

Tyranniſchen geſchlechts Tarquiniorum was/ den gewalt name/ vnd jme 

doch derſelbig Collatinus ʒů ſtraff ſolcher tyran̄ey getrewlich halff/ moͤcht 

nit ſolchs für vnrecht gehalten werden? fürwar neyn.   Wann dieweyl die 

fürnemſten Roͤmer ratſchlagten vnd beſchluſſen/ ſolch geſchlecht vmb geuͤb 

ter tyranney willen/ mit boßhaffter nottʒogung an Lucrecia/ vnd ſonſt be⸗ 

gangen/ gentʒlich auß dem Roͤmiſchen reych vnd aller gedaͤchtnus/ ʒůuertil⸗ 

gen/ vnd das alſo dem reich vnd vatterland für hülflich nutʒ vnd erbar er⸗ 

funden warde ſo ſolt genants Collatini/ als eines auß ſolchem verdamptē 

geſchlecht geporn/ vnangeſehen das er der geſtrafften verwürckūg halb ſei⸗ 

nen mißfallen/ als obſtet/ beweiſet/ nit verſchont werden/ vnd was ſolchs 

vmb der erbarkeit willen/ on die nichts nutʒ ſein mag ʒůthůn ʒim̄lich. Aber 

in dē Künig Romulo/ der ſampt ſeinē bruͦder Remo/ die ſtatt Rom pawet/ 

iſt es nit alſo geweſt/ Dan̄ die gſtalt des nutʒ/ hat dʒ gmuͤt Romuli bewegt 

dʒ jn nütʒer bedaucht/ allein/ dan̄ ſelbandꝰ ʒů regieren. Darumb er ſeinē bruͦdꝰ 

Remū ertoͤdtet/ vn̄ aller erſamkeit gegē got/ vn̄ mēſchlicher guͤtikeit vergaß/ 

                                                                                                                       Damit er 

Damit er alſo/ das in nutʒ bedaucht/ vnd doch der vnerberkeit halb nit nutʒ 

was/ ʒů vberkom̄en hoffet. Vn̄ wiewol er gemelte boͤſe that/ darauff/ das 

der ſelb ſein bruͦder/ den Roͤmiſchen graben vberſchrit/ ʒů verurſachen/ vnd 

damit erber ʒůmachen/ vermeinet/ So iſt doch das/ weder bewerlich/ oder 

genuͦgſam geweſt/ Vnd das ich es mit verʒeihunng des gots Quirini oder 

Romulj ſag/ ſo hatt Romulus boͤßlich geſündet. 

Ʒum ʒyl lauff yeder wie er woͤll/    Dem gleich moͤg wir gewin̄en gůt/ 

Doch keiner ander jrren ſoͤll.      On vnrecht das man andern thůt. 

[Holzschnitt] 

    Doch ſein wir nit ſchuldig vnſeren eygen nutʒ ʒůuerlaſſen/ vnnd anderen/ 

das wir ſelbſt bedoͤrffen/ ʒůgeben/ Sunder einem yeglichē gepürt ſeinen ey⸗ 

gen nutʒ (doch das kein vnrechtliche beſchwerūg der andern geſchehe) ʒůbe 

haltē. Der Philoſophus Chryſippus/ het ein gewonlich hoͤflich ſprichwort 

ſagēt/ Der wettlauffer ſol als vaſt er mag/ domit er dē andern vorkum̄/ vn̄ 

gewin̄e/ arbeiten/ doch gepüret jm/ der andern lauffer/ keinen mit der hand 

hinderſich ʒůʒiehen/ oder ſunſt ʒuͦuerhindern/ Gleicherweiß/ mag in dem le⸗ 

ben der menſchen ein yeder/ was im nutʒ/ vnd nach ſeinem ſtand not iſt/ be⸗ 

geren/ aber anndern geweltigklich abʒůʒiehen/ geʒim̄et ſich keines wegs. 

Wie en yedꝰ 
ſeinen aygen 
nutʒ ʒimlich⸗ 
er weiß ſuͦch 
en moͤge. 
Ein exempel 
von ʒimlich⸗ 
er gewin̄ung 
bey dē wett⸗ 
lauffern. 

 

Von freuntſchafft 

Von freündtſchafft wegen die man hot/ Vn̄ iſt doch der dꝰ ſchedlichſt feynd/ 

Gerechtigkeit offt leydet not.     Des hilff ʒū vbel freüntlich ſcheint 

Wie die ge⸗ 
pürlichenn 
wercke vmb 
freuntſchaft 
willen vber 
tretten wer⸗ 
den 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
Wie ſich ein 
richter in ſei⸗ 
ner Freund 
ſache halten 
ſolle 

 
 

Weß der ri⸗ 
chter ſeynem 

    Dye tugentſamen ge⸗ 

pürlichen werck/ werden 

allermeyſt vmb freündt⸗ 

ſchafft willen vbertreten 

Alſo das vō freüntſchaft 

wegen/ offt vngerechtig⸗ 

keit volbracht wirt. Wan̄ 

ſo ich den freünden das/ 

das ich pillich thuͤ/ nit be⸗ 

weyſe/ oder jne das/ das 

nit billich geſchyhet/ erʒey 

ge/ der yedes iſt wider dʒ 

ampt gepürlicher vnnd 

tugentlicher werck. 

Vnnd dits gebot hat gar 

eyn kurtʒe regel/ dan̄ für⸗ 

war/ eer/ reichtumb/ wol 

luſt/ vnnd andere ſolliche 

nutʒgeachte dinng/ ſollen 

vmb freündtſchafft wyl⸗ 

len/ der erbarkeyt nym̄er 

fürgeſetʒt werden. Wan̄ 

einem guͦten man gepürt 

nit/ vmb ſeines freündes 

willen/ wider den gemei⸗ 

nen nutʒ/ das geſchworen 

recht/ oder guͦtten glaubē 

ʒuͦthuͦn.   Vnnd welcher 

inn ſeyner freünde ſach/ 

richter iſt/ ſoll inn vbung 

deſſelben Ampts/ ſolliche     

ſypſchafft vnnd freündt⸗     

ſchafft beſeytʒ ſtellen.      

Doch mag er woͤllē/ das 

 
 
 
 
 
 
 
 
 
 
 
 
 
 
 
 
 
 
 
 
 
 
 
[Holzschnitt] 
 
 
 
 
 
 
 
 
 
 
 
Die ſypſchafft iſt vns darʒů gůt/ 
Das eyner hilff dem andern thůt/ 
Jn not ʒůſamen rynt das plůt. 

freunde goͤn 
nen mage. 

 

ſeynes freündes ſache/ war vnd gerecht ſey/ Vnd jm deßhalb vor der entlich 

en vrtheil ſchub vnd ʒeyt/ ſouil ſich in recht gepürt ʒuͦlaſſen.  Aber ſo dem ge 

ſchworen richter/ die vrtheil ʒů geben geʒympt/ ſoll er gedencken/ wie er da⸗ 

Weß dem 
richter in ge 
bung der vr 
theyl ʒuͦ ge⸗ 
dencken ge 
püret 

mit Got vnnd ſein eygene ſeele (vber das der menſch nichts heyligers vnnd 

hoͤhers hat) ʒů geʒeugnus anʒeühet vnd verpfendet g[vnd gepürt dem vn 

gerechten richter nit weniger/ dann dem rauber/ widerlegung ʒůthun]t 

Alſo haben wir diſe klare meinung/ vonn den gepotten der richter/ wes ſye 

mit guͦttem glauben vnnd erbarkeit/ jrer freünde halb thuͦn/ vnnd wir von 

                                                                                                                       in (wie 



ORDA16 D56 Cicero, De officiis 
 

M6r 

Gebürlicher werck    LXXII 

jne (wie wir das von vnſern eltern verſtanden) begeren moͤgen.  Aber alle 

ding/ vnd ſunderlich vngerechtickeit/ vmb der freund willen ʒůthuͦn/ iſt me 

re ein vnfreuntſchafft/ dann ein freuntſchafft.  Vnd ich rede hie von den ge 

meinen freuntſchafften/ Wan̄ in weiſen vnd volkom̄enn maͤnnern/ da war 

freuntſchafft vnd gunſt/ wie ʒwiſchen Damone vnnd Pythia (die bede des 

Philoſophi Pythagore nachuolger warē) geweſt iſt/ wirt ſolcher ʒweifel vn̄ 

bewegung mit funden. Wan̄ als der Tyrann Dionyſius/ obgenanter geſel⸗ 

len einem ʒeyt des todes beſtym̄et/ der ein kurtʒe betagung/ domit er die ſei⸗ 

nen durch notturfftige geſchaͤfft verſehen moͤchte/ begert/ verpfendet der an 

der ſolcher ſeines geſellen widerſtallung halb/ leib vnd leben/ Vnd da der be 

taͤgt wider kam/ hett ſich der Tyrann jres glaubens hoch verwundert/ vnd 

diſe ʒween gebeten/ jne für den dritten/ in jre freuntſchafft vnd geſelſchafft 

ʒuͦnemen. Es iſt ſunderlich ware ʒůnemen/ wo ein beduncklicher nutʒ/ der 

der erberkeit wider iſt/ in der freuntſchafft fürfelt/ das ſolche gſtalt des nutʒ 

veracht/ vnd die erberkeit erhebt werden ſol. Vnd ſo die freunde vnerbere 

ding begeren/ ſol man alwegen goͤtliche forcht vnd gůten glauben/ der freūt 

ſchafft fürſetʒen 

 
Von freund 
wegē vnrecht 
iſt ein vn⸗ 
freuntſchaft 
Ein vnnder 
weiſunge vn̄ 
exēpel warer 
freuntſchaft 

 
 
 
 
 
 
 
 
    Wie in be⸗ 
gerter freūt⸗ 
ſchafft/ alwe 
gen gott eere 
vnd tugennt 
fürʒuͦſetʒē iſt 

 

Hie findt ein yeder der es lyßt/    Das grauſamkeit nit nutʒlich iſt. 

[Holzschnitt] 

Vnder 

    Exempel 
von bedunck 
lichem nutʒe 
in grymmig 
en thaten 

 
 
 
Das nichts 
grawſams 
nutʒ ſey 
 
    Wie man 
frembd leut 
in ſtetten ʒuͦ 
laſſen ſol. 

 
Das dꝰ gaſte 
nit burgerli⸗ 
che freyheyt 
gebraucht 

    Vnder nutʒlicher geſtalt wirt offt in dem gemeynen nutʒ geſündet.   Als 

dann vnſere Roͤmer/ in der hefftigen ʒurſtoͤrung der ſtatt Corinthus/ vmb 

beduncklichs nutʒ willen vbertretten. So haben auch dye Athenienſes/ et 

wo beſchloſſen/ den voͤlckern/ Eginites genant (die ſtreytbar in den ſchiffen 

waren) jr daumen abʒůhawen/ das ſye darumb/ dyeweil dye ſtatt Egina 

nahet bey dem geſtatt ʒů Athen (Pyrens genant) lag/ nutʒ bedaucht. 

Aber nichts das grawſamlich geſchyhet/ iſt nutʒ/ dann fürwar die grym̄ig⸗ 

keyt/ iſt menſchlicher natur (der wir billich allermeyſt nachuolgenn) groͤſte 

feyndin.   Die thuͤn auch vbel/ die in den Steten/ frembder leüt handlung 

vnd wonung/ nit ʒůlaſſen.    Als dann etwa Peneus bey vnſern Roͤmern 

vnd am jungſten der Roͤmer Papius gethan haben.   Doch iſt ʒymlich vnd 

recht/ das der/ der keyn burger in eyner Stat iſt/ ſich burgerlicher freyheyt 

nit gebrauche/ vnd diſe ſatʒunge oder regel/ haben gemacht die weyſen bur⸗ 

ger/ Craſſus vnd Sceuola ʒů Rom/ Aber in ander weg/ frembden leütten 

den gebrauch der ſtatt ʒůuerbietten/ iſt vnmenſchlich. 

Athen verlaͤgert ward mit macht/ 

Vnd Rom verlur eyn groſſe ſchlacht.  Wan̄ das ſy ſchnoͤde forcht erſchreckt 

Darob ſy wurden mer erkeckt/   Solch manheit hat jr glück erweckt. 

[Holzschnitt] 

Sich gepürt 

    Sich gepürt auch die geſtalt des gemeinen nutʒ/ ſo vil der erberkeit widꝰ 

iſt/ ʒů verſchmaͤhen/ als dan̄ vnſer gemeiner nutʒ/ mācherley ſolcher geſchicht 

vnd exempel/ vnd allermeiſt in dem andern Affricaniſchen ſtreit/ vol iſt. 

Vnd ſein ſünderlich die Roͤmer nach dem allergroͤſten ſtreit/ den ſie gegē Ha 

nibale bey Cannas im lād Apulia verloren/ mere weder vor troͤſtlicher wor 

den/ Dan̄ da was kein ʒeichen der forcht noch gedechtnus des fridēs/ ſunder 

jr erliche beſtendige großmuͤtigkeit/ verduncklet den ſcheineten nutʒ/ ſchent⸗ 

licher bericht.   Desgleichen die Athenienſes/ auch erliche gemuͤth erʒeigtē 

wan̄ als ſie dem trewalt Perſarum/ nit vorſteen mochtē/ beſchluſſen ſie heim 

lich jr ſtatt ʒuͦuerlaſſen/ vnd verſam̄elten vil ſchiff/ ſchickten weib vnnd kin⸗ 

der in die ſtat Troeʒene/ vnd fuͦren ſie vmb verfechtung vn̄ beſchirmung wil 

len/ jrer Kriechiſchen freyheit/ in Kriechen land/ vnnd nach dem Tyrſilus/ 

(der auch ein burger ʒů Athen was) vmb beduncklichs nutʒ willen/ inn der 

ſtat ʒů bleiben/ vnd genanten Tyranniſchen Künig Perſarum Xerſi/ gehor 

ſam ʒů ſein riethe/ haben ſie jne verſteinet/ Dan̄ wiewol Tyrſilum die gſtalt 

des nutʒs/ ʒů ſolchem rathe beweget/ ſo was doch ſolchen ſchentlichenn Ty⸗ 

rannen gehorſam ʒů ſein/ wider die erberkeit/ vnd darumb nit nutʒ. 

 

 
Wie die Roͤ 
mer nach ver 
luſtigē ſtreit 
mit Hanibal 
außerlichem 
furſatʒ groß 
muͤtiger wur 
denn. 
Ein ander 
exempel der 
ſtatt Athen 
von erlicher 
großmuͤtig⸗ 
keit. 

 

Themiſtocles geſchweyg der ler/ 

Wan̄ was verletʒet trew vnd eer/  Das mag vns nütʒen nim̄ermer. 

[Holzschnitt mit Figurenbezeichnung:]  ARISTIDES 

                           Temiſtocles. 

 

Den anſchlag/ vom Themiſtocles/ Wiewol ſein nutʒ ſcheint groß vnd breit/ 

Ein yeder frum̄er recht ermeß.      So faͤlt er doch der erberkeit. 

                                                                                                         Themiſtocles 

                                                                                                           N 

Wie die von 
Athen/ eyn 
radtſchlag dꝰ 
vaſt nutʒ be⸗ 
daucht/ vnd 
nit erbar wʒ 
verachten 

 
 
 
 
 
 
 
 
 
 
 
 

Beſchluß dʒ 
nichts vner⸗ 
bars nutʒ 
ſein mag. 

 
Straff der 
gedancken. 

    Themiſtocles hat ſich nach behaltem ſtreyt/ der mit den Perſern geſcha⸗ 

he/ in verſamlung der von Athen eynes nutʒlichen rats vernemen laſſen/ dē 

er alleyn in der enge/ vnd nit offentlich anʒeigen woͤlte/ Alſo iſt jm ſeyner be⸗ 

gere nach/ durch die ſelben verſamlung Atiſtides ʒů geordent/ dem er ſolch⸗ 

en anſchlag oͤffnet/ vnd ſaget/ wie die ſchyff der Lacedemonier (mit den da 

mals die Athenienſer aller ſach entlich vertragen) naher ʒů dem geſtatt ge⸗ 

fuͤrt/ vnd wol heymlich verpren̄t werden moͤchten/ dadurch die reychtumb 

der Lacedemonier/ dermaſſen ʒurſtoͤrt würden/ das ſie den von Athen für⸗ 

ter nit wyderſtandt thůn kündten.    Auff ſolche vnderrichtung/ hat Ari⸗ 

ſtides gemelter wartteten verſam̄lung/ mit kurtʒen wortten geſagt/ Das 

Themiſtoclis eroͤffenter fürſchlag/ faſt nutʒ/ aber nit erbar waͤre. Vnnd als 

bald die Athenienſer ſouil vermerckten/ wolten ſye deßhalben (auß dem ge⸗ 

lauben den ſie ʒů genantem Ariſtidi hetten) nichts weytters dauon hoͤren/ 

ſonder beſchluſſen/ Das on die erbarkeyt nichts nutʒ ſein moͤchte/ haben da⸗ 

rumb ſolchen anſchlag gantʒ verworffen/ vnd daran vil redlicher vnd loͤb⸗ 

licher/ dann wir Roͤmer (das die rauber bey vns frey/ vnnd vnſeren mitge⸗ 

ſellen ʒynßbar ſein) gethon.   Darumb ſoll dyſe lere/ das die vnerbarkeytt 

nym̄er mere nutʒ ſeyn mag/ allwegen vnangeſehen/ was beduncklichs nutʒ 

damit erlangt wirt/ beſtendig vnd vnuerſert bleiben.    Wann fürwar et⸗ 

was vnerbars für nutʒ ʒů gedencken/ iſt boßhafftig vnd ſtrefflich. 

Bey diſer gleychnus man vernympt/    On waren nutʒ iſt der gewynn/ 

Was ſich im kauff ʒůoͤffen ʒympt.     Da man gebrauchet falſchē ſynn. 

[Holzschnitt] 

Vns fallen 

    Vns fallen dick ſachen (als ich vorgeſagt hab) ʒů/ das bedunckt wirt/ der 

nutʒ widerſtreb der erberkeit/ inn ſolchem iſt warʒuͦnemenn/ ob ſolcher be⸗ 

duncklicher nutʒ/ der erberkeit gentʒlich vnnd offennlich widerſtreb/ oder 

ob er mit der erberkeit vereynigt werden moͤge/ darumb dan̄ nachuolgende 

frag/ exempel vnd diſputation geſatʒt ſein.   Einer ſchiffet in groſſer theür⸗ 

ung vnd hunger/ mit vil getreides von Alexandria gen Rodis/ vn̄ hat wiſ⸗ 

ſen/ das noch vil andere dergleichen ſchiff/ die er geſehen/ mit früchtten bald 

hernach fuͤren/ wirt gefragt/ ob er ſolches den Rodiſern ʒůſagē ſchuldig ſey 

oder vmb theürer verkauffung willen ſeines getraids verſchweigen moͤge/ 

Ʒů diſem fürhaltē/ dichten wir ein guͦten weiſen man/ der keins wegs/ was 

er für vnerber erkent/ thůn wolt/ von des ſelben ratſchlagūg/ was in diſem 

fall/ erlich oder vnerlich ſein moͤcht/ woͤllen wir fragen.   Jn ſolchen ſachen 

bedunckt den Diogenem von Babylonia/ einen groſſen vn̄ dapffern Sto⸗ 

icum/ anders weder ſeinen jungern Antipatrum/ den aller ſcherpffſten men 

ſchen/ wan̄ derſelbig Antipater vermeint/ das alle ding ʒů offen/ vn̄ der ver 

kauffer gantʒ vnd gar nichts/ das er wiß/ vnd dem kauffer verborgenn ſey/ 

verhalten ſolle.   Aber Diogenes will/ das der verkauffer/ des verkaufften 

guͦts halb/ nit mer gebrechen/ dan̄ als vil in den burgerlichen rechten gebotē 

iſt (ſo er ſich ſunſt nit geferlichs betrugs gebraucht) ʒů offenbaren ſchuldig 

ſey/ ſunder dieweil er verkaufft/ ſo mag er nach dem beſten verkauffen/ vnd 

darff wol ſprechen/ ich hab das mein hergefuͤrt/ ich hab es außgelegt/ vnnd 

nit thewrer weder die andern/ vnd villeicht vmb der groſſen menig willen 

wolfeyler verkaufft/ wem geſchicht nu damit vnrecht? Die vrſach des An⸗ 

tipatris entſpringt auß einem andern grunde/ darumb ſpricht er/ wider dē 

Diogenem alſo/ Was ſagſtu darʒů/ dieweil du einem jeden menſchen ʒů rat 

en/ auch gantʒer menſchlicher geſelſchafft vnd natur ʒů dienen geporen biſt/ 

vnd darumb gemeinen nutʒ/ nit weniger dan̄ deinen nutʒ ʒůſuͦchē/ natürliche 

neygung haſt/ geʒimpt dir nu darüber den menſchen jren nutʒ vnd füderūg 

ʒuͦuerhaͤlen?  Villeicht wirt Diogenes alſo antworten/ Es iſt eyn anders 

etwas ʒůuerſchweigen/ vnd ein anders/ etwas ʒůuerhaͤlen/ Wan̄ ob ich dir 

die natur der goͤtter/ vnd das end aller guͦtten ding verſchweig/ vnd nit ſag 

die dir doch mer/ dan̄ der nutʒ gemelter verkaufften frucht ʒů gůt kom̄en/ ich 

verhaͤle dir darums nichts g[das betrieglich vnnd ſtraͤfflich iſt]t ſo ich doch 

nit alles das/ das dir ʒůhoͤren nutʒ iſt/ ʒůſagen ſchuldig bin.  Antwort Anti⸗ 

pater/ Bedenckſtu auch/ wie die geſelſchafft der menſchē/ von natur ʒůſamē 

gefuͤgt iſt? Diogenes/ ich gedenck des/ iſt aber die geſelſchafft alſo/ das nit er 

liche menſchen eigene guͤtter haben moͤgen/ wo das ſelbig ſtat hat/ ſo kan kei 

ner nichts verkauffen/ ſunder wirt ſchuldig gantʒ vmb ſunſtʒůgebē/ Jn aller 

vorgemelten ʒwitraͤchtickeit findeſt du nit/ das Diogenes ſpraͤch etwas vn 

Von ʒweifel 
vnd ratſchla 
gung/ ob ein 
dinng erber 
ſey oder nitt. 

 
Was in ver 
kauffenn ʒu⸗ 
uerſchweigē 
ſey/ mit dem 
korn ʒuͦ Ro⸗ 
dis ein exem 
pel. 

 
 
 
 
    Wie ʒwen 
Philoſophi 
von gemel⸗ 
tem ʒweifel/ 
widereinan⸗ 
der diſputie⸗ 
ren. 

 
    Diogenes 

 
 
 
 
 

    Antipater 

 
 
 
 
 
 
Von vnder⸗ 
ſcheid ʒwiſch 
en verhälen 
vnd vꝰſchwei 
gen. 

 
 
 
    Antipater 
 

    Diogenes 

erbers von nutʒ wegen ʒuͦthůn/ ſunder ſetʒt den grund darauff/ dieweil ſein 

gefuͤrt Argument/ erber vn̄ nutʒ/ ſo ſey es auch thuͦnlich/ Widerumb findeſt 

du aus den reden Antipatris/ das Diogenes meynung darumb nit ʒuͦlaͤßt/ 

das er ſolchs für vnerber helt. 

                                                                                            N      ij         Bey diſer 

Bey diſer gleychnus man befyndt/  Vnd wer im kauff das war verhelt/ 

Was kauffer vnd verkauffer byndt.   Hat mit betrug des nutʒs gefelt. 

[Holzschnitt] 

 
 
 
 
 
 
 

 
Antipater 

 
 
 
Gegen rede 
auffgemelte 
antwort 

    Eyn andere frag/ Eyner verkaufft ſeyne heüſer vmb ettlicher gebrechen 

willen/ die er allein daran weyß/ als ob ſye heymlich vergyfft vnd vngeſunt 

weren/ Oder es ſeyn in den kamern vergyffte boͤſe ſchlangē/ oder das hauß 

iſt von boͤſer materj vnd vnbeſtendig gepawet/ das nyemant dann der ver 

kauffer weyßt/ Nun frag ich/ ob der verkauffer das den kauffern nit ſaget/ 

vnd alſo ſolch hauß vil thwerer verkauffet/ weder es mit eroͤffnung der ge⸗ 

brechen gülte/ ob er daran vnrecht thuͤe?     Antwort der Antipater vnd 

ſpricht/ Fürwar er thůtt vnrecht/ dann was iſt es anders/ den vnwyſſeten 

kauffman in ſchaden fallen ʒůlaſſen/ wann dem yrrenden nit den weg wey⸗ 

ſen/ das doch ʒů Athen mit offenlicher ſatʒung gepotten iſt.    Darwyder 

ſagt Diogenes vnd ſpricht/ hat er dich geʒwungen ʒů kauffen/ fürwar er hat 

ſolchs ʒůthun nit begert/ ſonder feyl gepotten/ das jme nit eben was/ Aber 

du haſt gekaufft/ das dir gefyel/ ob auch etliche eyn hauß oder dorff das nit 

                                                                                                                      ordenlich 

ordenlich vnd wol gepawet iſt/ für ʒierlich ruͤmen/ vnd ʒůuerkauffen außbie 

ten/ die werden vmb ſolchs lobs wegen nit betrieger geacht/ dann was be⸗ 

tryeglicheit kan domit geſchehen/ ſo der kauffer was er kaufft/ erken̄en mag/ 

dieweil nun die erfindung gemelts lobs/ am verkaufftenn haus oder dorff/ 

nit von noͤtten iſt/ noch vil weniger thůt der vnrecht/ der das ſein on ſolche 

lobung verkaufft.      Wan̄ was iſt thoͤrlicher/ dan̄ das die verkauffer/ die laſt 

er der feylen guͤter verkünden? vnd was iſt vngehoͤrtter/ dan̄ das der putel 

mit geheiß des/ der verkauffen wil/ außruͤffet/ wie einn vergifftig hauß fayl 

ſey?    Alſo (ſpricht Cicero) wirt in etlichen ʒweifelichen ſachen von der einē  

parthey/ die erberkeit beſchirmet/ vnd durch den andern theyl/ von bedunck  

lichem nutʒ dermaſſen diſputiert/ das der ſelbig nit allein mit erberkeitt moͤg 

geſůcht werden/ ſunder auch ſchentlich ſey/ den ſelben außʒůſchlahen/ darauf  

ich entlich beſchleüs/ das der/ der obgemelter maſſen/ das korn ʒů Rodis/ od 

der gedachte heüſer/ vn̄ doͤrffer verkaufft/ den verporgen vortheil/ im ʒů gůt 

vnd den keuffern ʒů nachteil/ nit verſchweigen ſolle. 

    Aber das iſt kein ſtraͤfflichs verhaͤlen/ ob du etwas vngeuerd verſchwi⸗ 

geſt/ ſunder das heiſt verhaͤlen/ ſo du etwas weiſt/ vnd wiltt das einem an⸗ 

dern/ der es pillig wiſſen ſol/ dir ʒů nutʒ vnd jm ʒůſchadē/ nit oͤffen/ Wer 

weiß nit was gemelte verhaͤlung auff jr trage/ vnd was die ſelben 

verhaͤler für leut ſind? Fürwar ſolche verhaͤlung gepüret nit ei⸗ 

nem offenbarn/ ſtarcken/ edlen/ gerechten/ gůten man/ vnd 

iſt vil mere/ eines dockmeuſſeten/ argliſtigen/ geſchei⸗ 

den/ betrogen/ boßhafftigen/ behendenn/ verſtock⸗ 

ten/ vngetrewen menſchen eigenſchafft/ Jſt ab 

er das nitt ein groſſer ſchade/ ſo vil leſter⸗ 

liche namen auff ſich ʒůladen?   Sein 

nun vorgemelte verhaͤler/ inn den 

kauffen/ ſo hoch ʒůſchelten/ wʒ 

ſollen wir dan̄ von den/ die 

mit lugen vnd vnwar 

heit/ die lewt betrie 

gen/ gedencken 

oder ſag⸗ 

en? 

                                                                                   N  iij              Wer 

 
 
 
 
 
 
 
 
 
 
    Ciceronis 
entlicher be⸗ 
ſchlus auff 
vorgemeltte 
Diſputation 

Wer im verkauffen felſchlich leugt/ 

Der hofft auff nutʒ der jn betreugt/  Als hie durch gleychnus wirt beʒeugt. 

[Holzschnitt] 

Aber ein ex 
empel von 
betryeglich 
heyt mit 
eynem ver⸗ 
kaufften 
Garten 

    Gemelter betryegligkeyt halb/ werden wir durch eyn geſchicht/ ſo Caio 

Cannio einem Roͤmiſchen Ritter begegent/ wol vnd genuͤglich vnderwey⸗ 

ſet/ Wann als der ſelb in die ſtat Syracuſas/ von ruͦwe/ vnd nit von hant⸗ 

tierung wegen/ kommen was/ vnd ſych gewonlich hoͤren ließ/ wye er geren 

etliche gaͤrten/ darein er ſeine freünd laden/ vnd ſich darinnen vnuerhindert 

erluſtigen moͤcht/ kauffen wolt/ Saget jm der Pythius (der ʒů Syracuſis 

Rentmeyſter was) Er hett wol dergleichen ſchoͤne gaͤrten/ dye jm doch nit 

fayl weren/ Aber er wolt jme der genuͤglich ʒů gebrauchen vergünnen/ vnd 

luͦde damit den genanten Cannium auff den nechſten tag ʒum nachtmal in 

garten. Da nun Cannius ʒů kommen verhieſſe/ hat Pythius als ein gewal 

tiger/ der bey allen menſchen angeſehen was/ die viſcher beruͤffet/ vnnd an 

ſie begert/ das ſie auff ſolchen tag/ bey ſeinē garten viſchten/ mit beuelch alle 

viſch die ſie fiengen/ jme ʒů antworten. Alſo kam der Cannius ʒů rechter ʒeit 

ʒum nachtmal/ vnd was die wirtſchaft von Pythio luſtig vnnd ſcheinbar⸗ 

lich bereyt/ auch eyn groſſe maͤnig der kleinen ſchyflein (damit die beſtellten 

viſcher viſcheten) vor den augen der geſt/ vnnd ſchüttet yhr yeder/ was er 

fienge/ für dye fuͤſſe des Pythij.   Da aber Cannius ʒů Pythio ſprach/ 

Jch bitt dich/ wye kompt das/ das ſouil viſch vnnd ſchyffleyn hye ſeyn? 

                                                                                                               Antwort 

Antwort Pythius/ Es iſt kein wunder/ dan̄ was von fiſchē beydē Syracu 

ſern ſindt/ die haben hie jr fiſchweid/ vnd diſer gaͤrten vnd wonung/ moͤgen 

die Syracuſer nit entberen. Do ward Cannius mit ſeiner begird entʒünt/ 

vnd begert von dem Pythio gar fleiſſig/ dʒ er im die gaͤrten verkaufft/ Der 

Pythius erʒeiget ſich ʒum erſten vaſt beſchwerlich/ doch erwarb Cannius 

ſolchs ʒů letʒt von jme/ Alſo kaufft der ſelb reich Cannius die gaͤrten mit al 

ler ʒůgehoͤrde/ als thewer Pythius wolt. Darnach am andern tag/ luͦd Can 

nius ſeine angeneme freunde/ jn ſolche gaͤrten/ vnd kam ʒeitlich/ Aber do er 

kein fiſcher ſahe/ fragt er von den nachbawern/ ob es ein feier der fiſcher we 

re/ Jm ward geantwort/ es wer kein feyer/ die fiſcher hetten nit gewonheit 

an diſem ort ʒuͦfiſchen/ darumb ſich die nachbawern des naͤgſtē fordern fiſch 

ens verwundert hettē.  Der Cannius beſchwert ſich des hoch/ aber nichts 

kunt er darʒů thůn/ wan̄ mein mitgſell/ in dem ampt Pretura Aquilius/ het 

die maß/ wie man boͤſe vntrew/ vnd heimliche betriegligkeit ſtraffen ſoltt/ 

noch nit geben.   Vnd als ich den ſelben meinen geſellen fragt/ was vntrew 

were/ antworter/ Woͤlcher ſich anderſt erʒeigt/ dan̄ erwürckt/ fürwar alſo 

iſt von einem erfaren weiſen man/ wol vnd ſcheinberlich außgelegt/ was vn 

trew ſey/ deshalb der Pythius/ vnd alle die/ die ſich anderſt erʒeigen/ weder 

ſie würcken/ eerloß/ vnfrum̄ vnd boßhafftig ſein. Vnd mag bey den dingen 

die mit laſter verunreint/ kein nutʒ erfunden werden/ Wann dieweil ware 

wie oben Aquilius die vntrew außgelegt hat/ ſo iſt im leben der menſchen/ 

alle betriegligkeit vnd falſche erʒeigung verboten/ vnd wirt pillig abgeſtelt. 

    Sunder ein guͦtter man verhaͤlet nichts/ dadurch er deſterbas kauffe/ odꝰ 

verkauffe.  Vnd wiewol domals die form ʒů ſtraff boͤſer betriegligkeit/ vō 

Aquilio noch nit beſchriben vnd beſtettiget/ ſo warde doch durch die ſatʒung 

der ʒwoͤlff tafeln (vnd ſunderlich als die ſelben von freyheitt der weisloſen 

vnd minder jaͤrigen ſagen) Jch geſchweig annderer geſchribener recht/ alle 

boͤſe betriegligkeit verboten.   Vil andere vbertreffliche wort/ als von den 

wilkurten richtern/ vnd ſunderlich eeliche frawen betreffent/ ſein im rechten 

außgetruckt/ wie man in ſolchen faͤllen/ auff den beſſern vnd pillichern weg 

handeln vnd erkennen ſol/ dan̄ es gepürt ſich/ das ʒwiſchen guͦten leuten/ ver 

trawlich vnd wol gemerckt/ vnd alle vntrew außgeſchloſſen werde.    Die 

weil nun (als Aquilius ſpricht) betriegligkeit in falſcher erʒeigung ſtett/ ſo 

ſol inn allen menſchlichen hendeln/ luͤgen vermitten bleiben/ vnnd der ver⸗ 

kauffer niemant anrichten/ der vmb verfuͤrung willenn des kauffers/ mere 

vmb ſein ware/ weder ſie werdt iſt byete/ desgleichen kein keuffer beſtellen 

das die ware/ die er kauffen wil/ durch ander leut nitʒůgeringer achtung ver 

ſchlagen werde. Wan̄ ſo keuffer vnd verkeuffer/ mit einander handeln ſol⸗ 

len/ yeder dem andern ſeinen willen mit wenig wortten auff ein mal ſagen. 

 
 
 
 
 
 
 
 
 
 
 
 
 

    Wie noch 
die maß nit 
geben was 
betruge ʒuͦ⸗ 
ſtraffen. 
Was vntre 
we ſey. 

 
 
 
 
 
 
 

 
Wie bey dē 
roͤmern der 
betrug im 
rechten ver 
potē geweſt 
iſt. 
Wie in wil⸗ 
kurten rech 
ten ſol gehā 
delt werdē. 

 
 
Straff al⸗ 
ler lugen vn̄ 
bettriegens 
in kauffenn 
vn̄ verkauf 
fen. 

Der roͤmer Quintus Sceuola/ ein ſon des Publij/ wolt ein ligent gůt kauf 

fen/ vnd begert im ſolchs mit einem gepot ʒůbieten/ Vnd als der verkauffer 

das thete/ bedaucht in den kauffer ſolchs ʒů vil wolfayl/ gab hundertauſent 

pfenning vber das gebot darumb. 

                                                                                                  N   iiij            Es mag 

Wie ein frū 
mer man 
mer vm̄ ein 
gekauft guͦt 
gab dan̄ mā 
im das bot. 

Wie ein groſ 
ſe vnderſchi⸗ 
de ʒwyſchen 
weyßheyt 
vnd frumb⸗ 
keit iſt 

 
Das kein vn 
derſcheid ʒwi 
ſchen weyß⸗ 
heit vn̄ frum̄ 
keit ſey/ vnd 
was eynem 
weyſen ʒuͦge 
hoͤrt dʒ auch 
nach ynner⸗ 
licher gewy⸗ 
ſen tugent 
ſoll ermeſſen 
werden. 

 
 
Warinnen 
der ſtett rey⸗ 
cht nim̄er ſte⸗ 
hen. 

 
 
 
 
 
 
 
 

    Das man 
wenig gere⸗ 
chter leutt 
fynde. 

 
 
 
Sünden all 
wegen ſchēt 
lich/ vnd 
frumbkeyt 
ewigklich 
guͦt 
Was nach⸗ 
geſchribenn 
rechten/ inn 
kauffen/ ge⸗ 
öffent wer⸗ 
den ſoll 
Ein exempel 
von oͤffnūge 
in lauffen 

Es mag nyemant wyderſprechen das durch dyſen kauffer nit frümblich ge⸗ 

handelt ſey/ Aber ſye ſagen er hab nit als eyn weyſer/ die weyl er das gerin⸗ 

ger het kauffen mügen gethon.   Vnd ſolchs iſt ein groſſe verderblicheit vn 

der den menſchen/ das ſye vnder frumbkeyt vnd weyßheit vnderſchied ma⸗ 

chen woͤllen.   Ennius ſpricht/ der weyß verſtehe nichts/ der jme nit ſelbſt 

nutʒ ſein künde/ vnd redet recht/ ſo er nach meyner meynung (das die tugent 

der groͤſt nutʒ iſt) heltet.   Jn dyſen dingen gedenck ich/ an Hecatonem von 

Rhodiß/ einen Jungern Pannecij/ der in ſeynen buͤchern/ dye er ʒů Quinto 

Tuberoni/ von den tugentſamen wercken ſchreibt/ ſetʒet/ wie einem weyſen 

man ʒů gehoͤre nichts wyder gůtte ſytten/ geſchribne recht/ oder loͤbliche ge⸗ 

wonheit ʒů handeln/ vnd dabey ſorg vn̄ fleyß ʒů haben/ auff ſein eygen guͦt 

das wir dann nit alleyn für vns/ ſonder auch für vnſere kinder/ geſypte vnd 

andere gůte freünde/ aber ʒů forderſt von gemeyns nutʒ wegen/ ſuͦchen vnd 

bewaren ſollen.  Wann die reychthumer der ſtett/ allermeyſt in den reych 

thumen ſonderlicher burger ſtehen.   Wie wol nu yetʒgemelter Hecato 

gepeüt/ vmb gemeyns nutʒ willen/ nit vnrecht ʒůthun/ ſo leret er doch das 

eynem yeden gepürte/ ſein gůt mit der maß/ die die geſchriben recht ʒů laſſen 

ʒů meren/ dardurch er der mylten außgab/ die der vorgenant kauffer mit be 

ʒalung des vnbegerten kauffgelt/ vbet/ das hoͤchſt lob gunſt oder danckbar 

keit/ nit erlanget/ ſonder iſt alſo gewichen von der haltung ſeiner eigen ſecte 

der Stoicorum/ die allein ware vnfellige erbarkeit vnd tugent für gůtt hal⸗ 

ten g[vnd derhalben nach rechter ynnerlicher gewiſſen/ vnd nit als die ge⸗ 

ſchriben recht nach euſſerlichem fürbringen/ das in mancherley weyß fellen/ 

vnd yemant dadurch vnrecht beſchehen mag/ vrteyln]t Die weyl dan̄ alle 

ſolche vnd andere felſchliche erʒeygung vnd geferliche verhaͤlung/ eyn boͤſe 

vntrew iſt/ ſo ſein gar wenig ſachen/ darinnen ſolcher betrug nit fundē wirt 

    Deßgleichen die weil allein der/ der als vil er mag einem yeden nutʒt/ vn̄ 

nyemant g[wyder die billicheit]t ſchadt/ ein gůter man genant wirt/ kün⸗ 

den wir nit leychtlich einen gerechten guͦten man fynden?    Vnnd iſt doch 

ſünden nymmer mer nutʒ/ ſonder allwegen ſchentlich vnd boͤß/ vnnd frum̄⸗ 

keit in ewigkeit erlich vnnd nutʒlich.    Jn vnſern geſchriben rechten/ iſt bey 

ſondern penen außgetruckt/ das in verkauffung vnbeweglicher guͤtter/ dye 

heymlichen gebrechen/ dem kauffer geoͤffent werden ſoͤllen.    Vnnd ſetʒen 

die ʒwoͤlff taffeln/ ſo einer etwas verkauffen/ vnd in dem verkaufftem guͦt 

weß er verſpricht geweret vnd volſtreckt/ das er weytter nit getrungē wer 

den ſoll. Wo aber das verkaufft gůt/ ſolchem verſprechē gemaͤß/ nit funden 

wirt/ als dann ſoll der verkeuffer/ den ſchaden ʒwyfeltig ablegen. Die Au⸗ 

gures/ die auß dem geſchrey vn̄ flyegē der voͤgel/ ʒůkünfftige ding ſagtē/ vnd 

deßhalb im ſchloß g[ʒů Rom auf dē berg Tarpeio gelegē]t verſamelt warē/ 

yrret an freyē vmbſehen dʒ hauß Titi Claudij Centimali/ darūb ward ge⸗ 

nantē Tito Claudio gepottē/ ſolch ſein hauß abʒůbrechen/ vn̄ nydꝰer ʒuͦmachē 

                                                                                                                              in dem 

in dem verkauffet er das (mit verſchweigung gemelts gepots) Publio Cal⸗ 

phurnio Lanario/ dem fürter die Augures gleicherweiß gebote/ vnd da der 

kauffer/ das haus muͦſt ʒurbrechen/ vn̄ beſtimpt vor geſchehen gepot erfuͦr/ 

iſt die ſach auff den alten Marcum Cathonem/ ʒů wilkurtem rechten kom̄ē 

(von diſem Cathone vnſer yetʒiger Catho/ als ein klar liecht geporn vn̄ em⸗ 

pfangen iſt/ darumb die tugent des ſuns/ den vater pillich deſter groͤſſer vnd 

ſcheinbarer macht) derſelbig frum̄ vnd weiß man/ vrteilt vn̄ ſprach/ dieweil 

der verkeuffer/ der Augurum gepot gewißt vnd verſchwigen hette/ das er 

dem kauffer/ allen ſchaden ablegen ſolte/ dan̄ wan̄ man auff gůten glaubenn 

handelt/ ſol der verkauffer allen wiſſentlichen gebrechen/ ſeiner verkaufften 

ware/ dem kauffer eroͤffnē. So nu on ʒweifel genanter Catho/ ein gůt vrteil 

gabe/ hat vorgemelten verkauffern des getreyds/ vnd der heüſer/ des kauf⸗ 

fers nachteil ʒů verſchweigen/ mit nichten gepürt  Alle faͤlle boͤſer verhaͤlūg 

moͤgen ʒů burgerlichem rechten nit außgetruckt werdē/ Welche aber darin⸗ 

nen beſtimpt die ſelben g[vnd dergleichen]t ſol man mit fleiß mercken vnd 

halten.   Ferner iſt eines exempels warʒůnemen/ Marcus Marius Grati⸗ 

dianus/ mein geſipter freund/ kauffet etwa von dem Caio Sergio Orate/ 

ein haus/ das er nachmals genantem Sergio wider ʒůkauffenn gabe/ auff 

dein ſelben haus het der erſt verkauffer etlich dienſtberkeit/ die inn ſolchem 

widerkauff/ nit gemelt wurden/ darumb ſie bederſeits/ ſtreittig für gericht 

kamen/ vnnd Craſſus den erſten/ Aber Anthonius den letʒern verkauf⸗ 

fer jm rechtē beſchütʒet/ Als aber Craſſus des klaͤgers redner/ vmb gemelte 

verſchwigene dienſtberkeit/ das vrtheil für ſeinen theil begert/ iſt durch An 

thonium/ des antwortters redner geſagt/ das ſeinem teil nit not geweſt ſey 

dem klaͤgern die angeʒogen dienſtberkeit anʒůʒeigen/ Wan̄ der antworter 

hab ſolchs haus erſtlich von klaͤger/ der im ſolche dienſtberkeit offenlich dar 

auff vorbehalten gekauft/ darumb er ſich derhalben keiner vnwiſſenheit vn̄ 

betrieglichen verhaͤlung beklagen moͤge/ ſundꝰ behalt billich/ was er gekauft 

hette/ das auch alſo ʒů recht geſprochen warde. 

    Alle vorgemelte geſchicht vnd exempel ʒiehen ſich darauff/ das ein yeder 

verneme/ wie hinderlyſtigkeit vnd betrug/ den alten nit gefallen hab.   Die 

geſchriben recht ſtraffen den betrug/ als vil ſie mügenn mit gewalt/ aber die 

Philoſophi mit gůten vrſachen/ vnd verſtentnus/ doch anders hādeln dar⸗ 

innen die geſchriben recht/ vnd anders die Philoſophi/ Wan̄ die geſchriben 

recht/ ſtraffen die offenlichen außwendigen erfundē hinderliſtigkeit/ ſo ſtraf 

fen die Philoſophi/ nit allein daſſelbig/ ſunder auch darʒů alle verborgne be 

triegligkeit/ in der gewiſſen.  Dan̄ es erfordert die vernūfft/ das nichts hin⸗ 

derliſtiglich/ betrieglich/ oder ſchmeychlet gedacht werde 

                                                                                                                             Wie offt 

 
 
 
 
 
 
 
 
 
 
 
 
 
 
 
 
 
 
Ein exempel 
was in kauff 
en ʒuͦ oͤffnen 
nit not ſey. 

 
 
 
 
 
 
 
 
 
 
 
 
 

Bſchlus vor 
gemelter ex⸗ 
empel. 
Von vnder⸗ 
ſchidlicher 
ſtraff der ge 
ſchribē recht 
vnd Philoſo 
phey. 

 
 
    Ein gleich 
nus von be 
trug. 

Wie offt in garen die man ſtellt/    Alſo manchmal ein frum̄er ſtraucht/ 

Ein Wild/ on hatʒ vnd jagen fellt.   Jn netʒen die der tryeger braucht. 

[Holzschnitt] 

 
 
 
 
 
 
 
 
 
 
Vō ſtaffeln 
menſchlich⸗ 
en gſelſchaft 

    Es wirt gefragt was garn ſtellen (darʒů weder mit hundē noch geſchrey 

gejagt) auff jm trage/ vnnd geantwort/ Wie das vngejagt wylde etwa in 

gerichte garn fellt/ gleicherweiß iſt die ſchrifft eines gebrechlichenn faylge⸗ 

potten haußhalb (mit verſchwygem mangel angeſchlagē) das außgeſpant 

netʒ/ darinnen der vnwyſſent kauffer gefangen wirt. 

Wiewol ich dann weyß/ das es boͤſe gewonheit/ als weytt bracht hatt/ das 

betruge nit mer/ als ob der wider guͦtte ſytten/ vnd die ſatʒung burgerlichs 

recht were/ gehalten wirt/ ſo iſt er doch von natürlichem rechten verbotten 

    Nu hab ich vor offt geſagt/ vnd iſt noch oͤffter ʒů ſagen/ Das in der weyt⸗ 

ſten geſelſchafft/ alle menſchen eingeſchloſſen werden/ Aber die nechſt enger 

geſelſchafft darnach/ iſt der/ dye von eynem geʒüng/ oder auß eynem volck 

ſein.  Fürter volgt noch ein engere geſelſchafft/ Als dye/ dye in eyner ſtatt 

wonen/ darumb haben vnſere vorfaren/ die recht alſo vnderſchyden/ das 

anderſt ſein die recht aller voͤlcker/ vnd anderſt die recht/ einer yeden ſtatt/ 

Wann das recht der ſonderlichen ſtett/ iſt nit das recht aller voͤlcker. Aber 

das recht aller voͤlcker g[als das natürlich recht/ das obgemelter maſſen al⸗ 

len betrug verpeüt]t iſt auch das recht einer yeden ſtatt. 

                                                                                                                   Wol müg 

Wol müg wir gleichen vil geſetʒ/  Das ſtarcker webſen keinen noͤtt/ 

Dem ſprichwort von der ſpin̄en netʒ.   Vnd kleiner mücklein vil ertoͤdt. 

[Holzschnitt] 

Merck diſer Doctor ʒanck vnd ſtreit/  Es wil jr yeder haben war/ 

Die gloß im rechten vrſach geit.    Vnd rauffen ſich vmb frembdes har. 

[Holzschnitt] 

Wir 

    Das man 
allein des 
ſchatten der 
recht gebrau 
che 

 
 
 

 
Vō groſſem 
lob guͦts ge⸗ 
laubens 

 
 
 
Von eygen⸗ 
ſchafft will⸗ 
kurter rich⸗ 
ter handlūg 

 
 
 
 
 
 
 
Vnderſcheid 
ʒwiſchen ly⸗ 
ſtigkeyt vnd 
weyßheyt. 

 
 
 

 
Wie die bur 
gerlichē rech 
te/ jhren vr⸗ 
ſprung auß 
natürlichem 
rechten habē 
    Auch vom 
betruge inn 
fareten ver⸗ 
kaufften guͤt 
tern 

 
 
 
So ſich dye 
boͤſen weyß 
beduncken/ 
vnd boͤß für 
nutʒ achten. 

    Wir haben leyder yetʒo keyn vbung des warē Burgerlichen rechten/ ſon⸗ 

der gebrauchen vns allein/ des ſchaten vnd verdunckelter byldnus dauon/ 

vnnd wolt Got das wir danneſt denſelben byldnuſſen/ die auß natürlicher 

warheit flieſſen/ nachuolgeten/ g[Es wirt nach gelegenheit yetʒt der leufft 

(altem ſprichwortt nach) das recht nit vnfuͤglich eynem ſpynweb/ darinnen 

allein die kleinen mucklein/ vnnd nit die ſtarcken webſen/ behalten werden 

vergleicht]t Das ſein aber treffeliche wort/ das ich von deinet wegen/ oder 

vmb deines glaubens vnnd getrawens willen/ nit gefangen oder betrogen 

werde. Ey wie guldine wort ſeind das/ das man vnder den guͦtten/ wol vn̄ 

on betrug handeln ſoll.  Doch iſt ein groſſe frag/ Welche maͤnner frum̄ vn̄ 

gůt ſein/ vnd was wol gehandelt oder gewürckt ſey. 

    Quintus Sceuola der hoͤchſt Biſchoff ʒů Rom/ ſagt das die groͤſt macht 

des vertrawens/ in willkurten richtern (vor den man auff guͦtten glawben 

handelt) ſtee/ Vnnd die ſelben richter haben in ſolchen vertrawten ſachen/ 

vil gewalts nach der billigkeytt ʒů ſprechen. Wann dye geſchriben recht offt 

gar dunckel/ vnd in etlichen fellen/ als ob ſie einander wyderwertig weren/ 

erſchemen. Darumb dick der erbarkeyt/ auch gůts getrawens vn̄ glaubens 
g[mere weder der ſcherpff geſchribener recht]t ʒůgebrauchen not iſt 

Vnd der genant Biſchoff helt/ das der nam gůts glaubens/ ſich aller weyt⸗ 

teſt erſtrecke/ Nach dem man des inn der beſchyrmung/ geſellſchafft/ beuel⸗ 

hung/ kauffen/ verkauffen/ gedingen/ vnd vertrogen (darinnen doch men⸗ 

ſchliche geſelſchafft vnnd gemeinſchafft ſteet) nit entperen mag.    Es iſt 

auch alle boͤſe lyſtigkeit/ die ſich offt fuͦr weyßheit erʒeigt/ ʒuͦuermeiden/ vnd 

hat groſſe vngleicheit/ ʒwiſchē der lyſtigkeit vn̄ weißheit/ Wan̄ die weißheit 

vnderſcheidet gůts vn̄ boͤſes/ aber lyſtigkeit erwoͤlt allwegen ſchnoͤde ding. 

    Die Burgerlichen recht/ haben jren vrſprung auß natürlichem rechten/ 

vnd woͤllen das falſcheit vn̄ betruge/ nit allein in verkauffung vnbeweglich 

er/ ſonder auch der farenden guͤtter (als aigen leut vn̄ anderm) außgeſchloſ 

ſen werden ſollen/ vnnd ſo der verkauffer des eygen knechts/ dem kauffer/ 

dem ſein geſundtheit/ auch ob er einem andern entrunnen/ oder geſtolen ſey 

ʒů wiſſen gepürt ſolchs jm verkauffen verſchweigt/ ſoll er nach dem gepott 

der Roͤmiſchen amptleüt/ Edilium genant/ geſtrafft werden. 

Aber anderſt iſt es mit den erben g[die durch newliche erbſchafft eigne leüt 

vberkom̄en haben/ vnd darumb jrer gebrechen nit wiſſen mügen]t   Auß 

obgemelten geſetʒen/ wirt verſtanden/ das die natur eyn brun̄ des Burger⸗ 

lichen rechtens iſt dann es volgt auß der natur/ das keiner den andern/ mit 

verſchweigung ſolcher gebrechen/ betrieg vn̄ betruͤbe.    Es mag in men⸗ 

ſchlichem leben kein groͤſſer vbel funden werden/ wan̄ das ſich ettlich in jrer 

boßheit weyß beduncken/ vnd haben dafür/ als ſolt ʒwyſchen nutʒ vnnd er⸗ 

    Das man 
groß boͤß 
wicht nichtt 
mit weyßli⸗ 
chen reden 
ſtraffen kan. 

barkeit ʒwytraͤchtigkeit ſein.   Darauß fürwar vnʒelige vbel volgen/ wyr 

geſchweigen hie/ der moͤrder/ felſcher der Teſtament/ vnd der diebe/ dye ge⸗ 

meinem nutʒ/ oder ſondern perſonen ſtaͤlen.   Wann nit not iſt/ die ſelben 

mit vernünfftigen vrſachen der Philoſophorum/ ſonder mit banden vnd ge⸗ 

                                                                                                                fengknuſſen 

fencknuſſen ʒů ſtraffen/ vnd woͤllen allein/ von den wercken vnnd vbungen 

der/ die für gůt leut gehalten werden/ reden. Wie vil meineſtu/ das der er⸗ 

funden wurden/ die ſich von vngerechtigkeit enthielten/ ſo ſie weſtenn/ das 

jr ſünd verporgen vnd vngeſtrafftt bliben? Dieweil doch an den geſchichtē 

vnd exempeln des gmeinen volcks vermerckt wirt/ dʒ ſie ſolchs g[als heim 

liche betriegligkeit]t nit für ſünd achten. 

Das vil leut 
ſo ſie/ weſtē 
das es ver⸗ 
borgen beli 
be ſundetē. 

 

 

Hye wirt durch heyden ler erkent/  Wie man misbraucht die Teſtament. 

[Holzschnitt] 

    Etlich haben auß Grecia/ ein falſch teſtamennt/ als hett das der reich man 

Lucius Mutius Baſilius gemacht/ gen Rom bracht/ vnnd auff das ſie yhr 

fürnemen deſterbas volenden moͤchten/ ſatʒten ſie die maͤchtigſtē ʒwen Roͤ⸗ 

mer/ nemlich Marcum Craſſum/ vnd Quintum Hortenſium/ als ob jne ein 

theil gemelts guͦts verſchafft waͤre/ in das teſtament/ Aber vnangeſehen dʒ 

diſe ʒween Roͤmer vom falſch des teſtaments verdaͤchtlicheit hettenn/ na⸗ 

men ſie doch ſolchs ane/ moͤgen ſie auch darumb/ das ſie ʒů machunng des te⸗ 

ſtaments nit geholffen/ für vnſtraͤfflich gehaltē werden? Fürwar wiewol 

ich den einen/ in ſeinem leben vaſt geliebt/ vnd den andern im tod nit gehaßt 

ſo habē ſie doch bede/ kein entſchuldigung/ Wan̄ der reich man (von des gůt 

alſo felſchlich teſtiert iſt) hat im leben ſeinen ſchweſter ſone ʒů Rome/ Mar 

cum Satyrium/ als einen erwoͤlten ſone/ ʒů erben gmacht.  O wie ein groß 

laſter vnd vnpilligkeit begiengen die genanten ʒwen gewaltigſten Roͤmiſch 

en fürſten/ das ſie ſolch gůt jres burgers Satyrij (damit jme von gepüren⸗ 

der erbſchafft allein der nam blibe) ſo felſchlich annamen vnnd behielten. 

                                                                                                  O           Dan̄ wofür 

 

Von einem 
falſchen te⸗ 
ſtament dʒ 
ʒwen mech⸗ 

tig Roͤmer 
darumb dʒ 
ſie ſolchs 
ſelbſt nit ge 

macht hettē 
annamen. 

Vonn boß⸗ 
hafften vn⸗ 
gerechten 
beſchütʒern 

 
 
Mit ſchmey 
chlerey inn 
kein Teſta⸗ 
ment ʒů kō⸗ 
men. 

 
Das nutʒ vn̄ 
erbarkeyt 
eynes ſeyn 
vnd anders 
ʒuͦ gedenckē 
iſt vnerlich 

 

 
Das ſich ei⸗ 
ner durch 
ſein fynger 
ſchnaltʒē in 
ein Teſta⸗ 
ment nicht 
dringen ſol 

 
 
 
 

 
Das ein frō 
mer on red⸗ 
lich vrſache 
nyemant 
ſchadē fuͤgt 

 
 
Das nichts 
vnrechts 
nutʒ iſt. 

Dann wofür iſt der/ der die ſeinen (als im erſten bůch geſagt) nit allein vor 

gewalt vnd vnrecht nit beſchütʒt/ ſonder auch jne das jr boͤßlich nemen hilft 

ʒů achten? g[Als wolt Cicero ſprechen/ eyn ſolicher iſt on allen ʒweiffel der 

aller vngerechſt vnd boſſʒhafftigeſt vnder allen ſchelcken]t 

Mich bedunncket auch die erbſchafft auß den Teſtamenten nit erbar ſeyn/ 

ſo man ſolches mit boßhafftiger ſchmeychlerey/ vnnd nicht mit gepürlichen 

wercken erlannget.      Wann inn ſollichen geſchichten/ offt felſchlich 

anngeſehen vnnd geacht wirdt/ Als ob eyn anders der nutʒe/ vnnd eyn an⸗ 

ders die erbarkeyt ſey/ ſo doch nutʒ vnd erbarkeyt (als offt gemelt) von na⸗ 

tur vereyniger ſein. Vnd welcher ſolchs nit für augen haben will/ der wirt 

nymmer mer on betryegligkeit vnd on laſter funden. Vnd wer gedenckt dʒ 

iſt erbar/ das ander iſt nutʒ der ſundert durch ſein yrrung/ die ding dye von 

natur vereyniget ſeyn/ vnd ſolcher yrthum iſt eyn vrſprung/ vnd ein brunn 

darauß alle betryegligkeit/ boßheyt/ vnd laſter flieſſen. 

    Auß dem (dauon das nechſt forder Capitel ſetʒt) iſt ʒů mercken/ So ſich 

eyn guͦtter man durch ſein fynger ſchnaltʒen in eyn Teſtament dringen moͤ⸗ 

chte/ vnd gewyßlich weſt/ das er darumb nymmer mehre verdacht wurde/ 

das es danneſt nit geſchehen ſolle.    Doch gebeſt du ſolchen gewalt Marco 

Craſſo/ das er ſich alſo in eyn Teſtament dringen moͤchte/ ſo glaub mir war 

lich/ Er wurde nit alleyn mit den fingern ſchnaltʒen/ ſonder darʒů auff dem 

marckt/ vor maͤnigklich tantʒen. Aber ein gerechter den wir einē gůten man 

nennen/ wirt ʒů ſeynem nutʒ andern gar nichts abʒiehen/ Vnd wer ſich des 

verwundert/ der erʒeigt in ſolchem verwundern/ das er nit weißt was 

eyn guͦtter man iſt.    Vnnd welcher ſein yrrſame grobe erkentnus 

des gemuͤts auff thuͦt/ Der wirt ſich ſelbſt vnderrichten. Das 

eyn gůtter byderman geren eynem yeden ſouil er mag nu⸗ 

tʒet/ vnd niemant dann den/ die jne mit vngerechtikeit 

darʒů vrſachen/ ſchadet   Was heltſt du von dem 

der ʒů ʒeytten durch vergyfftung die rechten er⸗ 

ben toͤdtet/ auff das er an jr ſtat tretten mü⸗ 

ge? Moͤcht yemant ſprechen/ ſol ich nicht 

meynenen nutʒ ſuͦchen? Fürwar ſolt 

du halten das dir nichts vnrechts 

nutʒ ſein kan/ Vnnd wer dyſe 

ler oder Regel nit lernet/ 

der mag kein guͦter 

man ſeyn. 

                                                                                                                  Den Cicero 

Den Cicero recht frum̄ vergicht/  Vnd ſtrafft damit der ſünden woͤlt/ 

Der redlich ſpilt bey nacht on liecht.  So das verporgen bleiben ſoͤlt. 

[Holzschnitt mit Schrift:] Drey. 

    Do ich ein kind was/ hoͤret ich von meinem vater/ wie ſich ein redlicher er⸗ 

ber man/ auß der Roͤmiſchen Ritterſchafft mit namen/ Marcus Luctatius 

Pythia bey einer ſum̄a gelts/ das er ein frum̄er gůter man wer/ verwett het 

te/ Vn̄ als ſolchs für Fimbriam/ als richter bracht ward/ hat er ſich darin̄en 

ʒů richten gewidert vnd geſagt/ jn diſer ſache nit richter ʒů ſein/ domit er ge⸗ 

nanten Marcum/ als einen gůt geachten man/ bey allem volck/ ſeines erlich 

en namen vnd gerichts (ſo er die vrteyl wyder jn fellet) nit beraubet. Solt 

er dan̄ das vrteyl für jne geben/ moͤcht im auffgelegt werden/ als wolt er er⸗ 

klaͤren/ was einem guͦten man (dartʒů doch vnʒelige tugentſame werck ge⸗ 

horten) eignet. Daraus volgt/ das ein guͦtter man/ wie dan̄ Socrates/ vn̄ 

Fimbria der Roͤmer/ beſchriben haben/ gar nichts vnerbers für nutʒ heltt. 

    Vnd ein guͦter frum̄er man vermeidet nit allein die werck/ ſunder auch die 

gedancken/ die er andern nit offenlich ſagen darff. 

    Sein aber nit die Philoſophi ſtraͤfflich/ die an diſen dinngen ʒweifeln/ ſo 

doch die Roͤmiſchen pawern ſolchs gewislich halten.  Wan̄ ſie durch ein ge 

wonlich ſprichwort/ den einen frum̄en man nennen/ mitt dē einer nachts on 

liecht ſpilenn moͤchte/ durch ſolch ſprichwort ſouil bedeütet wirt/ das nichts 

vnʒimlichs/ ob es auch on alle merckung vnd hindernis volbracht werdenn 

koͤnt/ für nun geacht werden ſol/ Vnd das Gyges durch ein ringlein ſich vn⸗ 

ſichtig machet/ vnd domit (als vorſtet) ʒum künigreich kame. Auch der/ der 

ſich mit dem fingerſchnellen in beſchreibung eins teſtaments drunnge/ ob es 

gleich verborgenlich geſchaͤhe/ ſchmaͤlich iſt. Dan̄ wiewol etwas ſchentlich 

es verborgen werden mag/ ſo kan es doch mit nichten erber werden/ Gleich 

erweis iſt wider die natur/ das etwas vnerbers nutʒ ſey. 

                                                                                           O     ij                Wer hoher 

 
 
 
 
 
 
 
 
 
 
 
 
 
Von vermei 
dung boͤſer 
auch dꝰ paw 
ern ſprich⸗ 
wort was 
ein frum̄er 
man ſey. 

Wer hoher ſtaͤnd ʒů faſt begert/ 

Sich offt mit laſter hart beſchwert/  Als Cicero das hye bewert. 

[Holzschnitt] 

Ein exem⸗ 
pel wie ho⸗ 
he begyrde 
offt die leut 
verfuͤrt 

 
 
 
 
 
 
 
 
 
 
 
 
 
 
Ein annder 
exempel wie 
groß beger 
te ding dye 
leut vō der 
Erbarkeyt 
fuͤret. 

    Es begeyt ſich offt/ das die begyrde nach groſſen dingen/ vn̄ hohen ſtaͤn⸗ 

den/ eyn vrſach der ſünd iſt/ Wie dann in diſem fall vnnſer Caius Marius/ 

vnerlich handelt/ Wann als er vor ſiben jaren Pretor ʒů Rom geweſt was/ 

vnd die oͤberſten eere des Conſulats nit erlangen kundt/ auch deßhalb keyn 

hoffnung mehre hette.    Aber damals gar ain hochwyrdiger Burger ʒuͦ 

Rom Quintus Metellus genant/ ein heer wyder Jugurtham/ der Roͤmer 

feind fuͤret/ genanten Marium mit jm nam/ Vnd in eyner potſchafft wider 

gen Rom ſchicket/ Beſchuldiget der ſelbig geſant/ gedachten ſeinen Haupt⸗ 

man mit vnwarheit/ als ob er den ſtreytt wider die feinde/ ʒů nachtheil der 

Roͤmer verʒühe/ vnd gab für/ So er Conſul wer/ in kurtʒ mit halbem volck 

die feinde ʒuͦüberwinden/ Vnnd Jugurtham (der Roͤmer feinde) lebendig 

oder tod/ in der Roͤmer gewalt ʒů bringen/ dadurch er auch Conſul erwelt 

warde/ vnd iſt damit das er dem aller beſten vnd tapfferſten burger Quin 

tum Metellum/ alſo mit felſchlichem dargeben feyndtſchafft bey dem Roͤ⸗ 

miſchen volck machet/ von gůtem getrawen/ glauben vnd gerechtigkeit ge⸗ 

wichen.    Es hat auch in der gleichen fellen/ vnſer Gratidianus nit wolge 

handelt/ Wann als in ſainem Pretur ampt/ die Müntʒ ʒů Rom mit auff vn̄ 

abſteigen ſo vnſtet was/ das niemant ſein vermügen wiſſen kont/ Vnd dye 

Pretores alle mit ſampt den Tribunis Plebis ʒuͦſamen kamē/ derhalb leide⸗ 

liche gůte maß ſetʒten/ vnd hoch verpaͤneten/ Auch darumb ʒů mittag alles 

volck auff den marckt erforderten g[jne ſoliche newe ordnung gemeinklich 

                                                                                                            ʒuͦuerkünden]t 

ʒuͦuerkünden]t hat ſich daʒwiſchen genannter Gratidianus/ auſſerhalb ge⸗ 

dachter ſeiner mitgeſellen/ ʒum volck auff den platʒ gefuͤgt/ vnd in vmb ſun⸗ 

derlichs ruͦms willen/ ſolchen beſchlus allein eroͤffennt/ dadurch er bey dem 

volck/ ſo groß lob erlangt/ das ſie in allē gaſſen ſein pild auffrichten/ auch im 

ʒů eren wachskertʒen vnd liecht geprent/ vnnd er deshalb Conſul gemachtt 

warde. Was ſol ich ſagen? kein man iſt dem volck nie angenemer geweſt. Al 

ſo werden die menſchen offt in manigfeltige verſerung jrer eren halb gefuͤ⸗ 

ret/ ſo das erber nit am hoͤchſten geacht/ ſunder eincherley/ das man (als ob 

ſtet) mit vnʒimlicheit erlangen mag/ für groß gehalten wirt/ wie den̄ der ge 

nant Gratidianus/ die entʒogen ere ſeiner mitgeſellen/ vnnd das Conſulat 

ampt vil mere/ wedꝰ den ſchaden/ den im ſolche ſchnoͤde hinterliſtikeit bracht 

bewegen hat.  Es iſt aber ein regel/ die ich die aller offenbarſt ʒů ſein bege⸗ 

re/ das man die erberkeit alʒeit für nutʒ/ vnnd die vnerberkeit nim̄ermer für 

nutʒ halten ſolle. 

Sun/ gantʒ on ʒweifel das beſchließ/ Das früm̄keit ſey der beſt genieß. 

 
 
 
 
 
 
 
 
 
 
 
    Ein regel 
das nichtts 
erbers vn⸗ 
nutʒ vn̄ kein 
vnerbers 
nutʒ iſt. 

[Holzschnitt mit Figurenzuschreibung:] Der jung Cicero.  Der alt Cicero. 

    Auß allen vorerʒelten vrſachen/ O ſun Marce/ ſcherpff dein vernufft/ vn̄ 

ſihe ob vorgenante Caius Marius/ oder auch Marius Gratidianus/ guͦtte 

maͤnner geacht werden moͤgē/ Vn̄ nach diſer regel merck mit fleis/ wʒ die ge 

ſtalt/ form̄/ vn̄ erkentnus eins gůten mans iſt/ was auch in einem gůten man 

vmb ſeins nutʒ/ oder begerten ere willen/ die lugen/ Oder andere ſchnoͤde li⸗ 

ſtigkeit vnd betrieglicheit/ erfunden werden/ oder iſt jndert ein ding ſo hoch 

groß/ oder nutʒlich ʒů erdencken/ darumb der klar nam eines gůtten manns/ 

verloren werden ſol? Fürwar nein/ wann welcher nutʒ kan ſo groß geachtt 

werden/ der dem menſchen für den namen eines gůten man̄s/ vnd deſſelben 

getrawen/ glauben/ vnd gerechtigkeit ʒů erwelen ſey? 

                                                                                               O   iij                Wan̄ vns 

Wann vns verfuͤrt die boͤß begyer/    Verwandelt ſich der menſch in thyer. 

[Holzschnitt] 

Wie ſich die 
vnerbarn 
leut in grau 
ſame thyer 
verwande⸗ 
len. 

    Het es auch eyn vnderſcheyd/ os ſich eyn menſch in eyn grawſam vnuer⸗ 

nünfftig thyer verwandelt? Oder ſo der menſch in menſchlicher geſtalt mit 

verlaſſung der erbarkeit/ die grawſamkeit der wylden thyer in jm hat? 

Das Julius wont yrrſall bey/ 

Als ob der glaub ʒů brechen ſey/       Ward er verfuͤrt in Tyranney. 

 

[Holzschnitt] 

Ob brochen werden mag der glaub/ 

     So geyt regierung des die laub.               Was 

    Was iſt das/ das etliche alle gerechtigkeit vnd erberkeit/ vm̄ geſuchs/ ge⸗ 

walts vnd vermeinter ere willen/ vbertretten? thuͦn die nit dē groſſen Pom 

peio gleich? der Julium (darumb das er durſtigen freuenlichen gewalt trei 

ben moͤchte) ʒů einem ſchweher haben wolt/ vnd achtet jme ſolchs/ vnange⸗ 

ſehen der feintſchafft/ darin̄en ſolcher ſein ſchweher gegen dem Roͤmiſchenn 

volck ſtůnde/ vnd wie vnrechtlich er damit wider ſein Vaterland thete/ für 

nutʒ.  Er ſchewet auch nit/ das genāter ſein ſchweher Julius/ ſo vnnutʒlich 

ſchedlich vnd ſchentlich handlet/ vnd gewonlich in ſeinem reden die Kriechi 

ſchē vers (ſo der Poet Euripides im buͤchlein Pheniſſis ſchreibt) geprauch 

et/ alſo lautent.  Ob gerraw vnd glaub mag gebrochen werden/ ſo iſt ſolch 

es vmb des Regiments willen ʒuthůn/ Aber in andern dingen ſol die guͤtig⸗ 

keit geert vnd gehalten werden. Solche allerleſterlichſte rede/ die genanter 

Poet/ auß der meinung des künigs Etheoclis/ in ſeinen ſchrifftē einfuͤrt/ Ju⸗ 

lius angenom̄en hat/ darumb was ſchreib ich (vorgemelter maſſen) von dē 

geringen betriegungen/ die in erbſchafft der teſtament/ auch mit kauffen vn̄ 

verkauffen (als vorſtet) geſchehen? Nemet war diſes Julij/ vnnd ſecht/ wie 

er ein künig des Roͤmiſchen volcks/ vnd ein herr aller voͤlcker ʒů ſein begert/ 

auch ſolchs erlangt hat. Welcher nu diſe begird gnants Julij/ für erber acht 

der iſt vnſynnig/ vnd vermeint als ſolt ʒůſtoͤrung der rechtlichen ſatʒūg vnd 

freyheit/ auch die grauſamſten vnd ſchentlichſten vergweltigung des vater 

lands/ loͤblich ſein.  Ob aber einer ſolchs für vnerlich bekennet/ vnd doch dē 

der das alſo boͤßlich erlangt/ nutʒ achtet/ mitt was ſtraffwortten/ wirde ich 

einen ſolchen groſſen jrrer bekeren? Ach jr vnſterblichen goͤt/ mag auch 

jndert einem menſchen/ die aller ſtinckeſt vnd grauſamſt moͤrderey/ 

ſeiner freund vnd vaterlands nütʒen? Wiewol nun Julius diſe 

vbel gethan/ ſo wirt er doch yetʒo von den Roͤmiſchen bur⸗ 

gern (die er vergweltiget hat) ein vater genant.   Aber 

nutʒ ſol nit alſo/ ſunder das er der erberkeit gmeß ſey 

geſuͦcht vnd erken̄t werden/ Wan̄ wiewol nutʒ 

vnd erberkeit ʒwen namen haben/ ſo ſollen 

ſie doch ein ding bedewten/ vnd moͤgen 

mit nichtte von einander ge⸗ 

ſundert werden. 

                                                    O  iiij                          Wer landt 

 
 
 
 
 
 

 
Wie ſich Ju 
lius ſchent⸗ 
licher verß 
gerpauchet. 

 
 
 
 
 
 
 
 
 
 
 
 
 
 
 
 
 
 

 
    Wie nutʒ 
vnd erber⸗ 
keit ein dīge 
ſey. 

Wer land vn̄ leüt durch vnrecht drangt/ 

Ob dem das ſchwert am fadē hangt/ Vn̄ ſtet groß gfar wie hoch er prangt. 

 
 
 
 
 
 
 
 
 
 
 
 
 
 
 
 

 
Wie in einē 
yeden reych 
vil vnge⸗ 
trewer fun 
den werden 

Nun red ich nach der mei⸗ 

nung/ des gemeinē volcks 

vn̄ ſprich/ Was iſt nutʒer 

dann das regiment? wydꝰ 

umb ſprich ich/ iſt nichts 

vnnütʒer/ weder ein Re⸗ 

gimēt/ das mit vngerech 

tigkeyt erlangt wirt. Vn̄ 

wan̄ ich meine wort rech⸗ 

ter guͦtter vernunfft nach 

kere/ ſo ſag ich/ Wye mag 

einē regierer groſſer angſt 

ſorgfeltigkeit/ tegliche vn̄ 

naͤchtliche forcht/ heymli⸗ 

che nachſtellung/ vn̄ ſeyn 

gantʒes lebē voller ferlig⸗ 

keit/ nutʒ ſein? Vnnd als 

Accius der Poet ſpricht 

So werden in einem ye⸗ 

den reych vil boßhafftig⸗ 

er vnd vngetrewer/ aber 

wenig from̄er funden 

Vnd das reich dauon der 

yetʒgenant Poet ſaget/ iſt 

danneſt mit gerechtigkeit 

an Tantalum vnd Pelo 

pen kom̄en. Was ſoll nun 

dem ʒwynger der das Roͤ 

miſch heere/ vnd das Roͤ⸗ 

miſch volck g[als Julius 

 
 
 
 
 
 
 
 
 
 
 
 
 
 
 
 
 
 
 
 
[Holzschnitt] 

 
 

 
Von lob der 
Tyrannen 
toͤdtung. 

der Keyſer]t mit gewalt vnderſich getruckt/ vnd die ſtatt Rom (die nit al⸗ 

leyn frey/ ſonder auch eyn gepyeterin der voͤlcker geweſt iſt) in ſeynen dienſt 

vnd vnderthaͤnigkeit geʒwungen hat?    Wie mancherley mackel/ befleck 

ung/ vnd wunden meynſtu/ die er in ſeynem gemuͤth vnnd gewyſſen trage? 

vnd was nutʒ mag das leben dits menſchen haben/ die weyl doch ſolchs ty⸗ 

ranniſchen lebens eygenſchafft iſt/ das eyn yeder der jhn toͤdtet/ die groͤſten 

gloria vnd gunſt erlangen wirt? Vnnd ſo diſe ding/ die alſo geſtalt der nutʒ⸗ 

barkeit haben/ nit nutʒ/ ſonder voller vneere vnd laſter ſein/ ſoll bewerlich/ 

vn̄ vngeʒweyffelt/ bey einem jedē gehaltē werdē/ dʒ nichts vnerbats nutʒ iſt 

                                                                                                                                    Jns 

Jns ſchwert/ vnd nit vergifte weer/  Darumb du lons gewarten ſoͤlſt/ 

Hat hoffnung vnſer Roͤmiſch heer.   Von dem den du vergifften woͤrſt. 

[Holzschnitt mit Figurenzuschreibung:] CA. FABRICIVS 

 

Herr ob ich des belonung hab/ 

Mit gifft des feinds hilff ich euch ab. 

    Vnd wiewol von vil leutten gehalten/ das die erberkeit (als vorſtet) al⸗ 

lein nutʒt/ auch dergleichen durch vnſern Roͤmiſchen Senat offt beweißt iſt 

ſo wirt doch ſolchs/ bey dē Roͤmer Caio Fabritio/ der Roͤmiſcher Conſul vn̄ 

heerfuͤrer wider den Pyrrhum was/ ſunderlich erfundē/ Wan̄ als der künig 

Pyrrhus auß lautterm muͦtwillen den Roͤmern krieg ʒůſchribe/ vnd ſich der 

ſtreit ʒwiſchen den Roͤmern vn̄ Pyrrho/ vmb das regiment hielt/ vnd in dem 

vom Pyrrho/ ein flüchtiger in die geʒelt des ſelbē Roͤmiſchen hauptmās kam 

vn̄ verhieß/ ſo er jm belonung verſpraͤch/ wider in die geʒaͤlt Pyrrhi (darauß 

er kom̄en was) ʒuͦgeen/ vnd ſolchen roͤmiſchen feind mit gift ʒů toͤdten/ hart 

gnanter Roͤmer den vbelthaͤter gefencklich angenom̄en/ vnd Pyrrho ſeinem 

feinde vberantwortten laſſen/ Solche gſchicht der Senat vnd rat ʒů Rom 

gelobt haben. Vnd ſo gedachter Roͤmiſch hauptman/ die hoffnung des nutʒ 

nach wone des gemeinenn volcks gehabt/ hett vns diſer flüchttige man des 

groſſen kriegs abgeholffen. 

                                                                                                                        Aber es 

    Ein exem 
pel dʒ nichts 
vnerbers 
nutʒ iſt. 

 
 
 
 
 
 
 
 
 
    Das man 
erlich krieg 
nit mit vntu 
gent ʒuͦ end 
bringē ſoll. 

Aber es were vaſt ſchendtlich/ das der ſtreytt der vmb eeren willen geſuͦcht 

wirt/ nit mit tugent/ ſonder mit laſter ſolt geendet werden.   Nun iſt wol 

abʒuͦnemen/ ob dem Roͤmer Fabricio (der ʒů Rom eben als Ariſtides ʒuͦ 

Athen gehaltenn warde) auch vnnſerem Senat (der ſych nymmer vonn 

der erbarkeit abſchied) nit nutʒer geweſt ſey/ den feynd Pyrrhum durch waf 

fen/ wedder mit gyfft ʒů beſtreytten/ Wann ſo man Regiment vmb eeren 

willen begert/ ſol ſolchs on laſter vnd ſchnoͤdigkeit (darinn dann nym̄er kein 

nutʒ iſt) geſchehen. 

Der wirt mit keym gewyn ergetʒt/   Vnd wer die leut bedraͤnget hart/ 

Der nutʒ auff boͤſen glauben ſetʒt.     Der macht jm haß vnd wyderpart. 

[Holzschnitt] 

          Ach wyder freyheit vorerlangt/ Werd wir vmb diſe ʒynß betrangt. 

 
Eyn exem⸗ 
gel wye ʒuͦ 
Rom wider 
guͦten glau⸗ 
ben gehan⸗ 
delt iſt. 

 
    Wie dye 
reych jr eer 
vnd beſten⸗ 
digkeit von 
guͦttwilligē 
gefellen ha⸗ 
ben vn̄ neid 
vnnd haß 
keyn nütʒ 
iſt. 

    Suͦcht man aber reychthumb/ die mügen (ſo verlieſung der eere vn̄ red⸗ 

ligkeit darauß kompt) auch nit nutʒ ſeyn.  Darumb was nit nutʒ/ der radt⸗ 

ſchlag Lucij Philippi/ ein ſun Quinti/ der beſchloß/ das dye andern ſtett dē 

Roͤmern wider ʒinß gebn̄ ſolten/ die weil doch vormals Lucius Sylla/ mit 

gemeiner verwilligung des Roͤmiſchen Senats/ gelt von jne genommen/ 

vnd die ſolcher ʒinß erlaſſen hette/ das dan̄ dem Roͤmiſchen reych gar ſchent 

lich/ vnd in diſem fall glaub vnd getraw der meerrauber vil beſſer vnd be⸗ 

ſtendiger geweſt iſt.  Es moͤcht yemant ſprechen dadurch ſein aber die ʒinß 

vnd rentt der Roͤmer gemert worden. Ach wie lang ſagen ſie als ob etwas 

das nicht erlich iſt/ nutʒ ſey? Mag dann einem reich das ſeyn beſtendigkeyt 

gloria vnnd eere auß gůttwilligkeit der geſellen/ nemen muͦß/ Neyd/ Haſs/ 

vnnd boͤß geruͤcht/ bey allen menſchen ʒů nutʒ kommen? 

                                                                                                                        Jch bin 



ORDA16 D56 Cicero, De officiis 
 

O6r 

Gebürlicher werck    LXXXIIII 

    Jch bin offt wider vnſern yetʒigen Cathonem (in dem das er nach meinem 

beduncken ʒů hart ob den ʒinſen/ gülten/ vn̄ ʒollen gehalten hat) geweſt/ vn̄ 

das er den ʒolnern vnd andern/ ſo von den Roͤmern/ gült vnd rent beſtundē 

Desgleichē vnſern geſellen des Roͤmiſchen reichs/ den alle guͤtigkeit vn̄ wol 

that bewiſen werden ſolt/ vil ding verſagt/ doch gepüret ſich den/ die Ampt 

leut des heilſamen gemeinen nutʒ ſein g[on die das gemein gůt glücklich nit 

beſteen moͤchte]t vil mere weder andern gmeinen perſonen gůtheit ʒůerʒey 

gen.   Aber der Roͤmer Curio hat gar vbelgeredt/ do er ſprach/ die ſach der 

leut jenſet des waſſers Padus/ wer pillicher/ doch ſolt der Roͤmer nutʒber⸗ 

keit vberwinden. Vil baß het Curio geſagt/ ſolche ſache wer wider der Roͤ⸗ 

mer gmeinen nutʒ/ vnd darumb nit pillich/ Dan̄ wie mag er ſprechen/ das et 

was pillich vnd nit nutʒ ſey? g[dieweil doch ſolchs als vor vnd nach offt ge⸗ 

melt wirt/ vnmüglich iſt]t. 

    Das ſechſt bůch des Philoſophi Hecatonis/ von den gepürlichen werckē 

geſchriben/ begreifft die nachuolgeten vnd vil andere dergleichen frag vnd 

antwort.  Erſtlich ob einem gůten man in groſſer thewrung des getraids 

ſein haußgeſind vngeſpeißt ʒůuerlaſſen gepüre/ vnd diſputiert ſoliche frage 

ʒů beiden theilen/ aber entlich beſchleuſt er/ das in diſem fall die gepürlichen 

werck der nutʒberkeit/ vnd nit menſchlicher guͤtigkeit nach/ ſollen ermeſſenn 

werden g[daran er ſich alſo jrret]t. 

 
 
 
 
 
 
 

 
Das kein 
nutʒ die pil⸗ 
ligkeitt pin⸗ 
dē ſol es be 
treff mitt⸗ 
burger odꝰ 
außwēdige. 

 
 
 
 
    Ob einer 
ſein haußge 
ſind inn der 
thewrunng 
verlaſſen 
moͤge. 

Jch bit das jr euch bas bedenckt/    Mag ich dan̄ nit durch deinen tod/ 

Vnd mich nit mit dē bret verſenckt.     Mein leben retten in der not. 

[Holzschnitt] 

Ʒum andern 

    Ob eyner 
dem anderē 
ein prett in 
waſſern not 
nemen moͤg 

 
 
 
 
 
 
 
 
 
 
 
 
 
 
 
 
Wye ſich dꝰ 
ſune gegen 
ſeynem vat 
ter dꝰ heim⸗ 
lich gemey⸗ 
nem nutʒe 
abʒiehē will 
halten ſoll. 

 
 

 
So der ſone 
merckt das 
ſeyn vatter 
das vatter⸗ 
land entlich 
verderbenn 
wille. 

 
 
 
Ob eyner 
falſch genoͤ 
men gelt 
wider auß⸗ 
geben müg 

    Ʒum andern fragt vorgenanter Philoſophus/ Ob einer auff dem meer/ 

ʒů retthung des ſchiffs/ vnd ſeynes lebens ein gůt pferd/ oder eynen vnacht 

barn knecht/ aufwerffen ſolle/ in ſolchem ʒweyffel/ der nutʒ eygener guͤter/ 

auff einem theyl/ vnnd am andern ort menſchliche guͦtigkeit ʒeuhet?   Ʒum 

dritten/ So ein ſchiff im meere ʒůrbraͤch/ vnd ein thoret menſch ein brett odꝰ 

holtʒ/ damit er außſchwym̄en moͤchte ergriffe/ ob jme eyn weyſer (der gleich 

ferligkeyt leidet) das mit billigkeit nemen/ vnd ſich dadurch erledigen müg? 

Vnd antwort obgenanter Philoſophus/ das ſich ſolchs nit geʒym̄e/ wan̄ es 

ſey vnrecht.   Ʒum vierdten/ ſo der herr des ſchiffs in diſer nott ſtuͤnde/ ob 

der ſelbig gemeltem benoͤttigtem thoren/ ſolch brett das ʒů ſeynem ſchiff ge⸗ 

hoͤret/ nemen moͤchte? vnd ſpricht der Philoſophus/ Das ſchiff im meere ſey 

nit des Patrons/ biß er die leüt oder das gůt/ ſo jhme ʒů fuͤren verdingt/ da⸗ 

hin ſie gehoͤren/ bringe/ vnd ehe ſolchs geſchehe/ ſey das ſchyff der/ die das be 

ſtanden haben.  Ʒum fünfften/ So ʒwen in gleicher geferligkeyt ein brett/ 

als vorſtehet/ ergriffen/ vnd ſolch brett/ die ſelben bede nit enthalten kündt. 

Ob dann in der ſelben not einer dem andern das nemen/ oder dauon weych 

en ſol? Vnd antwort der Philoſophus abermals jm ſelbſt/ vn̄ ſpricht/ Sich 

gepüre das einer dem andern weyche/ vnd ſoll dem/ der gemeynem nutʒ vn̄ 

nit jm ſelbs ʒů gůt lebt/ entwichen werden.    Ʒum ſechſten/ Was ſoll ge⸗ 

ſchehen/ ſo ſich diſe felle ʒwyſchen gleichen perſonen begebē? Antwort/ Wel 

licher dʒ brett ergreyfft/ oder dē andern vberwyndet/ der mag des genieſen. 

    Ʒum ſibenden/ So eyn vatter die kirchen beraubt/ oder ʒů der behaͤltnus 

gemeynes ſchatʒ/ heymlich geng machet/ ſoll auch der ſune (ob er des gewar 

wirt) ſolchs den oͤberſten oͤffnen? Darʒů wirt geantwort/ Fürwar diſe of⸗ 

fenbarung/ were dem ſune leſterlich/ ſonder der ſune iſt ſchuldig/ den vater 

ʒuͦuerfaͤchten/ Vnd ob yemant ſprech/ das vatterland/ ſoll dem vatter vnd 

allen andern dingen fürgeſetʒt werden/ Jſt war/ Doch das der ſon den vat⸗ 

ter nit verratte. Wann dem vatterland ſeyn nutʒ dye ſüne/ dye guͤttigkeyt 

gegen jren vaͤttern beweyſen. 

    Ʒum achten/ Soll der ſon ſchweygen/ ſo ſein vatter inn fürnemen ſteet/ 

den gemeinen nutʒ ʒů vndertrucken/ vnd ſich des einen regierer vnnd herren 

ʒů machen/ oder ſo der vater in vbung ſtunde/ das vatterland ʒuͦuerraten? 

Antwort/ der ſon ſoll den vatter ſolchs ab ʒů ſtellen bietten/ vnd ſo der vat⸗ 

ter nit nachlaſſen wil/ ſol der ſone ſoliches ʒů oͤffen trewen/ Hilfft das auch 

nit/ vnnd der ſone dye verderblichayt des vaterlands entlich vermerckt/ ſo 

gepüret jm mere des vatterlands/ weder ſeines vaters heyl ʒů erwoͤlen. 

    Fragt ʒum Neündten/ So eyn weyſer vnfürſichtigklich falſch gelt nimpt 

vnd des nachmals gewar wirt/ ob er ſolches als dan̄ für gůt außgeben mü⸗ 

dem ſelben Antipatro ich Cicero mere ʒůfall. 

 

Ʒum ʒehenden/ 

    Ʒum ʒehenden/ ſo yemant wiſſentlich vnbeſtendigen wein verkaufft/ ob 

er das dem kauffer anʒůſagen ſchuldig ſey/ Diogenes ſpricht/ es ſey nit nott. 

Antipater ſagt/ es ſey einem guͦtten man not/ ſolchen gebrechen anʒůſagen/ 

vnd diſe obgemelte ſein ʒwytraͤchtige ding/ die nach meinung der Stoicorū 

in den rechten diſputiert werden moͤgen. 

    Ʒum eylfften/ Ob man die gebrechen der knecht/ im verkauffen/ anʒůſa⸗ 

gen ſchuldig/ Antwort Heccato/ Neyn/ vn̄ wil/ das allein von den maͤngeln 

die ſich nach ſatʒung geſchribner recht ʒů melden gepüren/ anʒeigung geſche⸗ 

hen ſol/ Wan̄ ſolch eroͤffnung/ den kauff verhindern moͤcht. Aber Antipater 

ſagt/ das in dem kauff ʒů ſagen not/ Ob der knecht ein lugner/ ſpiler/ dieb/ od 

der ein trunckner ſey/ Aber Diogenes helt ſolchs nit für not. 

    Ʒum ʒwoͤlfften/ So yemant gold verkaufft/ vnd meinet er verkauff meſ⸗ 

ſing/ ob ein kauffer/ der das erken̄t/ ſolche jrrung oͤffen ſol? oder alſo ſchwey⸗ 

gent/ daſſelbig gold vm̄ wenig/ das vil wert iſt/ kauffen moͤge? 

    Antwort Cicero/ Wie mein meinung in diſem fall ſtet/ vnd wes vnder⸗ 

ſcheide ʒwiſchen Diogene vnd Antipatro iſt/ erſcheinet auß meinen fordern 

antwortten oͤffenlich. 

 

Ob die mēg 
el vnbeſten 
diger wein 
dem kauffer 
ʒuͦ oͤffnē not 

 
 
 
 
 
 
 
 

 
So dꝰ kauff⸗ 
er erkennet 
das der ver 
kauffer die 
ware vil ge 
ringer dan̄ 
ſie wert iſt/ 
fail peut. 
Ciceronis 
beſcheid auf 
alle ſolliche 
frag. 

Wol allermeiſt verbyn̄t der eyd/    Doch hat ſein haltung vnderſcheid. 

[Holzschnitt] 

P     Es wirt 

Von vnbe⸗ 
ʒwunglichn̄ 
vnnd vnbe⸗ 
tryeglichen 
glübdnuſ⸗ 
ſen/ dye inn 
etlichen fel⸗ 
len nicht ʒuͦ 
halten ſeyn 

 
 
 
 
 

Vonn eyner 
andern ge⸗ 
lübde 

 
 
 
 
 
 
 
 

 
Fabel vonn 
gelobten 
dingen 

 
 
 
 
 
 

 
Ein andere 
Fabel vonn 
gelübden 

 
 
 
Dritte fabel 
von gemel⸗ 
ten glübdn̄ 

    Es wirt gefragt/ Ob glübd vnnd verheyſſung/ dye (nach erkentnus der 

Pretorum) vnbeʒwungelich vnd vnbetrieglich geſchehen/ allwegen ʒuͦhal⸗ 

ten verpynden. Als ſo eyner eynen waſſerſuchtigen mit aͤrtʒney geſundt ma 

chet/ Vnd der kranck dem Artʒt der ſelben aͤrtʒney/ nymmer ʒů gebrauchenn 

gelobt. Aber nach etlichen jaren/ wider in vorige kranckheit felt/ Vnnd der 

Artʒt will gemelte verlobte aͤrtʒney (on allen ſeynen ſchaden) dem krancken 

ʒů geprauchen nit vergünnen/ wie ſoll es als dann beruͤtter pflicht halbenn/ 

gehalten werden? Cicero Antwort/ Das der Artʒt in ſolicher verſagung 

vnmenſchlich ſey. Doch ſoll menſchlichem leben/ vnd geſundtheyt geratten 

vnd geholffen werden.   Ein ander frag/ Ein weyſer wirt von einem rey⸗ 

chen ʒů erbē ſeins Teſtaments erfordert/ dadurch er ʒwey tauſent ſextercia 

erben mag/ vnd dagegen/ offenlich auff dem marckt ʒů ſpringen globet/ vnd 

on das jns Teſtament nit geſetʒt wurde/ was iſt darinnen ʒů thun? Cicero 

ſpricht/ Der weyß halt ſein gelubdnus oder nit/ Jch wolt aber er het ſoliche 

glübd/ die einem weyſen vngebürlich ſynd vermytten. Dieweyl er aber al⸗ 

ſo gelobt hat/ ſo iſt doch dye entperung des beſchafften erbs (dann ſo vil er 

des ʒů groſſer not des vatterlands wendet) eerlicher vnd beſſer/ weder oͤf⸗ 

fenlich auff dem marckt/ mitt ſchanden ſpringen g[wye dann damals der 

gleichen taͤntʒ (als inn dyſem fall gemeynt) eerlichen leutten verletʒlich wa⸗ 

ren]t. 

    Es werden etwann verheyſſung gethan/ die nyemant nutʒ/ ſonder in jr⸗ 

er volſtreckung den/ den ſye verſprochen/ ſchaden bringen/ dye in dyſem fall 

nit ʒů halten ſeyn. Vnd damit wir wyder ʒů den fabeln kom̄en/ Jſt ʒů mer⸗ 

cken/ Als die Son̄ jrem ſon Phetonti einer bitte ʒů geweren verſprach/ Vn̄ 

er die regierung des wagens darauff die Son̄ vom auffgang biß ʒum ny⸗ 

dergang fert/ begeret/ vnd ſolches farens nit kont/ warde er darumb von 

dem Jupiter durch den plytʒen ʒů der erden geſchlagen.  Wievil were jhm 

beſſer geweſt/ das der vatter ſolcher verheyſſung nit volg gethon hette. 

    Deßgleychen als der Got Neptunus dem Theſeo/ dreyer bit ʒů geweren 

verſprach/ Der ʒum erſten/ den tod ſeyns ſuns Hyppolyti begeret/ Darum̄ 

dʒ er jn mit ſeynem eeweyb (die genants Hyppolyti ſtyeffmuͦter was) ver⸗ 

dacht/ dadurch dann der vatter/ da ſein ſune alſo ʒurriſſen vnd ertoͤdt war⸗ 

de in den groͤſten yamer kam. 

    Vnnd der Künig Agamemnon verſprach der Goͤttin Diane/ jr ʒů eeren 

das ſchoͤneſt/ ſo in ſeynem Reych geporn wurde ʒů opffern/ Darumb er ſein 

eygne ſchoͤnſte tochter Jphigeniam/ geopffert hat.  Nun wer beſſer geweſt 

das alle vorgemelte glübd/ nit gehalten worden weren/ wan̄ darauß graw⸗ 

ſamlich ding gefolgt haben.  Darumb die verheyſſen ding nit allwegen ʒuͦ 

halten ſeindt. 

    Es ſol auch das vertrawt gůt nit alwegen widergeben werden/ Als ſo 

einer bey guͦtter vernunfft yemant ein ſchwert ʒůbehalten gebe/ vnd furter 

ſo er ſyn̄loß würde/ das widerfordert/ were die widergabe ſündtlich/ vn̄ die 

verhaltung tugentlich.   Was wer aber ʒůthuͦn/ ſo dir einer ein groſſe ſum̄ 

gelts ʒůbehalten geben het/ vnd nachmals das vatterland befehdt vnd be⸗ 

kriegt/ vnd ſolchs verttawten gelts von dir begeret? Antwort Cicero/ Jch 

glaub das daſſelbig gelt nit widergeben werden ſoll/ wan̄ ſo du das wider⸗ 

gebſt/ handelſt du wider das gemein gůt deines vatterlands/ das dir das al 

ler liebſt ſein ſol. 

    Des gleichen ſein ſunſt vil ding von jrer natur pillig vnd eerlich/ die vmb 

gelegenheit vnd verenderung willen derʒeit vnd ſachen (ſo ſich ſolche nutʒ⸗ 

berkeit vmbwendet) vnerlich werden. 

    Domit iſt das/ das etliche ding gteſtalt der nutʒberkeit haben/ vnd der ge⸗ 

rechtigkeit widerſtreben/ vnd doch on gerechtigkeit nim̄er nichts nutʒ ſeinn/ 

mag/ Auch wie boͤſe liſtigkeit der fürſichtikeit vn̄ weißheit vnwarlich gleich 

ſcheinet/ genůg geſagt. Dan̄ nach dem ich im erſtē bůch/ von den vier vrſprū 

gen vnd brun̄en/ darauß alle erberkeit fleüſſet/ geredt vnd geſchriben/ ſo hab 

ich mich in diſem buͦch/ mit erʒelung der nutʒſcheineten ding/ die doch vm̄ wi 

derſtrebung willē der erberkeit nit nutʒ ſein/ deſſelbē meines anfangs gehal 

ten g[vn̄ alſo vō gemelten vier vrſprungē/ die erſten ʒwen beſchloſfen]t. 

Wan̄ dʒ ver 
traut guͦtt/ 
nit widerge 
ben werden 
ſoll. 

 
 
 
 
 
 
 
 
Wie mit en⸗ 
derung der 
ʒeitt vil pil⸗ 
liger ding vn 
pillig werdē 
Cicero be⸗ 
ſchleuſt vor 
gemelte ma 
teri/ von dē 
nutʒſcheinet 
en dingen/ 
die vm̄ māg 
els willen dꝰ 
erberkeit 
mit nutʒ ſein 

  Vlyxes/ darumb als man ſpricht/     Das er im frid daheimen lebt/ 

  Sich ſelbſt für einen thoren dicht.     Vnd ſeinen pflichten widerſtrebt. 

[Holzschnitt mit Figurenzuschreibung:] VLIXES 

P       ij             Die andern 

    Ciceronis 
beſchluß/ 
auff vorge⸗ 
melt exem⸗ 
pel. 

    Dye andern ʒwen vrſprungklichen theyl/ darauß dye erbarkeyt fleüſſet. 

Der eyner/ in vbertreflicher ſcheynbarlicher groͤß des gemuͤts/ Vnd der an⸗ 

der/ im mittel beſtendiger maͤſſigkeit ſtet g[volgen vmb mehrer erklaͤrung 

willen etlicher großmuͤtigkeyt/ ʒwey exempel hernach]t    Ettliche Poeten 

Tragici genant (wiewol der vbertreffenſt Poet Homerus/ dergleichē von 

Vlyſſe mit gedenckt) gedichts weyß ſchreyben/ Das Vlyſſes/ da er mit ande⸗ 

ren Kriechiſchen Fürſten/ wider Troiam ʒiehen ſolt/ ſich als ob er ſeiner ver 

nunfft beraubt were/ erʒeigt habe.   Nun moͤcht yemant ſagen/ das ſolchs 

dem Vlyſſi/ vnangeſehen das es nit eerlich/ nutʒ geweſt were/ Dye weyl er 

dardurch/ in ſeinem reych der Jnſel Jthaca/ bey ſeinen elltern/ haußfrawen 

vnd ſüne mit guͦtter ruͦwe bliben  Vnd ſolcher nutʒ/ were vil groͤſſer/ dann 

die eere vnd ʒyer/ ſo yemant durch ſtaͤtte tegliche arbeit vnd ferligkeit in krie 

gen erlangen moͤchte.   Dawider ſage ich/ das ſolliche des Vlyſſi ruͦwe/ in 

ſeinem reich/ bey ſeinen eltern/ weyb vnd kinden/ ʒůuerachten vn̄ ʒuͦuerwerf 

fen was/ Wann die weyl ſoliches in dyſem fall nit erlich/ ſo mag es auch nit 

nutʒ geweſt ſein.    O was ſchmechwort vermeinſt du/ das Vlyſſes ſolcher 

gedychten vnſynnigkeit/ vnd daheymen bleibens (wa er darinnen verhart 

hette) gedult muͦſt haben? Wann wie wol er in den ſtreytten die groͤſten vn̄ 

ſcheinbarlichſten that gethan/ noch danneſt hat er in verſamlung der Krie⸗ 

chiſchen Fürſten hoͤren muͤſſen/ Das Aiax der ſelbē Fürſten einer/ ſchmach 

weiß ſprach/ Den eyde den wir alle wydder Troiam ʒů ʒiehen geſchworen/ 

iſt Vlyſſes als euch allen wiſſent/ der fürnemſten einer geweſt. Vn̄ er allein 

hat ſolchen eyd nit gehalten/ getrawen vnd glauben gebrochen/ Wan̄ 

das er daheymen bleiben moͤcht/ dychtet er ſich vnſynnig. Vnd 

wo Palamedes/ durch ſein fürſichtigkeit ſolche boßhaffte 

betrieglicheit Vlyſſis nit gemerckt/ ſo het er ſeines ge 

ſchworen eydes in ewig ʒeit vergeſſen.  Darum̄ 
g[ſpricht Cicero]t iſt dem Vlyſſi vil beſſer ge 

weſt/ nit allein mit ſeinen feinden/ ſondꝰ 

auch mit vngeſtuͤmigkeit des moͤrs 

ʒů fechten/ dann in gemeltem 

eintrechtigen heerʒug/ dʒ 

Kriechiſch volck ʒů 

uerlaſſen. 

Der Regulus 

Der Regulus ſtelt ſich in pein/      Das des gemeiner nutʒ entgelt/ 

Vnd wolt dermaß nit ledig ſein.     Noch das in yemant treülos ſchelt. 

[Holzschnitt mit Überschrift:] REGVLVS 

    Aber nun woͤllen wir die fabel vnd frembder voͤlcker that/ verlaſſen/ vn̄ 

vnſere rede ʒů waren Roͤmiſchen geſchichten wendē. Marcus Attilius Re 

gulus/ als der ʒů Rom ʒum andern mal Conſul was/ vnd in Affrica ſtreyt/ 

warde mit ſunderlicher liſtigkeit ſeiner feinde/ durch den hertʒogen Xantip 

po von Lacedemonia gefangen/ den hat Hamilcar/ der Hanibals vater vn̄ 

oͤberſter hauptman was (darumb das er ettliche der ſeinen die ʒů Rom ge⸗ 

fangen lagen/ ledig macht) betaͤgt/ O der wo ſolchs nit geſchehe/ ſich wider 

gen Carthaginem ʒuͦſtellen verpflichtt. Vnd do Regulus gen Rom kam/ iſt 

im die geſtalt des nutʒ vorgeſtanden/ wan̄ er hete in ſeinem haus vnd vatter 

land/ bey weib vud kinden beleiben/ auch darʒů den hoͤchſten ſtand des Con 

ſulats behalten/ vnd die geſchehen vnglücklichen verluſt/ als einen gemeinē 

mißfal des kriegs achten moͤgen/ Aber er hat das alles für ſchnoͤd geſchaͤtʒt/ 

iſt für den Senat ʒů Rom kom̄en/ vn̄ den befelh Hamilcaris für bracht/ vn̄ 

als er an ſein ſtat ʒů ſitʒen vnd ʒů rathen vermanet warde/ gab er antwort 

Vnd ſprach/ Dieweil er dem Roͤmiſchen feinde mit glübten verbunden were 

ſo koͤnt er die ſtat eines Senators oder Ratherrn nit vertretē/ Doch ſagt er 

vor dē Senat oͤffenlich/ das dē Roͤmiſchē Reich nit nutʒ were/ jn als eine altē 

gegē dē jungē geuͤbtē kriegsleutē (wie durch die feind bewilligt) ledig ʒůgebē 

                                                                                                                P iij      Solcher 

Wie Cicero 
auf vorgmel 
te exempel 
beſchleußet 
etliche groß 
muͤtigkeytt 
lobt vn̄ für⸗ 
ſetʒet. 

 
 
 
 

Wie der nu 
tʒe von der 
erbarkeyt 
nit mag ge⸗ 
ſundert wer 
den/ vnnd 
wir alle vō 
natur nu⸗ 
tʒer ding be 
geren 

 
    Das erſt 
Argument 
wyder Re⸗ 
guli ſtellūg 

 
 
 
Das ander 
argument 
wider Re⸗ 
guli ſtellūg 

 
 
 
 
    Das drit 
Argumentt 
wyder Re⸗ 
guli ſtellūg 

 
Das vierdt 
Argumentt 

Solcher tath warde vom Senat angenommen/ vnnd dye gefangen/ den 

Roͤmiſchen feynden verwant/ gefengklich ʒů Rom behalten. Aber Regulū 

mocht die lieb des Vatterlands/ vn̄ der ſeinen/ noch auch die wyſſent graw⸗ 

ſamlich toͤdtung der feind/ in Rom ʒů bleibē nit bewegē/ Sonder ſetʒt dem 

allen/ die haltung des geſchworen eyds für/ vnd ſtellet ſich gem Carthagi⸗ 

nem. Vnnd da er alſo jemerlich getoͤdt warde/ was er in vil beſſer in ſtandt 

wann ſo er ʒů Rom ſein alter in ruͦwe verʒert/ vnd doch ein gefangner mei⸗ 

neydiger geweſt/ ob er auch Conſul bliben were.   Vnd ſo yemant ſprech/ 

O wol ein thoret man iſt Regulus geweſt/ das er alſo ſeinem ſelbſt nutʒ wi⸗ 

derwettig riethe.  Darʒů ſag ich/ Niemant mag etwas/ das warer ſterck 

vnd großmuͤtigkeit widerſtrebt/ nutʒ nennen. Vnd wo du ſolcher beden tu⸗ 

gent halb/ noch groͤſſere anʒeigung hoͤren wilt/ ſo iſt jr eygenſchafft/ das ſye 

nichts fürchten/ alle menſchliche ding verſchmehen/ vnd keyn ding vntraͤg⸗ 

lich achten/    Wolt aber eyner den radt Reguli für thoͤrlich ſchaͤtʒen. Dem 

antwort ich/ Wie mag das/ das gemeinem gůtt ʒů Rom nutʒ bringt/ thoͤr⸗ 

lich/ oder weß dem ſelben ſchedlich iſt/ nutʒ ſein?   Vnd were den nutʒ von 

der erbarkeyt ſündert/ der verkert die natur/ dann auß natürlicher neigung 

die vns mit gewalt ʒeuhet/ begern wir alle der nutʒbarkeyt.   Wer iſt der/ 

der nutʒbarkeyt fleühet/ vnd nit mit dem aller hoͤchſten fleyß ſuͦchet?  Dye 

weyl wir nu keynen nutʒ/ on das/ das loͤblich/ ʒyerlich/ vnd erbar iſt/ fynden 

So ſoll ſolche loͤblicheit/ ʒyer vnd erbarkeyt/ als die vorderſten vnd hoͤchſtē 

ding/ bey vns die erſten ſtatt haben. Aber nutʒbarkeyt/ die wir vmb der ſel⸗ 

ben tugent willen ſuͦchen mügen/ nachgeſetʒt werden.   Es moͤcht jemant 

ſagen/ Was tregt der geſchworen eyde auff jm? Wir ſollen villeycht darin⸗ 

nen den ʒorn des Gots Jouis fürchten?  Nu ſeyn nit allein die Philoſophi/ 

Epicurei (die Got der ding halben/ ſo bey vns gſchehē/ vnhandelent haltē) 

ſonder auch jre wydertheil/ als Stoici/ Academici/ vnd Peripathetici (ſo 

Got allweg etwas wirckent achten) der meynung/ das Got nymmer mere 

ʒürn oder ſchade.   Weytter ſprechen gemelte Reguli wydertheil/ So der 

ſelb Regulus den eyd gebrochen/ vnd der Gott Jupiter darumb geʒürnet/ 

was ſchadens het er jm mehr (dann jm Regulus mit vorgemelter ſeiner ſtel 

lung ſelbſt gethon) ʒů fuͤgen mügen/ Deßhalb jhm keyn macht/ peyn/ odder 

ʒorn/ der Goͤtt alſo ʒů fürchten was/ das er darumb dye nutʒbarkeyt (ſo er 

mit ſeinem bleiben ʒů Rom het ſuͦchen vnd haben mügē) ſolt verlaſſen habē 

    Ferner ſagen ſie/ Soll nit auß ʒweyen boͤſen/ das weniger arg erwoͤlt 

werden? Oder iſt ſo ein groß vbel im meyneyde/ das darumb Regulus ſol 

liche grawſame peyn (als jm auß ſeynem halten vnnd ſtellen volget) leyden 

ſolt?   Sye ʒeigen auch den Poeten Accium an/ der ſchreibt/ Wie Thieſtes 

ʒů ſeinem bruͦder Atreo ſprach/ Haſt du nit gebrochn̄ den glauben? Antwort 

Das funfftt 
Argument 
wider Re⸗ 
guli ſtellūg 

Jch hab nit gelobt/ vnd gelaub nit einichem vnglaubhafften g[das woͤllen 

die gemelten widerteil/ alſo verſteen/ das man keinem vnglaubbafften ge⸗ 

lauben ʒů halten ſchuldig/ vnd weß jne gelobt/ vnpyndig/ vnd als ob es nitt 

geſchehen were/ ſey]t vnd ſprechen darʒuͦ/ Gleicherweyß wir ſetʒen/ das et⸗ 

liche ding nutʒ/ die nit nutʒ/ vn̄ etliche erbar/ die nit erbar ſein/ geacht werdē. 

                                                                                                                                     Alſo 

Alſo auch Regulus ſtellung ʒů der ʒeit für erlich angeſehen/ das doch nit er⸗ 

lich ſey/ Dan̄ warumb/ Was durch beʒwang der feind gelobt/ ſol nit gehal 

ten werdē. Erʒelen mere/ So ein ding vaſt nutʒ/ das es dadurch erlich wer 

de/ ob es auch ſunſt nit dafür gehalten ſey. 

    Aber ſolche argument abʒuͦleynen g[ſpricht Cicero]t Nim̄ ich die erſtenn 

gegenhaltung/ als gemelt wirt/ Regulus hab den ʒorn vnd ſtraff Jouis (dꝰ 

nit ʒürnen oder ſchaden mag) nit fürchten doͤrffen/ für mich/ vnd ſage/ das 

ſolch erſt Argument nit mer wider Regulum/ dan̄ einen yeden anndern ge⸗ 

ſchwornen eide/ thuͦt.   Nun gepürt ſich geſchworen eyd/ nit vmb forcht wil 

len der ſtraff ʒuͦhalten/ ſunder was krafft vnd verſtentnus darinnen iſt an⸗ 

geſehen werden ſol. Wan̄ geſchworner eid iſt nichts anders/ dan̄ verſproch⸗ 

ne ding/ mit got beʒeugen/ Darumb ſo yemant etwas verheyßt/ vnd got ʒů 

ʒeugen nimpt/ das iſt der menſch/ nit von wegen der goͤter ʒorn (der doch bei 

in nit iſt) ſunder vmb der gerechtigkeit/ getrawens/ vnd glaubens willen ʒů 

halten ſchuldig.  Das der Poet Ennius gar ʒierlich beruͤrt vn̄ ſpricht/ O hei 

liger traw vnd glaub/ der du wirdig vnd bequem biſt/ der hoͤchſten erlichſtē 

ſtat/ O geſchworner eid/ in dē der got Jupiter/ ʒů geʒeugnus genom̄en wirt 

Daraus volgt/ ſo jemant geſchworen eyde bricht/ das der verſert dē glaubē 

welche goͤttin glaub genan̄t (als Catho in einer oration ſchreibt) vnſer vor 

faren ʒů Rom im Capitolio/ am naͤchſten nach dem groͤſten got Jupiter/ ge 

ſatʒt haben/ g[vnd das gemelt Capitolium/ ward anfencklich in der ere Jo⸗ 

uis vnd des glaubens geweyhet]t 

    Ʒum andern Argument/ Das Jupiter/ ob er auch ʒornig were/ dem Re⸗ 

gulo nit mer/ weder er im ſelbſt geſchadt haben moͤcht/ Darʒů iſt mein ant⸗ 

wort/ ſo nichts dan̄ allein leidenter ſchmertʒ boͤß were/ ſo hetten die gegēteyl 

recht. Aber ſchmertʒ vnd leiden/ wirt nit allein vnfuͤglich für das hoͤchſt arg 

gerechent/ ſunder iſt leiden/ als das die hoͤchſten Philoſophi/ Stoici genant 

beweren etwa gůt.   Es iſt auch deshalb Regulus nit ein geringer/ ſunder 

als ich acht/ vn̄ ʒů mercken bite/ der aller dapfferſt geʒeug/ Dan̄ wen moͤchtē 

wir für einen volkum̄ern geʒeugen/ dan̄ den genanten oberſtē vorſtener des 

gemeinen gůts ʒů Rom/ der ſich williglich in ſolche pein geben hat/ anʒiehē? 

    Vnd als ſie ʒum dritten ſagen/ das auß ʒweien argen/ das geringer ʒůer⸗ 

welen/ vnd ein ſchentlich leben/ für ſo jemerliche pein/ ʒuͦerwelē ſey/ Darauf 

frag ich/ ob auch etwas ergers/ dan̄ ſchand vnd vnere (die in vnordnung der 

ſiten iſt) ſein moͤg/ vn̄ ſprich/ Dieweil die vnordenlich geſtalt der außwendi 

gen glider des leibs/ die anſchaweten augen beſchwert/ O wie vil mere/ ſol 

ſchand vnd vnordnung des gemuͤts vnd der ſeel/ ſtraͤfflicher vermerckt wer 

den? Darumb die Phloſophi/ die diſe ding eigentlicher vn̄ fleiſſiger betrach 

ten/ ſagen kuͤnlich/ das allein vner vn̄ ſchnoͤdigkeit/ boͤß/ vnd die andern Phi 

 
Das ſechſte 
argument 
widꝰ Reguli 
ſtellung. 
Wie Cicero 
auff vorge⸗ 
melte argu⸗ 
mente ant⸗ 
wort vnd be 
ſchleuſt. 
Was in eyd 
angeſehenn 
werden ſol. 

 
 
 
 
 
 
 
 
 
 
 
 
 
 
 
    Ciceronis 
antwort auf 
das annder 
argumentt. 

 
 
 
 
 
 
 
 

Antwort Ci 
ceronis auf 
das drit ar⸗ 
gument. 

loſophi/ die ſenffter dauon reden/ ʒweifeln nit/ das vnerberkeit vnd ſchnoͤdig 

keit/ vnder allen argen vnd boͤſen dingen/ das aller ergſt vnd ſchnoͤdeſt ſey. 

P iiij     Ʒum vierdten 

Dye vierdt 
Antwort Ci 
ceronis auf 
vorgemelte 
Argument 

 
 
 
 
Ʒymlich ey⸗ 
de auch den 
feynden ʒů 
halten 
So die hal⸗ 
tung des ey 
des vnnge⸗ 
pürlich iſt. 
    Was den 
Raubern 
globt wirt. 
Wie die rau⸗ 
ber auß al⸗ 
ler menſch⸗ 
licher ge⸗ 
meinſchafft 
geſchloſſen 
ſein 
 

Was mey⸗ 
neidig heißt 

 
Von haltūg 
des glau⸗ 
bens in red 
lichen krieg 
en. 

 
Wye etlich 
edel Roͤmer 
vom Senat 
den feyndn̄ 
vbergeben 
ſein. 

 
 
 
 
 
 
 
 
 
Wieder vb 
ergeben ey⸗ 

    Ʒum vierdten/ auff die meynung des Poeten Accij/ das kein glübd einem 

vntrewen vnglaubhafften ʒůhalten ſein ſoll. Solchs hat der Poet darum̄ 

geſagt/ das er den reden des Künigs Atrei/ in ſeynen ſchrifften eingefuͤret/ 

rechte eygenſchafft ʒuͦgebē. So aber die gegenteyl ſolchs wyder Regulum 

anʒiehen/ vnd dafür halten/ das keynem vnglaubhafftigen/ glaub ʒuͦhalten 

ſey/ So ſollen ſye mit fleiß mercken/ ob ſye nit dem meyneyde/ eyn ſpelunckē 

ʒů einer wonung machen. 

    Es iſt auch kriegs recht/ den glawben des geſchworen eyds dem feynde 

ʒůhalten/ Darumb ſo yemant ſchweret/ das ſich ʒů volſtrecken gepütt/ der 

ſoll ſeyner pflicht volg thuͦn.   Wurde aber die haltung eyner glübd vnge⸗ 

bürlich erfunden/ mag der verprecher nit meineydig geacht werden. 

Als ſo du den raubern (vmb erloͤſung willen deynes lebens) gelt ʒůbringen 

globſt/ das iſt kein betrug/ vn̄ beſchütʒt doch die nit haltung vor dē meineid. 

Wann der rauber wirt inn die ʒal der feind (den die recht glauben ʒůhalten 

gebietten) nit/ ſunder für einen gmeinen feind aller menſchen/ mit dem vns 

weder in getrawen/ glauben oder eyd ſchweren/ gemeinſchafft ʒůhaben ge 

ʒympt/ gerechent g[Wie leſterlich werden dann ſolche vergyffte boͤßwicht 

der beywonung (vil ſchedlicher dann der aufſatʒ vnd peſtilentʒ iſt/ an etlichē 

orten ſo erlich/ vnd baß dan̄ die from̄en gehalten]t   Aber vmb etwas das 

ʒym̄lich ʒůthuͦn iſt/ falſch/ vnd ſonderlich betryeglich ʒů ſchweren/ heiſt vnd 

iſt nach vnſer gewonheit/ meyneydig.   Gar künſtlich vnd weyßlich ſpricht 

Euripides/ Jch hab mit dem mund/ vnd nit im gemuͤth geſchworen. 

Nun hat Regulus wyder die ſtreytbarn verpüntnus/ ſeinen eyd nit brechen 

ſollen. Wann der ſelb krieg hielt ſich gegen den von Carthagine/ als offen⸗ 

lichen erlichen feinden/ die alle ding redlicher krieg vnd vehde/ gebrauchten/ 

ʒů dem das ſollicher krieg/ ſonderlich nach eygenſchafft der kriegs recht/ ʒuͦ⸗ 

uor verkündet was.      Vnd ſo in der gleichen kriegen/ den feinden nicht 

glauben ʒů halten were/ vnſer Roͤmiſcher Senat hett den feinden nym̄er 

mer ſo großwyrdig maͤnner/ als ſonderlich in nachgemelten geſchichten ge⸗ 

ſchahe/ geſchickt.   Dann als Titus Veturius vnd Spurius Poſthumius/ 

ʒum andern mal Conſules ʒů Rom waren/ Jn der gegent Caudium vnſaͤ⸗ 

ligklich ſtritten/ vnd mit jren feinden den Samnitern/ on beuelch vnd wyſ⸗ 

ſen des Roͤmiſchen Senats vnd volcks/ fryde machten/ haben der Senat/ 

vnd das volck ʒů Rom/ diſe ʒwen hoͤchſte regierer/ jren feinden den Sam⸗ 

nitern vberantwort/ vnd ſich alſo vom eyde/ den gemelte ʒween Conſules/ 

von des Roͤmiſchen volcks wegen geſchworen/ geloͤßt.   Vnd als damals 

Titus Numitius vnnd Quintus Emilius/ Tribuni plebis ʒů Rom geweſt 

vnd gemelter fryd mit jrem willen vnd bekrefftigung geſchahe/ ſein ſye da⸗ 

rumb den feinden auch vbergeben worden/ damit ſolcher fryd gentʒlich ver 

ner/ ſolches 
ſelbſt rieth. 

ſchmecht vnnd veracht warde.    Ʒů dyſer vberantwortung der gemeiten 

edeln klaren Roͤmer/ hat geratten vnd geholffen obgenanter Poſthumius 

wie wol er vnder gedachten treflichen vbergeben perſonen eyner was. 

                                                                                                         Deß gleychen 

    Desgleichen ward vil jar darnach/ Caius Mancinus (darumb dʒ er mit 

den Numantinern/ on befelh des Senats frid macht) vom Senat ʒů Rom 

den feynden auch vberantwort/ Das mit rath vnnd willen genants Caij 

beſchloſſen/ Fürter durch die ʒwen Roͤmer Lucium Furium vnd Sextum 

Attilliū auß beuelh des Senats oͤffentlich verkündigt/ auch vom Roͤmiſch 

en volck angenom̄en/ vnd volſtreckt worden iſt.  Vnd diſem Caio/ was ſol 

lichs erlicher/ weder dem Quinto Pompeio/ der in diſem fall gleiche ſchuld 

hette/ vnd groſſe bite (die er doch nit erlanget) vmb ſeiner erledigung wil⸗ 

len thete/ wan̄ er die geſtalt des nutʒ hoͤher dan̄ die erberkeit geachtet. Aber 

der Roͤmiſch Senat/ hat die falſchen geſtalt der nutʒberkeit/ durch die acht⸗ 

berkeit der erberkeit/ in diſer geſchicht vndergedruckt/ g[wan̄ ſie habē Pom 

peium den feinden geantwort/ vnd nit angeſehen den vermeinten nutʒ/ den 

Pompeius ſeiner erledigung halb ſuͦchet]t 

    Vnd als die gegentail ʒum fünfften wider Regulum ſagen/ das ſein eyd 

darumb das er darʒů geʒwungen/ ʒů halten nit not geweſt ⁊c. Daran reden 

ſie gleich/ als ob ein ſtarcker moͤg beʒwungen werden.   Vnnd ſagen ferner/ 

warumb er ʒum Senat gen Rom geʒogen ſey/ ſo er doch in willen was/ die 

erledigung der jüngling von Carthagine (gegenn den er auch moͤcht ledig 

worden ſein) ʒů wider raten/ die ſelbē gegentail ſtraffen das/ das allergroͤſt 

vn̄ loͤblichſt im Regulo geweſt iſt/ Wan̄ Regulus ſtuͦnd nit auff ſeinem guͦt 

duncken/ ſunder hatt ſolchen befelh/ ſampt ſeinē gůttduncken dem Senat 

ʒů berathſchlagen anbracht/ vnnd die erlichen beſchlieſſung jrem willen be⸗ 

folhen. Aber on ʒweifel wo Regulus/ das nit widerraten/ ſo weren gemelte 

gefangene jüngling gegen im ledig worden/ vnd er in ſeinem vatterland ʒů 

Rom/ mit glückſeligkeit vnd geſuntheit blibē. Dieweil aber Regulus ſolchs 

dem vatterland nit nutʒ erkennet/ glaubt er gentʒlich/ das im ſolcher ſein rat 

ſchlag/ auch die pein vn̄ toͤdtung (dꝰ er von ſeinen feindē wartet) erlich were. 

    Ʒum ſechſten wirt geſagt/ was faſt nutʒ ſey/ werde dadurch erber ⁊c. Ab⸗ 

er fürwar dem iſt nit alſo/ wan̄ der nutʒ iſt vor erber/ vnd wirt nitt allererſt 

vom nutʒ erber/ dan̄ nichts mag on die erberkeit nutʒ ſein/ deshalb iſt das er 

ber nit von des nutʒ wegen/ ſunder der nutʒ vmb der erberkeit willen. 

    So jemant vil wunderlicher geſchicht vnd exempel anſicht/ wirt nitt ein 

loͤblichers vnd hochwirdigers/ dan̄ von Regulo funden.  Vnd auß allē lobe 

des Reguli/ iſt ſich ſeines angeʒeigten ratſchlags (on den er ledig wordē we 

re) am meiſten ʒů verwundern.    Aber das ſich Regulus ſtellett/ iſt ſo vaſt 

nit ʒuͦuerwundern/ dan̄ ʒur ſelben ʒeit hat Regulus nit anderſt handeln koͤn 

nen/ Darumb ſol ſolch lob/ nit dem menſchen Regulo/ ſunder der ʒeit g[vnd 

dem loͤblichen erlichen gebrauch der Roͤmer]t ʒůgemeſſen werden.    Wan̄ 

vnſere eltern wolten/ das der geſchworen eyd (glauben ʒůmachē) dʒ ſtren⸗ 

 
 
 
 
 
 
 
 
 
 
 
 
 
 
 
    Ciceronis 
antwort auf 
das fünnfft 
argumennt 
widꝰ Reguli 
gehaltne 
pflicht ge⸗ 
ſteltt. 

 
 
 
 
 
 
 
 
 
 
 
    Ciceronis 
ātwort auff 
das ſechſt 
vnd letʒt ar 
gument. 

 
Welchs lob 
es ſich am 
maiſten ʒuͦ⸗ 
uerwunde 
ren ſey. 
Wie Regu⸗ 
li erliche ſtel 
lung da⸗ 
mals die ge 
wonheit er 
fodert hab. 
    Von alten 
ſatʒungen 

geſt pand ſein ſolt/ als dan̄ die geſchriben recht der ʒwoͤlff tafeln die heiligen 

ſatʒung geordent verpündtnus ʒwiſchen den feinden/ die haltung mancher⸗ 

ley voͤlcker/ vnd die ſtraff der richter Cenſorum von nichts fleiſſiger/ wann 

von dem geſchworen eide/ geurteilt haben. 

                                                                                                       P    v        Marcus 

dꝰ geſchworē 
pflicht halb 

Wie vorge⸗ 
nanter Di⸗ 
ctator/ au⸗ 
ch von we⸗ 
genn ſeynes 
ſuns bekla⸗ 
get warde. 
Vnd wie ſol 
licher ſune 
deßhalb ſey 
nen mißfal⸗ 
len gegenn 
den kleger 
erʒeyget. 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Vō betrieg⸗ 
licher außle 
gung der 
pflicht. 

 

    Marcus Pomponius/ als der ʒů Rom Tribunus plebis was/ hat Luci⸗ 

um Manlium eyn ſon Auli/ damals dictator beklagt. Deßhalb jhm ʒů ſey⸗ 

ner verantwortung/ ein tag beſtympt/ vn̄ ʒog ſich das erſt klagſtuck darauff 

das genanter Lucius Manlius/ ſein Dictator ampt/ ettlich wenig tage auß 

eigem gewalt/ erſtreckt hette.    Ʒum andern/ das gemelter Lucius Man⸗ 

lius/ ſeynen eygen ſon Tytum/ der darnach Torquatus genant warde/ von 

andern menſchen geſündert/ auch jn geheiſſen hette/ das er ſein wonung im 

felde g[dʒ iſt auff dē Doͤrffern]t habē muͦſt.  Da nun der gedacht jüngling 

hoͤret/ das ſeinem vatter ein tage/ darauff er ſich ſeyner halb verantworten 

ſolt/ beſtympt was/ hat er ſych eylent gen Rom gefuͤgt/ vnnd man ſagt/ das 

er fruͤe mit dem erſten liecht des tags/ in das hauß Pomponij/ der ſeynē vat 

ter beklagt/ gangen ſey/ Vnd da ſolchs Pomponio eroͤffent/ vermeynt er/ dʒ 

der jung darumb/ das er ʒorns weyß/ klag wyder ſeynen vater bracht/ kaͤme 

Deshalb Pomponius aus dem beth auffſtunde/ hyeſs die leüt entweichen. 

Vnd da obgenanter jung alleyn bey dyſem Pomponio was/ hat er jne mit 

geʒogem ſchwert ʒů ſchweren gedrungen/ ſolche klag gegen ſeynē vater ab⸗ 

ʒuͦſtellen. Darnach hat Pomponius ſolche geſchicht dem volck ʒů Rom er⸗ 

oͤffent/ vnnd ſye bericht/ das jm not ſey/ gemelte klag/ vmb des geſchworen 

eyds willen ʒů vnderlaſſen/ Als auch geſchehen/ vnd Manlius von derſelbē 

klag ledig worden iſt. So groß war damals der geſchworen eyd geacht 

Vnd der jung Titus Manlius/ iſt der geweſt/ der darnach vom Gallo bey 

dem waſſer Anienem gefordert ward/ den er auch erwürgt/ vnnd jhm das 

halßpandt (dauon er ſeinen ʒů namen Torquatus gehabt) abgeʒogen hat/ 

Vnd als er ʒum dritten mal Conſul ʒů Rom was/ erſchlůg vnnd verjagt er 

die lateiniſchen bey dem waſſer Veſerim/ vnnd iſt vaſt eyn groß geachtter 

man geweſt/ Doch als guͤtig er gegen ſeinem vater was/ als grawſam vnd 

herb/ hielt er ſich gegen ſeynem ſun. 

    Es iſt auch ʒů mercken/ das ſich nach der erlichen that Reguli/ eyn ande⸗ 

re leſterliche geſchicht/ in der haltung des geſchworen eyds begabe/ Wann 

nach der ſchlacht/ die Hanibal den Roͤmern ad Cannas angewan/ hat erʒe⸗ 

hen/ die ſein gefangen waren/ bey geſchworem eyde betaͤgt vnd verpflicht/ 

wo ſie die ſeynen (die ʒů Rom gefangen lagen) nit ledig machten/ ſich wider 

in ſein heere ʒů ſtellen/ von den ſelben die lerer nit gleich ſchreyben.   Wann 

Polybius/ eyn geachter lerer/ ſetʒt/ das auß den ſelben ʒehen betaͤgten edelſtē 

Roͤmern (als ſie ʒů Rom Hanibals beger nit erlangen konten) die neün ge⸗ 

ſtelt haben/ vnnd der ʒehent nit weyt von Hanibals heere/ als ob er etwas 

vergeſſen widerkeret/ darnach ʒů Rom bliben/ vnd fürgeben/ er hab ſeinem 

eyd genuͦg gethan   Darʒů ſag ich/ er hat ſolche pflicht nit recht außgelegt/ 

Wan̄ wiewol betrieglicheit ʒweiffel macht/ ſo erledigt ſie doch nit den mey⸗ 

    Wie ſich 
Acht tauſēt 
Roͤmer Ha 
nibal on 
weere ge⸗ 
fangen ga⸗ 
ben/ darūb 
ſie geſchme 
cht wurden 

neyd/ Darum̄ hat ſich dits als fürſichtikeit vn̄ weißheit erʒeygt/ vn̄ iſt doch 

ein thorete boßhaffte lyſtigkeit geweſt.   Aber der Senat ʒů Rom hatt be⸗ 

ſchloſſen/ das der lyſtig betrieger gefangen vnd gepunden ʒů Hanibali ge⸗ 

fuͤrt ward. Das iſt aber aller groͤſt/ Acht tauſent Roͤmer/ wurden von Pau 

lo vn̄ Varrone oͤberſten Roͤmiſchen Hauptleütten/ in dꝰ verluſt ad Cannas 

                                                                                                                           der 

der wagenburg gelaſſen/ die ſich dem Hanibal on weere ergaben. 

    Aber vnangeſehen/ das der Senat ſolche gefangene/ geringlich het loͤſen 

mügen/ iſt doch ſolchs darumb nit geſchehen/ domit vnſern kriegsleuten ein 

gepilt wurde/ jre feind ʒů vberwinden/ oder ʒů ſterbenn. Do aber Hanibal 

das gehort/ iſt er des erſchrocken/ vnd Publius lobt in ſeinen ſchrifften/ das 

ſich der Senat/ vnd das Roͤmiſch volck/ in jrer widerwertigkeit ſo eines ho 

hen gemuͤts gebraucht haben/ alſo werden die ding/ die für nutʒ angeſehen/ 

von dꝰ erberkeit vberwundē. Es ſetʒt auch Attilius/ der diſe hiſtoria Kriechi 

ſch beſchriben/ das ſich vil auß obgemelten gefangen/ für die geʒelt Haniba⸗ 

lis geſtelt/ jres geſchworen eyds halb (wie vor vō den ʒehen gemelt) betrieg 

licheit geſuͦcht/ vnd wider ʒuͦruck gangen/ darumb ſie vonn den richtern der 

ſiten/ als vntüchtig erkant worden ſein/ Domit ſey ein end diſer lere g[die tu 

gentlichen ſterck vnd großmuͤtigkeit betreffent]t.   Vnnd iſt darauß offen⸗ 

bar/ was mit forcht kleinmuͤtikeit vn̄ nachlaͤſſigkeit geſchihet/ dʒ ſolch werck 

kein nutʒ/ ſurnder ſchentlich/ vnerlich vnd ſtinckent ſein/ Vn̄ alſo wer es auch 

mit Regulo geweſt/ wo er ſein bleiben ʒů Rom/ wider ſein pflicht/ vn̄ gmein 

en nutʒ/ für nutʒ geacht hette. 

 
Wie der Se 
nat ʒuͤ Rom 
vorgemelte 
gefāgne nit 
loͤſen laſſen 
wolt/ ſolch⸗ 
er keckheitt 
Hanibal er⸗ 
ſchrack. 

 
 
 
 
 
 
 

Wie die klei 
muͤtgē wer 
cke vnnutʒ 
vnd ſchent⸗ 
lich ſein. 

  Wer wil dʒ hoͤchſt auß wolluſt machē/ Der kroͤnt ein ſchwein in wuͤſter lachē 

[Holzschnitt] 

Noch iſt 

Wie etliche 
philoſophi 
hielten/ das 
altes guͦt in 
der wolluſt 
ſtuͤnde 

 
Wie etliche 
geſundheit 
der leybs/ 
für die ſelig 
keit gehaltē 
haben. 
Was Cice⸗ 
ro wyder dē 
wolluſt re⸗ 
det. 

 
 
 
 
 
 
 
 
 
 
 
 
 
 
 
 

Vō lyſtiger 
diſputierūg 
wider dye 
tugent. 
Diſputatiō 
wider dye 
kluͦgheit. 
Wyder dye 
ſtercke 
Wie bei vor 
genanten 
philoſophis 
alle tugent 
ernider ligē 
Wie tugent 
vō jr ſelbſt 
wegen/ ge⸗ 
ſuͦcht wer⸗ 
den ſollen 
Das alle 

    Noch iſt vberig das viertheil/ von der ʒier der maͤſſigkeit ʒů ſagen/ Man 

auch etwas/ das obgemelten tugenden wider iſt/ nutʒ ſein? 

    Die Philoſophi von Ariſtippo (Cyrenaici vnd Annicerij genant) warē 

der meinung/ das alles gůt in der wulluſt ſtuͤnde/ vnd wolten tugent were 

allein darumb/ das ſie dem menſchen wolluſt brecht ʒů loben. Vnd da dyſer 

Philoſophorum haltung verworffen ward/ hat der Philoſophus Epicu⸗ 

rus/ ein helffer vnd merer obgemelter meynung gegrůnet. 

So ſchreibt Metrodorus/ ein Junger obgemelts Epicuri/ das nit allein dꝰ 

nutʒ/ ſonder auch die ſaͤligkeyt/ inn dem leib (der geſundtheyt on forchtt der 

kranckheit hab) ſtehe.      Fürwar wer die erbarkeit beſchütʒen vnd enthal 

ten will/ dem gepüret mit genanten Philoſophen ʒů ſtreytten.  Wann wer 

ſolch jr meinung ware/ ſo widerſtrebet der nutʒ dem erbarn g[das doch nit 

müglich iſt]t Wie meinſt du/ ſo die hoͤchſt gůtheit in geſundtheit vnnd ſuͤſ⸗ 

ſigkeit ſtuͤnde/ das als dann die fürſichtigkeit vnd weyßheit ſtatt habē wur⸗ 

de? O wie ein jemerlicher dienſt iſt das/ da die tugent der wolluſt dienet? 

Vnd was wirt in ſolchem dienſt die fürſichtikeit odꝰ weyßheyt für ein ampt 

haben? Moͤcht yemant ſprechen/ das der menſch dadurch die wolluſt ʒuͦ 

erkommen/ geſchickt werd.    Darʒuͦ ſag ich/ nichts kan ſchentlicher erdicht 

werden/ dann ſo yemant den dienſt der wolluſt/ für das froͤlichſt vn̄ luſtigſt 

helt.    Wann wer ſchmertʒen ʒů leyden für das groͤſt vbel helt/ wie mag 

tugent der ſterck (die in verachtung ſchmertʒen vnd arbeit ſtet) bey jm ſein? 

Wiewol dann Epicurus an vil orten/ von tragung des ſchmertʒen treflich 

redt/ ſo iſt doch nit annemlich/ das er die wolluſt für das hoͤchſt gůt/ vnd die 

ſchmertʒen für das groͤſt vbel geſchetʒt hat. Vn̄ ſo ich jn von dꝰ maͤſſigkeit hoͤr 

ſchreibt er an vil orten vilerley/ Aber das waſſer (als man ſagt) fleüſſet nit 

ſein rechten fluß/ Dann wie mag der/ der das hoͤchſt gůt in die wolluſt ſetʒt/ 

maͤſſigkeit lobē? ſo doch die maͤſſigkeit/ ein feyndin der geylheit/ die auß der 

wolluſt volgt/ iſt.   Die Epicurei diſputieren von den dreyen geſchlechten 

der tugent/ Als fürſichtigkeit/ ſterck/ vn̄ maͤſſigkeit/ lyſtigklich ſuͦchen/ durch 

behendigkeit der wort mancherley/ wie ſy jren gegenteyln/ widerſtand thū 

moͤchten.    Vnd ſprechen/ kluͦgheit/ dadurch wolluſt erfunden/ vn̄ ſchmer⸗ 

tʒen vertriben werde/ ſey ein tugent.  Des gleichen ſy die ſterck des gemuͤts 

(dadurch der tod verſchmecht/ vnd ſchmertʒen gedult wirt) auch ein tugent 

heiſſen.    Vnd iſt doch jr lere der maͤſſigkeit gantʒ entgegen. Wann ſie ſagē 

allein/ die groͤß der wolluſt mynder den ſchmertʒen.  Es ſchwanckelt/ oder 

noch eygentlicher ʒů reden/ ligt gar ernider bey jne gerechtigkeit/ vn̄ ayn ye⸗ 

de andere tugent/ die menſchlicher gemeinſchafft vnd geſelſchafft ʒůgehoͤrt. 

Fürwar die tugent der guͤtigkeit/ myltigkeit/ hoͤfligkeit/ oder auch freundt⸗ 

ſchafft (ſo ſie nit von jr ſelbſt/ ſonder von wolluſts wegen geſuͦcht) mügē nit 

wolluſt inn 
der erbar⸗ 
keyt ſeyn 

funden werden.  Vn̄ auff das wir die red in wenig wortt bringē/ ſo hab ich 

vorgeſagt/ das inn den dingen/ die der erbarkeitt wydder ſeyn/ keyn nutʒ 

                                                                                                                             Alſo 

         Gebürlicher werck    XCI 

Alſo ſprich ich/ das alle wolluſt/ der erberkeit wider ſey/ vn̄ halt darumb Cal 

liphonem vnd Dinomachum deſter ſtraͤfflicher/ das ſie ſolchs durch alle ob⸗ 

gemelte diſputation auffleſen/ vnd die wolluſt der erberkeit (als ein vnuer⸗ 

nünfftigs thier dem menſchen) vergleichen wolten/ So doch die erberkeitt 

diſe gleichnus verſchmaͤcht vnd verwirfft  Fürwar das ſtrack/ ſchlecht end 

aller gůten vnd boͤſen ding/ mag nit mit vngleichen widerwerttigen dingen 

vermiſcht vnd gemaͤſſigt werden.   Damit ſey von dem genuͦg geſagt/  

wan̄ von diſer groſſen ſach/ als dem end gůtter vnd boͤſer ding/ hab 

ich in einem anndern bůch vil geſagtt/ vnd wende nu mein rede 

ʒům beſchlus meiner fürgenom̄en matery/ welcher maſſen 

die geſtalt des nutʒ/ der erberkeit ʒů ʒeitten widerſtrebt/ 

das dann jnn diſem bůch vollig diſputiert iſt. Vnd 

ob die wolluſt/ für einn geſtalt der nutʒberkeit 

angeſehenn wirt/ mag ſie doch on ʒweifel 

kein gemeinſchafft mit der erberkeit ha 

ben.    Dan̄ ſo wir der wolluſt/ et⸗ 

was ʒůgeben woͤllen/ wirt vil⸗ 

leicht ettliche ſchmackhaff⸗ 

tigkeitt/ vnnd kein 

nutʒ darinnen 

funden. 

 
 
 
 
 
 
 

Cicero be⸗ 
ſchleuſt von 
gediſputier 
te materi. 

 
 
 
 
 
 
 
 
Vō wolluſt 
dꝰ beſchlus. 

Ein Sendtbrieff 

Ein Sendbrieff/ darinn Cicero ſeinen 

Sone/ ʒů fleyſſiger lernung dyſer Buͤcher vermanet/ vnd 

damitt ſeynen beſchluß ſollicher 

Buͤcher machet. 

LJeber ſon Marce/ du haſt vō mir 

deynem vater hyemit eyn gab/ dye nach meynen bedunck 

en groß iſt/ Aber ſy wirt dir ſein wie du die annimpſt/ Wie 

wol ſolche drey Buͤcher/ vnder den Buͤchern Cratippi/ 

Gleych als geſt angenommen werden/ Vnd wer ich gen 

Athen kommen (das dan̄ wo mich das vatterland des nit 

verhyndert) geſchehen/ hetſt du mich ʒů ʒeytten müntlich gehoͤrt. So aber 

meyn ſtym̄ in dyſen Buͤchern ʒů dir kompt/ thů dyſer weyl darinnen/ als vil 

dir müglich/ doch iſt dir als vil du ſelber wilt/ ʒů lernen müglich/ Vnd ſo ich 

deynen luſt in dem geſchlecht dyſer lere vernym̄/ will ich dich (als ich hoffe) 

kürtʒlich perſonlich anſprechen/ vnnd mytler ʒeytt meynes abweſens/ durch 

die lere dyſer buͤcher mit dir reden. Damit gehab dich wol meyn Cicero/ vn̄ 

bedenck das du mir der aller liebeſt ſeyeſt. Aber vil lieber würdeſt du mir 

werden/ wo du dich in dyſen buͤchern vnd leren erfreweſt. 

 

Getruckt in der Keyſerlichen Statt Augſpurg/ 

Durch Heynrichen Steyner. Vollendet 

am. XVI. tag Februarij. Jm 

M. D. XXXI. Jar. 

 


